
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᔪᐊ, ᐊᒃᑑᕝᕙ 28, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᔭᐃᓴᓐ ᐃᖃᓗᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᐊᒃᑑᕝᕙ 28, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:31:07 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᑲᑎᒪᔾᔪᑎᑦᑕ ᓈᓴᐅᑎᖓ 1. ᑐᒃᓯᐊᓂᒃᑯᑦ ᒪᑐᐃᖅᓯᒍᓐᓇᕈᕕᑦ, ᒥᔅᑕ 

ᓯᒪᐃᓚᒃ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑦ. ᐅᓪᓗ ᓄᑖᖑᑎᓪᓗᒍ ᑲᑎᒪᓂᑦᑎᓐᓄᑦ ᑐᙵᓱᑦᑎᐊᕆᑦᓯ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓃᖔᖅᓯᒪᔪᖅ ᓯᕗᒧᐊᑦᑎᑦᑎᔨ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 109 - 7(2): ᒥᓂᔅᑕ ᐅᐸᒍᓐᓇᙱᑦᑐᖅ ᒪᓕᒐᓕᐅᕐᕕᒻᒧᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᒍᒪᕗᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓄᑦ, ᑖᓐᓇ ᑲᑎᒪᔨᐅᖃᑎᑯᓗᑉᐳᑦ ᔮᓇᑦ ᐳᕉᔅᑐ, ᐅᓪᓗᒥ ᑕᒫᓃᔾᔮᙱᒻᒪᑦ ᐱᔾᔪᑎᒋᓪᓗᓂᐅᒃ 

ᐋᓐᓂᐊᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ ᓯᒪᐃᓚᒃ.  

 

ᐊᖓᔪᖅᑳᑉ ᐅᖃᐅᓯᖓ 110 - 7(2): ᐃᓕᑕᖅᓯᓂᖅ ᕋᐳᑦ ᑲᐅᑐᒻᒥ ᐊᔪᕆᑦᑐᒥᓇᓪᓚᕆᒃᑐᒧᑦ ᐱᔨᑦᑎᕐᓂᖓ 

ᐃᓗᐊᓂ ᑐᐊᕕᕐᓇᖅᑐᓕᕆᓂᐅᑉ ᑲᒪᒋᔭᖃᐅᓯᖏᒍᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒍ ᕌᐳᑦ ᑲᐅᑐᒃ ᑲᖏᖅᑐᒑᐱᖕᒥᐅᑕᖅ, 

ᑐᓂᔭᐅᓚᐅᖅᑐᖅ 2026-2027-ᒥᑦ ᑐᐊᕕᕐᓇᖅᑐᓂᑦ ᐊᐅᓚᑦᑎᔨᑦᑎᐊᕙᐅᓂᕐᒧᑦ ᐃᓕᑕᕆᔭᐅᔾᔪᑎᒥᒃ. 

  

ᕌᐳᑦ ᑲᐅᑐᒃ ᐃᓕᓴᕆᔭᐅᓯᒪᕗᖅ ᒪᕐᕈᐃᓕᖅᑲᖓᔫᖕᓂᒃ: ᐃᑲᔪᖅᓯᒪᓪᓚᕆᒃᑐᑦ ᑐᐊᕕᕐᓇᖅᑐᓂᑦ ᐊᐅᓚᑦᑎᓂᕐᒥᑦ 

ᐊᒻᒪᓗ ᐱᖏᖕᓇᖅᑐᓕᕆᔨᓂᑦ ᐱᓕᕆᖃᑦᑕᖅᓯᒪᓪᓗᓂ. 

  

ᐅᖃᖅᑏ, ᕌᐳᑦ ᑲᐅᑐᒃ ᐊᑭᓕᖅᓱᖅᑕᐅᒐᓂ ᐱᓕᕆᖃᑦᑕᖅᓯᒪᔪᖅ ᑲᖏᖅᑐᒑᐱᖕᒥ ᐱᖏᖕᓇᖅᑐᓕᕆᔨᖏᓐᓂᑦ 

ᑕᐃᒪᙵᑦ 2009-ᒥᑦ. ᐊᕐᕌᒍᒐᓴᖕᓂ, ᑕᑎᒋᔭᐅᑦᑎᐊᓕᖅᓯᒪᔪᖅ ᐱᓕᕆᖃᑎᒌᓄᑦ, ᐃᑲᔪᖅᑐᐃᓪᓗᓂ 

ᐱᖏᖕᓇᖅᑐᓕᕆᔨᑦ ᐊᐅᓚᓂᖏᓐᓂᒃ ᑕᒪᐃᓐᓂᒃ ᓄᓇᓕᖕᓂ ᐱᖏᖕᓇᖅᑐᓕᕆᕝᕕᐊᓂᑦ ᐊᐅᓪᓚᖅᓯᒪᓪᓗᑎᒡᓗ 

ᓄᓇᒧᑦ. 

ᐃᑲᔪᖅᓯᒪᓂᖓ ᐅᖓᑖᓅᖃᑦᑕᖅᐳᖅ ᐊᓯᐅᓯᒪᔪᖃᖅᑎᓪᓗᒍ ᖃᓄᐃᓕᐅᖅᑎᓪᓗᒋᑦ ᐅᕝᕙᓘᓐᓃᑦ 

ᐊᒃᓱᕈᕐᓇᖅᑐᒃᑰᖅᑐᖃᖅᑎᓪᓗᒍ. ᕌᐳᑦ ᑲᐅᑐᒃ ᖃᐅᔨᒪᔭᒥᓂᒃ ᐊᑐᖃᑦᑕᖅᐳᖅ ᓄᓇᒥ, ᓯᑯᒥᒃ ᓯᓚᒥᒡᓗ, ᐅᑯᓂᖓᓗ 

ᐱᓕᕆᔾᔪᑎᓂᒃ ᓲᕐᓗ InReach ᐅᕝᕙᓘᓐᓃᑦ ᒫᓃᑉᐳᖔᕈᑎᑦ, ᐊᐅᓚᑦᑎᖃᑕᐅᓪᓗᓂ ᕿᓂᖅᑐᓂᒃ ᐃᑲᔪᖅᑐᐃᔪᓂᑦ 

ᐃᓚᖃᖅᖢᓂ ᐱᓕᕆᖃᑕᐅᔪᓂᑦ.  

 

ᐃᖅᑲᓇᐃᔮᖓ ᐋᖅᑭᒃᓱᐃᕙᓪᓕᐊᓪᓗᓂ ᓄᓇᓕᖕᓂ ᓯᓚᓐᓂᐊᕐᕕᖕᓂᒃ ᖃᐅᔨᒪᓂᖓᓂᒡᓗ ᓄᓇᙳᐊᓂᒃ 

ᐃᑲᔪᖃᑦᑕᕆᕗᖅ ᐊᖑᓇᓱᒃᑎᓂᒃ ᓄᒃᑕᖅᑎᓂᒡᓗ ᑐᑭᓯᒋᐊᕈᓐᓇᖅᐸᒃᖢᑎᒃ ᐊᐅᓪᓚᓚᐅᙱᓐᓂᖏᓐᓂᒃ. 

  

ᕌᐳᑦ ᑲᐅᑐᒃ ᐃᖅᑲᓇᐃᔭᖅᓯᒪᓕᖅᑐᖅ ᐃᑦᑕᖅ ᐃᑦᑕᕐᓂᓴᓕᕆᔨᒃᑯᓐᓂ ᖃᐅᔨᓴᖅᑐᓕᕆᔨᒃᑯᓐᓂ 2006−ᒥ 

ᐱᒋᐊᖅᖢᓂ ᐊᒻᒪ ᑲᓇᑕᒥ ᐅᓇᑕᖅᑐᒃᓴᙳᐊᖑᖃᑕᐅᓯᒪᓪᓗᓂ 2009−ᒥ ᐱᒋᐊᖅᖢᓂ. ᑕᒪᒃᑯᓇᓂ ᐱᓕᕆᐊᒃᓴᓂ, 

ᑕᑯᒃᓴᐅᑎᑦᑎᓯᒪᕗᖅ ᐊᑯᓂᐊᓗᒃ ᐱᓕᕆᐊᖃᓪᓚᕆᖕᓂᖓᓂ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ 

ᖃᓄᐃᙱᑦᑎᐊᖅᑎᑦᑎᓂᕐᒧᓪᓗ ᓄᓇᓕᖕᓂ. 

  

ᑐᐊᕕᕐᓇᖅᑐᓂᑦ ᐊᐅᓚᑦᑎᔨᑦᑎᐊᕙᐅᓯᒪᔪᑦ ᐃᓕᑕᕆᔭᐅᔾᔪᑎᑖᖅᑎᑦᑎᖃᑦᑕᖅᐳᑦ ᑲᓇᑕᓕᒫᒥ ᐃᓕᓴᕆᔭᐅᓗᓂ 

ᐱᓕᕆᑦᑎᐊᖅᓯᒪᓪᓚᕆᒃᑐᓂᑦ ᐊᓂᒍᖅᑎᑦᑎᔪᓂᓪᓗ ᑐᐊᕕᕐᓇᖅᑐᓂᑦ ᐊᐅᓚᑦᑎᓂᕐᒥᑦ. ᒪᕐᕈᐃᓕᖅᑲᖓᔫᓐᓂᒃ 

ᐃᓕᓴᕆᔭᐅᓪᓗᓂ ᓇᓗᓇᐃᖅᓯᔾᔪᑎᑦᑎᐊᕙᐅᕗᖅ ᕌᐳᑦ ᑲᐅᑐᒃ ᐊᖏᖅᓯᒪᑦᑎᐊᕐᓂᖓᓄᑦ ᐊᒻᒪᓗ 

ᐊᒃᑐᐃᓯᒪᓂᖓᓄᑦ ᑖᔅᓱᒥᖓ ᐱᓕᕆᐊᖑᔪᒥᑦ. ᐃᑲᔪᖃᑦᑕᖅᓯᒪᔪᖅ ᓄᖅᑲᖅᑎᑦᑎᓂᕐᒥᒃ ᐱᕙᒌᔭᖅᓯᒪᓂᕐᒥᒡᓗ, 

ᐱᖏᖕᓇᖅᑐᓕᕆᓂᕐᒥᒃ ᐊᐅᓚᑦᑎᓂᕐᒥᒃ, ᖃᓄᐃᓕᒋᐊᕐᓂᕐᒥᓪᓗ. 
  

ᐅᖃᖅᑎᑦᑎᔩ, ᐱᖏᖕᓇᖅᑐᓕᕆᔩᑦ ᓄᓇᕘᒥ ᑐᙵᕕᖃᓪᓚᕆᖕᒪᑕ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᒃᑐᓂᒃ, 

ᖃᐅᔨᒪᓂᕐᒥᓂᒃ ᐊᒻᒪᓗ ᐱᓕᕆᖃᑦᑕᖅᓯᒪᓂᕐᒥᓂᒃ ᐊᓯᒥᓂᒃ ᐃᑲᔪᕈᒪᓪᓗᑎᒃ. ᕌᐳᑦ ᑲᐅᑐᒃ ᑭᒡᒐᖅᑐᐃᕗᖅ 

ᐱᔨᑦᑎᕋᕈᒪᓂᕐᒥᓂᒃ. 
  

ᖁᕕᐊᓱᖃᑎᒋᔪᒪᕙᔅᓯ ᕌᐳᑦ ᑲᐅᑐᒡᒥᒃ ᐱᔭᕆᐊᖃᒻᒪᕆᒃᑐᒥᒃ ᑲᓇᑕᓕᒫᒥ ᐃᓕᓴᕆᔭᐅᓂᖓᓂᒃ ᐊᒻᒪᓗ 

ᖁᔭᓐᓇᒦᖅᖢᒍ ᐊᕐᕌᒍᒐᓴᖕᓄᑦ ᐱᔨᑦᑎᕋᖅᓯᒪᓂᖓᓄᑦ ᑲᖏᖅᑐᒑᕐᒥᐅᓄᑦ ᐊᒻᒪᓗ ᓄᓇᕗᒻᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐃᓚᖓ ᒪᓕᒐᓕᐅᖅᑎ (ᑐᓵᔨᑎᒍᑦ): ᐊᑏᒃ, ᐊᑏ.  

 

ᐅᖃᖅᑎ: ᐅᐱᒍᓱᖃᑎᖃᖅᐳᒍᑦ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 111 - 7(2): ᓂᕿᑦᑎᐊᕙᖃᓐᓂᖅ ᑲᑐᔾᔨᖃᑎᒌᒃᑎᖏᑦ ᑲᑐᔾᔨᖃᑎᖃᓕᖅᑯᓐ 

ᑲᓇᑕᐅᑉ ᑕᕐᕆᔮᒃᓴᓄᑦ ᑲᑎᒪᔨᖏᓐᓂᒃ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦ ᐱᓕᕆᖃᑎᖃᓚᐅᕐᒪᑕ ᑲᓇᑕᒥ 

ᑕᕐᕆᔮᒃᓴᓕᕆᔨᒃᑯᑦ ᑲᑎᒪᔨᖏᓐᓂᒃ ᓴᙱᔪᒻᒪᕆᖕᒥᒃ ᓄᑖᒥᒃ ᑕᕐᕆᔮᒃᓴᓕᐅᖅᖢᑎᒃ ᐃᖃᓗᖕᓂ ᑕᖅᑭᐅᓚᐅᖅᑐᒥ. 

ᐅᐱᒍᓱᑦᑎᐊᓚᐅᖅᐳᖓ ᐃᓚᐅᔪᓐᓇᓚᐅᕋᒪ ᑕᕐᕆᔭᖅᑕᐅᑎᓪᓗᒍ ᑕᕐᕆᔮᒃᓴᖅ, ᑕᐃᒎᓯᓕᒃ ᓂᕆᓚᐅᖅᑕ: 

ᓂᕆᓚᐅᖅᑕ. 
  

ᑐᑭᒧᐊᖅᑎᑕᐅᓪᓗᓂ ᐃᖃᓗᖕᒥᐅᑕᒧᑦ ᒪᓚᐃᔭ ᖃᐅᓐᓂᖅ ᓵᑉᒪᓐᒧᑦ, ᑕᕐᕆᔮᒃᓴᖅ ᑕᑯᒃᓴᐅᑎᑦᑎᕗᖅ 

ᓂᕿᖃᑦᑎᐊᙱᓐᓂᕐᒥᒃ ᐊᒻᒪ ᓇᖕᒥᓂᖃᖃᑕᐅᓂᕐᒥᒃ ᑕᓗᕐᔪᐊᓂ, ᑕᑯᒃᓴᐅᑎᑦᑎᓪᓗᓂᓗ ᓂᕿᖃᑦᑎᐊᙱᓐᓂᕐᒥᒃ 

ᐊᒃᑐᐃᔪᓂᒃ ᐃᓅᓯᕆᔭᐅᔪᓂᒃ ᓄᓇᓕᓕᒫᓂᒃ ᓄᓇᕗᒻᒥ, ᑕᑯᒃᓴᐅᑎᑦᑎᓪᓗᓂ ᑲᑐᔾᔨᓪᓗᑕ ᓱᓕᓂᑦᑎᓐᓂᒃ. 
  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᕐᕆᔮᒃᓴᖅ ᑕᑯᒃᓴᐅᑎᑦᑎᔪᖅ ᐊᑭᑦᑐᖅᐸᓪᓕᐊᓂᖏᓐᓂᒃ ᓂᖀᑦ, ᓴᒃᑯᐃᑦ, ᓱᓇᒃᑯᑖᑦ, ᐊᒻᒪᓗ ᐅᖅᓱᐊᓗᐃᑦ 

ᐱᒡᒐᓇᖅᓯᕙᓪᓕᐊᑐᐃᓐᓇᕐᒪᑕ ᐊᖑᓇᓱᖕᓂᕐᒧᑦ ᐃᓄᖕᓄᑦ. ᑕᒪᓐᓇ ᐊᒃᑐᐃᓲᖑᕗᖅ ᓂᕿᑖᖅᑎᑦᑎᔪᓐᓇᕐᓂᐅᑉ 

ᐅᖓᑖᓄᑦ; ᑲᑉᐱᐊᓇᖅᓯᑎᑦᑎᒋᕗᖅ ᑐᓂᓯᕙᓪᓕᐊᓂᕐᒥᒃ ᐊᔪᙱᑕᐅᔭᕆᐊᓕᖕᓂᒃ ᑭᖑᕚᕇᓄᑦ ᓄᓇᑦᑎᓐᓂ.  

 

ᑕᕐᕆᔭᖅᑕᐅᕌᓪᓚᓚᐅᖅᑎᓪᓗᒍ, ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦ ᑲᑎᒪᑎᑦᑎᓚᐅᖅᐳᑦ 

ᐊᐱᖅᓱᑲᑕᒃᖢᑎᒃ ᑭᐅᑲᑕᒃᖢᑎᒡᓗ ᑕᕐᕆᔭᐅᓯᐅᖅᑎᒧᑦ, ᑲᑎᒪᔭᖅᑐᖅᓯᒪᔪᓕᒫᑦ ᐱᕕᖃᑦᑎᐊᖅᖢᑎᒃ 

ᐅᖃᐅᓯᖃᕈᓐᓇᖅᖢᑎᒃ ᐋᖅᑭᒍᑎᒃᓴᓪᓚᑦᑖᓂᒃ ᓂᕿᖃᑦᑎᐊᕈᓐᓇᕐᓂᕐᒧᑦ ᓄᓇᕗᒻᒥ. 
  

ᐅᖃᖅᑎᑦᑎᔩ, ᐊᒃᓱᕉᑕᐅᕙᒃᑐᑦ ᓲᕐᓗ ᓂᕿᖃᑦᑎᐊᙱᓐᓂᖅ ᐃᓄᒋᐊᓗᐊᕐᓂᕐᓗ ᐊᒃᑐᐃᕙᒃᐳᖅ ᐅᓄᖅᑐᓂᒃ 

ᐃᓚᒌᓂᒃ ᓄᓇᕘᓕᒫᒥ, ᐊᒃᑐᖅᓯᓯᑲᐅᑎᒋᕙᒃᖢᓂ ᐃᓱᒪᒃᑯᑦ ᑎᒥᒃᑯᓪᓗ ᖃᓄᐃᙱᑦᑎᐊᕈᓐᓇᕐᓂᕐᒥᒃ, 

ᓂᕿᑦᑎᐊᕙᓕᕆᓂᕐᒥᒃ, ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ.  

 

ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᖃᑎᒌᑦ, ᑲᑎᒪᑎᑦᑎᖃᑕᐅᓪᓗᑎᒃ ᐃᓄᓕᕆᔨᒃᑯᓐᓂ ᐊᒻᒪ ᓄᓇᕗᑦ 

ᑐᙵᕕᒃᑯᓐᓂ, ᐱᓕᕆᖃᑎᖃᑦᑎᐊᖅᐳᑦ ᐱᓕᕆᖃᑎᒋᕙᒃᑕᑦᑎᓐᓂᒃ, ᐃᓚᒋᔭᐅᓪᓗᑎᒃ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ 

ᓄᓇᓕᖕᓂ ᐱᓕᕆᖃᑎᒋᔭᐅᔪᑦ, ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᓂᕿᒃᓴᖃᑦᑎᐊᕐᓂᕐᒥᒃ, 

ᐱᓕᕆᖃᑎᒌᑦᑎᐊᒃᑲᓐᓂᕐᓗᑎᒃ, ᐃᑲᔪᖅᓱᕐᓗᒋᑦ ᓂᐅᕐᕈᑕᐅᕙᒃᑐᑦ ᐊᒻᒪ ᑕᐅᖅᓰᖃᑦᑕᐅᑎᕙᒃᑐᑦ ᓂᕿᓪᓚᑦᑖᓂᒃ, 

ᓴᙱᒃᑎᒋᐊᖅᑎᑦᑎᓗᑎᒡᓗ ᐊᖑᓇᓱᒃᑎᓄᑦ ᐱᓕᕆᐊᓂᒃ. 
  

ᐅᖃᖅᑎᑦᑎᔩ, ᐱᓕᕆᐊᖑᕙᓪᓕᐊᔪᒪᔪᑦ ᓲᕐᓗ ᓂᕆᓚᐅᕆᑕ: ᓂᕆᓚᐅᖅᑕ ᐃᑲᔪᕆᑦ ᓴᖅᑭᔮᖅᑎᒃᑲᓐᓂᕐᓗᒋᑦ 

ᐱᓪᓚᕆᐅᔪᑦ ᓄᓇᕗᒻᒥ. ᖁᕕᐊᓱᖃᑎᒋᔪᒪᕙᔅᓯ ᖃᐅᓐᓂᖅ ᓵᑉᒪᓐ ᐊᒃᓱᐊᓗᒃ ᑲᔪᓯᑦᑎᐊᓚᐅᕐᓂᖓᓄᑦ 

ᑕᕐᕆᔮᓕᐊᒥᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᑯᓐᓇᖅᑕᐅᒍᒫᑦᑎᐊᓂᐊᖅᐳᖅ ᑖᓐᓇ ᑕᕐᕆᔮᒃᓴᓕᐊᕆᔭᐅᓯᒪᔪᖅ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 112 - 7(2): ᖁᑭᐅᑏᓐ ᐅᓗᕆᐋᓇᔾᔭᐃᕈᑎᖏᓄᑦ ᐃᓕᓴᐃᔨᒧᑦ ᐱᓕᒻᒪᒃᓴᐃᔾᔪᑎ 

(ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐱᒻᒪᕆᐅᔪᒥᒃ ᐱᓕᕆᐊᖑᓯᒪᔪᒥᒃ ᖁᑭᐅᑎᓂᒃ ᐊᑦᑕᓐᓇᕐᔭᐃᖅᓯᒪᓂᕐᒧᑦ 

ᓄᓇᕗᒻᒥ, ᐊᐅᓚᑕᐅᓪᓗᓂ ᒐᕙᒪᑐᖃᒃᑯᑦ ᖁᑭᐅᑎᓄᑦ ᑲᑎᙵᔪᓄᓪᓗ ᐋᓐᓂᖅᓯᕆᓂᕐᒧᑦ ᐱᓕᕆᐊᖃᕐᓂᕐᒧᑦ 

ᑮᓇᐅᔭᖁᑎᒋᔭᐅᔪᓂᒃ, ᑕᒪᒃᑯᐊ ᖁᑭᐅᑎᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᖅᑎᑦᑎᓂᖅ 

ᐊᔪᕐᓇᙱᓐᓂᖅᓴᐅᑎᑦᑎᔪᓐᓇᓚᐅᖅᐳᑦ ᓄᓇᕘᓕᒫᒥ. ᒥᔅᑕ ᒪᐃᒃ, ᐸᓐᓂᖅᑑᒥ, ᑖᓐᓇ 

ᖄᖏᐅᑎᒐᓛᑉᐸᓪᓚᐃᔫᒐᓗᐊᖅ ᐊᐱᖅᑯᑎᒋᓚᐅᕐᖓᒍ.  
  

ᓯᑎᐱᕆ 22−ᒥᑦ 24−ᒧᑦ, 2026−ᒥ, ᖁᑭᐅᑎᓄᑦ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᑦ ᓄᓇᕗᒻᒥ ᐱᓕᕆᖃᑎᖃᓚᐅᖅᐳᑦ 

ᐸᓖᓯᒃᑯᑦ ᖁᑭᐅᑎᓕᕆᔨᒻᒪᕆᖓᑕ ᑎᑎᕋᕐᕕᖓᓂ ᑲᔪᓯᑎᑦᑎᔪᒪᓪᓗᑎᒃ ᐅᓪᓗᓄᑦ ᐱᖓᓱᓄᑦ ᑲᓇᑕᒥ ᖁᑭᐅᑎᓂᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐅᐃᓂᐸᐃᒡ, ᒫᓂᑑᐸᒥ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᑕᒪᕐᒥᑦᑎᐊᖅ 7-ᖑᔪᑦ ᓄᓇᕗᒻᒥᐅᑦ ᐃᓚᐅᓚᐅᖅᑐᑦ ᐊᓂᒍᐃᓚᐅᕐᒪᑕ 

ᑎᑎᕋᖅᓯᒪᔪᓂᒃ ᐊᒻᒪᓗ ᐱᓕᕆᓪᓚᑦᑖᕐᓂᕐᒧᑦ ᖃᐅᔨᓴᕈᑕᐅᕙᒃᑐᓂᒃ ᐊᒻᒪᓗ ᓇᓗᓇᐃᒃᑯᑕᖅᑖᖅᓯᒪᓕᖅᖢᑎᒃ 

ᑲᓇᑕᒥ ᖁᑭᐅᑎᓂᒃ ᐊᑦᑕᓐᓇᔾᔭᐃᖅᓯᒪᓂᕐᒧᑦ ᐃᓕᓴᐃᔨᐅᓂᕐᒧᑦ. 

ᐅᖃᖅᑎᑦᑎᔩ, ᑖᒃᑯᐊ ᓄᑖᑦ ᐃᓕᓐᓂᐊᖅᑎᑦᑎᔨᐅᔪᑦ ᐃᓚᖃᖅᐳᑦ ᐱᖓᓱᓂᒃ ᐃᖃᓗᑦᑑᑦᑎᐊᕐᒥᐅᓂᒃ, ᒪᕐᕉᒃ 

ᑕᓗᕐᔪᐊᕐᒥᐅᑦ, ᐊᑕᐅᓯᖅ ᒥᑦᑎᒪᑕᓕᒻᒥᒃ, ᐊᒻᒪᓗ ᐊᑕᐅᓯᖅ ᐃᖃᓗᓐᓂᒃ. ᑕᐅᑐᒐᖃᓪᓗᐊᑕᓚᐅᖅᑐᑦ 

ᐊᒥᓱᕈᒃᑲᓐᓂᖁᓪᓗᒋᑦ ᐃᓕᓐᓂᐊᖅᑎᑦᑎᔨᐅᔪᑦ ᕿᑎᕐᒥᐅᓂ, ᐱᒡᒐᓇᖃᑦᑕᖅᓯᒪᒻᒪᑦ ᓄᓇᓕᓐᓂ ᖁᑭᐅᑎᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᒋᐊᔅᓴᖅ ᑕᐃᑲᓂ. 
  

ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᓚᐅᖅᑐᑦ ᑲᓇᑕᒥ ᖁᑭᐅᑎᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᖅᑎᑕᐅᓪᓗᑎᒃ 

ᐊᒻᒪᓗ ᖃᓄᖅ ᖁᑭᐅᑎᓂᒃ ᑲᒪᔪᓐᓇᕐᓂᕐᒥᒃ, ᐅᓂᒃᑳᖃᑦᑕᕐᓂᕐᒥᒃ, ᖁᑭᐅᑎᑖᕈᓐᓇᐅᑎᑖᕋᓱᓐᓂᕐᒥᒃ, 

ᓄᑖᓐᖑᕆᐊᖅᑎᑦᑎᓂᕐᒥᒃ ᓚᐃᓴᓐᓯᓂᒃ, ᐊᓯᖏᓐᓂᒡᓗ ᐊᒡᓚᒡᕕᖕᒥ ᐱᓕᕆᐊᒃᓴᓂᒃ. 

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐱᕈᖅᑎᑦᑎᕗᖅ ᐊᑯᓂᐅᔪᒥ ᐱᓕᕆᖃᑎᒌᖕᓂᕆᔭᐅᔪᒥᒃ ᐅᑯᓄᖓ, 

ᖁᑭᐅᑎᓄᑦ ᖁᐋᖅᓵᕐᓇᖅᑕᐃᓕᒪᓂᕐᒧᑦ ᓄᓇᕗᒻᒥ ᐊᒻᒪᓗ ᖁᑭᐅᑎᓄᑦ ᐊᖓᔪᖅᑳᖓᑕ ᑎᑎᕋᕐᕕᖓᓂ, 

ᐃᓚᒋᔭᐅᓪᓗᓂ ᑭᖑᓂᑦᑎᓐᓂ ᐃᓕᓐᓂᐊᖅᑎᑦᑎᔨᓄᑦ−ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᔪᓂ ᐃᖃᓗᖕᓂ 

ᐅᐃᓂᐸᐃᒡᒥᓗ 2023−ᖑᑎᓪᓗᒍ. 
  

ᑮᓇᐅᔭᖃᖅᑎᑦᑎᓂᒃᑯᑦ ᓄᓇᓕᖕᓂ ᐃᓕᓐᓂᐊᖅᑎᑦᑎᔨᓂᒃ, ᐱᕈᖅᑎᕋᖅᐸᓪᓕᐊᔪᒍᑦ ᑲᔪᓰᓐᓇᕈᓐᓇᖅᑐᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᐊᖏᓂᖓᓂᒃ ᓄᓇᓕᑦᑎᓐᓂ. ᑖᒃᑯᐊ ᐃᓕᓐᓂᐊᖅᑎᑦᑎᔨᑦ ᐱᐅᓯᒋᐊᖅᑎᑦᑎᓂᐊᖅᐳᑦ 

ᐊᑐᕈᓐᓇᕐᓂᕐᒥᒃ ᖁᑭᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ, ᓄᒃᑕᕆᐊᖃᙱᓐᓂᖅᓴᐅᓕᕐᓗᑎᒃ, 

ᐃᑲᔪᕐᓗᒋᓪᓗ ᓄᓇᓕᖕᒥᐅᑦ ᖁᑭᐅᑎᑖᕈᓐᓇᐅᑎᑖᕆᐊᖃᕐᓂᕐᒥᒃ. 
  

ᐃᓕᓴᕆᔪᒪᔭᕋ ᐃᓕᓴᐃᔨᒻᒪᕆᒃ ᐹᑉ ᓵᐹᑦ, ᖁᑭᐅᑎᓕᕆᔨᒃᑯᑦ ᐊᖓᔪᖅᑳᖓᑦ, ᐊᒻᒪᓗ ᐊᒻᒪᓗ ᐅᓖᐱᑲ ᕉᐊᓐ, 

ᖁᑭᐅᑎᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᓄᓇᕗᒻᒥ ᐱᓕᕆᐊᖑᔪᒧᑦ ᑐᑭᒧᐊᑦᑎᑦᓯᔨ, ᐱᓕᕆᓯᒪᓂᖏᓐᓄᑦ ᑕᒪᓐᓇ 

ᐱᒋᐊᖅᑎᑕᐅᓯᒪᔪᖅ ᑲᔪᓯᑦᑎᐊᖁᓪᓗᒍ. 
  

ᐅᖃᖅᑎᑦᑎᔩ, ᑖᒃᑯᐊ ᓇᓗᓇᐃᒃᑯᑕᖅᑖᖅᑎᑕᐅᓂᖏᑦ 7-ᖑᔪᑦ ᐃᓕᓴᐃᔨᐅᓂᐊᖅᑐᑦ ᓇᓗᓇᐃᖅᓯᕗᑦ 

ᐊᖏᖅᓯᒪᓂᑦᑎᓐᓂᒃ ᓄᓇᕗᒻᒥᐅᓂᒃ ᖃᐅᔨᒪᓂᖅᑖᖁᓪᓗᒋᑦ ᐱᓕᕆᔾᔪᑎᖃᖁᓪᓗᒋᓪᓗ ᐊᑦᑕᕐᓇᙱᑦᑐᒥᒃ 

ᖁᑭᐅᑎᓂᒃ ᑲᒪᔪᓐᓇᖁᓪᓗᒋᑦ, ᓇᒃᓴᖃᑦᑕᖁᓪᓗᒋᑦ, ᑐᖅᑯᖅᑕᐅᓯᒪᑦᑎᐊᖁᓪᓗᒋᓪᓗ ᖁᑭᐅᑎᓂᒃ ᐊᒻᒪᓗ 

ᓴᙱᒃᑎᒋᐊᕐᓗᒍ ᐊᑐᐃᓐᓇᖃᕐᓂᖅ ᖁᑭᐅᑎᓂᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᕐᒥᒃ ᓄᓇᕘᓕᒫᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᑯᓄ.  

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᕈᒥᓇᖅᑐᒥ ᑐᓴᒐᒃᓴᖃᖅᑐᖓ ᕿᓚᐅᑦ ᒥᒃᓵᓄᑦ.  

 

ᕿᓚᐅᑦ ᐱᓕᕆᕝᕕᑦᑎᓐᓂ ᐊᕐᕌᒍᑕᒫᖅ ᐃᓄᒃᑐᑦ ᐃᖏᐅᓯᐅᕐᓂᕐᒧᑦ ᓵᓚᒃᓴᕋᓱᒃᑎᑦᑎᖃᑦᑕᖅᐳᑦ. ᑖᓐᓇ 

ᓵᓚᒃᓴᕋᓱᖕᓂᖅ ᖁᕕᐊᓲᑕᐅᖃᑦᑕᖅᐳᖅ ᓂᔾᔭᐅᓯᔭᖅᑎᑦᑎᐊᕙᖕᓂᒃ ᑲᔪᖏᖅᓴᐃᓪᓗᓂ ᓴᖅᑭᑎᑦᑎᖁᔨᓪᓗᑎᒃ 

ᓄᑖᓂᒃ ᐃᙱᐅᑎᓂᒃ ᐃᓄᒃᑐᑦ. 
  

ᐅᖃᖅᑎᑦᑎᔩ, ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓚᐅᖅᑐᖅ ᕿᓚᐅᑦᒧᑦ ᐅᓇ ᐊᕙᑎᓕᕆᓂᖅ. 21-ᓂᒃ ᑐᓂᔭᐅᓚᐅᖅᑐᒍᑦ. 

ᐅᓪᓗᒥ, ᓵᓚᖃᖅᑐᓂᒃ ᑐᓴᖅᑎᑦᑎᔪᒪᕗᖓ 2026−ᒥ ᕿᓚᐅᑦ ᐃᙱᐅᓯᐅᕐᓂᕐᒧᑦ ᓵᓚᖃᖅᑐᓂᒃ. ᐅᑯᐊ ᓵᓚᖃᖅᑐᑦ: 
  

• ᓯᕗᓪᓕᖅ ᔮᔅᓕᓐ ᒪᓚ ᓴᓪᓕᕐᒥᐅᑦ ᐃᙱᖅᖢᓂ ᑐᑭᓯᕗᖓ 

• ᑐᒡᓕᐊ ᒍᕋᐃᔅ ᒥᑦᑐᖅ ᐸᓐᓂᖅᑑᕐᒥᐅᑦ ᐃᙱᖅᖢᓂ ᐅᓂᒃᑳᖅᑐᐊᑦ ᐃᓕᓐᓃᙶᖅᑐᑦ 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

• ᐱᖓᔪᖓᑦ ᓗᐃ ᐋᕆᐊᒃ ᐊᒻᒪᓗ ᓗᕋᐃᓐ ᐋᑯᓗᔾᔪᒃ ᐃᖃᓗᖕᒥᐅᑖᒃ ᐃᙱᖅᖢᑎᒃ ᖃᐅᓛᕐᒥᔪᖅ 

• ᑎᓴᒪᖓᑦ ᑯᕆᔅᑎ ᑲᓇᔪᖅ ᐃᖃᓗᖕᒥᐅᑦ ᐃᙱᖅᖢᓂ ᐆᒪᓂᖅ 

• ᑕᓪᓕᒪᖓᑦ ᔮᔅᓕᓐ ᒪᓚ ᓴᓪᓕᕐᒥᐅᑦ ᐃᙱᖅᖢᓂ ᑲᒪᑦᓯᐊᖅᑕ 

• ᐊᕐᕕᓂᓕᖓᑦ ᔭᐃᑲᑉ ᐊᒻᒪᓗ ᐄᕙ ᐅᑳᑦᓯᐊᒃ ᐊᒻᒪᓗ ᐄᑕᓐ ᓇᐸᔪᖅ, ᐊᕐᕕᐊᕐᒥᐅᑦ ᐃᙱᖅᖢᑎᒃ ᓄᓇᒥ 

ᖁᕕᐊᓇᖅᑐᖅ 

• 7−ᒋᔭᖓᑦ ᒫᓂᑲ ᖃᑦᑕᓕᒃ ᐃᒡᓗᓕᖕᒥᐅᑦ ᐃᙱᖅᖢᓂ ᐊᓕᐊᓇᐃᑦ 

• 8-ᒋᔭᖓᑦ ᐳᕆᓐᓴᔅ ᑯᓱᒐᖅ, ᑲᖏᖅᖠᓂᕐᒥᐅᑦ ᐃᙱᖅᖢᓂ ᑕᕆᐅᖅ ᑕᐅᑐᒡᓚᕗᑦ 

• 9−ᒋᔭᖓᑦ ᓖᑎᐊ ᐊᒻᒪᓗ ᐅᓖᐱᑲ ᑲᓪᓗᒃ ᐃᒃᐱᐊᕐᔪᖕᒥᐅᑖᒃ ᐃᙱᖅᖢᑎᒃ ᐃᒃᐱᒋᓚᕗᑦ 

• ᖁᓕᒋᔭᖓᑦ ᑎᐅᕆ ᐅᔭᕋᒃ ᐃᒡᓗᓕᖕᒥᐅᑦ ᐃᙱᖅᖢᓂ ᓯᕗᓕᑦᑕ 
  

ᐱᕈᖅᑎᑦᑎᕙᓪᓕᐊᓂᖅ ᑲᔪᓯᑦᑎᐊᓚᐅᖅᑐᒥᒃ ᐊᕐᕌᓂ ᓵᓚᒃᓴᕋᓱᒃᑎᑕᐅᓚᐅᖅᑐᓂᑦ, ᐱᓕᕆᕝᕕᒐ ᐸᕐᓇᒃᐸᓪᓕᐊᕗᖅ 

ᐱᖓᓱᒃᑲᓐᓂᕐᓂᒃ ᖁᙱᐊᖅᑕᐅᔪᒃᓴᓂᒃ, ᐊᑐᓂ ᓄᓇᕗᒻᒥ ᐱᖓᓱᓂᑦ ᐊᕕᒃᑐᖅᓯᒪᔪᓂᑦ. ᖁᙱᐊᖅᑎᑦᑎᓛᖅᑐᑦ 

ᕕᕗᐊᕆ 2027−ᒥ ᑲᑐᔾᔨᖃᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᓐᓂ. 

 

ᐅᖃᖅᑎᑦᑎᔩ, ᖁᙱᐊᖅᑎᑦᑎᕙᒃᑐᑦ ᖁᕕᐊᒋᔭᐅᖃᑦᑕᖅᐳᑦ ᓄᓇᓕᑦᑎᓐᓄᑦ, ᑲᑎᑎᑦᑎᕙᒃᖢᑎᒃ ᓄᓇᕗᒻᒥᐅᓂᒃ, 

ᓵᓚᖃᖅᑐᓂᒡᓗ ᐃᙱᕈᓐᓇᖅᑎᑦᑎᕙᒃᖢᑎᒃ ᐃᙱᐅᓯᖏᓐᓂᒃ. ᐃᓂᒋᓛᖅᑕᖏᑦ ᐅᓪᓗᖏᓪᓗ ᐅᖃᐅᓯᐅᓛᖅᑐᖅ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᒍᑦ ᐃᓄᖕᓄᓪᓗ ᑐᓴᒐᒃᓴᖃᕐᕕᒃᑯᑦ. 
  

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᓵᓚᖃᖅᑐᓂᑦ. 
 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑖᒃᑯᐊ ᑐᓵᕐᕉᖅᑎᑕᐅᙴᖃᑦᑕᓂᐊᕐᒥᒐᑦᑕ ᐊᓕᐊᓇᐃᑦ. ᓴᕆᒪᒋᕙᕗᑦ, ᐅᐱᒋᕙᕗᑦ, 

ᐱᒃᑯᒋᕙᕗᑦ. ᐅᕙᖓᑦᑕᐅᖅ ᐃᓚᒋᔭᐅᓪᓗᖓ ᑐᓴᕋᓐᓈᖃᑦᑕᓂᐊᕐᒥᒐᒃᑭᑦ.  

 

ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 114 - 7(2): RBC−ᑯᑦ  ᑮᓇᐅᔭᒃᑯᕕᓕᕆᔨᖏᑕ ᐱᔨᑦᑎᕐᓂᕐᒧᑦ ᑳᓐᑐᕌᖓ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑕᒪᓐᓇ ᑮᓇᐅᔭᒃᑯᕕᖃᑦᑎᐊᕆᐊᖃᕐᓂᖅ ᓄᓇᑦᑎᓐᓂ ᐊᒥᓱᐊᖅᑎ 

ᐅᖃᐅᓯᐅᖃᑦᑕᖅᓯᒪᖕᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ. 
  

ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ, (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ 

ᒫᓐᓇ ᓄᑖᙳᕆᐊᖅᑎᑦᑎᖕᒪᑕ ᑮᓇᐅᔭᒃᑯᕕᖕᒥ ᐱᔨᑦᑎᕋᐅᑎᓄᑦ ᐊᖏᖃᑎᒌᒍᑎᒥᒃ ᕈᐃᐅᓪ ᑮᓇᐅᔭᒃᑯᕕᒃᑯᓐᓂᑦ 

ᐅᑭᐅᓄᑦ ᑕᓪᓕᒪᒃᑲᓐᓂᕐᓄᑦ, ᐃᓚᓕᐅᔾᔨᓗᑎᒃ ᐱᐅᓯᒋᐊᖅᓯᒪᔪᓂᒃ ᐱᔨᑦᑎᕋᐅᑎᓂᒃ ᐱᔨᑦᑎᕋᖅᑕᐅᙱᑦᑐᓂ 

ᓄᓇᓕᖕᓂ. 
  

ᑕᒪᓐᓇ ᑐᑭᖃᖅᐳᖅ, ᕈᐃᐅᓪ ᑮᓇᐅᔭᒃᑯᕕᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᑕᐃᑯᙵᑲᐅᑎᒋ, ᓂᐅᕐᕈᕙᒡᓗᑎᒃ 

ᐊᒥᓱᐃᖅᓱᕐᓗᑎᒃ ᐊᕐᕌᒍᑕᒫᑦ ᓄᓇᓕᖕᓄᑦ ᑮᓇᐅᔭᒃᑯᕕᖃᓪᓚᕆᙱᑦᑐᓄᑦ, ᐃᓚᒋᔭᐅᓪᓗᑎᒃ ᐃᒃᐱᐊᕐᔪᒃ, 

ᐃᒡᓗᓕᒑᕐᔪᒃ, ᑲᖏᖅᑐᒑᐱᒃ, ᓴᓪᓕᖅ, ᐅᖅᓱᖅᑑᖅ, ᐊᐅᓱᐃᑦᑐᖅ, ᑭᒻᒥᕈᑦ, ᑰᒑᕐᔪᒃ, ᓇᐅᔮᑦ, ᕿᑭᖅᑕᕐᔪᐊᖅ, 
  

ᖃᐅᓱᐃᑦᑐᖅ, ᓴᓂᑭᓗᐊᖅ, ᓴᓂᕋᔭᒃ, ᑕᓗᕐᔪᐊᖅ, ᐊᒻᒪᓗ ᑎᑭᕋᕐᔪᐊᖅ. ᕈᐃᐅᓪ ᑮᓇᐅᔭᒃᑯᕕᒃ ᒪᓂᒪᑎᑦᑎᓂᐊᕆᕗᑦ 

ᐃᑭᐊᖅᑭᕕᒃᑯᑦ ᐱᔨᑦᑎᕋᕐᓂᐅᕙᒃᑐᓂᒃ ᖃᕋᓴᐅᔭᒃᑯᓪᓗ ᑮᓇᐅᔭᓕᕆᓂᕐᒧᑦ ᑐᑭᓯᐅᒪᔪᓐᓇᕐᓂᕐᒧᑦ 

ᐱᓕᕆᖃᑎᒌᖕᓂᕐᓂᒃ ᓄᓇᕗᒻᒥᐅᓕᒫᓄᑦ. 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕈᐃᐅᓪ ᑮᓇᐅᔭᒃᑯᕕᑦ ᓯᕗᓪᓕᐅᔾᔨᓯᒪᐃᓐᓇᕋᓗᐊᖅᑎᓪᓗᒋᑦ ᐱᔪᒥᓇᖅᓯᑎᑦᑎᓂᕐᒥᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ 

ᐃᓄᒃᑎᑐᑦ−ᐅᖃᓪᓚᒍᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ, ᐅᖃᐅᓯᕐᓄᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᒪᓂᒪᑎᑕᐅᔪᑦ ᒫᓐᓇ 

ᐊᔾᔨᒌᙱᑦᑑᑕᐅᕗᑦ ᐃᑲᔪᖅᑐᖅᑕᐅᕙᒃᖢᑎᒡᓗ ᐱᖓᔪᒋᔭᐅᔪᑎᒍᑦ ᐅᖃᐅᓯᕐᓄᑦ ᐅᖄᓚᐅᑎᒃᑯᑦ ᑐᓵᔨᖃᖅᐸᖕᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᒧᑦ. 
  

(ᑐᓵᔨᑎᒎᕈᓐᓂᖅᑐᖅ) ᐅᖃᖅᑎᑦᑎᓯᔩ, ᑖᓐᓇ ᐊᖏᕈᑦ ᓄᑖᖅ ᖁᕕᐊᓲᑎᒋᔭᕋ ᐊᒻᒪ ᑖᒃᑯᐊ ᕈᐃᐅᓪ 

ᑮᓇᐅᔭᒃᑯᕕᒃᑯᓐᓂᑦ ᑲᓇᑕᒥ  ᐱᓕᕆᖃᑎᒌᑦᑑᓪᓗᐊᕐᓂᐊᕋᑦᑕ ᖁᕕᐊᓱᑉᐳᖓ. ᑲᔪᓯᓂᖃᑦᑎᐊᕈᐊᖅᖢᑕ 

ᐃᓱᒪᓕᐅᖅᓯᒪᕗᒍᑦ ᓄᓇᕗᒻᒥᐅᑦ ᐱᔨᑦᑎᖅᑕᐅᑦᑎᐊᖁᓪᓗᒋᑦ ᑮᓇᐅᔭᖃᕐᕕᒃᑯᑎᒍᑦ ᐊᑐᐃᓐᓇᐅᔭᕆᐊᓖᒃ ᒥᒃᓵᓄᑦ.  
  

ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᒥᓂᔅᑕᖓ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 115 - 7(2): ᓄᑖᕈᖅᓯᒪᔪᑦ ᐃᓄᐃᑦ ᐅᖃᐅᓯᖏᓐᓄᑦ ᓴᖅᑭᑕᐅᕙᒃᑐᓐ ᐱᔨᑦᑎᐅᑎᓐ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᖃᐅᔨᔭᐅᕙᓪᓕᐊᓪᓗᑎᓪᓗ ᐊᒻᒪᓗ 

ᐱᔭᕆᐊᖃᓪᓚᑦᑖᕐᓂᖓᓂ ᑖᒃᑯᐊ ᐃᓄᐃᑦ ᐱᕈᖅᐸᓪᓕᐊᓂᖏᓐᓂ ᐊᓯᔾᔨᐸᓪᓕᐊᓂᖏᓐᓂᓪᓗ ᐊᒻᒪᓗ ᓄᑖᒥᒃ 

ᐃᓕᑉᐸᓪᓕᐊᓂᖏᓐᓂ ᑖᓐᓇ ᐅᖃᐅᓯᕗᑦ ᐱᖃᑕᐅᒋᐊᖃᐃᓐᓇᐅᔭᕐᒪᑦ. ᓯᓚᑦᑐᓴᕐᕕᒃᑯᑦ ᖁᕕᐊᓱᑦᑎᐊᖅᐳᑦ 

ᐃᑲᔪᖅᑐᐃᓪᓗᑎᑦ ᐃᓄᓐᓂᑦ ᐊᒻᒪᓗ ᓄᓇᕗᒻᒥᐅᓂ ᑖᒃᑯᓂᖓ ᐃᓕᓐᓂᐊᕈᑕᐅᖃᑦᑕᑎᖅᑎᓪᓗᒋᑦ ᐅᖃᐅᓯᕐᓂ.  

 

ᓯᓚᑦᑐᓴᕐᕕᒃᑯᑦ ᐱᔭᔅᓴᓕᒻᒪᕆᐅᓄᑦ ᐊᖑᒻᒪᑎᑦᑎᐊᕋᓗᐊᕐᒪᒃᑭᐊᖅ ᐊᒻᒪᓗ ᓄᑖᕈᖅᐸᓪᓕᐊᖏᓐᓇᑎᓪᓗᒍ, ᐊᒻᒪᓗ 

ᑖᒃᑯᐊ ᓄᓇᕗᒻᒥ ᐊᑐᖅᑕᐅᒋᐊᓖᑦ ᒪᓕᑦᑎᐊᕋᓗᐊᕐᒪᑕᑭᐊᖅ. ᐅᐱᒍᓱᑦᑎᐊᕋᒪ ᑖᒃᑯᐊ ᐃᓚᒋᔭᐅᔪᓐᓇᕐᒪᑕ 

ᐱᓕᕆᖃᑦᑕᖅᑐᐃᑦ ᐊᔾᔨᒌᙱᑦᑐᓂ ᑖᔅᓱᒥᖓ ᐱᓕᕆᐊᒃᓴᕆᔭᕆᐊᖃᖅᑕᖏᓐᓂ ᐃᓄᐃᑦ ᐅᖃᐅᓯᖏᓐᓂ ᐊᒻᒪᓗ 

ᐃᓄᐃᑦ ᐱᖅᑯᓯᖏᑦᑕ ᐃᓕᓐᓂᐊᕈᑎᖏᓐᓂ.  

 

ᑕᕝᕙᓂ ᐊᒃᑑᕝᕙᒥ, ᑖᒃᑯᐊ ᓯᓚᑦᑐᓴᕐᕕᒃᑯᑦ ᑲᑎᒪᑎᑦᑎᓯᒪᕗᑦ ᑖᒃᑯᓂᖓ ᐅᖃᐅᓯᓕᕆᓂᕐᒧᑦ. ᐊᒻᒪᓗ ᑖᒃᑯᐊ 

ᓯᓚᑦᑐᓴᕐᕕᒦᙶᖅᑐᑦ ᓴᓇᐅᒐᖅᑏᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᐅᓕᖅᑏᑦ ᐃᖅᑲᓇᐃᔭᖅᑎᖏᑦ 

ᑲᑎᓯᒪᓕᖅᐳᑦ ᐅᖃᓪᓚᖃᑎᒌᔅᓱᑎ ᑖᒃᑯᐊ ᐃᓄᒃᑐᑦ ᐅᖃᐅᓯᐅᒍᓐᓇᕋᔭᖅᑐᓂ ᑖᒃᑯᓄᖓ ᓴᓇᐅᒐᕐᓄᑦ ᐊᒻᒪᓗ 

ᓴᕕᕋᔭᒻᒥ ᓴᓇᐅᒐᐅᑎᖏᓐᓄᑦ ᐊᒻᒪᓗ ᑭᓱᐃᑦ ᐊᑐᖅᑕᐅᖃᑦᑕᖅᑕᖏᓐᓂ.  

 

ᑖᓐᓇ ᐃᖅᑲᓇᐃᔮᖅ ᐃᓚᒋᔭᐅᓪᓚᕆᒻᒪᑦ ᑖᒃᑯᐊ ᓯᓚᑦᑐᓴᕐᕕᒃᑯᑦ ᑐᕌᒐᕆᔭᖓᓐᓂ ᑖᓐᓇ ᐃᓄᒃᑐᑦ 

ᐊᑐᓕᖅᑕᐅᑲᓐᓂᕆᐊᖃᕐᓂᖓᓂ ᐊᒻᒪᓗ ᐃᓕᓐᓂᐊᕈᑎᖏᑦ ᑖᒃᑯᓄᖓ ᓴᓇᐅᒐᖅᑎᓄᑦ ᐊᒻᒪᓗ ᓴᕕᕋᔭᓐᓂ 

ᐱᓕᕆᖃᑦᑕᖅᑐᓄᑦ ᐃᓕᓐᓂᐊᕈᑕᐅᖃᑦᑕᖅᑐᓄᑦ. ᑖᓐᓇ ᐊᒃᓱᕈᖅᑕᐅᓪᓗᓂ ᐃᑲᔪᖅᑐᖅᑕᐅᓴᓱᑉᐳᖅ ᑖᒃᑯᐊ 

ᐃᓕᓐᓂᐊᕈᑎᐅᖃᑦᑕᖅᑐᐃᑦ ᕿᒥᕐᕈᐊᖅᑕᐅᕙᓪᓕᐊᑎᓪᓗᒋᑦ ᐊᒻᒪᓗ ᖃᓄᖅ ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓄᐃᑦ 

ᐱᖅᑯᓯᖏᑦ ᐃᓚᒋᔭᐅᑦᑎᐊᕈᓐᓇᕐᒪᑕᑭᐊᖅ.  

 

ᑖᓐᓇ ᕿᒥᕐᕈᔭᐅᑎᓪᓗᒍ ᐃᓕᓐᓂᐊᕈᑕᐅᖃᑦᑕᖅᑐᖅ ᑖᓐᓇ ᓯᓚᑦᑐᓴᕐᕕᒃᑯᑦ ᕿᒥᕐᕈᐊᑎᐊᖅᐳᑦ ᖃᓄᖅ 

ᐃᓕᓐᓂᐊᕈᑎᒃᑲᓂᕐᓂᑦ ᓴᖅᑭᑎᑦᑎᒍᓐᓇᕐᒪᑕᑭᐊᖅ ᐊᒻᒪᓗ ᑎᑎᖅᑲᒃᑯᑎᒍᑦ ᐊᒻᒪᓗ ᐊᓯᖏᑎᒍᑦ. ᓴᙱᔪᒥᒃ 

ᐃᓕᓐᓂᐊᕈᑎᒥᒃ ᓴᖅᑭᔮᖅᑎᑦᑎᔪᒪᒐᑦᑕ ᑖᒃᑯᐊ ᐃᓕᓐᓂᐊᖅᑕᐅᖃᑦᑕᓂᐊᖅᑐᐃᑦ ᐃᓕᓐᓂᐊᕐᕕᖓᓂ ᐊᒻᒪᓗ ᑖᒃᑯᐊ 

ᖁᕝᕙᕆᐊᕈᑎᒋᓪᓗᓂᒋᑦ ᐃᓕᓐᓂᐊᕈᑎᒧᑦ ᐃᓕᓐᓂᐊᖅᑐᓄᑦ ᐱᓕᕆᑎᓪᓗᒋᑦ. ᓯᓚᑦᑐᓴᕐᕕᒃᑯᑦ 

ᐱᓕᕆᔪᒪᓯᒪᑦᑎᐊᖅᐳᑦ ᑖᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᐊᒻᒪᓗ ᐊᑐᖅᑕᐅᖃᑦᑕᖅᑐᖅ ᐃᓚᒋᔭᐅᒍᓐᓇᕐᓗᓂ ᑖᓐᓇ 

ᐃᓄᒃᑐᑦ ᐊᖏᔪᒥ.  

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᓴᕐᕕᒃᑯᑦ ᐃᓄᒃᑎᑐᑦ ᐊᒻᒪᓗ ᑐᓵᔨᐅᓂᕐᒧᑦ ᐃᓕᓐᓂᐊᕈᑕᐅᖃᑦᑕᖅᑐᐃᑦᑕᐅᖅ ᐸᕐᓇᐅᑕᐅᖃᑦᑕᒥᒻᒪᑕ 

ᓄᓇᕗᒻᒥᐅᑕᓄᑦ. ᑖᒃᑯᐊ ᐃᑲᔪᖅᑐᖅᑎᐊᖅᑐᑎᒍ ᑕᕝᕙᓂ ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᖃᑦᑕᖅᑐᐃᑦ. 

ᑖᒃᑯᐊ ᖃᓄᖅ ᐃᓄᒃᑐᑦ ᐊᑐᓕᖅᑕᐅᑦᑎᐊᑲᓐᓂᕈᓐᓇᕐᒪᑕᑭᐊᖅ ᑕᒪᒃᑯᐊ ᐃᓱᒪᒋᔭᐅᖃᑦᑕᖅᑐᐃᑦ ᐊᒻᒪᓗ ᐊᓯᖏᑦ 

ᐱᓕᕆᔭᐅᖃᑦᑕᖅᑐᐃᑦ ᑐᑭᓯᐊᕐᕕᐅᖃᑦᑕᖅᑐᑎᓪᓗ ᐊᒻᒪᓗ ᓇᓗᓇᐃᖃᑦᑕᖅᓱᑎ ᑭᓱᐃᑦ ᐊᑐᐃᓐᓇᐅᒍᓐᓇᕐᒪᑕᑭᐊᖅ 

ᓄᓇᕗᒻᒥ.  

 

ᓯᓚᑦᑐᓴᕐᕕᒃᑯᑦ ᖁᕕᐊᓱᑦᑎᐊᖅᐳᑦ ᑖᓐᓇ ᐱᓕᕆᑦᑎᐊᕋᓱᒻᒪᑕ ᒫᓐᓇᕋᑖᕐᓗ ᑐᙵᓱᑎᑦᑎᔪᒪᓪᓗᑕ ᑖᓐᓇ ᓄᑖᒥᒃ 

ᐃᓄᐃᓐᓇᖅᑐᓐ ᐅᖃᐅᓯᓕᕆᓂᕐᒧᑦ ᐱᓕᕆᔨᑦᑖᕋᑦᑕ ᑕᕝᕙᓂ ᐃᑲᔪᖅᑐᐃᓗᓂ ᐃᓕᓐᓂᐊᕈᑎᓂᓪᓗ ᐊᒻᒪᓗ 

ᐱᓕᕆᐊᕆᔭᐅᔪᓂᑦ. ᑖᓐᓇ ᐊᖏᓪᓕᒋᐊᖅᑎᑦᑖᓐᓄᒋᓯᒪᒐᑦᑎᒍ ᑖᒃᑯᐊ ᐅᖃᐅᓯᖏᓐᓄᑦ ᑐᕌᖑᔪᓄᑦ.  

 

ᑖᓐᓇ ᑭᖑᓪᓕᖅᐹᖑᓕᕐᓗᒍ ᐃᓚᒋᐊᕈᒪᕙᕋ, ᑖᒃᑯᐊ ᐃᓄᒃᑎᑐᓪᓗ ᑐᓵᔨᐅᓂᕐᒧᓪᓗ ᐃᓕᓴᐅᑎᐅᖃᑦᑕᖅᑐᐃᑦ 

ᐃᓚᒋᔭᐅᕙᓪᓕᐊᓕᕐᒪᑕ ᑖᒃᑯᐊ ᐃᓱᒫᓗᓂᕐᒧᑦ ᐋᓐᓂᐊᓂᕐᒧᑦ ᐃᓚᒋᔭᐅᖃᑦᑕᖅᑐᑦ, ᑖᒃᑯᐊ ᑕᓪᓕᒪᐅᓪᓗᑎᑦ 

ᐃᓕᓐᓂᐊᕈᑎᐅᖃᑦᑕᖅᑐᑦ, ᒫᓐᓇ ᕿᒥᕐᕈᔭᐅᓕᖅᑐᐃᑦ ᑖᒃᑯᓄᖓ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᓄᑦ.  

 

ᑖᓐᓇᓗ ᐱᕕᖃᕈᓐᓇᑲᓐᓂᕈᒪ ᒥᓂᔅᑕ ᐅᖃᐅᓯᖏᑦᑎᒍᑦ. ᐱᔭᕇᓕᒑᑦᑎᐊᓕᕋᓗᐊᖅᑐᖓ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕ ᐊᐱᕆᒻᒪᑦ ᐅᖃᐅᓯᒃᓴᕆᔭᒥᓂᑦ ᐅᓪᓗᒥ ᐱᔭᕇᕈᒪᓪᓗᓂᐅᒃ. ᐋᒡᒑᖅᑐᖃᖅᐹ? ᑐᓴᙱᓐᓇᒪ, 

ᒥᓂᔅᑕ ᐊᕿᐊᕈᖅ ᑲᔪᓯᒋᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ ᐊᒻᒪᓗ ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑖᒃᑯᐊᖏᓛᒃ ᐃᓕᓴᐅᑎᐅᖃᑦᑕᖅᑐᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ ᒫᓐᓇ 

ᐋᖅᑭᓯᒪᓕᕐᒪᑕ ᑕᕝᕙᓂ ᑖᒃᑯᐊ ᐱᓕᕆᔭᐅᓕᖅᑎᓪᓗᒋᑦ ᐃᓄᒃᑎᑐᑦ ᑎᑎᕋᐅᑎᖏᓐᓂ. ᓯᓚᑦᑐᓴᕐᕕᒃᑯᑦ 

ᖁᕕᐊᓱᑦᑎᐊᖅᐳᑦ ᑖᒃᑯᐊ ᐱᒋᐊᕈᓐᓇᖅᓯᕙᓪᓕᐊᓂᐊᕐᒪᑕ ᑖᓐᓇ ᓄᑖᖑᓕᕐᓗᓂ ᑖᒃᑯᐊ ᐅᖃᐅᓯᐅᖃᑦᑕᓂᐊᖅᑐᑦ 

ᐊᑐᓕᖅᑎᑕᐅᓕᕐᓗᑎ.  

 

ᐅᖃᖅᑎᑦᑎᔩ, ᓯᓚᑦᓴᕐᕕᒃᑯᑦ ᐃᓕᓴᖅᓯᑎᐊᖅᐳᑦ ᑖᒃᑯᐊ ᐊᔾᔨᒌᙱᑦᑐᐃᑦ ᑎᒥᐅᔪᐃᑦ ᐱᓕᕆᖃᑎᒌᑦᑎᐊᖃᑦᑕᕐᒪᑕ 

ᑖᒃᑯᓂᖓ ᐃᑲᔪᖅᑐᐃᓪᓗᑎ ᐃᓄᐃᑦ ᐅᖃᐅᓯᖏᓐᓂ ᐊᒻᒪᓗ ᓯᓚᑦᑐᓴᕐᕕᒃ ᖁᕕᐊᓱᑦᑎᐊᖅᐳᖅ ᐃᓚᒋᔭᐅᔪᓐᓇᕐᒪᑦ 

ᑖᒃᑯᓂᖓ ᑲᑐᔾᔨᖃᑎᒌᖏᓐᓄᑦ.  

 

ᑖᒃᑯᐊ ᑎᒃᑯᐊᖅᑕᐅᓯᒪᓪᓗᑕ ᐃᓕᓐᓂᐊᑎᑦᑎᔨᐅᒋᐊᖃᕐᓂᕐᒧᑦ ᐃᓐᓇᕐᓄᑦ ᑕᕝᕙᓂ ᓄᓇᕗᒻᒥ, ᑖᒃᑯᐊ 

ᓯᓚᑦᑐᓴᕐᕕᒃᑯᑦ ᐊᒃᓱᐊᓗᒃ ᐱᓇᓱᒃᐳᑦ ᑖᓐᓇ ᖁᕝᕙᓯᓐᓂᖅᐹᖑᓗᑎ ᖃᓄᖅ ᐃᓄᒃᑐᑦ ᐅᖃᐅᓯᖅ 

ᐃᓕᓐᓂᐊᖅᑕᐅᔪᓐᓇᕐᒪᑭᐊᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑖᒃᑯᐊ ᑐᓵᔩᑦ ᐅᐱᒋᔪᑦᑎᐊᕆᕙᕗᑦ ᑕᕝᕙᓂ ᒪᓕᒐᓕᐅᕐᕕᖕᒥ ᐊᓯᖏᓐᓂᓪᓗ 

ᑲᑎᒪᓂᖅᔪᐊᕐᓂ ᑐᑭᓯᐅᒪᖃᑦᑕᐅᑎᒍᓐᓇᖁᓪᓗᑕ ᓇᓪᓕᐊᑐᐃᓐᓇᖅ ᐅᖃᐅᓯᖅᑎᓐᓂ ᐊᑐᕐᓗᑕ. ᐅᐱᒋᕙᕗᑦ ᐊᒻᒪᓗ 

ᑲᔪᖏᖅᓴᑲᓐᓂᖅᐸᕗᑦ ᐃᓕᓐᓂᐊᖅᑏᑦ ᑕᒪᒃᑯᓇᙵᑦ ᑐᓵᔨᐅᓂᕐᒧᑦ ᑐᑭᓕᐅᕆᓂᕐᒧᓪᓗ ᐃᓕᓐᓂᐊᖅᐸᑦᑐᑦ.  

 

ᖁᔭᓐᓇᒦᒃ, ᑲᔪᓯᓗᑕ. ᒪᓕᒐᓗᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᓂᐊᖁᙴᖅ ᒪᓕᒐᓕᐅᖅᑎᖓ, ᐊᕿᐊᕈᖅ.   

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 125 - 7(2): ᐃᓱᒪᒋᓂᖃᖅᖢᖓ ᑕᐃᑲᙵᑦ ᒪᓕᒐᓕᐅᖅᑎᙳᓚᐅᓐᓂᓐᓄᑦ 

ᓂᐊᖁᙴᒧᑦ (ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᖅᑲᐅᒪᔪᐃᓐᓇᐅᖅᑰᕋᑦᑕ ᐊᕐᕌᓂᐅᓕᓚᐅᖅᑐᖅ ᑕᐃᑲᓂ ᐅᓐᓄᐊᕌᓗᒃᑯ 2-ᒥ ᑐᓴᑕᐃᓐᓇᓚᐅᕋᒪ 

ᓂᕈᐊᖅᑕᐅᓯᒪᓕᕐᓂᓐᓂ. ᐃᑉᐸᔅᓴᐅᔭᕆᐊᖃᓚᐅᕋᓗᐊᖅᓱᓂ, ᑭᓯᐊᓂ ᑕᕝᕙᓂ ᐅᓪᓗᒥ 28-ᖑᓕᖅᑎᓪᓗᒍ 

ᓇᓗᓇᐃᖅᑕᐅᑕᐃᓐᓇᓚᐅᕋᑦᑕ 2-ᒦᖔᓕᖅᑎᓪᓗᒍ ᓂᕈᐊᖅᑕᐅᕗᑏᖅᑕᐅᓪᓗᑕ; ᓯᓂᓕᖅᑰᖅᑎᓪᓗᖓᓕ 

ᓂᕈᐊᑕᐅᓂᕋᖅᑕᐅᓚᐅᖅᐳᖓ. ᑭᓯᐊᓂ ᐊᕐᕌᒍᖅᑕᕇᕐᒪᑦ ᐊᒻᒪᓗ ᑖᒃᑯᐊ ᓂᕈᐊᖅᑎᒋᓚᐅᖅᑕᒃᑲ 

ᖁᔭᓖᓐᓇᐅᔭᖅᐸᒃᑲ. ᐊᒻᒪᓗ ᑕᐃᒃᑯᐊ ᓂᕈᐊᖅᑕᐅᔾᔪᑎᒋᓇᓱᓚᐅᖅᑕᒃᑲ ᐳᐃᒍᖅᓯᒪᙱᑦᑎᐊᖅᐸᒃᑲ.  

 

ᑕᒫᓂ ᐊᕐᕌᒍᒋᕋᑖᖅᑕᑎᓐᓂ ᐃᖅᑲᓇᐃᔭᕐᕕᓐᓃᑦᑎᐊᑲᑕᙱᓐᓇᒪ, ᑭᓯᐊᓂ ᒫᓐᓇ ᐅᑎᖅᓯᒪᑦᑎᐊᓕᖅᓱᓂ, ᐊᒻᒪᓗ 

ᐃᖅᑲᓇᐃᔭᖅᑎᑦᑎᐊᕚᓗᒃᑲ ᐊᑐᐃᓐᓇᐅᖏᓐᓇᐅᔭᖃᑦᑕᕐᒪᑕ ᑖᑯᐊ ᐅᐸᑦᑕᐅᖃᑦᑕᕐᓕᑦ ᐊᒻᒪᓗ ᐅᐸᑦᑕᐅᖃᑦᑕᕐᓚᖓ.  

 

ᑖᓐᓇ ᓂᕈᐊᖅᑕᐅᔾᔪᑎᒋᓚᐅᖅᑕᕋ ᑕᒪᒃᑯᐊ ᐃᓱᒫᓗᓇᖅᑐᐃᑦ ᓴᖅᑭᔮᓪᓚᕆᒻᒪᑕ ᓱᓕ, ᑕᐃᒪᐃᓐᓇᐃᑎᓪᓗᒍ 

ᐅᐸᑦᑕᐅᑦᑎᐊᖃᑦᑕᕈᒪᕗᖓ ᐊᒻᒪᓗ ᐅᐱᒋᖃᑎᒋᕙᔅᓯᑦ ᓂᕈᐊᖅᑕᐅᔪᐃᓐᓇᐅᓚᐅᖅᑐᓯᑦ ᑕᒫᓃᑦᑐᒍᑦ. ᑭᓯᐊᓂ 

ᐅᓐᓄᐊᑐᖄᓗᒃᑯᑦ ᑐᓴᖅᑎᑕᐅᓪᓗᑕ ᑕᐃᒪᓐᓇᐃᓕᖓᓚᐅᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑖᓐᓇ ᐊᕐᕌᒍ ᕿᓚᒥᐊᓗᖏᓛᒃ ᐊᓂᒍᕇᕐᒥᔪᖅ. ᑲᑎᒪᔾᔪᑎᑦᑕ ᓈᓴᐅᑎᖓ 3, 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 126 - 7(2): ᐃᓅᓯᕐᒥᑦ ᑭᐱᓯᑦᑕᐃᓕᑎᑦᑎᔾᔪᑎᓐ ᑕᑯᒃᓴᐅᑎᑕᒃᓴᓐ (ᑕᖅᑐ)  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᓚᐅᖅᓯᒪᒐᓗᐊᖅᖢᒍ, ᐊᒃᓱᕉᑎᒋᓂᐊᕋᒃᑯᐃᓛᒃ ᓄᓇᕗᑦ ᐃᓄᖏᑦ 

43,000-ᐸᓘᖕᒪᑕ, ᐅᖃᖅᑎᑦᑎᔩ, ᐊᒻᒪᓗ ᒪᒃᑯᒃᑐᑦ, ᒪᒃᑯᒃᓯᓕᓵᖅᑐᑦ, ᒪᒃᑯᖕᓂᖅᓴᐅᔪᓪᓗ 21,100-ᐸᓘᓪᓗᑎᑦ, ᐊᒻᒪ 

ᐱᓗᐊᒪᔮᖅᑰᔨᓕᕐᒪᑦ ᐃᓅᓯᕐᒥᒃ ᑭᐱᓯᖃᑦᑕᖅᑐᑦ. ᒪᒃᑯᒃᑐᑯᓘᓪᓗᑎᒃ, ᐊᓐᓂᕐᓇᓲᖑᒐᓗᐊᑦ ᐊᒻᒪ ᐃᑲᔫᑎᒃᓴᓂᒃ 

ᐱᑕᖃᐅᖅᑑᒐᓗᐊᖅ, ᑕᒪᓐᓇᖃᐃ ᓴᖅᑭᔮᓕᖅᑎᒃᑲᓐᓂᕈᓐᓇᖅᐸᕗᓇᐃ ᑖᒃᑯᐊ ᑲᑎᒪᕝᕕᐅᑉ ᐃᓗᐊᓂ, 

ᓇᒥᑐᐃᓐᓇᕐᓗ.  

 

ᐅᓇ ᖃᓪᓗᓇᐅᔭᕐᓂᐊᕋᒃᑯᒃ, (ᑐᓵᔨᑎᒎᓕᖅᑐᖅ) ᐃᒻᒥᓃᖅᐸᑦᑐᑦ ᓄᓇᕗᒻᒥ 110-ᖑᕙᑦᑐᑦ/100,000-ᖑᒐᔭᖅᐸᑕ 

ᐃᓄᐃᑦ, ᑕᓪᓕᒪᐃᓱᖅᑐᒍ ᐊᒥᓲᓂᖅᓴᑦ ᑲᓇᑕᒥ. 500 – 842/100,000-ᓃᒃᑯᑎᑦ, ᐊᖏᓛᖑᖃᑕᐅᔪᖅ 

ᓇᒥᑐᐃᓐᓇᑦᓯᐊᖅ ᓄᓇᒋᔭᐅᔪᓂ ᐃᓄᖁᑎᒋᔭᐅᒍᓐᓇᖅᑐᓂᓪᓗ ᓄᓇᕐᔪᐊᕐᒥ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᑯᓪᓗᒍᒃ ᐃᓗᐊᑦᑎᐊᖅᑰᔨᖏᑉᐸᓵᕐᒪᑦ, ᐊᔅᑯᕉᑎᒋᔭᕆᐊᖃᖅᑰᓕᕋᑦᑎᒍᑦ ᑖᓐᓇ 

ᐃᒻᒥᓃᕐᓂᐅᓲᖅ ᒪᒃᑯᒃᓯᓕᓵᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦ, ᓄᓇᓕᔅᓯᓐᓃᙶᖅᑐᓂᑦ ᐅᖃᑦᓯᐊᖃᑦᑕᕐᓗᓯᑦ 

ᑕᐃᒪᓐᓇᑦᓯᐊᖅ.  

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᓯᐊᖅ ᒪᓕᒐᓕᐅᖅᑎᖓ, ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 127 - 7(2): ᓄᓇᕘᑉ ᐃᒡᓗᓕᕆᔨᕐᔪᐋᒃᑯᑦ ᑎᒥᖓᑕ ᓇᖕᒥᓂᖅ 

ᐃᒡᓕᖃᕋᓲᑎᒋᔭᖏᓄᑦ (ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᔅᓯᑦ, ᑕᕐᕆᔭᖅᑐᓪᓗ ᐊᒻᒪᓗ ᑕᐅᕙᓂ ᐃᖃᓗᑦᑑᑦᑎᐊᕐᒥ. 

ᐅᖃᐅᓯᔅᓴᒃᑲ ᐅᓪᓗᒥ, ᑐᓴᖅᑎᑦᓯᕗᖓ ᒥᓂᔅᑕᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐱᖅᓱᖅᐸᓐᓂᐊᕋᒃᑯᒃ ᑕᒪᒃᑯᐊ 

ᓇᒻᒥᓂᖃᖅᑐᓄᑦ ᐃᑲᔫᑎᐅᕙᑦᑐᑦ ᐃᓪᓗᓕᕆᔨᕐᔪᐊᒃᑯᓐᓂᑦ.  

ᐅᐊᖅᑏ, ᖃᐅᔨᒪᑦᓯᐊᕋᑦᑕ ᐊᕐᕌᒍᓂ ᐊᓂᒍᓵᖅᑐᓂᑦ ᐊᑭᖏᑦ ᐃᓪᓗᓕᐅᕋᑦᓴᐃᑦ, ᓄᑖᓂᓪᓗ, 

ᓄᑖᙳᕆᐊᖅᑕᐅᕙᓐᓂᖏᓪᓗ ᐃᓪᓗᐃᑦ ᐊᑭᑦᑐᖅᐸᓪᓕᐊᒻᒪᑕ. ᐊᑦᓱᕈᕈᑕᐅᓂᖅᓴᐅᓕᖅᓱᓂ ᓇᒻᒥᓂᕈᑎᖃᖅᑐᓄᑦ 

ᐃᓪᓗᓂᒃ, ᓇᒻᒥᓂᖁᑎᖃᖅᑐᑦ ᐃᓪᓗᒥᒃ.  

 

ᐊᒻᒪᓗ ᓇᒻᒥᓂᖅᑖᕈᒪᕙᓪᓕᐊᔪᑦ ᐃᑲᔪᖅᑕᐅᒍᑎᖃᕆᐊᖃᕐᒪᑕ ᐊᑐᕈᒪᔭᒥᓂᒃ. ᑕᐃᒪᐃᙱᒃᑯᓂ, ᓇᒻᒥᓂᖃᕐᓂᖅ 

ᓄᓇᕗᒻᒥ ᐃᓱᒪᓇᔾᔮᖏᒻᒪᑦ, ᓄᓇᕗᒻᒥ ᐱᒍᒪᓂᐊᕈᑎᒃ.  

 

ᑕᒪᓐᓇ ᐱᓪᓗᒍ, ᐃᓪᓗᓕᕆᔨᕐᔪᐊᒃᑯᑦ ᐋᖅᑭᑦᓯᒋᐊᖃᖅᐳᑦ ᑕᑯᑎᑦᑎᑦᓯᐊᖅᑐᒥᒃ ᓯᕗᓂᑦᓴᑎᓐᓂ ᓄᓇᕗᒻᒥᐅᓂ 

ᐅᓪᓗᒥ ᑭᖑᕚᑦᓴᑎᓐᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᖃᒪᓂᖅ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 7(2): ᑎᑎᖅᑲᐅᓯᐊᕕᓂᕐᓄᑦ ᓇᒃᓯᐅᔾᔭᐅᔪᑦ ᑲᓇᑕᐅᑉ 

ᐊᖓᔪᖅᑳᕆᔭᖓᓄᑦ (ᖃᒪᓂᖅ)  

 

ᖃᒪᓂᖅ: ᐄ’, ᖁᔭᓐᓇᒦᒃ, ᐅᖃᖅᑏ. ᐅᑭᐊᒃᓵᖅᓯᐅᖅᑐᕈᓘᒐᑦᑕ ᓯᓚᕈᔪᒻᒧᑦ ᑭᖑᕙᖅᑐᖓ ᐱᓇᓱᐊᕈᓯᓗᒃᑖᕌᓗᒃ.  

 

ᐄ’, ᐆᒥᖓᓕ ᐅᖃᕈᒪᔪᖓ ᐅᐱᕐᖓᒃᓵᖅ ᑎᑎᕋᓚᐅᖅᓯᒪᒐᒪ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ, ᐃᒪᓐᓇ ᑭᒡᒍᓯᖃᕐᒪᑦ 

ᖃᓪᓗᓇᐅᔭᕐᓂᐊᕋᒪ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᑎᑎᕋᖅᑕᐅᓚᐅᖅᑐᖅ ᐊᔾᔨᖏᓐᓂᒃ 

ᓴᖅᑭᑦᑎᔪᓐᓇᕋᒪ. ᑖᒃᑯᐊ ᐱᓚᐅᖅᑕᒃᑲ ᑲᓇᑕᐅᑉ ᓯᕗᓕᖅᑎᕐᔪᐊᖓᓂᙶᖅᑐᑦ, ᑎᑎᕋᓚᐅᖅᑎᓪᓗᖓ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐸᖅᓴᐃᔩᑦ ᐊᒻᒪᓗ ᐱᖁᑎᕐᔪᐊᑦ ᑕᒫᓂ ᐅᑭᐅᖅᑕᖅᑐᒥᒃ.” ᒪᓕᒐᓕᐅᖅᑎᓕᒫᑦ ᑖᒃᑯᓂᖓ 

ᕿᒥᕐᕈᓇᒃᑎᐊᕐᓂᐊᖅᐳᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᕝᕙ ᓇᓕᖅᑲᖓ, ᐱᓯᒪᐅᓪᓗᐊᕆᕗᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᑖᓐᓇ ᑲᑎᒪᔾᔪᑎᑦᑕ ᓈᓴᐅᑎᒃ 13-ᒨᕈᑦᑕ, ᑕᕝᕗᖓ ᓴᖅᑭᒍᓐᓇᕐᓂᐊᖅᑐᖅ.  

ᒫᓐᓇ ᑲᑎᒪᔾᔪᑎᑦᑕ ᓈᓴᐅᑎᖓ 2-ᒦᑦᑐᒍᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᒃᑲ ᒪᓕᒡᓗᒋᑦ, ᐸᓐᓂᖅᑑᕐᒧᑦ 

ᒪᓕᒐᓕᐅᖅᑎ, ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 129 - 7(2): ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐸᕐᓇᐅᑖᓄᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ.  

 

ᐅᖃᐅᓯᔅᓴᖃᖅᑐᖓ ᑕᐃᔅᓱᒪᓂ ᐃᓚᐅᓯᒪᒐᑦᑕ ᐊᒥᓲᓪᓗᑕ ᓄᓇᕘᖅᑖᕋᓱᐊᖅᑐᑕ, ᐊᖏᖃᑎᒌᒍᑎᒥᓪᓗ 

ᑐᑭᑖᖅᑎᑦᑎᖃᑕᐅᓯᒪᒐᑦᑕ ᓄᓇᓕᓐᓂ ᑲᑎᒪᔨᐅᕙᓚᐅᖅᑐᒍᑦ.  

 

ᑎᓴᒪᐅᕙᓚᐅᕋᑦᑕ ᐊᕐᕌᒍᓂ ᑎᓴᒪᓂᑦ ᐃᖏᕐᕋᓪᓗᑕ, ᐊᐅᓚᑦᑐᑕ, ᐊᐃᕙᓪᓗᑕ. ᖃᑦᑏᓐᓇᒻᒪᕆᑯᓘᓕᕋᑦᑕ 

ᑕᕝᕙᐅᓪᓗᑕ ᓄᓇᓕᓐᓂᙶᕋᖃᑦᑕᖅᓯᒪᔪᐃᑦ, ᓄᓇᑖᕋᓱᓐᓂᕐᒧᑦ ᐱᓕᕆᓯᒪᓪᓚᕆᑦᑐᐊᓗᐃᑦ ᖃᐅᔨᓯᒪᔭᒃᑲ. ᑕᐃᓐᓇ 

ᑕᕝᕙᐅᒻᒥᒻᒪᑦᑕᐅᖅ ᓱᓕ ᕿᑭᖅᑕᕐᔪᐊᕐᒥᐅᑕᖅ, ᔮᓗ ᑰᓂᓘᓯ, ᓇᓗᓇᙱᑦᑐᖅ ᐊᓯᖃᖅᑑᒐᓗᐊᖅ ᑕᒫᓂ ᕿᑭᖅᑖᓘᑉ 

ᓂᒋᐊᓄᑦ ᐊᐃᕙᔨᐅᓚᐅᖅᓯᒪᒐᑦᑕ, ᐃᓐᓇᕈᐊᓪᓗᑕᓗ. ᑖᓐᓇᓗ ᐊᖏᖃᑎᒌᒍᑦ ᐅᓪᓗᒥᐅᓕᖅᑐᖅ 

ᑐᓴᖅᓴᐅᓪᓚᕆᑦᑐᐊᓘᒍᓐᓃᓕᕐᖓᑦ.  

 

ᐊᓪᓛᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᓗᐊᓂ ᑐᓴᕐᓇᓗᐊᕈᓐᓃᖅᑐᓂ ᐊᓯᐊᓂᓗ. ᑕᒪᓐᓇ ᐃᖅᑲᐅᒪᖃᑦᑕᕋᒃᑯᒃ 

ᑕᐃᔅᓱᒪᓂ ᐊᐃᕙᔨᐅᓚᐅᖅᓯᒪᔪᑎᒍᑦ ᑎᓴᒪᐅᓚᐅᖅᓯᒪᒐᑦᑕ ᓄᓇᑦᑕ ᐃᓗᐊᓂᙶᖅᑐᑦ ᓄᓇᕘᑉ ᐃᓗᐊᓂ, 

ᑕᐃᒪᐃᓚᐅᖅᑐᑦ. ᑕᐃᒪ ᑕᐃᒪᐃᑎᓪᓗᒍ ᐊᔅᓱᕈᑦᑎᐊᖃᑦᑕᓚᐅᖅᓯᒪᒻᒪᑕ, ᓯᓐᓇᐃᑦᑑᖃᑦᑕᓚᐅᖅᓯᒪᒐᑦᑕᓕ ᑕᒫᓂ 

ᕿᑭᖅᑖᓘᑉ ᓂᒋᐊᓂ ᐊᐃᕙᔨᐅᔪᑎᒍᑦ, ᐱᔾᔪᑎᒋᓪᓗᒍ ᐃᓄᐃᑦ ᐱᔾᔪᑎᒐᓱᒃᑲᓗᐊᒧᑦ ᓈᒻᒪᓈᕐᓂᖅᐹᕐᒥᒃ.  

 

ᑕᐃᒪᓕᖓᓚᐅᕋᑦᑕ ᑕᒪᓐᓇ ᐅᓪᓗᒥ ᑐᓴᐅᒪᔭᐅᖃᑦᑕᖏᑦᑐᖅ ᖃᐅᔨᒪᔭᕋ, ᓂᓪᓕᐊᒍᑕᐅᓗᐊᖅᐸᖏᒻᒪᑦ. ᑕᐃᒪᐃᒻᒪᑦ 

ᑕᕝᕙᓂ ᐊᐱᖅᑯᑎᖃᓲᖑᕗᖓ ᐊᖏᖃᑎᒌᒍᑎᓃᙶᖅᑐᓂᑦ, ᑖᓐᓇ ᐱᒻᒪᕆᒋᒐᑦᑎᒍᑦ. ᑖᓐᓇ ᓯᕗᓕᖅᑎᒋᔭᕗᑦ 

ᐊᑲᐅᓈᓕᖅᑲᑦ ᐊᐱᖅᓱᕈᒫᕋᒃᑯᒃ ᑕᒪᔅᓱᒪ ᒥᔅᓵᓄᑦ, ᓄᓇᐅᑉ ᐊᑐᖅᑕᐅᓂᔅᓴᖓᑕ ᐸᕐᓇᑕᐅᓂᖓ ᖃᓄᓪᓚᕆᒃ 

ᑕᕝᕗᖓ ᐊᖏᖃᑎᒌᒍᒻᒥᑦ ᖃᓄᓪᓚᑦᑖᖅ ᐱᒻᒪᕆᐅᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᑯᓄ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 130 - 7(2): ᐃᒥᖃᐅᑎᓄᑦ ᐃᓗᐊᙱᓕᐅᕆᔾᔪᑕᐅᓯᒪᔪᑦ ᒥᑦᑎᒪᑕᓕᖕᒥᑦ 

(ᑯᓄ)  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦᑕᐅᖅ ᑐᓄᓂᕐᒥᐅᑦ. 

ᑐᓴᖅᑎᑦᑎᒋᐊᒃᑲᓐᓂᕈᒪᓪᓗᖓ ᒥᑦᑎᒪᑕᓕᖕᒥᐅᑕᕐᓄᑦ, ᑕᐃᒪ ᐅᖃᐅᓯᖃᓚᐅᕋᒪ ᐅᓪᓗᑦ ᐊᓂᒍᐊᕐᔪᒃᑐᑦ 

ᑰᒡᔪᐊᓚᐅᕐᓂᖓᓂ ᒥᑦᑎᒪᑕᓕᖕᒥᑦ.  

 

ᒫᓐᓇᐅᔪᖅ ᐃᒥᖅᑕᕐᕕᒋᖃᑦᑕᖅᑕᕗᑦ ᐱᐅᑦᑎᐊᕈᓐᓃᓚᐅᖅᓯᒪᒻᒪᑦ, ᑕᒪᓐᓇ ᑰᓪᓗ ᐃᒥᖅᑕᕐᕕᒋᖃᑦᑕᖅᑕᕗᑦ ᓇᒻᒥᓂᖅ 

ᐃᒥᖅᑕᕆᐊᖅᖢᑕ, ᐱᐅᑦᑎᐊᖏᓐᓂᕋᖅᑕᐅᕈᔪᑲᑕᒃᖢᓂ. ᐊᒻᒪ ᓯᑯᕙᓪᓕᐊᓕᓵᖅᖢᓂᓗ 

ᐃᒪᖃᑦᑎᐊᓗᐊᕌᓗᙱᓯᒪᒻᒪᑦ, ᒥᑦᑎᒪᑕᓕᖕᒥᐅᑕᕐᓂ ᑐᓴᖅᑎᑦᑎᒋᐊᒃᑲᓐᓂᕈᒪᕗᖓ ᑕᒪᓐᓇ ᓄᓇᓕᖕᓂ 

ᐱᔨᑦᑎᕋᖅᑎᒃᑯᓐᓄᑦ ᐅᓂᒃᑳᕆᓚᐅᖅᑕᖓ, ᑐᓴᖅᑎᑕᐅᒃᑲᓐᓂᓚᐅᕆᓪᓗᑕ ᑖᓐᓇ ᒥᑦᑎᒪᑕᓕᖕᒥ ᐃᒥᕐᒧᑦ 

ᓴᓗᖕᒪᒃᓴᐃᔾᔪᑎᒃᓴᖅ ᑎᑭᓚᐅᖅᑐᖅ ᐅᒥᐊᕐᔪᐊᒃᑯᑦ ᐊᒻᒪ ᐅᐱᕐᖓᒃᓵᖅ ᐱᔭᕇᕐᕕᒃᓴᖃᖅᖢᓂ.  

 

ᓂᕆᐅᓐᓇᖅᑐᖅ ᓯᕗᓂᑦᑎᓐᓂ ᑕᒪᓐᓇ ᐃᒥᖃᑦᑎᐊᖅᐹᓪᓕᓛᓕᖅᑐᒍᑦ ᐊᒻᒪ ᓂᕆᐅᒃᑲᓐᓂᕆᕗᖓ 

ᐱᖃᓗᔭᖅᑖᕈᒪᓪᓗᑕ. ᐃᓕᔅᓯᓐᓄᑦ ᐅᖃᙳᐊᖅᐳᖓ, ᐊᕐᕌᒍᑕᒫᖅ ᓂᓚᒃᑕᕋᔪᒃᑲᑦᑕ ᒥᑦᑎᒪᑕᓕᖕᒥᐅᑎᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᔪᓯᓗᑕ, ᑲᑎᒪᔾᔪᑎᑦᑕ ᓈᓴᐅᑎᖓ 4, ᑭᐅᔾᔪᑎᕕᓂᕐᓄᑦ 

ᐃᓚᒋᐊᕈᑏᑦ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 157 - 7(2): ᓇᓪᓕᐅᒃᑯᒫᖏᓄᑦ ᓄᓇᓖᑦ ᐱᖁᑎᕐᔪᐊᖏᓄᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑭᐅᓚᐅᕋᒪ 

ᐊᒡᒍᒧᑦ ᒪᓕᒐᓕᐅᖅᑎᒧᑦ, ᐱᔾᔪᑎᓕᒃ ᑕᐃᓐᓇ ᖃᑦᑎᕆᔨᐅᑉ ᖃᐅᔨᓴᕐᓂᖓ ᑭᑉᓯᒐᐅᑉ ᐊᓐᓂᑭᑦᑕᕐᕕᖓᓐᓂ.  

 

ᓇᓗᓇᐃᖅᓯᓯᒪᓕᖅᑐᑦ ᑕᒪᓐᓇ ᐱᔭᕇᖅᑕᐅᓯᒪᓕᖅᑐᕉᖅ ᖃᐅᔨᓴᕐᓂᖅ, ᐊᒻᒪ ᒫᓐᓇᒎᖅ ᑭᓱᒥᒃ ᐱᔾᔪᑎᖃᖅᑦᖢᓂ 

ᐃᑭᓚᐅᕐᒪᖔᑦ ᓱᓕ ᓇᓗᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 5, ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᐃᖃᓗᐃᑦ ᒪᓂᕋᔭᖕᒧᑦ 

ᒪᓕᒐᓕᐅᖅᑎ, Hᐄᓕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑦᑎᐊᖅᑐᖓ ᐅᓪᓗᒥ 

ᓇᖏᖅᓯᔪᒪᒐᒪ ᐃᓕᓴᖅᓯᔪᒪᓪᓗᖓ ᓇᓪᓕᒋᔮᓗᑦᑎᓐᓂᒃ ᐃᖃᓗᒻᒥᐅᑕᐅᖃᑎᒐ, ᒪᓚᐃᔭ ᖃᐅᓐᓂᖅ ᓵᑉᒪᑦ.  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᐊᑦᑎᐊᖅ ᐅᖃᖅᑲᐅᓪᓗᖓ ᑕᐃᒃᑯᐊ ᓂᕿᑦᑎᐊᕙᓕᕆᔩᑦ ᑲᑎᒪᓚᐅᕐᒪᑕ, ᒥᔅ ᖃᐅᓐᓂᖅ ᓵᑉᒪᑦᒎᖅ 

ᐃᓕᓴᕆᔭᐅᓚᐅᕐᒪᑦ ᓂᕿᓕᐅᖅᑕ ᑖᓐᓇ ᐱᒋᐊᖅᑎᑕᐅᓚᐅᖅᓯᒪᔪᖅ.  

 

ᐊᒻᒪ ᑖᒃᑯᓇᙵᑦ ᑎᑎᕋᖅᓯᒪᒻᒥᔪᖅ, ᑖᓐᓇ ᑕᕐᕆᔮᖅ ᒫᒃ Hᐋᔅᓚᒻᒧᑦ ᐃᓕᓴᕆᔭᐅᓯᒪᓕᖅᑐᖅ ᐃᑉᐸᒃᓴᖅ, 

ᐃᑉᐸᒃᓴᐅᖅᑰᖅᑐᖏᓐᓇ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒥᔅ ᖃᐅᓐᓂᖅ ᓵᑉᒪᑦ, 13-ᓂᑦ ᐊᕐᕌᒍᓂ ᑕᕐᕆᔮᒃᓴᓕᐅᖃᑦᑕᖅᓯᒪᓕᖅᑐᖅ ᐊᒻᒪ ᐱᔭᕇᖅᓯᓯᒪᓪᓗᓂ 

ᒪᕐᕉᓐᓂᒃ ᑕᕐᕆᔮᓕᐊᕕᓂᕐᓂ ᑕᓪᓕᒪᓂᑦ ᐊᒻᒪᓗ ᑕᓚᕖᓴᒃᑰᖅᑐᒃᓴᓂᒃ. ᑖᓐᓇ ᖃᓄᖅᑑᕈᓘᔭᐃᓐᓇᐅᔭᖃᑦᑕᖅᑐᖅ 

ᐃᓄᐃᑦ ᑭᒡᒐᖅᑐᖅᖢᓂᒋᑦ.  

 

ᐃᓄᖕᓄᑦ ᓵᖓᑦᑎᐊᖅᑐᖅ ᒪᑭᒪᑦᑎᐊᖁᓪᓗᒍᒃ ᐅᖃᐅᓰᑦ, ᐊᖑᓇᓱᓐᓂᖅ, ᓂᕿᓕᕆᓂᖅ, ᐃᓚᔮᕇᖕᓂᖅ. ᑖᓐᓇᒎᖅ 

ᓂᕿᓕᕆᒃᑲᑯᓘᒻᒪᑦ ᑕᕝᕙᓃᖃᑎᒋᒻᒪᔭᖓ, ᐊᒫᓐᑕ ᖃᐅᓐᓂᖅ, ᑖᒃᑯᐊᒃ ᑐᙵᓱᑦᑎᑕᐅᓖᒃ, ᖁᕕᐊᓲᑎᒋᓗᒍᓗ ᑖᓐᓇ 

ᒥᔅ ᓵᑉᒪᑦ. ᐊᒻᒪᓗ ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᓯᐊᕆᑦᓯᑦ ᒪᓕᒐᓕᐅᕐᕕᒻᒧᑦ. ᒥᔅ ᖃᐅᓐᓂᖅ ᓵᑉᒪᑦ ᑕᑯᓯᒪᖅᑰᖅᑕᕋ North of 

North-ᑯᑎᒍᑦ, ᑕᒻᒪᖏᒃᑯᒪ.  

 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᐃᖃᓗᒃ.  

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᐃᓕᑕᖅᓯᒍᒪᑦᓱᖓ ᑕᒪᐅᖓ ᐳᓛᕆᐊᖅᑐᒧᑦ ᐃᓪᓗᒧᑦ, ᑖᓐᓇ ᓄᓇᓕᑦᑎᓐᓂᒃ 

ᓴᓂᑭᓗᐊᕐᒥ ᐱᓯᒪᑦᓱᓂ. ᑕᒫᓃᑦᑐᖅ ᐃᓕᓐᓂᐊᕆᐊᖅᓯᒪᔪᖅ, Public Service Alliance-ᑯᓐᓂ, ᐋᓚᓯ ᒥᑭᔪᒃ, 

ᑖᓐᓇ ᐱᓇᓱᐊᖅᑎᒃ ᑖᕙᓂ ᖃᒻᒪᖅ ᐃᓪᓗᓕᕆᔨᒃᑯᓐᓂ ᓴᓂᑭᓪᓗᐊᕐᒥ. (ᑐᓵᔨᑎᒎᓕᖅᑐᖅ) ᑖᓐᓇ ᐃᒡᓗᓂᒃ 

ᐊᑐᖅᑐᐊᖅᑎᓂᒃ ᑲᒪᔨᐅᔪᖅ ᐊᒻᒪ ᐃᓕᓐᓂᐊᖃᑎᒋᓚᐅᖅᓯᒪᒻᒥᔭᕋ ᑖᓐᓇ. ᐃᓕᓴᕆᔭᐅᓕ ᒪᓕᒐᓕᐅᕐᕕᖕᒥ, 

ᑐᙵᓱᒃᑎᑕᐅᓕᓗ ᑕᕝᕙᓃᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ ᓂᐊᖁᙴᒧᑦ 

ᒪᓕᒐᓕᐅᖅᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔭᐅᕋᑖᖅᑑᒐᓗᐊᑦ (ᑐᓵᔨᑎᒎᓕᖅᑐᖅ) 

ᐃᓕᓴᖅᓯᔪᒪᖕᒥᔪᖓ ᒪᓕᐃᔭᒥᒃ ᖃᐅᓐᓂᖅ−ᓵᑉᒪᓐ ᑖᓐᓇ ᐊᖏᖅᓯᒪᑦᑎᐊᖅᖢᓂ ᐱᓕᕆᖃᑦᑕᖅᓯᒪᖕᒪᑦ ᐊᒻᒪᓗ 

ᐃᒡᓗᑉ ᓯᓚᑎᑦᑎᐊᕆᓚᐅᖅᑕᕋ ᐊᒫᓐᓇ. ᐃᑉᐸᒃᓴᖅ ᐅᓇ ᑲᑎᒪᑐᐃᓐᓇᖅᑎᓪᓗᑕ ᐸᓂᖓᐃᓐᓇ ᓵᑦᑎᓐᓃᓚᐅᕐᒪᑦ 

ᑕᐃᒃᑯᐊᓕᒫᑦᑎᐊᕐᓗ ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑕᐅᔭᕆᐊᓕᖕᓂᒃ ᑖᓐᓇ ᐋᖅᑭᒃᓱᐃᑦᑎᐊᓚᐅᖅᓯᒪᖕᒪᑦ. ᒪᒃᑯᒃᑐᑦ 

ᐃᒃᑯᐊ ᓴᙱᔪᑦ ᐅᓪᓗᒥ ᑕᕝᕙᓃᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᒃᑲᓐᓂᕆᑦᑎ ᐊᒻᒪᓗ ᑐᙵᓱᖃᑦᑕᕐᓕᑦ ᓄᓇᕗᒻᒥᐅᑦ. ᑕᒪᐅᓇ ᐃᖃᓗᑦᑎᒍᑦ ᐊᖅᑯᓵᕈᑦᓯ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖃᑦᑕᖁᔪᖅ. ᑲᑎᒪᔾᔪᑎᑦᑕ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ, ᑲᐅᑐᒃ. 

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 167 - 7(2): ᐃᖃᓗᒐᓱᒃᑐᓕᕆᔨᑦ ᐊᒡᒍᖅᓯᒪᔭᖓᓄᑦ (ᑲᐅᑐᖅ) 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ)  

 

ᐅᑯᐊ ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂᒃ ᐱᔨᑦᑎᖅᑏᑦ ᒥᓂᔅᑕᖓᓄ. ᑖᒃᑯᐊ ᐃᖃᓗᓕᕆᓂᕐᒥᒃ, ᓇᑦᑎᓕᕆᓂᕐᒥᒡᓗ 

ᐱᓕᕆᐊᒃᓴᖃᕐᒪᑕ.  

 

ᐅᖃᖅᑎ, ᒫᓐᓇᕈᓘᓚᐅᖅᑐᖅ ᑎᑎᖅᑲᖅᑖᓚᐅᖅᓯᒪᔪᖓ, “ᑲᖏᖅᖢᒑᐱᐅᑉ ᐊᖑᓇᓱᒃᑐᓕᕆᔨᖏᑦᑕ 

ᑎᑎᕋᕐᕕᖏᓐᓂᑦ ᐊᒻᒪᓗ ᐃᒪᓐᓇ ᐅᖃᖅᓯᒪᓪᓗᑎᒃ, ᑲᖏᖅᖢᒑᐱᖕᒥᐅᒡᒎᖅ ᐃᖃᓗᓕᕆᓂᕐᒥᒃ ᐱᓕᕆᐊᖃᓕᕐᒪᑕ 

ᐱᓗᐊᖅᖢᒋᑦ ᑕᒪᒃᑯᐊ ᖃᓕᕋᓖᑦ ᐅᖃᓗᒃᐲᓪᓗ ᐊᒻᒪᓗ ᓇᓗᓇᕈᓐᓃᖅᑐᖅ ᐃᖃᓗᓕᕆᓂᕐᒥᒃ ᑕᒪᓐᓇ 

ᑮᓇᐅᔭᓕᐅᕈᑎᒃᓴᑦᑎᐊᕙᐅᖕᒪᑦ ᑕᒫᓂ ᐊᕕᒃᑐᖅᓯᒪᔪᖁᑎᑦᑎᓐᓂ.” ᑕᕝᕗᖓ ᐃᓱᓕᓪᓗᒍ.  

 

ᒥᓂᔅᑕ ᐃᖅᑲᐅᒪᓂᐊᖅᑐᖅ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐸᕐᓇᐅᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 2023−ᒥ, ᐊᕐᕌᒍᖅᑲᐃ ᐱᖓᓱᑦ ᑐᖔᓂ.  

 

ᖃᓄᖅ ᑕᒪᓐᓇ ᐃᑲᔪᖅᓱᖅᑕᐅᓂᐊᖅᐸ ᐃᖃᓗᓕᕆᓂᕐᒥᒃ ᕿᒥᕐᕈᓇᒃᑎᓪᓗᒋᑦ ᑕᒫᓂ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐃᖃᓗᓕᕆᓂᖅ. ᐊᒻᒪᓗ ᑲᖏᖅᖢᒑᐱᒃ ᑕᐃᒃᑯᐊ ᐃᖃᓗᓕᕆᓂᕐᒥᒃ ᑮᓇᐅᔭᓕᐅᕈᑎᒋᔭᐅᔪᓐᓇᕐᒪᖔᑦ ᓄᓇᕗᒻᒥ. ᐄ’, 

ᑮᓇᐅᔭᓕᐅᕐᓂᕐᒧᑦ ᑕᒪᓐᓇ ᒪᑭᑉᐹᓪᓕᐅᑎᓪᓚᕆᖃᑦᑕᖅᑐᖅ ᐃᖅᑲᓇᐃᔮᓂᒡᓗ ᓄᐃᑦᑎᖃᑦᑕᖅᖢᓂ. 2025−ᒥ 

$148−ᒥᓕᐊᓂᒃ ᑕᐃᒪᓐᓇ ᐊᑭᓖᓂᒃ ᐃᖃᓗᖕᓂ ᐱᓚᐅᖅᑐᑦ.  

ᐊᒻᒪ ᑮᓇᐅᔭᓕᖅᓰᓐᓇᖃᑦᑕᖅᑐᒍᑦ ᑕᒪᑐᒪᓂ ᐊᕐᕌᒍᓂ $525,000−ᓂᒃ ᑮᓇᐅᔭᓕᖅᓯᓂᐊᖅᑐᒍᑦ ᑕᒪᒃᑯᓄᖓ 

ᐊᑐᕐᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᒃ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑎᑎᖅᑲᖅ ᐱᓚᐅᖅᑕᕋ ᐃᒪᐃᓕᖓᔪᖅ, “ᑕᐃᒪᓐᓇ 

ᐃᖃᓗᓕᕆᕕᒃᑕᖃᓕᖅᐸᑦ ᑲᖏᖅᖢᒑᐱᖕᒥ ᐊᒃᓱᐊᓗᒃ ᐃᑲᔫᑕᐅᓂᐊᖅᑐᖅ ᑕᐃᒃᑯᓄᖓ ᑲᖏᖅᖢᒑᐱᖕᒥᐅᓄᑦ 

ᐊᒻᒪᓗ ᐃᖅᑲᓇᐃᔮᓂᒃ ᓴᖅᑭᑦᑎᒃᑲᓐᓂᕐᓗᑎᒃ” ᑕᕝᕗᖓ ᐃᓱᓕᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᑦ ᑲᖏᖅᖢᒑᐱᖕᒥᐅᑦ ᐊᖑᓇᓱᒃᑐᓕᕆᔨᖏᓐᓂᒃ 

ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕐᒪᑕ ᑕᒪᓐᓇ ᐱᒋᐊᖅᑕᐅᔪᒪᔪᖅ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒪᒥᐊᓇᖅ. ᐃᖃᓗᓕᕆᓂᕐᒥᒃ ᐱᒋᐊᖅᑎᑦᑎᔪᒪᖕᒪᑕ ᑲᖏᖅᑐᒑᐱᖕᒥ ᑭᓱᓂᒃ ᑐᕌᒐᖃᕐᒪᖔᑦ ᖃᓄᕐᓗ 

ᐃᖃᓗᓕᕆᕕᖕᒥᒃ ᐱᓂᐊᕐᒪᖔᑦ ᓇᓗᓇᐃᖅᓯᕕᐅᔪᒪᔪᖓ ᑮᓇᐅᔭᓂᒃ ᓇᓕᐊᖕᓂᒃ ᐊᑐᕈᓐᓇᕐᓂᐊᕐᒪᖔᑕ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᓂᒃ ᐊᒻᒪᓗ ᐊᔭᐅᖅᑐᕐᒥᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ.  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᓇᓱᒃᑐᓕᕆᔨ, ᐃᕝᕕᑦ ᐊᖅᑯᑎᒋᔭᐅᓗᑎᒃ ᐃᒻᒥᒃᑰᕐᓗᑎᒡᓗ ᐃᖅᑲᓇᐃᔭᖃᑎᒋᔪᓐᓇᑦᑎᐊᖅᑕᒃᑲ ᖃᓄᒃᑲᓐᓂᖅ 

ᐃᑲᔪᕈᓐᓇᕐᓂᐊᕐᒪᖔᑦᑎᒃᑯᑦ ᑕᐃᒃᑯᐊ ᐊᖑᓇᓱᒃᑐᓕᕆᔩᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᑲᐅᑐᒃ.  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ.  

 

ᒥᓂᔅᑕ ᓄᓇᓕᖕᓄᑦ ᐱᔨᑦᓯᖅᑎᒃᑯᓐᓄᑦ ᑲᒪᖕᒥᖕᒪᑦ. ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐸᕇᓴᓂᒃ.  

 

ᒥᓂᔅᑕ ᖃᐅᔨᒪᖕᒪᑦ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐸᕇᓴᓐ ᐊᓄᖅᑐᓂᒃ ᑮᓇᐅᔭᓕᐅᖅᑎᑦᑎᔾᔪᑎᖃᕐᒪᑕ 

ᓂᕿᓕᕆᓂᒃᑯᑦ, ᐃᖃᓗᓕᕆᓂᒃᑯᑦ ᐱᕋᓯᐅᑎᓪᓗᒍ. ᑭᕙᓪᓕᕐᒥ ᓂᕿᓕᕆᕖᑦ, ᕿᑎᕐᒥᐅᑐᑦ ᓂᕿᓕᕖᑦ ᐊᒻᒪ 

ᐸᐱᕋᕐᒧᑦ ᐃᖃᓪᓕᐊᖅᑏᑦ. ᑖᒃᑯᐊ ᑎᒥᐅᔪᑦ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓂᒃ 

ᑮᓇᐅᔭᖃᖅᑎᑦᑎᓯᒪᖕᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᖕᒪᖔᑕ ᓄᓇᕗᒻᒥ ᐱᕙᓪᓕᐊᑎᑦᑎᔨᒃᑯᑦ ᑯᐊᐸᕇᓴᖓᓄᑦ 

ᑐᓂᓯᓯᒪᖔᑕ ᐃᑲᔪᖅᑐᐃᖁᓪᓗᒋᑦ ᓴᖅᑭᑦᑎᓇᓱᒃᑎᓪᓗᒋᑦ ᐃᖃᓗᓕᕆᕕᖕᒥ, ᑲᖏᖅᖢᒑᐱᖕᒥ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ. ᓄᓇᕗᒻᒥ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐸᕇᓴᒃᑯᓐᓄᑦ.  

 

ᑲᑎᒪᔩᑦ ᐃᖅᑲᓇᐃᔭᖅᓯᒪᖕᒪᑕ ᐊᒃᓱᕈᖅᖢᑎᒃ, ᑲᑎᒪᔨᖏᑦ ᐊᒃᓱᕈᖅᖢᑎᒃ, ᑲᑎᒪᔨᖏᑦ ᐃᖅᑲᓇᐃᔭᖃᑎᖃᖅᓯᒪᖕᒪᑕ 

ᖃᓄᖅ ᐱᐅᓯᒋᐊᕈᓐᓇᕐᒪᖔᑕ ᓄᓇᕗᒻᒥ ᑮᓇᐅᔭᓕᐅᕋᓱᐊᖅᑎᖏᑦ. ᐃᑲᔪᖅᑐᐃᖁᓪᓗᒋᑦ ᑮᓇᐅᔭᓕᐅᕋᓱᐊᕐᓗᑎᒃ 

ᐱᓕᕆᓂᖅᓴᐅᖁᓪᓗᒋᑦ ᓄᓇᕗᒻᒥ. ᑖᒃᑯᐊ ᑲᑎᒪᔾᔪᑕᐅᓯᒪᔪᑦ ᕿᒥᕐᕈᓇᒃᑕᐅᓗᑎᒃ ᑲᑎᒪᔾᔪᑕᐅᔪᓐᓇᖅᑐᑦ 

ᖃᐅᔨᓴᖅᑕᐅᓗᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ. 

 

ᐊᐱᖅᑯᑦ 168 - 7(2): ᐃᓐᓇᑐᖃᑦᑎᓐᓄᑦ ᐱᒋᐊᖅᑎᑕᐅᓯᒪᔪᑦ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᓕ ᐊᐱᖅᑯᑎᒋᓚᖓᔭᕋ ᒥᓂᔅᑕᒧᑦ ᐃᓐᓇᕐᓄᑦ, ᑭᓇᐅᖕᒪᖔᑦ 

ᖃᐅᔨᒪᔮᙱᑕᕋ. ᐃᓄᒃᑐᑦ ᐊᐃ ᑭᐅᓂᐊᖅᐸᙵ. (ᑐᓵᔨᑎᒎᓕᖅᑐᖅ)  

 

ᒥᓂᔅᑕ ᐃᖅᑲᐅᒪᖕᒪᑦ ᐅᓄᖅᑐᐃᖅᓱᖅᖢᖓ ᓴᖅᑭᑦᑎᖃᑦᑕᖅᓯᒪᒐᒪ ᐃᓐᓇᑐᖃᐃᑦ ᓄᓇᓯᐅᑎᖏᓐᓂᒃ, 

ᓄᒃᑕᐅᑎᖏᓐᓂᒃ ᒐᕙᒪᐅᓚᐅᖅᑐᓂᑦ ᓯᕗᓪᓕᕐᒥ ᑮᓇᐅᔭᖃᖅᑎᑕᐅᓚᐅᕐᒪᑕ ᓄᓇᓕᐅᔪᑦ ᐅᓄᖅᑐᑦ ᐱᖃᓯᐅᑎᓪᓗᒍ 

ᓴᓪᓕᕐᒥᑦ.  

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑕ ᒫᓐᓇ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᓚᖏᑦ 

ᓯᕗᓪᓕᐅᑎᓯᒪᔭᖏᑦ ᓴᓇᔪᒪᓪᓗᑎᒃ ᓄᓇᓯᐅᑎᒃᑯᑦ ᐅᓯᑲᖅᑕᐅᑎᐅᓂᐊᖅᑐᓂᒃ ᐃᓐᓇᕐᓄᑦ, ᐃᓐᓇᑐᖃᕐᓄᓪᓗ.  

 

ᐅᖃᖅᑎ, ᓄᑖᖅ ᑖᓐᓇ ᒪᓕᒐᓕᐅᖅᑎᑖᓵᕗᑦ (ᑐᓵᔨᑎᒎᕈᓐᓃᖅᑐᖅ) ᓴᓂᑭᓗᐊᕐᒥᐅᑕᖅ ᐊᐱᖅᑯᑎᖃᓚᐅᖅᑐᖅ 

ᐃᖏᕐᕋᔾᔪᑎᖃᕈᓐᓇᕐᒪᖔᑕ ᐃᓐᓇᐃᑦ ᐋᓐᓂᐊᕐᕕᓕᐊᖅᐸᑦᑐᑦ. (ᑐᓵᔨᑎᒎᓕᖅᑐᖅ)  

 

ᒥᓂᔅᑕ ᐅᖃᕈᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᑦ ᐱᓕᕆᕕᖓᑕ ᐃᖅᑲᓇᐃᔭᖅᑕᖓ ᐃᓐᓇᑐᖃᐃᑦ 

ᓄᓇᓯᐅᑎᖏᑦ ᐅᓯᑲᖅᑕᐅᑎᐅᔪᑦ ᐊᖅᑯᑎᒧᑦ ᐃᖏᕐᕋᓯᖁᓪᓗᒋᑦ?  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᒻᒪᕆᖕᓂᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐃᓄᒃᑐᑦ ᑭᐅᖁᔭᐅᒐᒪ ᐃᓄᒃᑐᑦ ᑭᐅᓂᓗᖕᓂᐊᖅᐳᖓ.  

 

ᐅᖃᖅᑎᑦᓯᔩ, ᖁᕕᐊᓱᒃᑐᒍᑦ ᑕᐃᒪ ᐅᐱᕐᖓᒃᓵᕐᒥ ᑲᑎᒪᓂᖃᓚᐅᖅᑎᖦᖢᑕ ᑮᓇᐅᔭᕐᒥᒃ ᑐᒃᓯᕋᓚᐅᕋᑦᑕ 

$1,25−ᒥᓕᐊᓐᓂᒃ. ᑖᑉᑯᐊ ᐃᖏᕐᕋᔾᔪᑎᒋᓇᔭᖅᑕᖏᓐᓄᑦ ᓄᓇᒃᑰᕈᑎᓄᑦ ᑐᕌᖓᔪᒃᓴᐅᑕᐅᖦᖢᓂ 

ᐊᖏᖅᑕᐅᓚᐅᖅᑎᖦᖢᒍ ᑖᓐᓇ ᑮᓇᐅᔭᖅ ᐱᒋᐊᕈᑎᒋᓕᓚᐅᕋᑉᑎᒍᑦ ᐊᑐᐊᒐᓕᐅᕐᓂᕐᒧᑦ. ᑖᑉᑯᐊ ᑮᓇᐅᔭᑦ 

ᑐᕌᖅᑎᑖᐅᔫᓪᓗᐊᖁᖅᖢᒋᑦ ᑎᒥᒋᔭᐅᔪᓄᑦ ᑖᒃᑯᐊ ᐊᐅᓪᓛᔪᕿᓂᐊᕐᒪᑕ ᓄᓇᒃᑰᕈᑏᑦ.  

 

ᐊᑯᓂᒋᔭᐅᓂᖏᑦ ᐊᐅᓪᓛᔪᖅᓯᒋᐊᖃᕐᓂᕆᔭᖏᑦ ᑐᑭᓯᐅᒪᑦᓯᐊᒐᕗᑦ, ᓄᓇᓖᑦ ᐅᑕᖅᑭᙳᓕᕐᒪᑕ ᖃᐅᔨᒪᖦᖢᑕᓪᓗ, 

ᐊᑐᐊᒐᓕᐅᕐᓂᕐᒥᒃ ᐱᓕᕆᕙᓪᓕᐊᓕᖅᐳᒍᑦ ᒫᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ)  

 

ᒥᓂᔅᑕ ᐅᖃᕈᓐᓇᖅᐸ ᒐᕙᒪᒃᑯᑦ ᐃᓐᓇᑐᖃᐃᑦ ᓄᓇᓯᐅᑎᖏᑦ ᐱᖃᓯᐅᔾᔨᓯᒪᓂᐊᕐᒪᖔᑕ ᐊᓯᖏᓐᓂᒃ ᓄᓇᓕᖕᓂ 

ᐱᖃᓯᐅᑎᓗᒍ ᓇᐅᔮᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐅᖃᕈᓐᓇᙱᑦᑐᖓ ᖃᖓᒃᑯᑦ 

ᓄᓇᓕᖕᓂ ᐅᓄᖅᓯᒋᐊᖅᓯᓂᐊᕐᒪᖔᑕ. ᒫᓐᓇ ᕿᒥᕐᕈᓇᒃᑲᑦᑕ ᑖᒃᑯᐊ ᓄᓇᓯᐅᑎᖃᖅᑐᑦ 

ᑮᓇᐅᔭᖅᑖᖅᑎᔾᔪᑎᒃᓴᖏᓐᓂᒃ ᐊᐅᓚᓂᖏᓐᓄᑦ. 

ᐄᓪᓛᒃ ᐱᔪᒪᔪᑦ ᐅᓄᖅᑐᑦ ᑕᑯᔪᒪᖕᒪᑕ ᐅᓯᑲᖅᑕᐅᑎᐅᓂᐊᖅᑐᓂᒃ ᐃᓐᓇᑐᖃᕐᓂᒃ ᓄᓇᕗᓕᒫᒥ ᑭᓯᐊᓂ 

ᐃᓐᓇᑐᖃᕐᓄᑑᙱᑦᑐᑦ ᑭᓯᐊᓂ ᓄᓇᕗᒻᒥᐅᑦ ᑕᐃᒃᑯᐊ ᐱᒡᒐᕈᑎᖃᖅᑐᑦ ᑕᐃᒃᑯᐊ ᖃᔅᓯᓂᒃ ᐅᑭᐅᖃᕋᓗᐊᖅᐸᑕ 

ᐊᑐᕈᓐᓇᕐᓂᐊᕐᒪᑕ ᓄᓇᓯᐅᑎᓂᒃ.  

 

ᑖᒃᑯᓂᖓ ᒐᕙᒪᒃᑯᑦ ᐃᑲᔪᖅᓱᐃᔾᔪᑎᒃᓴᖏᓐᓂᒃ ᓄᓇᕗᒻᒥᐅᓄᑦ ᑕᐅᑐᒃᑐᒍᑦ ᑭᓯᐊᓂᓕ ᓯᕗᒧᐊᓗᐊᕈᒪᙱᓐᓇᑦᑕ 

ᕿᓚᓈᕐᓗᑎᒃ ᑭᓯᐊᓂᓕ ᑕᒪᒃᑯᐊ ᐊᓪᓗᖃᑦᑕᕆᐊᓖᑦ ᐱᓕᕆᑦᑎᐊᕆᐊᖃᕋᑦᑎᒍᑦ. ᐊᐅᓚᓂᖅ ᐊᐅᓚᑦᑎᔾᔪᑎᓂᒃ 

ᐊᑐᐊᒐᐃᓪᓗ ᑕᒪᒃᑯᐊ ᑮᓇᐅᔭᐃᓪᓗ ᐊᑐᐃᓐᓇᕈᖅᐸᑕ ᐊᐅᓚᓂᖃᖅᐸᓪᓗ ᐊᐅᓚᔭᕆᐊᖃᕐᓂᖓ ᒪᓕᒡᓗᒍ 

ᑕᐃᒪᐃᓕᐅᖅᑎᓪᓗᒍ ᑕᖅᑲᒃᑯᓄᖓ ᓯᐊᒻᒪᒃᐸᓪᓕᐊᑎᑦᑎᓂᖓᓄᑦ ᑕᑯᓐᓇᕈᓐᓇᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᓯᕗᓕᖅᑎ ᑭᐅᑦᑎᐊᕕᖓ. (ᑐᓵᔨᑎᒎᓕᖅᑐᖅ) 

 

ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᖕᒪᑦ ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒪᑦ ᐱᓕᕆᕕᖓᑕ 2026-2027-ᒥ ᐊᐅᓚᔾᔪᑎᓂᒃ 

ᐊᑐᕈᒫᖅᑐᑦ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ. 

 

ᐱᓕᕆᕕᐅᑉ ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᓕᕐᒪᑕ ᑮᓇᐅᔭᖃᖅᑎᑦᑎᓪᓗᑎᒃ ᐃᓐᓇᐃᑦ ᑲᒪᒋᔭᐅᓂᖏᓐᓄᑦ 

ᑎᑎᕋᕐᕕᖓᓂ ᑖᒃᑯᐊ ᑎᓴᒪᓂᒃ ᐃᖅᑲᓇᐃᔭᖅᑎᖃᕐᒪᑕ.  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐸ ᖃᔅᓯᑦ ᐃᓐᓄᒃᑕᐅᓯᒪᓕᖅᐸᑦ ᐃᖅᑲᓇᐃᔮᑦ ᑕᐃᑲᓂ ᐃᓐᓇᐃᑦ ᑲᒪᒋᔭᐅᔾᔪᑎᖏᓐᓄᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᒻᒪᕆᖕᓂᒃ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐃᑦᑖᖑᒐᓗᐊᖅ ᒫᓐᓇ ᑎᓴᒪᐃᑦ ᐃᖅᑲᓇᐃᔮᑦ 

ᐃᓐᓄᒃᓯᒪᙱᒻᒪᑕ. ᐊᒃᑐᐃᓂᖃᖅᑐᖅ ᐱᓕᕆᕕᑦᑎᓐᓄᑦ ᐃᖅᑲᓇᐃᔭᖅᑕᐅᔪᑦ ᐃᓐᓇᕐᓄᑦ, ᐱᓕᕆᔾᔪᑎᓂᒃ 

ᑭᖑᕙᖅᓯᒪᑎᑦᑎᖕᒪᑦ ᐊᒻᒪ ᐃᖏᕐᕋᔾᔪᑎᓕᕆᓂᕐᒧᑦ ᑕᒪᒃᑯᐊ ᐱᓕᕆᔾᔪᑎᒋᔭᕗᑦ ᐱᖃᓯᐅᔾᔭᐅᓪᓗᑎᒃ. 

 

ᓇᓖᕌᕈᑎᓂᒃ ᕿᒥᕐᕈᓇᒍᓐᓇᓕᖅᑐᒍᑦ ᖃᓄᖅ ᑖᒃᑯᐊ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᖁᓪᓗᒋᑦ, ᐱᒻᒪᕆᐅᔪᓂᒃ 

ᐃᖅᑲᓇᐃᔮᓂᒃ ᐊᐅᓚᔾᔭᐃᔪᓐᓇᕐᓂᐊᕐᒪᑕ. ᐃᓐᓇᑐᖃᕐᓂᒃ ᑲᒪᒋᔭᐅᔪᑦ ᐅᓄᖅᑐᐊᓗᖕᓂᒃ ᐊᒃᑐᐃᓂᖃᕐᒪᑦ 

ᐊᔾᔨᒌᙱᑦᑐᓂᒃ. ᐱᓕᕆᕕᐅᔪᓂᒃ ᑲᒪᒋᔭᐅᔪᑦ ᒐᕙᒪᒃᑯᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᒡᓗᓕᕆᔨᒃᑯᑦ ᐊᒻᒪ 

ᐃᓄᓕᕆᔨᒃᑯᑦ. ᑖᒃᑯᐊ ᐱᓕᕆᔭᐅᔪᑦ ᐃᓐᓇᕐᒧᑦ ᐱᓕᕆᔾᔪᑎᐅᔪᖅ ᐊᓪᓚᒡᕕᒃ ᑕᐃᓐᓇ ᑐᑦᑕᕐᕕᓪᓗᐊᑕᐅᓪᓗᓂ.  

 

ᑭᓯᐊᓂ ᐃᖅᑲᓇᐃᔭᖅᑎᑖᕆᐊᖃᕐᒪᑦ. ᖁᔭᓕᑦᑎᐊᖅᑐᒍᑦ ᓄᓇᓕᖕᓂ ᐱᔨᑦᓯᑎᒃᑯᑦ ᐱᓕᕆᕕᖓᑦ 

ᐃᑲᔪᖃᑦᑕᖅᓯᒪᖕᒪᑕ ᐅᕙᑦᑎᓐᓄᑦ ᑕᐱᖃᖅᖢᑎᒃ ᐱᓕᕆᖃᑎᖃᖅᓯᒪᖕᒪᑕ ᐃᖏᕐᕋᔾᔪᑎᓕᕆᓂᕐᒧᑦ 

ᐊᑐᐊᒐᓕᐅᖅᑎᓪᓗᑕ. 

ᐅᖃᖅᑲᐅᒐᒪᐃᓛᒃ ᑕᐃᒪᓐᓇ ᑕᒪᓐᓇ ᓯᕗᒧᐊᑦᑎᐊᖅᑐᖅ ᑕᑯᔪᒪᔭᕗᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 6−ᒦᑦᑐᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᐊᐱᖅᑯᑦ 169 - 7(2): ᐃᖃᓗᒐᓱᒃᑐᓕᕆᔨᑦ ᐊᒡᒍᖅᓯᒪᔭᖓᓄᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ. ᑕᐃᒪ ᐊᐱᖅᑯᑎᒃᓴᖃᖅᑐᖓ ᒫᓐᓇ ᑖᔅᓱᒧᖓ 

ᒥᓂᔅᑕᒋᔭᐅᔪᓄᑦ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ. ᑖᓐᓇ ᐱᔭᔅᓴᖃᕐᖓᑦ ᐃᖃᓗᓕᕆᓂᕐᒥᒃ ᐊᒻᒪᓗ 

ᓇᑦᑎᓕᕆᓂᕐᒥᒃ.  

 

ᑕᐃᒪ ᒥᓂᔅᑕ ᐃᖅᑲᐅᒪᒻᒪᑦ ᑖᔅᓱᒥᖓ ᐊᐱᖅᑯᑎᖃᓚᐅᖅᓯᒪᒻᒥᒐᒪ ᑕᕝᕙᓂ ᒪᓕᒐᓕᐅᕐᕕᖕᒥ ᐃᖃᓗᓕᕆᓂᐅᑉ 

ᒥᒃᓵᓄᑦ. ᐃᖃᓗᓕᕆᓂᖑᓇ ᐊᖏᔪᒻᒪᕆᐅᒻᒪᑦ ᐃᑭᒻᒨᓕᖓᔪᓂ ᐅᖃᐅᓯᖃᕐᓂᐊᖅᑐᖓ Offshore Quota, ᐃᓛᒃ 

ᐊᐱᖅᑯᑎᖃᕐᓂᐊᖅᑐᖓ.  

 

ᐊᒻᒪᓗ ᓯᕗᓪᓕᕐᒥ ᖁᔭᓐᓇᒦᕈᒪᓪᓗᒍ ᒥᓂᔅᑕ ᑎᑎᕋᖅᓯᒪᑦᑎᐊᕐᖓᑦ ᐅᕙᓐᓄᑦ ᑖᓐᓇ ᐅᖃᐅᓯᕆᕋᑖᖅᑕᕋ 

ᐱᔾᔪᑎᒋᓪᓗᒍ. ᐃᒃᐸᔅᓴᐅᓚᐅᖅᑐᕐᓗ ᑕᕝᕙᓂ ᐃᓪᓗᒧᑦ ᑕᐃᓐᓇ ᑎᑎᖅᑲᖓ ᒥᓂᔅᑑᑉ ᐃᓕᓚᐅᖅᑐᒍ ᓴᖅᑭᓚᐅᖅᑐᒍ.  

 

ᐅᖃᖅᑎᑦᑎᔩ, ᒥᓂᔅᑑᑉ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᒪᐃᓕᖓᔪᒥᒃ, “ᓄᓇᕗᑦ ᐊᔅᓱᕈᐃᓐᓇᕆᐊᖃᕐᖓᑦ 

ᐊᖏᓂᖅᓴᒥᒃ ᐅᖁᒪᐃᓐᓂᕐᒥᒃ ᐱᓇᓱᐊᕐᓗᓂ ᑕᒫᓂ ᑕᕆᐅᑦᑎᓐᓂ, ᓄᓇᕗᑦ ᑕᕆᐅᖓᓂ ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᑕᐃᒫᑦᑎᐊᖅ ᐱᕙᓪᓕᐊᒍᑎᒃᓴᒥᑦ ᐱᖃᑦᑕᖁᓪᓗᒋᑦ.”  

 

(ᑐᓵᔨᑎᒍᓕᖅᑐᖅ) ᐅᓪᓗᒥ ᑐᓴᖅᑎᑦᑎᔪᓐᓇᖅᐹ ᒥᓂᔅᑕ ᒫᓐᓇᕋᑖᖑᓚᐅᖅᑐᖅ ᐅᖃᐅᓯᕆᓚᐅᖅᑕᖏᓐᓂ 

ᒐᕙᒪᑐᖃᒃᑯᓐᓄᑦ ᑕᒪᓐᓇ ᐱᓪᓗᒍ? ᑭᐅᔭᐅᔪᒪᑦᑕᖅᑯᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐃᖃᓗᖁᓇᖅ ᐊᖏᔪᐊᓐᓄᒻᒥᒃ ᑖᓐᓇ ᐊᐱᖅᑯᑎᖓ 

ᒪᓕᓪᓗᒍ.  

 

ᐱᔾᔪᑎᒋᓪᓗᒋᑦ ᑖᒃᑯᐊ ᐊᔭᐅᖅᑐᐃᓂᖅ ᐃᑲᔪᖅᑐᐃᓂᖅ ᒐᕙᒪᑐᖃᒃᑯᓐᓄᑦ ᐃᑭᕐᒥ ᐃᖃᓪᓕᐊᓂᕐᒧᑦ 

ᐃᖃᓪᓕᐊᖅᑐᓕᕆᓂᕐᒧᑦ ᓄᓇᕗᒻᒥ ᐱᓪᓗᒋᑦ. ᑎᒥᐅᔪᓄᑦ ᓄᓇᕗᒻᒥᐅᑕᐃᑦ ᑕᐃᒃᑯᐊ ᐊᔭᐅᖅᑐᐃᖏᓐᓇᖅᑐᒍᑦ 

ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᓐᓂ ᑲᓇᑕᒥ ᐊᔭᐅᖅᑐᐃᖃᑦᑕᖅᑐᒍᑦ ᑰᑕᑖᒃᑲᓐᓂᕋᕐᓂᕆᐊᖃᕐᓂᖏᓐᓂ 

ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓐᓇᕐᒪᑕ ᓄᓇᕗᒻᒥᐅᓄᑦ. ᑖᒃᑯᐊ ᐊᑐᕈᓐᓇᖅᑕᑦᑎᓐᓂᒃ ᐃᖃᓪᓕᐊᖅᑕᐅᖁᓪᓗᒋᑦ 

ᑲᑎᒪᖃᑎᒌᓐᓇᖅᑕᕗᑦ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒋᐊᕐᖓᑦ. (ᑐᓵᔨᑎᒎᓕᖅᑐᖅ)  

 

ᑐᓴᒐᒃᓴᐃᑦ ᓴᖅᑭᑕᐅᔪᑦ ᒥᓂᔅᑕᐅᑉ ᐱᓕᕆᕕᖓᓐᓂ ᐅᖃᖅᓯᒪᒻᒪᑕ ᐃᒪᐃᓕᖓᔪᒥᒃ, “ᐱᓕᕆᖃᑎᖃᕋᓱᑦᑐᑦ 

ᐊᔭᐅᖅᑐᐃᓪᓗᑎ ᒐᕙᒪᑐᖃᒃᑯᓐᓄ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᒃᓴᓂᑦ ᐱᓕᕆᐊᖃᖁᓪᓗᒍ ᐅᑎᖅᑎᑕᐅᖁᓪᓗᒍ 

ᐊᒻᒪ ᓂᐅᕕᖅᑕᐅᓂᖏᓐᓂ ᐃᖃᓪᓕᐊᒐᒃᓴᐃᑦ ᑰᑕᖏᑦ.”  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᕐᖑᓇ OB-ᒥ Zone Turbot Fishing Area, ᓄᓇᕗᒻᒥᐅᑦ ᒥᑭᔪᕈᓗᒻᒥᒃ 

ᑎᒍᒥᐊᕐᖓᑕ ᓯᓚᑖᓂᒥᐅᑦ ᐃᖃᓗᒐᓱᐸᑐᑦᑕᐅᖅ ᐊᖏᓂᖅᓵᓗᒻᒥ ᓄᓇᕗᑦ ᓯᓚᑖᓂᒥᐅᑦ ᑎᒍᒥᐊᖅᑐᑎ.  

 

ᑖᓐᓇ ᓴᖅᑭᓚᐅᖅᓯᒪᒐᒃᑯ ᑕᒫᓂ ᐊᕐᕌᒍᒥ ᒥᓂᔅᑕᓗ ᓇᓗᓇᐃᖅᓯᓚᐅᖅᓯᒪᒻᒪᑦ ᑕᐃᒫᒎᖅ ᑖᒃᑯᐊ ᑰᑕᐃᑦ 

ᓄᓇᕗᒻᒥᐅᑕᐃᑦ ᓄᓇᕗᑦ ᓯᓚᑖᓂ ᑎᒍᒥᐊᖅᑏᑦ ᑕᐃᒃᑯᓇᙵᑦ ᓂᐅᕕᐊᕆᓇᓱᓪᓗᒋᑦ ᐊᑭᑐᔪᒻᒪᕆᐅᒐᔭᕐᖓᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᑳ ᐅᓪᓗᒥ ᖃᓄᖅ ᓯᕗᓕᖅᑎᒋᓯᒪᑎᒋᕙᑦ ᑖᓐᓇ ᑕᒪᒃᑯᐊ ᖃᓄᖅ 

ᓯᕗᒧᒃᑎᒋᓯᒪᕙᑦ ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᔭᐅᖅᑐᐃᖏᓐᓇᖅᑐᒍᑦ 

ᒐᕙᒪᑐᖃᒃᑯᓐᓂ. ᐅᕙᖓᑑᙱᑦᑐᖅ, ᓯᕗᓕᖅᑎᕗᓪᓗ ᒐᕙᒪᑐᖃᒃᑯᑦ ᒥᓂᔅᑕᖓᓐᓂ ᑲᑎᒪᖃᑎᖃᓚᐅᖅᑐᖅ 

ᐊᕐᕌᒍᒋᔭᑦᑎᓐᓂ. ᐃᓚᖏᑦᑕᐅᖅ ᑖᓐᓇ ᐅᖃᐅᓯᕆᓚᐅᖅᑕᖓ ᒥᓂᔅᑕᓄᑦ.  

 

ᐃᓄᐃᓪᓗ ᑎᒥᖁᑎᒋᔭᖏᓐᓄᑦ ᐃᖅᑲᓇᐃᔭᖃᑎᖃᖅᑐᒍᑦ ᑲᑐᔾᔨᓪᓗᑕ ᐊᔭᐅᖅᑐᐃᓇᓱᖃᑦᑕᖅᑐᒍᑦ. 

ᐅᓂᒃᑳᕐᕕᒋᓪᓗᑎᒍ ᓄᓇᕗᒻᒥᐅᑕᐅᓪᓗᑕ ᓂᐅᕐᕈᑎᒃᓴᓂᑦ ᐃᖃᓪᓕᐊᖅᑎᐅᔪᐃᑦ 100%−ᒥᒃ ᕿᓂᔅᓇᕐᒪᑕ ᑕᕆᐅᕐᒥ 

ᑕᐃᑲᓂ ᓄᓇᕗᒻᒥ ᖃᓂᔅᓴᓂᖅᐹᖑᒻᒪᑕ 100%-ᒥᒃ ᑐᓂᔭᐅᖃᑦᑕᕆᐊᓖᑦ ᑰᑕᐃ ᑕᐃᒪᓐᓇ 

ᑐᒃᓯᕋᐅᑎᓕᐅᖃᑦᑲᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐅᓚᓴᐅᑏᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ)  

 

ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᑎᓚᐅᕐᒪᑕ ᐱᕙᓪᓕᐊᔪᑎᒍᑦ 2027-ᒥ, ᐃᒪᓐᓇ: “ᑕᕆᐅᖅᐳᑦ” 

ᑲᑎᒪᕐᔪᐊᕐᓂᖃᕐᓂᐊᕐᒪᑕ ᐊᒡᒋᖅᑐᒥᒃ ᒪᐃᒥ Hᐋᓕᕚᒃᔅᒥ.  

 

ᐊᖏᔪᖅᑲᐅᑏᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑏᑦ ᐃᖃᓗᓐᓃᔅᓯᒪᖕᒪᑕ ᑲᑎᒪᖃᑎᖃᕆᐊᖅᑐᖅᓯᒪᓪᓗᑎ 

ᐊᒃᑐᖅᑕᐅᓯᒪᔪᓂᑦ.”  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐃᓚᐅᓂᐊᕐᒪᖔᑕ ᑖᒃᑯᓇᓂ ᑲᑎᒪᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᐃᖃᓗᓕᕆᓂᕐᒧᓪᓗ ᑲᒪᔨᐅᕙᑦᑐᖅ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑦ ᐅᖃᖃᑎᖃᓚᐅᖅᑐᐃᑦ ᑕᐅᓇᓂ 

ᐆᑦᑑᑎᒋᓗᒍ ᑕᐃᔮᓇ Fox Carney. ᑕᐃᓐᓇ ᐱᓕᕆᖃᑎᖃᖅᓯᒪᒐᑦᑕ ᓈᓚᒍᓐᓇᖅᑐᑐᐃᓐᓇᕐᓂᑦ, 100%-ᖏᑦ 

ᑰᑕᖓ ᓴᓂᓪᓕᕆᔭᑦᑎᓐᓂᒃ ᐃᒪᕕᒻᒥᑦ ᐱᔭᐅᖁᒐᓗᐊᖅᑐᒋᑦ ᓄᓇᕗᒻᒥᐅᓄᑦ. ᑭᓇᑐᐃᓐᓇᑦᑎᐊᕐᒥᒃ ᓈᓚᒍᒪᔪᒥᒃ 

ᐅᖃᐅᔾᔨᒐᓱᖃᑦᑕᖅᓯᒪᔪᒍᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᖃᒪᓂᖅ. 

 

ᐊᐱᖅᑯᑦ 170 - 7(2): ᐱᓕᕆᐋᖏᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ (ᖃᒪᓂᖅ) 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᐃᑦ ᒥᓂᔅᑕ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᐊᐱᕆᒋᐊᒃᑲᓐᓂᕈᒪᒐᒪ, ᐊᒥᓱᑲᓪᓚᓐᓂᑦ ᐃᓱᒫᓗᒋᔭᓐᓂᒃ ᐅᖃᐅᓯᕆᔪᔭᓐᓂᑦ ᐅᐱᕐᖔᒃᑯᑦ ᐃᔅᓯᕙᓂᕆᔭᑦᑎᓐᓂᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᒋᐊᖅᑎᑦᑎᔪᒻᒪᑕ ᐱᓕᕆᓂᐅᔪᒥᒃ ᖃᐅᔨᓴᕋᔭᖅᑐᓂᑦ 

ᖃᑦᑎᒻᒪᕆᓐᓂᒃᑭᐊᖅ ᖃᐅᔨᒪᓕᐅᕐᕕᐅᔪᓂᑦ ᓄᓇᕗᒻᒥ, ᓴᓂᕋᔭᒻᒦᑦᑐᖅ ᐱᖃᑕᐅᓪᓗᓂ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ, ᓴᓂᕋᔭᐅᑉ ᖃᐅᒪᓕᐅᕈᑎᖓ ᖁᓕᒐᓛᓗᐃᑦ ᐊᕐᕌᒍᐃᑦ ᓴᓇᔭᐅᓐᓂᕐᖓᑦ.  

 

ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ ᒪᐃ 27, 2026-ᒥ, ᒥᓂᔅᑕ ᖃᐅᔨᒃᑲᐃᔪᒻᒪᑦ ᑲᑎᒪᕐᔪᐊᕐᕕᒻᒥ ᑖᓐᓇ 

ᐅᓂᒃᑳᓕᐊᒥᓂᐅᔪᖅ ᓴᓂᕋᔭᐅᑉ ᖃᐅᔨᓴᖅᑕᐅᒍᑎᒥᓂᖓ ᐱᔭᕇᖅᑕᐅᓂᐊᖅᑐᒋᔭᐅᓐᓂᕐᖓᑦ ᐋᒡᒌᓯ ᕿᑎᐊᓂ.  

 

ᐅᖃᖅᑏ, ᐊᑦᑑᕝᕙᐅᓕᕐᖓᑦ.  

 

ᒥᓂᔅᑕ ᐅᖃᐅᓯᖃᕈᓐᓇᖅᓯᕚ ᖃᐅᔨᔭᓪᓚᕆᒥᓂᐅᔪᓂᑦ ᖃᐅᔨᓴᕐᓂᒃᑯᑦ, ᐊᒻᒪᓗᑦᑕᐅᖅ ᐊᖏᕈᓐᓇᖅᑳ ᐊᔾᔨᖏᓐᓂᒃ 

ᖃᐅᔨᓴᕈᐃᑎᒥᓃᑦ ᐅᓂᒃᑳᕐᓂᑦ ᑐᓂᓯᒍᓐᓇᕐᓂᕋᕐᓗᓂ Hᐋᒻᒪᓚᒃᑯᑦ ᓴᓂᕋᔭᒻᒥ? ᐊᒻᒪᓗᑦᑕᐅᖅ ᓴᓂᕋᔭᐅᑉ 

ᒪᓕᒐᓕᐅᖅᑎᖓᓐᓄᑦ ᒪᓕᒐᓕᐅᕐᕕᒻᒥ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ.  

 

ᖃᐅᔨᒪᔪᒍᑦ ᖃᐅᒪᓕᐅᕐᕕᖓ ᓴᓂᕋᔭᒻᒥᑦ 1971-ᒥ ᓴᓇᔭᐅᓚᐅᖅᓯᒪᓐᓂᕐᖓᑦ, ᑖᓐᓇ ᖁᓪᓕᖅᐹᖑᔪᖅ 8-ᓂᑦ 

ᖃᐅᒪᓕᐅᕐᕕᐅᔪᓂᑦ ᖃᐅᔨᓴᖅᑕᐅᔪᓂᑦ. ᑭᖑᓪᓕᖅᐹᕐᒥ ᐳᓛᕆᐊᖅᑕᐅᒻᒪᑦ ᑕᑯᔭᖅᑐᖅᑕᐅᔪᔪᖅ ᐅᐱᕐᖔᖑᓚᐅᖅᑐᒥ, 

ᒫᑦᓯ, ᐄᑉᐳᓗᒥ, 2026 ᓴᓂᕋᔭᒻᒦᑦᑐᒥᓂᐅᓪᓗᑎᒃ, ᐊᓯᖏᓪᓗ ᑕᐃᒃᑯᐊ ᓄᓇᓖᑦ ᐳᓚᕋᑦᑕᒥᓂᐅᓪᓗᑎᑦ 

ᐊᐅᔭᐅᓚᐅᖅᑐᖅ.  

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓱᓕ ᐅᓂᒃᑳᓕᐊᖑᒐᓱᑦᑐᖅ ᐱᔭᕇᖅᑕᐅᓯᒪᙱᒻᒪᑦ, ᐱᔭᕇᖅᑕᐅᓯᒪᓕᖅᑲᑦ ᑐᓂᓛᕐᒥᔭᕗᑦ ᑖᒃᑯᐊ 

ᐊᑐᐃᓐᓇᐅᓕᖅᑲᑕ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ)  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᖅᓯᕋᑖᓚᐅᕐᖓᑕ ᑳᓐᑐᕌᒃᑦᒥᒃ ᐱᒐᓱᐊᕋᔅᓴᒥᒃ ᑎᑎᕋᐅᔭᕋᔭᖅᑐᓂ, 

ᐋᖅᑭᔅᓯᒐᔭᑐᓂᓪᓗ ᑐᐊᕕᕐᓇᖅᑐᒃᑯᑦ ᐊᐅᓚᐅᑎᖓᓂᒃ ᓴᓂᕋᔭᐅᑉ ᖃᐅᒪᓕᐅᕐᕕᖓᓂᒃ.  

 

ᑖᓐᓇ ᐱᒻᒪᕆᐊᓘᔪᖅ, ᑐᕚᕆᔭᔅᓴᐅᔪᒥᒃ ᖃᐅᒪᓕᐅᕈᑎᖃᕆᐊᖃᕐᖓᑕ ᓄᓇᖓᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖄ ᖃᓄᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓂᑐᖃᑦᑎᓐᓄᑦ ᐸᕐᓇᐅᑎᖃᕐᒪᖔᑕ ᓄᑖᕐᒥᒃ 

ᖃᐅᒪᓕᐅᕈᑎᓕᐅᕐᓂᕆᓛᖅᑕᖏᓐᓄᑦ ᓴᓂᕋᔭᒻᒥ, ᐊᒻᒪᓗᑦᑕᐅᖅ ᐊᑐᕐᓂᖅᓴᐅᒐᓱᓛᕐᒪᖔᑕ ᐅᖅᓱᐊᓗᑦᑐᖏᑦᑐᓂᑦ 

ᐆᒻᒪᖅᑯᑎᓕᐅᕈᑎᓂᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒃᑲᓐᓂᕐᖓᑦ.  

 

ᐅᖃᖅᑲᐅᒐᒪᐃᓛᒃ, ᓴᓂᕋᔭᒃ ᖃᐅᒪᓕᐅᕐᕕᖓ ᑖᓐᓇ ᑕᑯᓐᓈᓪᓚᕆᑦᑕᑎᓐᓃᖃᑕᐅᔪᖅ ᐱᑐᖃᐅᓛᖑᖃᑕᐅᒻᒪᑦ, 

ᐃᓱᓕᓕᖅᑐᖅ ᐊᑐᕈᓐᓇᕐᓂᖓ. ᓄᑖᕐᒥᒃ ᓴᓇᔭᐅᑎᑦᑎᒐᓱᓪᓗᑕ ᖃᐅᒪᓕᐅᕈᑎᓂᑦ ᑕᒪᒃᑯᓂᖓ ᑲᑎᒻᒪᑎᑦᑎᒐᔭᕐᖓᑕ 

ᓈᒻᒪᓈᖅᑎᑕᐅᒋᐊᕐᓗᓂ ᐊᒻᒪᓗ ᐋᖅᑭᔅᓱᒐᐅᓗᓂ ᑎᑭᒃᑲᔭᕐᓗᓂ.  

 

ᑕᐃᒪᓕ ᓇᒻᒥᓂᖅ ᐆᒻᒪᖅᑯᑎᓕᐅᕈᑎᒥᒃ ᑲᓱᖅᑎᑦᑎᒍᓐᓇᖅᑲᑕ, ᐃᑲᔪᖅᓯᖅᑕᐅᒐᔭᕐᒥᔪᐃᑦ ᐃᒻᒥᒃᑯᑦ 

ᐆᒻᒪᖅᑯᑎᓕᐅᕈᓐᓇᕐᓂᐅᔪᒃᑯᑦ.  

 

ᑕᑯᓐᓈᕐᓗᒍ ᐃᓘᓐᓇᖓ ᓄᓇᓕᕗᑦ ᑲᔪᓯᑦᑎᐊᕈᓐᓇᖁᕙᒃᑲᑦᑎᒍᑦ ᐆᒻᒪᖅᑯᑎᓕᐅᕐᓂᐊᖅᑎᓪᓗᒋᑦ, ᐱᖁᑎᕗᑦ 

ᓈᒻᒪᓈᖅᑎᑕᐅᒐᓱᔅᓯᒪᒋᐊᖃᕐᓂᐊᕐᖓᑕ ᑲᓱᖅᑎᑦᑎᕕᐅᒍᓐᓇᓛᕐᖓᑕ. Hᐋᒻᒪᓚᐃᑦ, ᐃᓄᐃᑦ 

ᑲᑐᔾᔨᖃᑎᒌᖏᓐᓂᓘᓐᓃᑦ, ᓇᒻᒥᓂᖅ ᐆᒻᒪᖅᑯᑎᓕᐅᕈᒪᓐᓂᖅᑲᑕ ᐃᓚᓕᐅᑎᒐᔭᖅᑐᓂᑦ 

ᐆᒻᒪᖅᑯᑎᓕᐅᕈᑕᐅᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ. ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒪ ᐊᒥᓱᑲᓪᓚᒻᒪᕇᑦ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᖃᑦᑕᖅᓯᒪᒻᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᑖᒃᑯᐊ ᑲᓇᑕᐅᑉ ᒐᕙᒪᖓ ᐊᑭᓖᖁᔭᐅᓪᓗᓂ 

ᐊᑭᓕᔅᓴᑐᖄᓗᒋᔭᖏᓐᓂᑦ.  

 

ᑖᓐᓇ ᓴᖅᑭᓚᐅᕐᒥᒻᒪᑦ ᑮᓇᐅᔭᓕᕆᔾᔪᑎᖏᓐᓂᑦ ᒐᕙᒪᒃᑯᑦ ᓈᓚᓐᓂᖃᖅᑎᑦᑎᑎᓪᓗᑕ ᐊᓪᓚᕝᕕᖓᓂ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐱᖃᑕᐅᕕᐅᑎᓪᓗᒍ.  

 

ᒥᓂᔅᑕᒧᑦ ᐊᐱᖅᑯᑎᒐ, ᑲᓇᑕᐅᑉ ᒐᕙᒪᖓ ᐊᖏᖅᓯᒪᕚ ᑐᔅᓯᕌᖑᔪᒧᑦ, ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᖓ 

ᐋᒡᒑᖅᓯᒪᕙ ᑐᔅᓯᕌᖑᔪᒥᒃ?  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ 

ᐊᐱᕆᒃᑲᓐᓂᕐᖓᑦ.  

 

ᐅᖃᖃᑎᖃᕐᓂᕗᑦ ᑲᓇᑕᐅᑉ ᒐᕙᒪᖓᓂᑦ ᒪᓕᒐᓕᐅᖅᑎᐅᖃᑎᑦᑎᓐᓂ ᐊᔾᔨᒌᙱᑦᑐᓂᑦ ᐱᓕᕆᕕᓐᓃᖔᖅᑐᓂᑦ, 

ᐱᓇᓱᐊᕈᓯᐅᓚᐅᖅᑐᒥᒃ ᐅᖃᖃᑎᒋᓚᐅᕐᒥᔭᕗᑦ. ᑭᐅᔭᐅᓪᓚᕆᓚᐅᙱᓇᑦᑕ ᓱᓕ, ᐅᖃᖃᑎᖃᖅᐸᒃᑲᓗᐊᖅᑐᒍᑦ 

ᐊᔭᐅᕆᔾᔪᔾᔨᕙᒃᑲᓗᐊᖅᑐᒍᑦ ᓄᓇᕗᒻᒥᐅᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᐊᐱᖅᑯᑦ 171 - 7(2): ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᐊᑕ ᓇᖕᒥᓂᒃ ᐃᒡᓗᖃᕋᓱᐊᕈᑎᖏᑦ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᐊᒻᒪ ᐱᔾᔪᑎᖃᖅᑐᑎᑦ ᓇᒻᒥᓂᖅ ᐊᖏᕐᕋᖃᖅᑎᑦᑎᒐᓱᓐᓂᕐᒧᑦ 

ᐱᓕᕆᐊᖑᔪᓂᑦ.  

 

ᐃᓪᓗᓕᕆᔨᕐᔪᐊᒃᑯᑦ ᐅᓇᓗ ᒐᕙᒪᐅᔪᖅ ᑲᔪᖏᖅᓴᐃᕙᒻᒪᑕ ᓄᓇᕗᒻᒥᐅᓂ ᓇᒻᒥᓂᖅ ᐊᖏᕐᕋᖅᑖᕋᓱᐊᖁᔨᓪᓗᑎᒃ, 

ᐃᓪᓗᓕᕆᔨᒃᑯᑎᒍᑦ ᑐᔅᓯᕋᙱᓂᖅᓴᐅᖃᑦᑕᕐᓂᐊᕐᖓᑕ. ᐊᒻᒪᑦᑕᐅᖅ ᐊᓯᐊᒎᕐᕕᔅᓴᐅᒻᒥᔪᖅ ᐃᖅᑲᓇᐃᔭᖅᑏᑦ 

ᐃᓪᓗᖏᑎᒍᑦ, ᑭᓯᐊᓂ ᖃᐅᔨᒪᒻᒥᔪᒍᑦ ᐊᒥᒐᕐᒥᒻᒪᑕᑦᑕᐅᖅ ᑕᒪᒃᑯᐊ ᒐᕙᒪᒃᑯᓐᓄᑐᐊᖑᙱᑦᑐᑦ, ᐊᓯᖏᓐᓄᓪᓗ 

ᓄᓇᕗᒻᒥ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᖅᑎᑦᑎᓲᓄᑦ.  

 

ᑐᐊᕕᕐᓇᓕᖅᑐᖅ ᒪᓐᓇ ᐅᖃᕈᓐᓇᖅᓯᔪᒍᑦ ᐃᓪᓗᓕᕆᓂᖅ. ᐊᒻᒪᑦᑕᐅᖅ ᐃᓪᓗᓕᕆᔨᕐᔪᐊᒃᑯᑦᑕᐅᖅ 

ᐊᑐᐃᓐᓇᖃᖅᐸᑦᑑᒐᓗᐊᑦ ᑮᓇᐅᔾᔭᔅᓴᓗᐊᕆᐊᖃᖅᐸᖏᒻᒥᒻᒪᑕ, ᑕᐃᒫᓪᓗ ᐊᒥᓱᐊᓗᐃᑦ 

ᑐᔅᓯᕋᕈᓐᓇᖏᑦᑎᐊᒻᒪᕆᑉᐸᑉᐳᑦ ᐱᓕᕆᔾᔪᑎᖏᓐᓂᑦ.  

 

ᑕᐃᒫᑲ ᑮᓇᐅᔾᔭᔅᓴᓗᐊᕐᓂᕋᐃᖃᑦᑕᕐᓂᖅ ᐊᐳᖅᑕᕈᑎᐅᒻᒪᑦ ᒐᕙᒪᒃᑯᑦ ᓴᖅᑭᔮᖅᑎᑦᑎᒐᓱᑦᑎᓪᓗᒋᑦ ᓇᒻᒥᓂᖅ 

ᐊᖏᕐᕋᖅᑖᕋᓱᓐᓂᕐᒥᒃ. ᓄᓇᓕᓐᓂ ᒥᔅᓴᐅᓯᔭᐅᓯᒪᔪᐃᑦ 1,000 ᑭᑉᐹᕆᑦᑐᒥᒃ ᐆᑦᑑᑎᓕᒻᒥᒃ 

ᐃᓪᓗᓕᐅᖅᑐᖃᕐᓂᐊᖅᑲᑦ ᓄᓇᓕᒻᒥ, ᐊᒻᒪ ᖄᖓᒍᒃᑲᓐᓂᖅ ᐊᑭᓕᖅᓱᐃᒋᐊᖃᕆᓪᓗᑎᑦᑕᐅᖅ ᑕᖅᑭᑕᒫᖅ 

ᐊᑭᓕᕆᐊᓕᓐᓂᑦ.  

 

ᐃᖃᓗᑦᑑᑦᑎᐊᕐᒥᓪᓕ ᑮᓇᐅᔾᔭᔅᓵᖑᔪᓐᓇᖅᑐᑦ ᐃᓱᒋᔭᐅᒻᒪᑦ ᐊᖏᖅᑕᐅᒍᓐᓇᕐᓂᖓᓄᑦ $200,929 ᑮᓇᐅᔭᑦ.  

 

ᒥᓂᔅᑕᒧᑦ ᐊᐱᖅᑯᑎᖅᑳᕋ, ᖃᓄᑎᒋᒃ ᖃᓂᒌᑦᑕᖅᑎᒋᔪᒥᒃ ᑕᒪᒃᑯᐊ ᕿᒥᕐᕈᔭᐅᖃᑦᑕᖅᑲᑦ ᖃᑦᑎᓂ 

ᑮᓇᐅᔾᔭᔅᓴᒋᐊᖃᕐᓂᕋᐃᔪᐃᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᓚᐃᔪᓪ.  

 

ᐊᖓᔪᖅᑳᖅ ᓯᓰᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. ᑕᐃᒪᙵᓂ 

ᐱᓕᕆᔾᔪᑎᕗᑦ ᓴᖅᑭᖅᑕᐅᕋᑖᓚᐅᖅᑎᓪᓗᒋᑦ, ᑖᓐᓇ ᕿᒥᕐᕈᓂᖅᑕᖃᙱᒻᒪᑦ ᓱᓕ ᑮᓇᐅᔾᔭᔅᓵᑦ 

ᐃᓱᓕᑦᑕᕐᕕᒋᔪᓐᓇᖅᑕᖓᓂᑦ.  

 

ᐱᓚᐅᕋᓗᐊᖅᑐᒍᑦ ᑎᑎᖅᑲᓂᑦ ᒪᓕᒐᓕᐅᖅᑎᒥᒃ ᐊᒻᒪ ᓂᕈᐊᖅᑎᒋᓯᒪᔭᖏᓐᓂᑦ ᓄᓇᕘᓕᒫᕐᒥ, 

ᖃᐅᔨᓴᐃᓐᓇᕋᓱᑦᑐᒍᑦ ᖃᓄᖅ ᐋᖅᑭᒋᐊᕈᓐᓇᕐᓂᐊᕐᒪᖔᑦᑎᒍᑦ ᐱᓕᕆᔾᔪᑎᕗᑦ. ᐊᒥᓲᓂᖅᐹᑦ ᓄᓇᕗᒻᒥᐅᑦ 

ᐊᖏᕐᕋᖏᓐᓃᖓᕈᓐᓇᕐᓂᐊᕐᖓᑕ ᓇᒻᒥᓂᕆᔭᖏᓐᓂᒃ, ᑕᐃᒫᓪᓗ ᑮᓇᐅᔭᖃᖅᑎᑕᐅᓗᑎᑦ ᐃᑲᔫᑎᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒪ ᑯᐊᐳᕇᓴᐅᑉ ᐊᖏᕐᕋᒥᒃ ᓴᓇᒋᐊᖅᓯᓂᕐᒧᑦ 

ᐱᓕᕆᔾᔪᑎᐅᖃᑦᑕᖅᑐᓂᑦ ᐊᖏᕐᕋᓕᓐᓂ ᐃᑲᔪᕈᑕᐅᖃᑦᑕᖅᑐᓄᑦ ᓇᒻᒥᓂᖅ ᓴᓇᒋᐊᖅᓯᒋᐊᖃᖅᑎᓪᓗᒋᑦ, 

ᑕᐃᒫᑦᑕᐅᖅ ᑮᓇᐅᔾᔭᔅᓴᓗᐊᕐᓂᕋᐃᓲᖑᒻᒥᒻᒪᑕ.  

 

ᑖᒃᑯᐊ ᓇᒻᒥᓂᖅ ᐊᖏᕐᕋᓕᒃ ᓴᓇᒌᓚᐅᖅᑎᓪᓗᒍ ᓴᓇᒋᐊᖅᓯᒌᓚᐅᖅᑎᓪᓗᒍ ᐊᑭᓕᖅᑐᓂᐅᓪᓗ 

ᐅᑎᖅᑎᑦᑎᓲᖑᒐᓗᐊᑦ.  

ᑕᒫᙵᑦ $100,000-ᓂ, $125-ᖑᙱᑦᑐᓂᑦ ᑮᓇᐅᔾᔭᔅᓴᕙᑉᐸᑦ, $20,000-ᒨᕈᓐᓇᖅᑐᓂᑦ ᑮᓇᐅᔾᔭᓴᑉᐸᑕ 

ᐊᔾᔨᒌᓕᖅᑎᑕᐅᓯᒪᔪᓂᑦ ᑮᓇᐅᔾᔭᔅᓵᖑᔭᕆᐊᖃᖅᑎᑕᐅᔪᓂᑦ.  

 

ᖃᖓᓕ ᑕᐃᒪ ᓂᕆᐅᒃᑲᔭᖅᑭᑕ ᑮᓇᐅᔾᔭᔅᓴᔪᖃᖅᑲᑦ ᐃᓚᒌᖑᔪᓂ $125,000-ᓂ ᐊᑖᓄᓪᓗ, 

ᐊᖏᕐᕋᖅᑖᕈᓐᓇᖅᓯᔾᔮᔪᔅᓴᐅᖏᒻᒪᑦ ᑕᐃᒪ. ᐃᓪᓗᓕᕆᔨᒃᑯᓐᓂᑐᐊᖅ ᐃᓪᓗᖃᕈᓐᓇᕋᔭᖅᑐᔅᓴᐅᕗᖅ.  

 

ᖃᓄᑎᒋ ᑕᒪᒃᑯᐊ ᖃᑦᑎᓂᑦ ᑮᓇᐅᔭᓂ ᑮᓇᐅᔾᔭᔅᓴᒋᐊᖃᕐᓂᖅ ᕿᒥᕐᕈᔭᐅᖃᑦᑕᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓰᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᕋᑖᕐᖓᑦ ᑕᐃᒫᒃ.  

ᑖᒃᑯᐊ ᓇᒻᒥᓂᖅ ᐊᖏᕐᕋᖅᑖᕋᓱᓐᓂᐊᕐᓗᓂ ᐊᕐᕌᒍᑕᒫᑦ ᐃᓱᓕᑦᑕᕐᕕᖓᑦ ᑮᓇᐅᔾᔭᔅᓵᖑᔪᓐᓇᖅᑐᐃᑦ 

ᐋᖅᑭᒋᐊᖅᑕᐅᕙᑦᑐᑦ ᐊᕐᕌᒍᑕᒫᑦ. ᒫᓐᓇ ᕿᒥᕐᕈᔪᒍᑦ ᐱᓕᕆᔾᔪᑎᑦᑎᓐᓂᑦ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᑐᕌᖓᔪᓂᑦ, 

ᑕᕝᕘᓇ ᐃᓪᓗᓕᐅᖃᑎᒌᓐᓂᒃᑯᓪᓗ.  

 

ᐊᑐᐃᓐᓇᐅᖃᑦᑕᖅᑐᐃᑦ ᓄᑖᕈᖅᓯᒪᔪᓂᑦ ᓈᓴᐅᑎᓂᑦ ᑕᕝᕙᙵᑦ ᐅᖃᐅᓯᖃᕈᓐᓇᖅᓯᒍᒪᓛᖅᑐᒍᑦ ᑭᖑᓪᓕᕐᒥᒃ, 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓ ᐊᑐᓕᕈᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᙵ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑖᔅᓱᒪ ᑯᐊᐳᕇᓴᐅᑉ ᐊᑭᑦᑐᕆᐊᕆᕙᓪᓕᐊᓂᕆᕙᑦᑕᖏᓐᓂᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᓂᑦ, ᐃᖅᑲᓇᐃᔭᖅᑏᓪᓗ ᐃᓪᓗᖏᓐᓂᑦ. ᐃᓪᓗᓕᐅᕐᓂᖅ ᐊᑭᑦᑐᕐᔪᐊᖅᓯᒪᔪᐊᓘᒻᒪᑦ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂ, ᐊᒻᒪᓗᑦᑕᐅᖅ ᖃᐅᔨᒪᒻᒥᔪᖓ ᐊᑭᑦᑐᕆᐊᖅᐸᒻᒥᒻᒪᑕᑦᑕᐅᖅ ᓂᐅᕕᐊᖑᓕᖅᑭᖃᑦᑕᖅᑐᐃᑦ 

ᐊᓯᖏᓐᓄᑦ, ᑕᐃᒫᓪᓗ ᐊᑭᑐᓗᐊᕆᔭᐅᓕᖃᑦᑕᖅᑐᑎᒃ.  

 

ᒫᓐᓇ ᑯᐊᐳᕇᓴᖅᐸᔮᕌᓗᓐᓄᖔᖅ ᑐᕌᖓᔫᔮᖃᑦᑕᕐᖓᑕ ᐃᓪᓗᐃᑦ ᐊᑭᖏᑦ, ᐊᒻᒪᓗ ᐊᑐᖅᑐᐊᖅᑎᑦᑎᔨᐅᔪᓄᑦ, 

ᐆᑦᑑᑎᑦᑎᐊᕚᓗᒃ 900-ᓂᑦ ᑭᑉᐹᕆᑦᑐᓂᑦ ᐆᑦᑑᑎᓕᒃ ᒪᕐᕉᓐᓂᒃ ᐃᓪᓗᕈᓯᓕᒃ ᓂᐅᕕᐊᔅᓴᕈᕋᑖᓚᐅᕐᒥᔪᖅ 

$849,000-ᑖᓚᓄ. ᑕᖅᑭᑕᒫᖅ ᐊᑭᓕᖅᓱᖅᑕᐅᒋᐊᓖᑦ $5,000-ᕌᓗᐊᕋᔭᖅᑐᑦ ᑖᔅᓱᒧᖓ, ᐱᖃᓯᐅᔾᔨᓐᓇᑎᑦ 

ᐆᒻᒪᖅᑯᑎᓂᑦ, ᓇᓪᓕᐅᒃᑯᒫᕐᓂ, ᑖᒃᓰᔭᕆᐊᖃᕐᓂᕆᔭᖏᓐᓂᓪᓗ.  

 

ᑕᐃᒪᓕ ᒪᓕᑦᑐᒍ 30% ᑮᓇᐅᔾᔭᔅᓵᖏᑕ ᐃᓪᓗᒧᑦ ᑐᕌᖓᒋᐊᓖᑦ, ᑖᒃᓰᔭᖅᑕᐅᓚᐅᖅᑎᓪᓗᒍ ᑖᔅᓱᒥᖓ 

ᐃᓪᓗᑖᕈᓐᓇᕐᓂᐊᖅᑲᑦ $15,000-ᖑᓗᐊᖅᑐᓂᑦ ᑮᓇᐅᔾᔭᔅᓴᒋᐊᖃᕋᔭᖅᑐᖅ ᑕᖅᑭᑕᒫᖅ.  

ᑭᖑᓪᓕᖅᐹᓪᓕ ᐊᐱᖅᑯᑎᒐ, ᐅᖃᖅᑏ, ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᑲ ᐲᔭᐃᓂᕐᒥᒃ, 

ᑮᓇᐅᔾᔭᔅᓴᓗᐊᕐᓂᕋᐃᓪᓗᑎᒃ ᐋᒡᒑᖅᓯᒍᑕᐅᖃᑦᑕᖅᑐᓂᑦ ᓄᓇᕗᒻᒥᐅᑦ ᓇᒻᒥᓂᖅ ᐊᖏᕐᕋᓕᓕᒫᑦ ᐱᒍᓐᓇᕐᓂᐊᕐᖓᑕ 

ᐃᑲᔫᑎᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓃᖔᖅᐸᑦᑐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᓚᐃᔪᓪ. 

 

ᐊᖓᔪᖅᑳᖅ ᓯᓰᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. 

ᒫᓐᓇᐅᔪᖅ ᐋᖅᑭᒋᐊᖅᑕᐅᓯᒪᓂᖓ ᑖᓐᓇ ᓇᒻᒥᓂᖃᖅᑐᓂᑦ ᐃᓪᓗᒥᒃ ᐃᑲᔫᑎᐅᔪᖅ, ᑭᓪᓕᖃᙱᑦᑐᖅ 

ᒪᓕᒋᐊᖃᖅᑐᓂᑦ. ᐅᖃᓵᕐᒪᑦ, ᖃᑦᑎᐅᑎᒋᓂᖓ ᑮᓇᐅᔾᔭᔅᓵᖏᑎᒍᑦ ᒪᓕᑉᐸᒻᒪᑦ.  

 

ᒫᓐᓇ ᕿᒥᕐᕈᕙᓪᓕᐊᕙᕗᑦ ᑮᓇᐅᔾᔭᔅᓵᖑᕙᑦᑐᑦ ᑖᒃᑯᓇᓂ ᑐᑦᓯᕋᕐᕕᐅᔪᓐᓇᖅᑐᓂᒃ. ᐊᒻᒪ ᐊᔾᔨᒌᙱᑦᑐᓪᓗ ᑎᒥᐅᔪᑦ 

ᐃᒻᒪᖄ ᐃᑲᔫᑎᖃᕈᓐᓇᕐᒥᔪᓂᑦ ᓇᒻᒥᓂᖃᕐᓂᕐᒥᒃ ᐃᓪᓗᓂ ᓄᓇᕗᒻᒥᐅᓂ ᐃᓄᓐᓂᒃ. ᑖᓐᓇ ᐱᓕᕆᐊᒃᓴᕗᓪᓗ 

ᓇᓕᒻᒧᓪᓗᐊᕈᓐᓇᕐᓗᑎᑦ ᐊᓯᖏᓐᓂᑦᑕᐅᖅ ᐃᑲᔫᑎᐅᕙᑦᑐᓂᒃ.  

 

ᑲᔪᓯᒐᓱᐊᖏᓐᓇᖅᑕᕗᑦ ᑕᒪᒃᑯᓂᖓ ᕿᒥᕐᕈᓂᕗᑦ ᓄᑖᕐᓂᒃ ᓴᖅᑭᖅᓯᒍᓐᓇᓛᕋᑦᑕ ᐃᓗᓕᖏᓐᓂᒃ 

ᕿᒥᕐᕈᓴᐃᓐᓇᖅᑎᓪᓗᑕ ᖃᓄᖅ ᐊᑦᑐᐃᒍᑕᐅᕙᒻᒪᖔᑕ ᒪᓕᒋᐊᖃᖅᑐᐃᑦ. ᐊᒻᒪ ᓄᓇᕗᒻᒥᐅᓄᑦ 

ᑐᕌᖓᔾᔫᒥᒐᓱᓐᓂᐊᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᑦᑖᓗᒃ.  

 

ᐊᐱᖅᑯᑦ 172 - 7(2): ᐱᓕᕆᐊᖏᓄᑦ ᐃᖅᑲᓇᐃᔭᖅᑎᓐ ᐅᓗᕆᐋᓇᔾᔭᐃᒃᑯᑎᖏᓄᑦ ᐋᓐᓂᖅᑐᓪᓗ 

ᐊᑭᓕᐅᑎᖏᓄᑦ ᑲᒥᓴᙵ (ᐊᖑᑎᐋᓗᒃ) 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᔪᒧᑦ ᐃᖅᑲᓇᐃᔮᖅ 

ᐊᑦᑕᓇᑦᑕᐃᓕᓂᕐᒧᑦ ᓇᓪᓕᐅᒃᑯᒫᓕᕆᔨᒃᑯᓄᓪᓗ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᐃᓪᓗᒧᑦ ᓴᖅᑭᑎᑦᑎᓵᔪᒻᒪᑦ ᐊᕐᕌᒍᑕᒫᖅᓯᐅᑎᖏᑕ ᐊᓪᓚᕝᕕᖓᓐᓂ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑎᐊᓄᑦ.  

 

ᑖᓐᓇ ᐃᒻᒥᒃᑰᖅᑐᓂᒃ ᐃᑲᔪᕆᐊᖃᖅᐸᑦᑐᓂᒃ ᓄᓇᕗᒻᒥᐅᓂᑦ, ᓄᓇᑦᓯᐊᕐᒥᐅᓂᓪᓗ ᐋᓐᓂᖅᑐᖃᖅᑐᓂᒃ 

ᑕᑕᑎᕆᔪᖃᕌᖓᑦ ᐊᑦᑐᐊᔪᓂᓪᓘᓐᓃᑦ.  

 

ᐅᖃᖅᑏ, ᑖᒃᑯᐊ ᐅᓂᒃᑳᑦ ᐊᕐᕌᒍᑕᒫᖅᓯᐅᓂᒃ ᐅᖃᖅᓯᒪᓚᐅᖅᐳᑦ, “ᐊᓪᓚᕝᕕᐅᔪᖅ ᐊᖑᒻᒪᐃᓐᓇᕋᓗᐊᖅᓱᓂ 

ᒪᓕᒋᐊᓕᒻᒥᓂᒃ, ᒫᓐᓇ ᐱᓕᕆᐊᒃᓴᕆᕙᑦᑕᖏᑦ ᐊᒻᒪ ᐱᔭᑦᓴᖏᑦ ᐱᓇᓲᑎᖃᙱᓗᐊᖅᑎᓪᓗᒍ 

ᐊᕗᖓᐅᔨᓗᐊᖅᓯᒪᑲᓪᓚᒻᒪᑦ ᐃᖅᑲᓇᐃᔭᖅᑎᑭᔅᓴᕐᓂᖓᓄᑦ. ᐊᓪᓚᕝᕕᒃ ᐃᓱᒪᒋᓪᓗᒍ ᒥᔅᓯᖃᕋᔭᖅᑰᕐᒪᑦ ᐊᐃᑉᐹᓂᒃ 

ᐊᓪᓚᕝᕕᑖᖅᐸᑦ ᓄᓇᕗᒻᒥ.”  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᒻᒪᖔᑕ ᑖᔅᓱᒪᙵᑦ ᐊᑐᓕᖁᔭᐅᔪᒥᒃ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪᓗ ᓇᓪᓕᐅᒃᑯᒫᕐᓂᒃ 

ᖃᐅᔨᓴᖅᑎᓄᑦ, ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐊᐱᕆᒻᒪᑦ ᒪᓕᒐᓕᐅᖅᑎ. ᐅᑭᐅᖅ 

ᐅᐸᒍᓐᓇᖅᓯᔪᒻᒥᒐᒪ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ, ᐅᖃᖃᑎᒌᓚᐅᖅᐳᒍᑦ 

ᑮᓇᐅᔭᖅᑕᖃᒃᑲᓐᓂᕆᐊᖃᕐᓂᖓᓂᒃ ᐅᓂᒃᑳᓕᐊᖑᓚᐅᖅᑐᑦ ᓴᖅᑭᑕᐅᔪᑦ ᑕᕝᕙᓂ ᐃᓪᓗᒥ.  

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᖃᕆᐊᖃᖅᐸᓐᓂᐊᖅᑐᒍᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ, ᑲᒪᔪᒥᑦᑕᐅᖅ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ. ᐊᑭᖃᕐᒪᖔᖅ ᖃᑦᓯᓂᒃ ᐅᖃᖅᑕᐅᓯᒪᙱᑦᑐᖅ ᓱᓕ, ᑭᓯᐊᓂ 

ᐅᖃᖃᑎᖃᓛᕐᓂᐊᕈᒪᔪᖓ ᐊᕐᕌᒎᓛᖅᑐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᓄᑦ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒻᒪᑦ. ᒥᓂᔅᑕ ᖃᐅᔨᒪᒻᒪᑦ, ᐋᖅᑭᒋᐊᕈᑎᐅᓯᒪᔪᑦ 

ᓄᓇᑦᓯᐊᕐᒥ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ ᒪᓕᒐᙳᖅᑎᑕᐅᔪᕗᖅ ᐅᑭᐅᕐᒥ.  

 

ᑖᒃᑯᐊ ᐃᓱᒫᓘᑏᑦ ᑕᒪᒃᑯᐊ ᓇᓪᓕᐅᒃᑯᒫᓕᕆᔨᐅᕙᑦᑐᑦ ᐃᓱᒪᒋᔭᐅᓪᓗᑎᑦ ᖃᑦᑎᕆᔩᑦ, ᑐᐊᕕᕐᓇᖅᑐᓕᕆᔩᑦ.  

 

ᐅᖃᖅᑏ, ᒫᓐᓇ ᐅᐱᒋᔪᒪᓪᓗᒋᑦ ᖃᑦᑎᕆᔨᐅᕙᑦᑐᑦ ᐊᑭᓕᖅᓱᖅᑕᐅᒐᑎ ᐃᓪᓗᓕᒻᒥ, ᓄᓇᕗᒻᒥᓪᓗ ᓄᓇᓕᐅᔪᓂᑦ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ, ᖃᖓᒃᑯᑦ ᐱᖁᔭᔅᓴᒥᒃ ᓴᖅᑮᓛᕐᒪᖔᑦ ᒪᓕᒐᓕᐅᕐᕕᒻᒧᑦ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ ᑕᐃᒫᑦᑕᐅᖅ ᐊᔾᔨᐊᓂᒃ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐅᖃᖃᑎᒌᓐᓂᐅᔪᑦ 

ᐊᑦᑐᐊᖃᑕᐅᔪᓂᑦ ᐱᕙᓪᓕᐊᕗᖅ, ᓄᕕᐱᕆᒥ ᐱᒋᐊᖅᖢᒍ ᐃᖅᑲᓇᐃᔭᖅᑎᑖᓛᕐᓂᕗᑦ ᐊᖏᔪᖅᑳᕐᒥᒃ 

ᓄᖅᑲᓛᓕᕐᒥᒻᒪᑦ, ᐃᓚᐅᓛᖅᑑᒐᓗᐊᖅ ᐊᓯᔾᔨᖅᐸᓪᓕᐊᑎᓪᓗᒍ ᑕᒪᓐᓇ.  

 

ᑭᐅᔾᔪᑏᑦ ᐊᑐᓕᖁᔭᐅᒐᔭᙳᐊᖅᑐᓪᓗ ᓇᓕᒻᒧᓐᓂᐊᕈᑦᑎᒍᑦ ᐊᔾᔨᖓᓂᓪᓗ ᒪᓕᒐᓕᐅᕐᓂᐊᕈᑦᑕ ᓄᓇᑦᓯᐊᖅᑎᑐᑦ, 

ᑕᐃᒪᐃᒍᒥᓇᓛᖅᑐᖅ ᔮᓐᓄᐊᓕ 1, 2028-ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒥᓂᔅᑕ ᐊᐅᓚᔨᔪᔅᓴᐅᕗᖅ, ᐃᓪᓗᒨᖅᓯᓵᔪᒻᒥᒻᒪᑦ ᐊᔾᔨᖓᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᑦ 2026-ᒥ 

ᐸᕐᓇᐅᑎᒋᔭᖏᓐᓂᒃ.  

 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓃᑦᑐᓂ, ᖃᐅᔨᒪᒻᒥᒐᒃᑯᒃ ᐃᖅᑲᓇᐃᔭᕐᕕᒻᒥ ᐊᑦᑕᓇᑦᑕᐃᓕᒋᐊᖃᕐᓂᖅ.  

 

ᒥᓂᔅᑕ ᐅᖃᕈᓐᓇᖅᐹ, ᑭᓱᑦ ᐱᓇᓱᑦᑕᐅᓪᓚᕆᔅᓯᒪᒻᒪᖔᑕ ᑖᒃᑯᓄᖓ ᓇᓪᓕᐅᒃᑯᒫᓕᕆᔨᒃᑯᓐᓄᑦ 

ᐊᑦᑕᓇᖅᑐᒦᑦᑕᐃᓕᓂᕐᒥ ᖃᓄᐃᙱᑦᓯᐊᕐᓂᕐᒥᓪᓗ ᐃᖅᑲᓇᐃᔭᕐᕕ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᕐᓂᑦ 

ᖃᐅᔨᓴᖅᑎᓄᑦ, ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᒫᓐᓇ 

ᐱᓯᒪᙱᑕᐃᓐᓇᕋᒃᑭᑦ ᑭᐅᔾᔪᑏᑦ, ᑭᓯᐊᓂ ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

ᐊᐱᖅᑯᑦ 173 - 7(2): ᑭᕙᓪᓕᖅ ᓯᒥᒃᑎᖅᓯᒪᔪᒧᑦ ᐆᒻᒪᖅᑯᑎᐊ−ᐃᒐᓗᕙᐅᔭᑦ ᓂᒃᓯᒐᖃᐅᑎᖓ 

(ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᑲ ᑐᕌᖓᙳᓱᑦᑐ ᓯᕗᓕᖅᑎ 

ᒐᕙᒪᓕᕆᔨᒃᑯᓐᓄᑦ, ᑭᕙᓪᓕᕐᒥ ᐊᓕᒎᔭᖅᑎᒍᑦ ᐅᐊᔭᓕᕆᓂᐅᔪᒧᑦ.  

 

ᒥᓂᔅᑕ ᐊᐅᓚᔨᔪᔅᓴᐅᕗᖅ, ᓄᓇᕗᑦ ᒐᕙᒪᒃᑯᑦ, ᒫᓂᑑᐸᒃᑯᓪᓗ ᒐᕙᒪᒃᑯᖏᑦ ᐊᖏᕈᑎᓕᐅᔪᒻᒪᑕ ᔪᓚᐃᖑᓚᐅᖅᑐᖅ 

ᐅᑭᐅᖅ.  

 

ᒫᓐᓇ ᐱᕕᖃᑲᐃᓐᓇᕈᒪᓪᓗᖓ, ᖁᔭᓐᓇᒦᖅᖢᒍᒃ ᒫᓂᑑᐸᒥ ᓯᕗᓕᖅᑎᖓ ᐊᕐᕕᐊᓅᕈᓐᓇᓕᓚᐅᕐᒪᑦ 

ᐊᑎᓕᐅᕆᐊᖅᑐᖅᓱᓂ, ᐊᒻᒪᓗ ᑐᙵᓱᑦᑎᑕᐅᒻᒪᕆᓚᐅᖅᑐᓂ.  

 

ᐅᖃᖅᑏ, ᑐᓴᕈᑎᐅᔪᖅ ᐊᖏᕈᑎᐅᔪᖅ ᐱᓪᓗᒍ, ᐅᖃᐅᓯᖃᓪᓗᐊᓚᐅᕐᒪᑦ ᑭᕙᓪᓕᕐᒥ ᐅᐊᔭᒨᖅᑐᓂᒃ ᐊᓕᒎᔭᕐᓂᒃ.  

 

ᑕᒪᓐᓇ ᓇᓗᓇᐃᖅᓯᒍᑎᐅᔪᖅ ᓇᓗᓇᐃᕈᑕᐅᓚᐅᖅᓯᒪᔪᖅ ᒐᕙᒪᒃᑯᑦ ᐃᑲᔪᖅᑐᐃᓂᖏᓐᓂᑦ ᑕᒪᕐᒥᒃ. 

“ᑮᓇᐅᔭᓕᐅᕈᑎᑦᓴᒧᑦ ᐃᑯᒻᒪᖅᑯᑎᓕᕆᓂᕐᒧᑦ ᐊᖅᑯᑎᑦᓴᒥᒃ ᒫᓂᑑᐸᒥ ᓄᓇᕗᒻᒧᓪᓗ.”  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᐅᓪᓗᒥ, ᐃᕕᖅᑎᑕᐅᕙᓪᓕᐊᓂᑦᓴᖓᑕ ᐊᖏᕈᑎᐅᔫᑉ ᒫᓂᑑᐸᒃᑯᓐᓂ 

ᐊᑦᑐᐊᓂᖃᓗᐊᖅᑐᒧᑦ ᑭᕙᓪᓕᕐᒥ ᖃᕆᑕᐅᔭᒃᑯᑦ ᐅᐊᔭᓕᕆᓂᐅᔪᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐊᖏᔪᖅᑳᖃᕐᕕᒧᓪᓗ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. ᒪᑦᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᕐᓗᒍᒃ ᐃᑲᔪᓚᐅᕐᒪᑦ ᑐᙵᓱᑦᑎᑦᓯᖃᑕᐅᓚᐅᕐᒪᑦ, ᓯᕗᓕᖅᑎ ᑮᓅᒥᒃ, 

ᐅᐱᕐᖔᖑᓚᐅᖅᑐᖅ. ᑕᐃᒪᐃᑦᑐᖃᕆᐅᖅᓱᓂ ᐳᓛᕆᐊᖅᑐᖃᓚᐅᖅᓯᒪᖅᑰᖏᒻᒪᑦ ᒫᓂᑑᐸᒥ ᓯᕗᓕᖅᑎᐅᔪᒥᒃ 

ᓄᓇᓕᖁᑎᑦᑎᓐᓄᑦ, ᐱᒻᒪᕆᐅᓚᐅᖅᐳᖅ ᐊᕐᕕᐊᕐᒥᐅᓄᑦ, ᑭᕙᓪᓕᕐᒧᑦ, ᐊᒻᒪ ᓄᓇᕗᒻᒧᑦ.  

 

ᑖᓐᓇ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓕᐊᖑᓚᐅᖅᑐᖅ ᐱᓪᓗᒍ, ᐃᓗᓕᖃᐅᕐᒪᑦ ᐊᖏᕈᑎᒥᒃ. ᑲᑎᒍᑕᐅᓯᒪᔪᖅ 

ᐱᓕᕆᔨᖏᓐᓄᑦ ᓄᓇᕗᑦ ᒐᕙᒪᒃᑯᑦ ᒫᓂᑑᐸᓗ ᒐᕙᒪᒃᑯᑦ. ᑕᑯᖃᑎᒋᔪᒪᓂᖏᓐᓂᓪᓗ ᖃᓂᒌᑦᑑᓪᓗᑎᒃ, 

ᐅᖃᓗᐊᕈᓐᓇᙱᑦᑐᖓᓘᓐᓃᑦ ᐱᒻᒪᕆᐅᑎᒋᓂᖓᑕ ᐃᑲᔪᖅᑐᐃᓂᖏᑕ ᒫᓂᑑᐸᒦᑦᑐᑦ ᑭᕙᓪᓕᕐᒥ ᐅᐊᔭᓕᕆᓂᕐᒥᒃ 

ᐊᓕᒎᔭᕐᓂᒃ. 

 

ᑖᓐᓇᓗ ᓯᕗᓕᖅᑎ ᑮᓅ ᐊᒻᒪ ᒥᓂᔅᑕ ᐊᕿᐊᕈᖅ ᐃᓚᒋᓪᓗᒍ ᑲᑎᖃᑎᒌᓚᐅᖅᓯᒪᒐᑦᑕ ᒫᓂᑑᐸᒥᐅᑦ 

ᐃᑯᒻᒪᖅᑯᑎᖃᕈᓐᓇᖅᑎᑦᓯᓂᕋᐃᓕᕐᒪᑕ ᐱᓕᕆᐊᖑᔪᓐᓇᖅᑐᒧᑦ, ᑖᓐᓇ ᐃᑯᖓᓪᓗᐊᑲᓪᓚᒃ ᑎᑭᒍᑎᒋᓚᐅᖅᑕᕗᑦ 

ᖃᕆᑕᐅᔭᒃᑯᑦ ᐅᐊᔭᓕᕆᓂᐅᔪᖅ ᐃᑲᔪᖅᑐᐃᓃᑦ ᓇᕝᕚᖅᓯᒪᑦᓯᐊᖁᓪᓗᒋᑦ ᐊᖏᖅᑕᐅᓯᒪᑦᓯᐊᖁᓪᓗᒋᓪᓗ 

ᓴᓇᔭᐅᓛᖁᓪᓗᒍᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᑊᓇ. ᓯᕗᓪᓕᖅᐹᕐᒥ ᐊᐱᖅᑯᑏᑦ ᐃᓚᒋᐊᕈᒃ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒐᒥ, ᑭᕙᓪᓕᕐᒥ ᐊᓕᒎᔭᒃᑯᑦ ᐅᐊᔭᓕᕆᓂᖅ 

ᓇᓗᓇᐃᖅᑕᐅᖃᓯᐅᑎᓯᒪᒻᒪᑦ ᓯᑕᒪᐅᔪᓂᒃ “ᐱᓕᕆᐊᒃᓴᓂᒃ ᑲᓇᑕᒥ ᑕᑯᔭᐅᔪᒪᔪᓂᒃ” ᐱᕙᓪᓕᐊᔭᐅᓕᖅᑐᓂ 

ᓄᓇᕗᒻᒥ. 

 

ᐊᓯᖏᑦ ᐱᓕᕆᐊᒃᓴᑦ ᑕᐃᓐᓇ Grays Bay-ᒥ ᐊᖅᑯᑎᑦᓴᒧᑦ ᐊᒻᒪᓗ ᑐᓚᑦᑕᕐᕕᑦᓴᐅᔪᒥᒃ ᕿᑎᕐᒥᐅᓂ, ᓄᑖᕐᒥᓪᓗ 

ᑕᕆᐅᕐᒧᑦ ᐊᑐᖅᑐᓂᒃ ᓯᔅᔭᒥ ᕿᑭᖅᑕᕐᔪᐊᕐᒥ ᐊᒻᒪᓗ ᓄᓇᓕᐸᐅᔭᐅᑉ ᖃᓂᒋᔮᓂ ᓯᒥᑦᑕᕐᓂᐅᒐᔭᖅᑐᒥᒃ ᑰᖕᒥ. 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᓄᓇᕗᑦ ᒐᕙᒪᒃᑯᖏᓐᓂᑦ ᑖᒃᑯᐊ ᓄᑭᒃ ᑯᐊᐸᕇᓴᒃᑯᑦ ᑮᓇᐅᔭᓂᒃ ᓇᕝᕚᕆᔭᖁᓪᓗᒋᑦ 

ᑕᒪᑐᒧᖓ?  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐅᖃᕐᒪᒍ ᓄᓇᕗᑦ 

ᒐᕙᒪᒃᑯᖑᑦ ᐊᔭᐅᖅᑐᐃᔾᔭᙱᒻᒪᑕ ᑕᒪᑐᒪᙵᑦ. ᑭᓯᐊᓂ, ᐊᒃᑐᐊᖃᑕᐅᓪᓚᕆᒃᑲᑦᑕ ᐃᑲᔪᖅᑐᐃᓂᑦᑎᒍᑦ. 

 

ᑖᓐᓇ ᖃᕆᑕᐅᔭᒃᑯᑦ ᐅᐊᔭᓕᕆᓂᐅᔪᕐᓕ ᐱᓪᓗᒍ, ᒫᓐᓇ ᐊᖏᖅᑕᐅᓂᑦᓴᒥᒃ ᐅᑕᖅᑭᔪᑦ ᓄᓇᒧᑦ ᐸᕐᓇᒍᑎᒧᑦ 

ᐋᖅᑭᒋᐊᕈᑎᑦᓴᐅᑕᐅᔪᒥᒃ, ᖃᓪᓕᕙᓪᓕᐊᕈᑎᐅᕗᖅ ᑕᕌᒐᕆᔭᒧᑦ. 

 

ᐊᔭᐅᖅᑐᐃᖏᓐᓇᖅᑐᑦ ᒐᕙᒪᑐᖃᒃᑯᓐᓂᑦ. ᑐᕌᓐᑐᒥ ᑲᑎᒪᓂᕐᒦᓵᓚᐅᕐᒥᒐᒪ, ᐊᓕᐊᓇᐃᑦ ᐃᓚᐅᒍᓐᓇᓚᐅᕋᒪ ᑖᓐᓇ 

ᑐᖏᓕᖓ ᐹᓪ ᐃᕐᖓᐅᑦ ᐃᓚᒋᓪᓗᒍ ᑐᙵᕕᒃᑯᓐᓂᙶᖅᑐᖅ, ᐅᖃᐅᓯᖃᕈᓐᓇᓚᐅᕋᓐᓄᒃ 

ᑮᓇᐅᔭᖅᑐᕈᑎᑦᓴᐅᑐᐃᓐᓇᕆᐊᓕᒻᒥᒃ ᐃᓄᓐᓄᑦ ᓯᕗᓕᐅᖅᑎᓂᒃ, ᖃᕆᑕᐅᔭᒃᑯᓪᓗ ᐅᐊᔭᓕᕆᓂᐅᔪᒥᒃ 

ᐃᑯᒻᒪᖅᑯᑎᓕᕆᓂᕐᒥᒃ. 

 

ᑲᓇᑕᒥ ᐊᑕᐅᓯᕐᒥᓪᓘᓐᓃᑦ, ᑲᓇᑕᒥ ᑮᓇᐅᔭᓕᐅᕈᑎᑦᓴᓄᑦ, ᓴᐳᔾᔨᓂᕐᒧᓪᓘᓐᓃᑦ ᐅᑭᐅᖅᑕᖅᑐᒥ, ᑖᓐᓇ 

ᖃᕆᑕᐅᔭᒃᑯᑦ ᐅᐊᔭᓕᕆᓂᖅ ᐃᑲᔪᕐᓂᖃᓪᓚᕆᒃᑲᔭᖅᐳᖅ. ᑕᑯᕙᓪᓕᐊᓕᖅᐳᒍᑦ ᑐᑭᒧᐊᖃᑎᒋᕙᓪᓕᐊᓕᖅᓱᑎᒍᑦ 

ᒐᕙᒪᑐᖃᒃᑯᑦ ᑐᕌᒐᖏᑦ, ᑖᓐᓇ ᐱᔪᒥᓇᖅᑑᓪᓗᓂ ᐅᖃᐅᓯᕆᕙᓪᓕᐊᔭᑦᑎᓐᓂ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒪ’ᓇ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᒪᒥᐊᑉᐳᖓ ᐅᖃᑦᓯᐊᒃᑲᓐᓂᕐᓗᒍ ᑖᒻᓇ Grays Bay Road and Port 

Project (ᑐᓵᔨᑎᒎᓕᖅᑐᖅ) ᒍᕋᐃᔅ ᐸᐃᒥ ᐊᖅᑯᑎᓕᕆᓂᖅ (ᑐᓵᔨᑎᒎᕈᓐᓃᖅᑐᖅ) ᕿᑎᕐᒥᐅᓂ. ᐅᓇ ᐊᐱᖅᑯᑎᒐ 

ᑭᖑᓪᓕᖅᐹᖅ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ, ᓄᓇᕗᑦ ᐸᕐᓇᐃᔨᒃᑯᑦ ᐃᓱᒪᔅᓴᖅᓯᐅᖅᓯᒪᓕᕐᒪᑕ 

ᐋᖅᑭᒋᐊᕈᑎᑦᓴᐅᔪᓐᓇᖅᑐᓂᒃ ᑭᕙᓪᓕᕐᒥ ᓄᓇᓕᕆᓂᕐᒧᑦ ᐸᕐᓇᐅᑎᒥᒃ.  

 

ᑐᑭᓯᓯᒪᓪᓗᖓᓗ ᑖᒃᑯᐊ ᐋᖅᑭᒋᐊᕈᑎᑦᓴᐃᑦ ᐱᔭᕆᐊᖃᕋᔭᖅᑐᑦ ᑭᕙᓪᓕᕐᒥ ᐅᐊᔭᓕᕆᓂᖅ ᖃᕆᑕᐅᔭᕐᒧᑦ 

ᓯᕗᒧᓐᓂᐊᕐᒪᑦ. 

 

ᑕᖅᑭᓂᒃ ᐊᓂᒍᓵᖅᑐᓂ, ᐃᓚᖏᑦ ᒐᕙᒪᑦ ᑭᓪᓕᒋᔭᐅᔪᓄᑦ ᐱᒋᐊᖅᑎᑦᓯᖃᑦᑕᖅᓯᒪᕗᑦ ᐊᒻᒪᓗ 

ᐱᓇᓱᒍᑎᐅᕙᓪᓕᐊᓂᐊᖅᑐᓄᑦ ᑕᒪᓐᓇ ᑲᔪᓯᓇᔭᖅᐸᑦ. 

 

ᑎᑎᕋᖅᓯᒪᔪᖅ ᐊᓪᓚᑕᐅᕙᑦᑐᓂᒃ ᒫᓐᓇᒎᖅ ᐃᖅᑲᖅᑐᐃᕕᒃᑰᖅᑎᑦᓯᑐᐃᓐᓇᕆᐊᖃᓕᕐᒪᑕ 

“ᐃᓱᒪᔅᓴᖅᓯᐅᕈᑕᐅᒐᔭᕐᓗᑎ ᐱᐅᓯᐅᒋᐊᖃᕋᔭᖅᑐᒥᓪᓘᓐᓃᑦ ᐊᑦᑐᐃᓂᖃᖅᑐᓂᒃ ᐱᔪᓐᓇᐅᑎᒥᒃ ᑕᑯᔪᒪᔭᒥᓂᒃ.”  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᒐᕙᒪᒃᑯᑦ ᐃᓱᒪᖃᖅᐸᑦ ᑕᒪᒃᑯᐊ ᐱᓇᓱᓐᓂᕆᓯᒪᔭᖓ ᓄᓇᒥᒃ ᐊᑦᑐᐊᖃᑕᐅᔪᖅ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᖃᕐᕕᒻᒧᓪᓗ, ᒪᐃᓐ. 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᕐᒥ, ᑕᐃᒃᑯᐊ ᐱᕙᓪᓕᐊᔾᔪᓰᑦ 

ᐊᖏᕈᑏᑦ ᐃᓗᓕᖏᓐᓃᑦᑐᑦ ᐊᑐᖃᑦᑕᖅᑕᕗᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᑎᓪᓗᑕ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᐊᖅᑯᑎᒋᖃᑦᑕᕐᒥᔭᕗᑦ. ᐊᒻᒪ ᐃᓱᒪᒋᑦᑎᐊᖅᖢᒋᑦ ᐊᓯᖏᑦ ᑕᐃᒃᑯᐊ ᐃᓚᒋᔭᐅᖃᑕᐅᖃᑦᑕᖅᑐᑦ.  

 

ᐃᓛᓐᓂᒃᑯᑦ ᐊᖏᖃᑎᒌᒍᓐᓃᖃᑦᑕᕋᑦᑕ. ᐱᔭᕐᓂᙱᕈᓘᔭᖃᑦᑕᖅᖢᓂᓗ ᐊᖏᖅᑐᐃᓐᓇᐅᖃᑦᑕᙱᓐᓇᑦᑕ, ᐃᓛᒃ 

ᐊᖏᖃᑎᒌᒃᑐᐃᓐᓇᐅᖃᑦᑕᙱᓐᓇᑦᑕ, ᐊᒻᒪᓗ ᑕᐃᒃᑯᐊ ᑲᒥᓯᓇᐃᑦ ᐱᓕᕆᐊᖏᑦ ᐊᒃᓱᐊᓗᒃ ᐃᑲᔫᑎᖃᖃᑦᑕᖅᑐᑦ, 

ᐊᔾᔨᒌᙱᑦᑐᓂᒃ ᐃᓱᒪᖃᖃᑦᑕᕐᒪᑕ. 

 

ᐃᓗᓕᑯᓘᔭᖃᖅᑐᓂᒃ ᑐᒃᓯᕋᒃᑲᓐᓂᕈᕕᑦ ᑕᐃᒃᑯᐊ ᖃᓄᐃᓐᓂᖏᑦ ᐱᓪᓗᒋᑦ, ᐅᖃᓪᓚᖃᑎᒋᒃᑲᓐᓂᕈᓐᓇᖅᑕᕋ 

ᒪᓕᒐᓕᐅᕐᕕᐅᑉ ᓯᓚᑖᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᐊᐱᖅᑯᑦ 174 - 7(2): RBC−ᑯᑦ ᑮᓇᐅᔭᒃᑯᕕᓕᕆᔨᖏᑕ ᐱᔨᑦᑎᐅᑎᖏᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ. 

ᓄᓇᕗᒻᒥᐅᑦ ᐅᖃᓚᐅᖅᓯᒪᖕᒪᑕ ᑕᐃᒃᑯᐊ ᑮᓇᐅᔭᒃᑯᕕᖕᓄᑦ Royal Bank-ᒃᑯᑦ ᑕᐃᒃᑯᐊ 

ᐊᖏᖃᑎᒌᒍᑎᒋᓯᒪᓕᕐᒪᔾᔪᒡᒎᖅ ᑕᓪᓕᒪᓄᑦ ᐊᕐᕌᒍᓄᑦ, ᑕᒪᒃᑯᐊ ᐱᔨᑦᑎᕈᑏᑦ ᑮᓇᐅᔭᒃᑯᕕᖃᙱᑦᑐᑦ 

ᐃᑲᔪᖅᑕᐅᒃᑲᓐᓂᖁᓪᓗᒋᑦ. 

 

ᒐᕙᒪᒃᑯᑦ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᕙᑦ ᑮᓇᐅᔭᒃᑯᕕᖃᙱᑦᑐᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐅᖃᐅᓯᕆᖅᑲᐅᔭᕋ ᐅᓪᓗᒥ ᐊᐱᖅᑯᑎᒋᖕᒪᒍ.  

 

ᐱᓕᕆᕕᕗᑦ ᖃᐅᔨᒪᔪᒍᑦ ᑮᓇᐅᔭᒃᑯᕕᖕᓄᑦ ᐱᔨᑦᑎᕈᑎᓂᒃ ᑭᙴᒪᔭᖃᕐᒪᑕ ᓄᓇᕗᒻᒥᐅᑦ. ᒪᑯᐊᓗ ᑮᓇᐅᔭᓂᒃ 

ᓄᐊᑦᑎᒐᓱᖕᓂᖅ ᓯᕗᓂᒃᓴᕐᓗ ᐃᓱᒪᒋᓪᓗᒍ ᑮᓇᐅᔭᓂᒃ ᐸᖅᑭᑦᑎᐊᕋᓱᖃᑦᑕᖅᑐᑦ. ᖃᐅᔨᓴᖅᑐᒍᑦ ᓇᐅᒃᑯᑦ ᑭᓱᑦ 

ᐱᔨᑦᑎᕈᑏᑦ ᐱᓯᒪᙱᒻᒪᑕ. 

 

Royal Bank-ᒃᑯᑦ, CIBC-ᒃᑯᑦ ᐊᒻᒪᓗ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᑮᓇᐅᔭᒃᑯᕕᖏᑦ, ᐅᓪᓗᒥ ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᐊᐃᒍᓕᖅᑕᐅᓯᒪᓂᖓ, ᓄᓇᓕᖕᓄᐊᖅᑕᖃᑦᑕᖅᑐᑦ ᐃᒃᑯᐊ 

ᑮᓇᐅᔭᒃᑯᕕᖃᙱᑦᑐᑦ ᓄᓇᓖᑦ, First Nations-ᓘᓐᓃᑦ, CIBC, ᐅᕝᕙᓘᓐᓃᑦ Royal Bank. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. 

 

ᖁᕐᓗᖅᑑᖅ ᑖᓐᓇ ᑕᐃᔭᐅᖃᓯᐅᔾᔭᐅᖅᑲᐅᙱᒻᒪᑦ ᑕᒪᒃᑯᐊ ᐱᔨᑦᑎᕈᑏᑦ ᐅᖃᐅᓯᕆᔭᐅᑎᓪᓗᒋᑦ, Royal Bank 

ᐊᖅᑯᑎᒋᓪᓗᒍ. ᖃᕐᓗᖅᑑᖅ ᐃᓐᓇ ᓄᓇᖃᖅᑳᖅᓯᒪᔪᑦ ᑮᓇᐅᔭᒃᑯᕕᖓ ᐱᖃᖅᑑᒐᓗᐊᖅ, ᑭᓯᐊᓂ ᒪᑯᓄᖓ 

ᐊᖏᔪᓄᑦ ᐊᑐᙱᑦᑐᖅ ᒪᑐᐃᖓᑦᑎᐊᖅᑐᒍᑦ. ᑖᓐᓇ ᒥᓂᔅᑕᕆᔭᐅᔪᖅ ᖁᕐᓗᖅᑑᕐᒥ ᐃᓚᓕᐅᔾᔨᔪᓐᓇᖅᐹ  ᑕᐃᒃᑯᐊ 

ᐱᔨᑦᑎᖅᑕᐅᙱᓗᐊᖅᑐᑦ ᑕᐃᔭᐅᖅᑲᐅᖕᒪᑕ ᐃᓚᓕᐅᔾᔭᐅᔪᓐᓇᖅᐸᖃᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᒪᐃᓐ. 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (No interpretation) ᐄ, ᖁᔭᓐᓇᒦᖅᖢᒍ ᑖᓐᓇ ᐃᓱᒫᓘᑎᒋᔭᒥᓂᒃ 

ᐅᖃᐅᓯᖃᕐᒪᑦ. ᐅᖃᖅᑲᐅᒐᒪ ᐅᐊᑦᑎᐊᖅ, ᑖᓐᓇ ᐱᔨᑦᑎᕈᑦ ᐊᒃᓱᐊᓗᒃ ᐱᕐᔪᐊᖑᔪᖅ (ᑐᓵᔨᑎᒎᓕᖅᑐᖅ) 

ᑮᓇᐅᔭᒃᑯᕕᓕᕆᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᐃᓚᓕᐅᔾᔭᐅᖅᑲᐅᙱᑦᑐᖅ ᖃᒪᓂᑦᑐᐊᖅ ᐊᒻᒪᓗ ᒥᑦᑎᒪᑕᓕᒃ. 

 

ᑭᓇᒥᒃ ᓄᓇᖃᖅᑳᖅᓯᒪᔪᑦ ᑕᐃᒃᑯᐊ ᓄᓇᕗᑦ ᓄᓇᓕᖕᒦᖃᑕᐅᖕᒪᑕ. ᑭᓯᐊᓂ ᑖᓐᓇ ᖃᓄᖅᑑᕈᑎᒃᓴᓕᐊᖓ 

ᑐᒃᓯᕌᖓᓘᓐᓃᑦ ᐱᓂᐊᖅᐸᕋ, ᖃᓄᖅᑑᕈᑎᒋᓂᐊᕋᑦᑎᒃᑯᑦ ᐱᓕᕆᕕᐅᓪᓗᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ. ᒥᓂᔅᑕᖃᐃ 

ᑮᓇᐅᔭᒃᑯᕕᖕᓄᑦ ᐱᔨᑦᑎᕈᑎᓂᒃ ᓯᕗᓂᒃᓴᑦᑎᓐᓂ ᐃᓱᒪᒃᓴᖅᓯᐅᕈᑎᖃᖅᐸᑦ ᑕᐃᒃᑯᐊ ᓄᓇᓖᑦ 

ᐱᔨᑦᑎᖅᑕᐅᙱᓗᐊᖅᑐᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᖃᓄᖅᑑᕈᑦ ᐄᓘᓐᓃᑦ 

ᐋᒃᑲᓘᓐᓃᓚᙱᖦᖢᖓ ᐅᓪᓗᒥ. ᑕᐃᒃᑯᐊ ᐅᓪᓗᒥ ᓇᓗᓇᐃᖅᑲᐅᔭᒃᑲ ᑕᓪᓕᒪᓄᑦ ᐊᕐᕌᒍᓄᑦ ᑳᓐᑐᕌᒃᑕᐅᓯᒪᖕᒪᑦ, 

ᒫᓐᓇᐅᔪᖅ ᐋᖅᑭᒋᐊᖅᑕᐅᖁᔪᓐᓇᙱᑕᕋ. 

 

ᑭᓯᐊᓂ ᓇᓗᓇᐃᕐᓂᐊᖅᑕᒃᑲ ᑕᐃᒃᑯᐊ ᐃᓱᒫᓘᑎᒋᔭᑎᑦ ᑮᓇᐅᔭᒃᑯᕕᓕᕆᓂᖅ ᓄᓇᔅᓯᓐᓂ ᐱᓪᓗᒍ, 

ᐅᖃᐅᓯᕆᔪᓐᓇᕐᓂᐊᖅᑕᕗᑦ ᖃᓄᐃᑦᑐᓂᒃ ᓇᓖᕌᕈᑎᓂᒃ ᐱᑕᖃᕐᓂᐊᖅᐸᑦ ᖁᕐᓗᖅᑑᕐᒥᐅᑦ 

ᑕᐃᒪᐃᑦᑐᖃᕆᐊᖃᖅᐸᑕ. 

 

ᖃᐅᔨᒪᓪᓗᑕ ᐃᑲᔫᑎᓪᓚᕆᐅᖕᒪᑕ ᑕᒪᒃᑯᐊ ᓄᓇᕗᒻᒥᐅᓄᑦ. ᐊᒻᒪᓗ ᐱᔨᑦᑎᕈᑏᑦ ᐱᔾᔪᑎᒋᓪᓗᒋᑦ 

ᒪᑭᑉᐹᓪᓕᐅᑎᒋᔭᐅᖃᑦᑕᕐᒪᑕ ᑭᒃᑯᓐᓄᑦ ᑕᒪᒃᑯᓂᖓ ᐊᑐᕆᐊᓕᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᒍᑦᑕ, ᑲᑎᒪᔾᔪᑎᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ 

ᐊᐱᖅᑯᑏᑦ. 8, ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ.  9, ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10, 

ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. 11, ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. 12, ᐅᓂᒃᑳᑦ ᑲᑎᒪᔨᕋᓛᓂ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ ᐊᓯᖏᓐᓂᒡᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᖃᒪᓂᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 66 - 7(2): ᑎᑎᖅᑲᑖᕗᓐ ᑎᑎᕋᕐᕕᐊᓂ ᑲᓇᑕᐅᑉ ᓯᕗᓕᖅᑎᔾᔪᐊᖓᑕ 

ᐱᔾᔪᑎᖃᖅᑐᖅ ᕿᓂᖅᑎᓐ ᐸᖅᓴᐄᔨᓪᓗ ᐱᖁᑎᕐᔪᐋᖏᓄᑦ (ᖃᒪᓂᖅ) 

 

ᖃᒪᓂᖅ: ᐄ, ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᒃᑐᖓ ᑎᑎᖅᑲᖅᑖᕆᓵᓚᐅᖅᑕᒪ ᐊᔾᔨᖏᓐᓂᒃ 

ᓴᖅᑭᑦᑎᔪᓐᓇᕋᒪ ᓯᕗᓕᖅᑎᕐᔪᐊᕐᒥᙶᖅᑐᖅ ᑲᓇᑕᒥ, ᑖᓐᓇ ᑎᑎᕋᕐᕕᒋᓚᐅᖅᖢᒍ ᑭᐅᓚᐅᖅᑐᖅ ᐱᔾᔪᑎᓕᖕᓂᒃ 

ᐸᖅᓴᐃᓂᕐᒥᒃ ᑕᒫᓂ ᐅᑭᐅᖅᑕᖅᑐᒥ. ᐊᑏ ᐅᑯᐊ ᑎᑎᖅᑲᑦ ᕿᒥᕐᕈᓇᒃᑕᐅᓂᐊᖅᐳᑦ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᑦᑕ ᓈᓴᐅᑎᖓ 14, ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑕᐅᓂᐊᖅᑐᓂᒃ. 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᖅᐹᕐᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16, ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18, 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19, ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᐱᖁᔭᒃᓴᖅ 10, 11 ᐊᒻᒪᓗ 12 ᒥᔅᑕ ᐲᑕᓴᓐ ᐃᒃᓯᕙᐅᑕᕐᒦᑎᓪᓗᒍ ᑭᓯᐊᓂ 

ᑲᑎᒪᑐᐃᓐᓇᕐᓂᕐᒨᓚᐅᖅᑳᖅᑎᓐᓇᑕ, 20-ᒥᓂᑦ ᓄᖅᑲᖓᑲᐃᓐᓇᕐᓂᐊᕐᒪᑦ. 

 

ᐃᖅᓱᖅᑏ. 

  

>>ᑲᑎᒪᓂᖅ ᓄᖅᑲᖅᖢᓂ 15:10ᒥ; ᑲᑎᔨᕋᓛᑦ ᑲᑎᒪᓯᒋᐊᖅᖢᑎᒃ 15:33ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐲᑕᓴᓐ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᓪᓗᒥ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ: ᐱᖁᔭᒃᓴᖅ 10, 11, ᐊᒻᒪ 12. ᖃᓄᐃᓕᖓᒍᒪᕙᑦ ᑲᑎᒪᔩᑦ? ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᖃᐃᓐᓇᕈᒪᔪᒍᑦ ᐱᖁᔭᒃᓴᖅ 10, ᑮᓇᐅᔭᖅᑐᕈᑎᒃᓴᐃᑦ 

(ᐊᑭᑐᔪᖅᑐᕈᑏᑦ) ᐱᖁᔭᖅ, 2027-2028 ᐊᒻᒪᓗ 2027-2028 ᐊᑭᑐᔪᖅᑐᕈᑎᒃᓴᖏᑦ ᐃᖏᕐᕋᔾᔪᑎᓕᕆᔨᒃᑯᑦ 

ᐊᐅᓚᔪᓐᓇᐅᓯᕆᔨᒃᑯᑦ ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖅᐱᑖ ᓯᕗᓪᓕᕐᒥ ᐱᓕᕆᐊᖃᕐᓂᐊᕋᑦᑕ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᓄᑦ) ᐱᖁᔭᖅ 2027-2028? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ,  2027-2028 -  

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕ ᕼᐃᒃᔅ, ᐃᖅᑲᓇᐃᔭᖅᑎᓂᒃ ᑕᐅᓄᖃᑎᖃᕈᒪᕖᑦ 

ᓵᖓᓄᑦ ᑲᑎᒪᔩᑦ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑲᑎᒪᔩᑦ ᐊᖏᖅᐹᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ 

ᓵᔅᓯᓐᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ ᐃᓯᖅᑎᒃᑭᑦ. ᑭᓇᒃᑰᒻᒪᖔᑕ ᑎᑎᕋᖅᓯᒪᓂᐊᕐᒪᑦ 

ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭᑦ, ᒪᑐᐃᕈᑎᑎᑦ ᐅᖃᐅᓯᕆᓂᐊᖅᐸᑎᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔩᓪᓗ.  

 

ᐅᓪᓗᒃᑯᑦ ᐃᒃᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲᓗ,  

 

ᖁᕕᐊᓱᑉᐳᖓ ᐅᓪᓗᒥ ᐱᖃᑎᒋᔪᓐᓇᕋᒃᑭᑦ ᕿᒥᕐᕈᓂᐊᕐᓗᒋᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ 

ᓄᓇᕗᒻᒥ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 2027-2028-ᒧ, ᐃᓚᒋᔭᐅᓪᓗᓂ ᑐᑦᓯᕋᐅᑕᐅᓯᒪᔪᒧᑦ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔫᑎᓄᑦ ᐸᕐᓇᐅᑎᒧᑦ 2027-2032-ᒧ.   

 

ᐅᓪᓗᒥ ᑕᕝᕙᓃᖃᑎᒋᔭᒃᑲ ᐅᑯᐊ: 

• ᐃᐅᕆᓐ ᑕᕗᕉ, ᒥᓂᔅᑕᐅᑉ ᑐᓪᓕᐊ 

 

• ᔮᓐ ᕼᐋᑭᓐᔅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ 

 

ᐃᒃᓯᕙᐅᑖᖅ, ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᐱᒻᒪᕆᐊᓗᒻᒥᒃ ᐱᓕᕆᐊᑦᓴᖃᖅᐳᑦ 

ᐃᑲᔪᖅᑐᐃᓪᓗᑎᒃ ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ ᑐᑦᑕᕐᕕᖏᓐᓂᓪᓗ. ᐱᓕᕆᕝᕕᒃ ᑲᔪᓯᑎᑦᓯᖃᑦᑕᖅᐳᑦ 

ᐱᔨᑦᓯᕋᐅᑎᓗᐊᑕᕐᓂᒃ, ᐅᑯᓂᖓ ᐃᓚᖃᖅᓱᓂ ᓂᐅᕕᕐᓂᕐᒧᑦ, ᐊᐅᓚᔪᓐᓇᐅᑎᓂᒃ ᐊᐅᓚᑦᓯᓂᕐᒧᑦ, ᑐᑭᓯᒋᐊᕋᑦᓴᓂᒃ 

ᐊᐅᓚᑦᓯᓂᕐᒧᑦ ᐱᓕᕆᔾᔪᑎᓂᓪᓗ, ᐅᖅᓱᐊᓗᓕᕆᓂᕐᒥᒃ ᐊᐅᓚᑦᓯᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ.  

 

ᑖᒃᑯᐊ ᐱᔨᑦᓯᕋᐅᑏᑦ ᐱᔪᓐᓇᖅᑎᑦᓯᓂᐅᕗᖅ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᑐᓴᐅᒪᖃᑎᒌᖏᓐᓇᕐᓗᑎᒃ, ᓇᓗᓇᐃᖅᓯᕙᓪᓗᑎᒃ ᓄᓇᕗᒻᒥ ᒐᕙᒪᒃᑯᑦ ᐃᓪᓗᖁᑎᖏᑦ ᐊᑦᑕᕐᓇᙱᒃᑲᓗᐊᕐᒪᖔᑕ 

ᓈᒻᒪᒃᑲᓗᐊᕐᒪᖔᑕᓗ, ᐊᒻᒪᓗ ᐊᑐᐃᓐᓇᐅᓪᓚᕆᓐᓂᖏᓐᓂᒃ ᐱᔭᕆᐊᖃᓪᓚᕆᑦᑐᓄᑦ ᐱᖁᑎᑦ ᓄᓇᕘᓕᒫᒥ.  

 

ᐃᒃᓯᕙᐅᑖᖅ, 2027-2028 ᑮᓇᐅᓕᕆᓂᕐᒧᑦ ᐊᕐᕌᒍ, ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᑐᑦᓯᕋᖅᐳᑦ 

ᑲᑎᓪᓗᒋᑦ ᐊᑭᑐᔪᑦ ᑮᓇᐅᔭᑦ ᐊᑐᖅᑐᒃᓴᓂᒃ $53,053,000-ᓂ. ᑖᒃᑯᐊ ᐱᓕᕆᐊᑦᓴᐃᑦ ᐱᓕᕆᐊᖑᕙᓪᓕᐊᔪᒪᔪᓪᓗ 

ᑐᕌᒐᖃᓪᓗᐊᑕᖅᐳᑦ ᐱᖓᓱᓂᒃ ᓯᕗᓪᓕᐅᔾᔭᐅᔪᒪᔪᓂᒃ: 

 

• ᓄᓇᕗᒻᒥ ᒐᕙᒪᖓᑕ ᓇᒻᒥᓂᖁᑎᖏᑦ ᐃᒪᕐᒧᑦ ᑭᓈᓗᖃᕐᕕᒻᒧᓪᓗ ᐊᐅᓚᔪᓐᓇᐅᑎᓄᑦ 

 

• ᓴᙱᒃᑎᒋᐊᕐᓗᒋᑦ ᐃᖏᕐᕋᔪᓕᕆᓂᕐᒧᑦ-ᑐᕌᖓᔪᑦ ᐊᐅᓚᔪᓐᓇᐅᑎᓄᑦ ᐱᖁᑎᓄᓪᓗ 

 

• ᐱᐅᓯᒋᐊᖅᑎᓪᓗᒋᑦ ᐱᔨᑦᑎᕋᐅᑎᐅᔪᓐᓇᖅᑐᑦ 

 

ᑮᓇᐅᔭᓕᐅᕋᓱᐊᕐᓂᖅ ᓄᓇᕗᑦ ᒐᕙᒪᖓᑕ ᓇᖕᒥᓂᕆᔭᖏᓐᓄᑦ ᐃᒪᕐᒧᑦ ᑭᓈᓗᖃᕐᕕᖕᒧᓪᓗ 

ᓇᑉᐸᖅᑎᖅᑕᐅᓯᒪᔪᑦ 

 

ᐃᒃᓯᕙᐅᑖᖅ, ᓄᓇᓕᕗᑦ ᐱᕈᖅᐸᓪᓕᐊᑎᓪᓗᒋᑦ, ᐱᔭᐅᔪᒪᓂᖏᑦ ᓄᑕᐅᔪᓐᓃᖅᐸᓪᓕᐊᔪᑦ ᐊᐅᓚᔪᓐᓇᐅᑎᓄᑦ. 

ᐃᓚᒋᔭᐅᓪᓗᓂ ᐱᓕᕆᕝᕕᒋᔭᕐᒪ 2027-2028−ᒧ ᑮᓇᐅᔭᖅᑐᕈᑎᒃᓴᓄᑦ ᐸᕐᓇᐅᑎᖏᓐᓂ, ᐃᒪᐃᖁᔨᕗᒍᑦ ᐅᑯᓂᖓ 

ᑮᓇᐅᔭᓂᒃ ᐊᑐᕈᒪᓪᓗᑕ ᓄᓇᕗᑦ ᒐᕙᒪᒃᑯᑦ ᓇᖕᒥᓂᕆᔭᖏᓐᓄᑦ ᐃᒪᕐᒧᑦ ᑭᓈᓗᖃᕐᕕᖕᒧᓪᓗ ᑲᖏᖅᖠᓂᕐᒥ 

ᖃᐅᓱᐃᑦᑐᒥᓗ: 

 

• $250,000 ᑭᓈᓗᖃᕐᕕᒻᒧᑦ ᓴᓗᒻᒪᖅᓴᐃᔾᔪᑎᒧᑦ ᖃᐅᓱᐃᑦᑐᒥ 

 

• $5,000,000 ᐃᓇᖐᔾᔪᑎᑦᓴᐃᑦ ᒥᑭᓗᐊᓕᖅᑐᓄᑦ ᑕᑕᓗᐊᖅᑐᓄᓪᓗ ᐃᒥᖅᑕᕐᕕᓐᓄᑦ ᑭᓈᓗᖃᕐᕕᓐᓄᓪᓗ 

ᑲᖏᖅᖠᓂᕐᒥ 

 

ᑲᑎᓪᓗᒋᑦ, ᑖᒃᑯᐊ ᐱᓕᕆᐊᒃᓴᐃᑦ ᐊᑭᖃᕋᔭᖅᐳᑦ $5,250,000-ᓂᒃ, 10%-ᐸᓗᖕᓂᒃ ᐱᓕᕆᕝᕕᒋᔭᕐᒪ 

ᑐᑦᓯᕌᕆᔭᖏᓐᓂᒃ ᐊᑭᑐᔪᓄᑦ. ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ ᐱᕐᔪᐊᖑᕗᑦ ᐱᐅᓯᒋᐊᖅᑎᑦᑎᔾᔪᑕᐅᓗᑎᒃ 

ᐃᓅᓯᖃᑦᑎᐊᕐᓂᕐᒧᑦ ᓄᓇᕗᒥᐅᓄᑦ ᑲᖏᖅᖠᓂᕐᒥ ᓇᓗᓇᐃᖅᓯᓂᒃᑯᑦ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖁᑎᖏᑦ ᐃᒪᕐᒧᑦ 

ᑭᓈᓗᖃᕐᕕᖕᒧᓪᓗ ᓴᓗᒻᒪᖅᓴᐃᔾᔪᑎᑦ ᐃᓂᖃᖅᑎᑦᑎᔪᓐᓇᕐᓗᑎᒃ ᒫᓐᓇ ᓯᕗᓂᒃᓴᒥᓗ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ. 

 

ᓴᙱᒃᑎᒋᐊᕐᓗᒋᑦ ᐃᖏᕐᕋᔪᓕᕆᓂᕐᒧᑦ-ᑐᕌᖓᔪᑦ ᐊᐅᓚᔪᓐᓇᐅᑎᓄᑦ ᐱᖁᑎᓄᓪᓗ 

 

ᐃᒃᓯᕙᐅᑖᖅ, ᖃᖓᑕᖃᑦᑕᕐᓂᖅ ᐱᒻᒪᕆᐊᓘᒻᒪᑦ ᐃᓅᓯᑦᑎᓐᓄᑦ ᓄᓇᕗᒻᒥ, ᐱᓕᕆᕝᕕᒐᓗ 

ᓯᕗᒻᒧᐊᒃᑎᑦᓯᕙᓪᓕᐊᖏᓐᓇᖅᐳᖅ ᐱᓕᕆᐊᑦᓴᓂᒃ ᐊᖏᓪᓕᒋᐊᖅᑎᑦᓯᔪᒪᓪᓗᓂ ᐊᑐᕈᓐᓇᕐᓂᕐᒥᒃ ᓄᓇᓕᓐᓄᑦ, 

ᑲᒪᒋᔭᖃᕈᒪᓪᓗᑎᒃ ᓄᑕᐅᔪᓐᓃᖅᐸᓪᓕᐊᔪᓂᒃ ᐊᐅᓚᔪᓐᓇᐅᑎᓂᒃ, ᐱᐅᓯᒋᐊᖅᑎᑦᓯᔪᒪᓂᕐᒧᓪᓗ ᖃᖓᑕᓂᕐᒧᑦ 

ᐱᔨᑦᓯᕋᐅᑎᓂᒃ ᓄᓇᕗᒻᒥᐅᓄᑦ ᓇᒥᑐᐃᓐᓇᖅ ᓄᓇᕗᒻᒥ. 2027-2028−ᒧ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᐱᓕᕆᕕᒐ 

ᐸᕐᓇᒃᐸᓪᓕᐊᔪᖅ ᐃᓕᓯᔪᒪᓪᓗᑎᒃ ᑮᓇᐅᔭᓂᒃ ᐅᑯᓄᖓ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒃᓴᓄᑦ: 

 

• $11,555,000 ᖄᓕᖅᓱᖅᑕᐅᓂᖓᓄᑦ ᑲᖏᖅᖠᓂᐅᑉ ᒥᑦᑕᕐᕕᖓ 

 

• $2,600,000 ᓄᓇᓯᐅᑎᓄᑦ ᓯᕐᓗᐊᓄᑦ ᖁᕐᓗᖅᑐᕐᒥ, ᒥᑦᑎᒪᑕᓕᒻᒥ ᐊᕐᕕᐊᓂᓪᓗ 

 

• $2,000,000 ᒥᑦᑕᕐᕕᐅᑉ ᐊᕙᓗᑦᓴᖓᓄᑦ ᐸᖕᓂᖅᑑᒥ 

 

• $800,000 ᓄᑖᒧ ᑲᖏᖅᖠᓂᕐᒥ ᒥᑦᑕᕐᕕᒻᒥ ᐅᑕᖅᑭᕕᒻᒧᑦ 

 

• $2,338,000 ᐃᖃᓗᐃᑦ ᒥᑦᑕᕐᕕᖓᓄᑦ ᐱᐅᓯᒋᐊᕈᑎ 

 

• $500,000 ᐃᒪᕐᒥᐅᑕᓄᑦ ᐊᐅᓚᔪᓐᓇᐅᑎᒧᑦ 

 

• $2,500,000 ᒥᑦᑕᕐᕕᐅᑉ ᐊᑐᖅᑕᐅᔪᓐᓇᕐᓂᖓ − ᐃᖏᕐᕋᔾᔪᑎᓄᑦ ᐱᖁᑎᓄᑦ ᐃᓂᒋᔭᐅᔪᓄᓪᓗ 

 

• $1,000,000 ᑐᕌᖓᔪᖅ ᒥᕝᕕᐅᑉ ᐋᖅᑭᐅᒪᑎᑕᐅᓂᖓᓄᑦ ᐱᐅᓯᒋᐊᖅᑕᐅᓂᖓᓄᓪᓗ ᑮᓇᐅᔭᐃᑦ 

 

ᐃᒃᓯᕙᐅᑖᖅ, ᑲᑎᓪᓗᒋᑦ ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐃᖏᕐᕋᔪᓕᕆᓂᕐᒧᑦ-ᑐᕌᒐᖅ ᐊᐅᓚᔪᓐᓇᐅᑎᓄᑦ ᑲᑎᓪᓗᒋᑦ 

$23,293,000 ᐅᕝᕙᓘᓐᓃᑦ 44%−ᖑᓪᓗᓂ ᐱᓕᕆᕝᕕᑦᑕ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 2027-2028−ᒧ. ᑖᒃᑯᐊ 

ᐱᓕᕆᐊᒃᓴᑦ ᐱᐅᓯᒋᐊᕈᑕᐅᓂᐊᖅᐳᑦ ᒥᑦᑕᕐᕕᖕᒥ ᐅᑕᖅᑭᕕᖕᓄᑦ, ᐱᐅᓯᒋᐊᖅᑎᑦᑎᓗᑎᒃ ᐱᐅᓂᖓᓂᒃ 

ᑕᑎᒋᔭᐅᔪᓐᓇᕐᓂᖏᓐᓂᒡᓗ ᖃᖓᑕᓲᒃᑯᑦ ᐃᖏᕐᕋᓂᕆᔭᐅᕙᒃᑐᑦ ᓄᓇᕗᒻᒥᐅᓄᑦ, ᐱᑎᑦᑎᓗᑎᒃ ᐱᒻᒪᕆᐊᓗᖕᓂᒃ 

ᓯᕐᓗᐊᓂᒃ ᒥᑦᑕᕐᕕᖕᒥ ᐱᖁᑎᓄᑦ, ᑲᒪᒋᔭᖃᕐᓗᑎᒃ ᒥᕝᕖᑦ ᓄᑖᙳᕆᐊᖅᑕᐅᔭᕆᐊᓕᖕᓂᒃ ᓴᓂᕐᕙᐃᓗᑎᒡᓗ 

ᑮᓇᐅᔭᓂᒃ ᓄᓇᓕᖕᓂ ᑐᓚᒃᑕᕐᕕᖕᓄᑦ ᓇᑉᐸᖅᑎᖅᑕᐅᓯᒪᔪᓄᑦ. 

 

ᐱᐅᓯᒋᐊᖅᑎᓪᓗᒋᑦ ᐱᔨᑦᓯᕋᐅᑎᐅᔪᓐᓇᖅᑐᑦ 

 

ᐃᒃᓯᕙᐅᑖᖅ, ᐱᓕᕆᕝᕕᑦᑕ 2027-2028−ᒧᑦ ᑮᓇᐅᔭᑦ ᐊᑐᖅᑐᒃᓴᑦ ᐸᕐᓇᐅᑎᖏᑕ ᐃᓚᒋᓪᓗᓂᐅᒃ, ᑮᓇᐅᔭᓂᒃ 

ᐊᑐᕈᒪᔪᒍᑦ ᐱᓯᒪᐃᓐᓇᕈᒪᓪᓗᑎᒍᑦ ᐱᐅᓯᒋᐊᖅᑎᑦᑐᒪᓪᓗᑎᒍᓪᓗ ᐱᔨᑦᑎᕋᕈᓐᓇᕐᓂᕗᑦ ᐱᓕᕆᕝᕕᖕᓄᑦ, 

ᓄᓇᓕᖕᓄᑦ, ᐊᒻᒪ ᓄᓇᖅᑲᑎᒌᓄᑦ ᓄᓇᕘᓕᒫᒥ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᑲᑎᓪᓗᒋᑦ ᑐᑦᓯᕋᐅᑕᐅᓯᒪᔪᑦ ᐊᑭᑐᔪᑦ ᑮᓇᐅᔭᓕᐅᕈᑕᐅᓇᓱᐊᖅᑐᑦ 

$24,510,000−ᖑᕗᑦ, 46%−ᖑᓪᓗᓂ ᐱᓕᕆᕝᕕᒋᔭᒪ ᑐᒃᓯᕋᖅᑕᖏᓐᓄᑦ ᐊᑭᑐᔪᓄᑦ ᑮᓇᐅᔭᑦ ᐊᑐᖅᑐᒃᓴᓄᑦ 

2027-2028−ᒧᑦ. 

 

ᐃᒃᓯᕙᐅᑖᖅ, 2027-2028−ᒥ, ᐱᓕᕆᕝᕕᒐ ᐱᕙᒌᔭᐃᕙᓪᓕᐊᕗᖅ ᑖᒃᑯᓂᖓ ᐊᑭᑐᔪᓂᒃ ᐃᓕᐅᖅᑲᐃᕙᓪᓕᐊᓂᕐᒥᒃ 

ᐃᑲᔪᕈᒪᓂᕐᒧᑦ ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᕐᓂᕐᒥᒃ ᐱᔨᑦᑎᕋᕐᓂᕆᕙᒃᑕᑦᑎᓐᓂᒃ: 

  

• $2,500,000 ᐸᕐᓇᒍᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᔅᓴᖏᓐᓄᑦ, ᑕᒪᒃᑯᐊ 

ᓴᓇᔭᐅᕙᓪᓕᐊᑎᓪᓗᒋᑦ ᖃᐅᔨᓴᖅᑕᐅᑦᑎᐊᕆᐊᖃᕐᒪᑕ ᐊᒻᒪᓗ ᓯᕕᑐᔪᒧᑦ ᐸᕐᓇᒍᑕᐅᓗᑎᒃ. 

 

• $8,700,000 2027-2028−ᒧᑦ ᒥᑭᑦᑐᓄᑦ ᐊᑭᑐᔫᑎᓄᑦ ᐱᓕᕆᐊᓄᑦ ᐊᐅᓚᑕᐅᔪᓄᑦ ᐱᓕᕆᕝᕕᖕᒧᑦ 

ᐅᑯᑎᒎᓇᖅ: 

o ᐃᓪᓗᔪᐊᑦ ᐱᖁᑎᓪᓗ ᓄᑖᙳᕆᐊᖅᑕᐅᔾᔪᑎᑦ− ᑲᑎᖦᖢᒋᑦ $5,000,000 ᓄᑖᙳᕆᐊᕈᑎᓄᑦ 

ᐊᒻᒪ ᓴᓇᔭᐅᒋᐊᓕᖕᓄᑦ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᕐᔪᐊᖏᓐᓄᑦ ᐱᖁᑎᖏᓐᓄᓪᓗ ᑲᔪᓯᑦᑎᐊᖏᓐᓇᖁᓪᓗᒋᑦ ᐊᐅᓚᑦᑎᔾᔪᑎᖏᑦ ᐊᒻᒪ 

ᒪᓕᒐᖏᓐᓄᑦ ᒪᓕᑦᑎᐊᖏᓐᓇᕐᓗᑎᒃ. 

 

o ᓄᓇᓯᐅᑎᒋᔭᐅᔪᑦ− ᑲᑎᖦᖢᒋᑦ $600,000 ᓂᐅᕕᕈᑕᐅᓂᐊᖅᑐᑦ ᓄᑖᒥᒃ ᐅᕝᕙᓘᓐᓃᑦ 

ᐊᓯᔾᔨᖅᑕᐅᔾᔪᑎᓂᒃ ᓄᓇᓯᐅᑎᓂᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᖅᑐᑦ ᓱᕋᖅᓯᒪᔪᓂᑦ 

ᖃᐅᔨᓴᖅᑎᓪᓗᒋᑦ, ᐱᓕᕆᐊᖑᓂᐊᖅᑐᓂᒃ ᑲᔪᓯᑎᑦᑎᓪᓗᑎᒃ, ᐃᓂᒋᔭᐅᔪᓄᑦ ᐅᐸᒍᑎᓪᓗᑎᒃ 

ᑐᐊᕕᕐᓇᖅᑐᖃᓕᕌᖓᓪᓗ ᑲᒪᑎᓪᓗᒋᑦ. 

 

o ᐅᖅᓱᐊᓗᓕᕆᔨᒃᑯᓐᓂ ᒥᑭᑦᑐᑦ ᐊᑭᑐᔫᑎᑦ− ᑲᑎᖦᖢᒋᑦ $1,000,000 ᑐᕌᖓᔪᑦ 

ᐅᖅᓱᐊᓗᖃᐅᑎᓄᑦ ᓯᐊᒻᒪᒃᑎᖅᑕᐅᔪᓪᓗ  ᓄᑖᙳᕆᐊᖅᑕᐅᓂᐊᖅᑐᑦ ᐅᖅᓱᐊᓗᓕᕆᔨᒃᑯᓐᓂ 

ᐊᐅᓚᑕᐅᔪᑦ. 

 

o ᐃᖏᕐᕋᔪᓕᕆᔨᒃᑯᑦ − ᑲᑎᖦᖢᒋᑦ $2,100,000 ᓴᓂᕐᕙᒃᑕᐅᓯᒪᔪᑦ ᓂᐅᕕᕈᑕᐅᓗᑎᒃ ᒥᕝᕕᖕᒥ 

ᖃᐅᔨᓴᕈᑎᓄᑦ ᓄᓇᓯᐅᑎᓂᒃ ᐊᒻᒪ ᐱᖁᑎᓄᑦ ᐃᓚᒃᓴᖏᓐᓂᒃ, ᐊᒻᒪ ᐃᒡᓗᕐᔪᐊᓂᒃ 

ᖃᐅᔨᓴᕐᓂᕐᒧᑦ, ᖃᐅᔨᓴᕐᓂᕐᒧᑦ, ᐊᒻᒪ ᐋᖅᑭᒃᓯᒪᓂᒃᓴᖓᓄᑦ ᐱᓕᕆᐊᖑᔭᕆᐊᓕᖕᓄᑦ 

ᐱᐅᓯᒋᐊᕈᑎᒃᓴᓄᑦ ᐱᓕᕆᐊᓄᑦ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔾᔪᑎᓄᑦ.  

 

• $4,000,000−ᓂᒃ 2027-2028−ᒧᑦ ᐃᓇᖐᔾᔪᑕᐅᓂᐊᖅᑐᑦ ᓄᑕᐅᙱᑦᑐᓂᒃ ᐱᖁᑎᓂᒃ 

ᓄᑖᙳᕆᐊᖅᑎᑦᑎᓂᕐᒧᓪᓗ ᐱᖁᑎᓂᒃ ᓄᓇᓕᖕᓂ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ 

ᖃᕆᑕᐅᔭᖃᕐᕕᖕᓂᒡᓗ. ᖃᕆᑕᐅᔭᓕᕆᔾᔪᑎᑦ ᐱᓕᕆᔾᔪᑎᓪᓗ ᓄᓇᕗᑦ ᒐᕙᒪᖓᓂ ᐃᖏᕐᕋᑎᑦᑎᔾᔪᑕᐅᕗᑦ 

ᐃᑲᔪᖅᐸᒃᖢᑎᒡᓗ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ.  

 

• $2,000,000 ᑐᕌᖓᔪᖅ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᓯᕕᒻᒧᑦ/ᑐᓴᕋᑦᓴᓄᑦ ᓄᑖᙳᖅᐸᓪᓕᐊᔪᓄᑦ 

ᓴᓇᒪᓂᖓᓄᑦ ᑮᓇᐅᔭᐃᑦ, ᐃᑲᔪᖅᑐᐃᔪᑦ ᐸᕐᓇᓂᕐᒧᑦ ᐊᒻᒪᓗ ᓴᓇᒪᓂᖓᓄᑦ ᓄᓇᕗᒻᒥ ᒐᕙᒪᒃᑯᓕᒫᖏᓐᓄᑦ 

ᑐᓴᕋᑦᓴᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᕆᑕᐅᔭᓕᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ.  

 

• $5,000,000 ᐊᑐᖅᑐᐊᖅᑎᓄᑦ ᐱᐅᓯᒋᐊᕈᑎᓄᑦ ᑮᓇᐅᔭᐃᑦ ᐱᖓᓱᓄᑦ ᐊᓪᓚᕝᕕᓐᓂ 

ᓄᑖᙳᕆᐊᕈᑎᒃᓴᓄᑦ, ᒪᕐᕉᒃ ᖃᒪᓂ'ᑐᐊᕐᒥ ᐊᑕᐅᓯᕐᓗ ᐃᖃᓗᓐᓂ.  

 

• $2,000,000 ᓯᕗᒻᒧᐊᒍᑎᒃᓴᑦ ᓱᕋᒃᑎᕆᓂᕐᒧᑦ ᓴᓗᒻᒪᖅᓴᐃᓂᕐᒧᓪᓗ ᐊᑐᕈᓐᓃᖅᑐᓄᑦ ᐃᓪᓗᓄᑦ, 

ᑲᑎᓪᓗᒋᑦ ᑕᓪᓕᒪᐃᑦ ᐱᓕᕆᐊᑦᓴᐃᑦ, ᐊᑕᐅᓯᖅ ᐱᓕᕆᐊᑦᓴᖅ ᐊᑐᓂ ᐊᕐᕕᐊᓂ, ᖃᒪᓂ'ᑐᐊᕐᒥ, 

ᐃᒡᓗᓕᒻᒥᓪᓗ, ᐊᒻᒪᓗ ᒪᕐᕉᒃ ᐱᓕᕆᐊᑦᓴᐅᔫᒃ ᓴᓂᑭᓗᐊᕐᒥ. 

 

• $310,000 ServiceNow ᓄᑖᙳᕆᐊᖅᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ. 

 

ᐃᒃᓯᕙᐅᑖᖅ, ᐱᓕᕆᐊᑦᓴᐃᑦ ᓇᓗᓇᐃᖅᑕᐅᓯᒪᔪᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ 

2027-2028 ᐊᑭᑐᔪᑦ ᐊᑐᖅᑐᒃᓴᐃᑦ ᐸᕐᓇᐅᑎᖏᑦ ᑕᑯᒃᓴᐅᑎᑦᓯᕗᑦ ᐊᖏᕈᑎᒋᓯᒪᔭᑦᑎᓐᓂᒃ ᓴᖅᑭᑦᑎᔪᒪᓪᓗᑕ 

ᓄᓇᕘᒥ ᐱᕐᔪᐊᖑᓛᓂᒃ ᐊᐅᓚᔪᓐᓇᐅᑎᓄᑦ ᐱᔭᐅᔭᕆᐊᓕᓐᓂᒃ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᑦ ᐃᑲᔪᕐᓂᐊᖅᑐᑦ 

ᓄᓇᕗᑦ ᒐᕙᒪᒃᑯᑦ ᓇᒻᒥᓂᕆᔭᖏᓐᓂᒃ ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᐊᑐᖅᑕᐅᕙᑦᑐᓂᒃ, ᐱᐅᓯᕚᓪᓕᑎᑦᑎᓪᓗᑎᒃ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓂᒃ ᐊᒻᒪᓗ ᐱᖁᑎᓂᒃ, ᐊᒻᒪᓗ ᐱᕚᓪᓕᖅᑎᑦᑎᓪᓗᑎᒃ ᐱᓕᕆᕕᐅᑉ 

ᐱᔨᑦᑎᕋᕈᓐᓇᕐᓂᖓᓂᒃ ᓄᓇᓕᓐᓄᑦ, ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄ ᐊᒻᒪᓗ ᐃᓄᖕᓄᑦ ᓄᓇᕘᓕᒫᒥ. 

 

ᐃᒃᓯᕙᐅᑖᖅ ᖁᔭᓐᓇᒦᒃ ᐱᕕᖃᖅᑎᒃᑲᕕᙵ ᓴᖅᑭᑦᑎᔪᓐᓇᕐᓗᖓ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 

2027-2028-ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᒪᓕᒐᓕᐅᕐᕕᖕᒧᑦ. ᓂᕆᐅᒃᐳᖓ ᐊᐱᖅᑯᑎᒃᓴᔅᓯᓐᓂᒃ, 

ᐅᖃᐅᓯᒃᓴᔅᓯᓐᓂᒃ, ᑲᑐᔾᔨᖃᑎᒌᖏᓐᓇᕐᓂᐊᕐᓂᔅᓯᓐᓂᒡᓗ ᐱᓕᕆᖃᑎᒌᒃᑎᓪᓗᑕ ᐱᔨᑦᑎᕋᕈᒪᓪᓗᑕ ᓄᓇᕗᒻᒥᐅᓂᒃ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᒪᑐᐃᕈᑎᖃᖅᐹ? ᒥᔅᑕ ᒪᐃᒃ, 

ᐊᑏ’. 

 

ᒪᐃᒃ: ᐅᓪᓗᒃᑯᑦ. ᖁᔭᓐᓇᒦᒃ, ᒫᓐᓇ ᐱᕕᖃᖅᑎᑕᐅᒐᑦᑕ. ᐃᒃᓯᕙᐅᑖᖅ, ᒫᓐᓇ ᒪᑐᐃᕆᐊᕈᑎᓄᑦ ᐅᖃᐅᓯᔅᓴᓂᒃ 

ᐱᒋᐊᙳᓱᑉᐳᖓ ᑖᒃᑯᐊ ᑭᒡᒐᑐᕐᓗᒋᑦ ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐱᕙᓪᓕᐊᔪᓕᓂᕐᒧᓪᓗ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᑦ 2027-2028−ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ 

ᐱᓕᕆᕕᖓᓄᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ. 

 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᑕᐅᔪᒻᒪᑦ ᐄᐳᕈ 1, 2025-ᒥ, ᑭᖑᓂᑦᑎᐊᖓᓂ ᒐᕙᒪᒃᑯᑦ ᐱᓕᕆᕕᖏᓐᓂᑦ 

ᐊᓯᓃᕋᑖᖅᑎᓪᓗᒍ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᖁᑎᖏᑦ 2027-2028-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ $53.053-ᒥᓕᐊᓐ. ᐊᒥᓱᑲᓪᓚᐃᑦ ᐊᑭᑐᔪᖅᑐᖅᑐᑦ ᐱᓕᕆᓂᐅᔪᑦ ᐊᑖᓃᓕᖅᑐᑦ 

ᑖᒃᓱᒪ ᐱᓕᕆᕕᐅᔫᑉ ᐊᐅᓚᑕᐅᖃᑦᑕᔪᔪᑦ ᐱᓕᕆᕕᒋᔪᔭᖓᓄᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. 

(ᑐᓵᔨᑎᒎᓕᖅᑐᖅ) 

 

ᒫᑦᓯ 10, 2023, ᑕᐃᓐᓇ ᓄᓇᕗᒻᒥ ᒥᕝᕖᑦ 20-ᓄᑦ ᐊᕐᕌᒍᓄᑦ ᐊᑭᑐᔪᖅᑐᖅᑐᓂᑦ ᐱᔭᐅᒋᐊᓕᓐᓂᑦ ᖃᐅᔨᓴᕐᓂᕐᒥ 

ᓇᓗᓇᐃᖅᑐᐃᔾᔪᑎᑦ: 2020-2040 ᒪᓕᒐᓕᐅᖅᕕᒻᒨᖅᑕᐅᔪᒻᒪᑕ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐱᒻᒪᕆᐅᔪᑦ 

ᒥᕝᕕᓕᕆᓃᑦ ᐱᓕᕆᐊᖑᓂᖏᑦ ᐊᒻᒪᓗ ᑮᓇᐅᔭᐃᑦ ᐱᔭᐅᓯᒪᓂᖏᑦ ᑕᕝᕙᙵᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖃᖅᑎᑕᐅᓪᓗᑎᑦ.  

 

ᔮᓐᓄᐊᕆ 2026 ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑐᔅᓯᕋᕈᑎᒥᒃ ᓴᖅᑮᓚᐅᖅᓯᒪᒻᒪᑕ ᑖᔅᓱᒧᖓ 

ᑎᑎᕋᖅᑕᐅᔭᖅᑕᐅᓂᕆᒐᔭᖅᑕᖓᓄᑦ ᒥᕝᕕᒻᒧᑦ ᓄᑖᒧᑦ ᑕᐃᑲᓂ ᐊᕐᕕᐊᒥ. ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑖᔅᓱᒥᖓ ᑮᓇᐅᔭᖃᖅᑎᑦᑎᓂᐊᖅᑐᑎᒃ $21,800,000 ᑖᒃᑯᐊ ᐱᔾᔪᑎᒋᓪᓗᒋᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑎᑦ ᑕᒪᒃᑯᓄᖓ ᐊᑲᐅᓯᒋᐊᕈᑎᔅᓴᓄᑦ. ᑲᑎᒪᔨᕋᓛᑦ 

ᑎᓕᓯᒋᐊᖅᑯᑦ ᑖᒃᑯᓇᙵᑦ ᐃᖏᕐᕋᔪᓕᕆᔨᒃᑯᓐᓂ ᐱᓕᕆᒃᑲᓐᓂᖁᓪᓗᒋᑦ ᐱᔭᔅᓴᐅᔪᓐᓇᖅᑐᓂᒃ ᑖᔅᓱᒧᖓ 

ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖑᔪᓄᑦ.  

 

(ᑐᓵᔨᑎᒎᓕᖅᑐᖅ) ᓄᕕᐱᕆ 21, 2025, ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᔪᒻᒪᑕ ᓴᖅᑭᖅᓯᓂᕋᖅᑐᑎᒃ ᓄᑖᖑᔪᒥᑦ 

“$1.0 ᕕᓕᐊᓐ ᑖᓚᓂᑦ ᑐᕌᖓᔪᓂᑦ ᓄᑖᖑᔪᒧᑦ ᐅᑭᐅᖅᑕᖅᑐᒥ ᐱᖁᑎᕐᔪᐊᓕᐅᕐᓂᕐᒧᑦ ᑮᓇᐅᔭᐅᓂᐊᖅᑐᓂᑦ 

ᐃᑲᔪᖅᓰᒍᑎᐅᔪᓂᑦ ᒪᕐᕉᓐᓄᑦ ᑎᒥᐅᔫᓐᓄᑦ ᐊᑐᖅᑕᐅᔪᓐᓇᖅᑐᓂᑦ, ᐅᓇᑕᖅᑐᓴᐅᓐᖏᑦᑐᓄᑦ/ᓄᓇᓕᓐᓄᑦ ᐊᒻᒪᓗ 

ᐅᓇᑕᖅᑐᓴᒃᑯᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖏᓐᓄᑦ ᓴᓐᖏᓕᖅᑎᑦᑎᒋᐊᖅᑐᓂᑦ ᑲᓇᑕᐅᑉ 

ᓇᒻᒥᓂᖃᕐᓂᕆᔭᖓᓂᑦ, ᐱᔪᓐᓇᖅᓯᑎᑦᑎᓗᑎᓪᓗ ᐊᕕᑦᑐᖅᓯᒪᔪᓂ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᑲᓱᖅᑎᑦᑎᓗᑎᒃ 

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓪᓗ ᓄᓇᓕᖏᓐᓂᑦ.” ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ ᒐᕙᒪᒃᑯᑦ ᑐᒃᓯᕌᕆᓯᒪᔭᖏᑦ ᑕᕝᕙᓐᖓᑦ ᑮᓇᐅᔭᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᑐᔅᓯᕋᖅᑐᑦ 2027-2028 ᐊᑭᑐᔫᑎᓄᑦ ᐃᓚᖃᕐᒥᔪᑦ $1 ᒥᓕᐊᓐ ᑮᓇᐅᔭᐃᑦ ᑖᔅᓱᒧᖓ 

ᒥᑦᑕᕐᕕᐅᔪᓄᑦ ᐋᖅᑭᒋᐊᕈᑕᐅᓂᐊᖅᑐᓄᑦ ᑮᓇᐅᔭᖃᖅᑎᑦᑎᓂᕐᒥᒃ. ᐃᖏᕐᕋᔪᓕᕆᔨᒃᑯᑦ 2026-2027 ᐊᑭᑐᔫᑏᑦ 

ᐱᔾᔪᑎᒋᓪᓗᒋᑦ ᐃᓚᖃᕆᕗᑦ ᑮᓇᐅᔭᖃᖅᑎᑦᑎᓂᐊᕐᓗᑎᑦ ᑖᒃᑯᓄᖓ ᒐᕙᒪᒃᑯᑦ ᖃᐅᔨᓴᕐᓂᖏᖕᓄᑦ ᐊᒻᒪᓗ 

ᐃᓚᓕᐅᑎᓪᓗᒍ ᑖᓐᓇ ᓇᐅᔮᑦ ᒥᕝᕕᖓᑕ ᑕᑭᓪᓕᒋᐊᖅᑕᐅᓂᐊᕐᓂᖓ ᐊᒻᒪᓗ ᖃᐅᔨᓴᕐᓂᐅᓂᐊᖅᑐᖅ ᑖᔅᓱᒧᖓ 

ᖃᖓᑕᓲᖃᕐᕕᐅᔪᒧᑦ ᐃᓪᓗᓕᒻᒥ ᓴᓂᕋᔭᒻᒥᓗ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᒪᒃᑯᓇᙵᑦ 

ᑐᓴᖅᑎᑕᐅᖏᓐᓇᕐᓂᐊᖅᑐᒋᓪᓗᑎᑦ ᖃᓄᐃᓕᕐᒪᖔᑕ ᑖᒃᑯᐊ ᐱᓕᕆᐊᖑᔪᑦ.  

 

ᐊᒃᑑᕝᕙ 18 ᐱᓪᓗᒍ 2019, ᓄᓇᕗᑦ ᒐᕙᒪᒃᑯᑦ ᓴᖅᑮᓚᐅᖅᑯᑦ ᑐᔅᓯᕋᕈᑎᒥᒃ ᐱᔪᒪᔾᔪᑎᒥᒃ ᑐᔅᓯᕋᐅᑎᓂᑦ ᑖᒃᑯᓄᖓ 

“ᑐᓚᒃᑕᕐᕕᓕᕆᓂᕐᓄᑦ ᖃᐅᔨᓴᖅᑕᐅᓂᕆᒐᔭᖅᑕᖏᓐᓂᒃ.” ᑮᓇᐅᔭᖃᖅᑎᑦᑎᓂᖅ ᑖᔅᓱᒧᖓ ᐱᒻᒪᕆᐅᔪᒧᑦ 

ᑕᕝᕘᓈᖃᑦᑕᖅᑐᖅ ᑲᓇᑕᒥ ᐃᒪᕕᒻᒥ ᓴᐳᒻᒥᔭᐅᓂᖓᑕ ᐸᕐᓇᑕᐅᓯᒪᓂᖓᓂᒃ. (ᑐᓵᔨᑎᒎᓕᖅᑐᖅ) ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ ᓇᓗᓇᐃᖅᓯᓯᒪᔪᑦ ᕗᐊᓕ ᑲᓇᑕ ᐱᔨᑦᑎᕋᖅᑏᑦ ᑳᓐᑐᕌᒥᑦ 

ᐱᔪᒥᓂᐅᓂᕋᖅᑕᐅᓪᓗᓂ. ᑲᑎᒪᔩᑦ ᓇᓗᓇᐃᖅᓯᓚᐅᖅᐳᑦ ᑖᒃᑯᓄᖓ ᖃᐅᔨᓴᕈᑎᕕᓂᐅᔪᑦ 

ᑎᑎᕋᖅᑕᐅᓯᒪᓕᕐᓂᖏᓐᓂᒃ ᐱᓕᕆᕕᐅᑉ ᐃᑭᐊᖅᑭᕕᖓᒍᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ ᓂᕆᐅᓐᓂᐊᕆᕗᑦ 

ᑕᒪᒃᑯᓇᙵᑦ ᑐᓴᖅᑎᑕᐅᖃᑦᑕᕈᒪᓪᓗᑎᒃ. ᐱᓕᕆᐊᖑᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ ᐊᑐᓕᖅᑕᐅᖁᔭᐅᔪᓂᒃ.  

 

ᐋᒡᒌᓯ 4-ᖑᑎᓪᓗᒍ 2021 ᑲᓇᑕᐅᑉ ᐃᖏᕐᕋᔪᓕᕆᔨᖓᑦᑕ ᒥᓂᔅᑕᖓ ᓇᓗᓇᐃᖅᓯᓚᐅᖅᐳᖅ $40 ᒥᓕᐊᓐ 

ᑮᓇᐅᔭᑦ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓄᑦ ᑕᕝᕗᖓ ᑐᓚᑦᑕᕕᒻᒧᑦ ᕿᑭᖅᑕᕐᔪᐊᕐᒥ. ᐊᒻᒪᑦᑕᐅᖅ, 

ᐃᖏᕐᕋᔪᓕᕆᔨᒃᑯᑦ ᐊᖏᖅᑕᐅᓚᐅᖅᓯᒪᕗᑦ 2025-2026 ᐊᑭᑐᔫᑎᓄᑦ ᑖᓐᓇ $5,070,000.00 ᑖᔅᓱᒧᖓ 

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂ ᐱᓕᕆᐊᖑᓂᖓᓄᑦ. (ᑐᓵᔨᑎᒎᓕᖅᑐᖅ) ᓯᑎᐱᕆ 18, 2025-ᒥ, ᓄᓇᕗᑦ 

ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᑖᒃᓱᒪ ᐱᓕᕆᐊᖑᓂᖓ ᐊᐅᓪᓛᖅᑕᐅᓂᐊᕐᒪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐᑯᓐᓄᑦ. 

 

ᑖᒃᓱᒪ ᐱᓕᕆᕕᐅᔫᑉ ᓄᓇᓕᓐᓂ ᐃᖏᕐᕋᔪᓕᕆᓂᕐᒥ ᐱᒋᐊᖅᑎᑦᑎᓂᕐᒧᑦ ᐱᓕᕆᓂᐅᔫᑉ ᐊᑐᐊᒐᖓ ᑭᖑᓪᓕᖅᐹᒥ 

ᓄᑖᕈᕆᐊᖅᑕᐅᔪᒻᒪᑦ ᕕᕝᕗᐊᕆ 2023-ᒥ ᐊᒻᒪᓗ “ᐊᑐᕈᓐᓃᕕᒃᓴᖃᖅᑐᓂ” ᒫᑦᓯ 31, 2027-ᒥ. ᐅᐃᒍᖓ A 

ᐊᑐᐊᒐᐅᔪᒥ ᓇᓗᓇᐃᖅᑐᐃᓯᒪᒻᒪᑦ ᐱᓕᕆᕕᐅᔫᑉ ᐃᑲᔪᖅᓰᔾᔪᑎᖏᓐᓂᑦ ᑕᒪᒃᑯᓄᖓ “ᐊᑐᕆᐊᕐᓄᑦ ᐊᒻᒪᓗ 

ᓄᓇᓕᓐᓂ ᑐᓚᑦᑕᕐᕕᓐᓄᑦ ᐱᖁᑎᐅᔪᓄᑦ”. ᑕᐃᓐᓇᓗ ᐅᐃᒍᖓ B ᓇᓗᓇᐃᖅᑐᐃᓪᓗᓂ ᐱᓕᕆᕕᐅᔫᑉ 

ᐃᑲᔪᖅᓰᔾᔪᑎᖏᓐᓂᑦ “ᓄᓇᓕᓐᓂ ᑐᓚᑦᑕᖅᕕᓕᕆᓂᕐᒧᑦ ᐊᑭᑐᔪᖅᑐᖅᑐᓂᑦ ᐱᓕᕆᓂᐅᔪᓄᑦ”.  

 

ᐅᐃᒍᖓ B ᑕᐃᔭᐅᓂᖃᖃᑦᑕᓚᐅᖅᓯᒪᔪᖅ “ᒥᑭᔫᑎᓄᑦ ᐅᒥᐊᓄᑦ ᐅᖅᑯᐊᓕᓂᓕᐅᕐᓂᕐᒧᑦ ᐃᑲᔫᑎᑦ”. 

(ᑐᓵᔨᑎᒎᕈᓐᓃᖅᑐᖅ) ᑕᕝᕗᖓ ᐃᖏᕐᕋᔪᓕᕆᔨᒃᑯᑦ ᐱᒋᐊᕈᑎᒋᔪᓐᓇᕐᓗᒍ ᕿᒥᕐᕈᓂᕐᒥᒃ ᑖᔅᓱᒥᖓ ᒪᓕᒐᕐᒥᒃ ᐅᓇ 

ᑎᑭᓚᐅᙱᓐᓂᖓᓂᒃ ᒫᑦᓯ 31, 2026. 2022-2023 ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐊᐅᓚᑕᐅᓂᖏᓐᓄᑦ ᑕᒪᒃᑯᓄᖓ 

ᐱᓕᕆᐊᓄᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᐅᑉ ᐃᓗᐊᓂ ᓯᑏᕝᕙ 11, 2025.  

 

ᑖᒃᑯᐊ 2023-2024, 2024-2025 ᑖᓐᓇᓗ ᐃᓚᓕᐅᑎᓪᓗᒍ 2025-2026 ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᑖᓐᓇ ᓱᓕ 

ᐃᓪᓗᒧᑦ ᓴᖅᑭᖅᑕᐅᓚᐅᖅᓯᒪᙱᑦᑐᐃᑦ ᑖᒃᑯᐊ. ᐃᓚᒋᔭᐅᔪᑦ ᓂᕆᐅᒃᑭᕗᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᓴᖅᑭᑕᐅᖃᑦᑕᕆᐊᖃᕐᓂᖏᑦ ᐃᓪᓗᒧᑦ ᓈᒻᒪᓈᕆᐊᖃᑦᑕᖁᓪᓗᒋᑦ ᑕᒪᒃᑯᐊ ᐊᕐᕌᒍᓕᒫᖅᓯᐅᑏᑦ ᐅᓂᒃᑳᑦ ᑖᒃᑯᓄᖓ 

ᐊᐅᓚᑦᑎᔾᔪᑕᐅᔪᓄᑦ ᐱᒻᒪᕆᐅᔪᓄᑦ ᐱᓕᕆᐊᓄᑦ. ᐊᒻᒪᓗᑦᑕᐅᖅ, ᑖᒃᑯᓄᖓ ᑕᐃᒫᔅᓴᐃᓐᓈᕐᒥᔪᑦ ᐃᖏᕐᕋᔪᓕᕆᔨᒃᑯᑦ 

ᕿᒥᕐᕈᐊᕐᓂᖏᓐᓂᒃ ᐊᑐᐊᒐᖏᓐᓂᒃ. 

 

ᐋᒡᒌᓯ 13, 2019 ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕᖓᑦ ᐃᖏᕐᕋᔪᓕᕆᓂᕐᒧᑦ ᓇᓗᓇᖅᓴᓚᐅᖅᓯᒪᕗᖅ 

ᑮᓇᐅᔭᖃᖅᑎᑦᑎᓂᕐᒥᒃ ᑕᕝᕙᙶᖅᑐᓂᒃ (ᑐᓵᔨᑎᒎᓕᖅᑐᖅ) ᑲᓇᑕᒥ ᑕᐅᖅᓯᕋᐅᑎᖃᕐᓂᕐᒧᑦ ᐊᖅᑯᓯᐅᕈᑎᔅᓴᓂᑦ 

ᐊᒥᓱᑲᓪᓚᓐᓄᑦ ᐱᓕᕆᐊᔅᓴᓄᑦ  ᐱᖃᑕᐅᓪᓗᓂ ᖃᐅᔨᓴᖅᑕᐅᓂᖓ, ᑎᑎᕋᐅᔭᖅᑕᐅᓂᖓᓗ ᐊᕐᕌᒍᓕᒫᕐᒥ 

ᐊᑐᕆᐊᖑᖃᑦᑕᕋᔭᖅᑐᖅ ᑭᕙᓪᓕᕐᒥ ᐋᖅᑭᑎᖅᑕᐅᓂᖏᓐᓂᓪᓗ ᖃᖓᑕᓲᓄᑦ ᐃᑭᐅᕋᕐᕖᑦ 7-ᓂᒃ ᒥᕝᕕᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᑭᕙᓪᓕᖅ ᓄᓇᓕᓐᓅᖓᔪᖅ ᐊᑐᕆᐊᖅ ᖃᐅᓴᖅᑕᐅᒍᑎᖓ ᓴᖅᑭᖅᑕᐅᓚᐅᖅᑯᖅ ᐃᓪᓗᒧᑦ 

ᑕᕝᕗᖓ ᒪᓕᒐᓕᐅᕐᕕᒻᒧᑦ. ᑖᓐᓇᓗ ᐅᓂᒃᑳᖅ ᓇᓗᓇᐃᖅᓯᓚᐅᖅᑐᖅ ᑖᔅᓱᒪᑉ ᐊᑭᔅᓴᕆᒐᔭᖅᑕᖓᓂᒃ 

ᐱᓕᕆᐊᖑᔪᒪᔫᑉ ᒥᔅᓴᐅᓴᔅᓯᒪᓪᓗᒍ ᑕᒫᓂ $2.6 ᐱᓕᐊᓐ ᑮᓇᐅᔭᑦ.  ᑕᐃᒪ ᑖᒃᑯᐊ ᑲᑎᒪᔨᕋᓛᑦ 

ᓂᕆᐅᒋᔭᖃᑦᑎᐊᕆᕗᑦ ᑐᓴᖃᑦᑕᕈᒪᓪᓗᑎᑦ ᑖᒃᑯᐊ ᐱᓕᕆᐊᔅᓴᐃᑦ ᖃᓄᐃᓕᖓᓕᕐᒪᖔᑕ. ᑖᓐᓇᓗ ᐱᔾᔪᑎᒋᓪᓗᒍ 

ᒐᕙᒪᒃᑯᑦ ᐱᔭᔅᓴᕆᔭᖓ ᐃᑲᔪᖅᑐᐃᓂᕆᔭᖓ ᖁᕐᓗᖅᑐᐊᕐᔫᑉ ᐊᑐᕆᐊᔅᓴᖓᓂᒃ, ᐊᒻᒪ ᑐᓚᑦᑕᕐᕕᔅᓴᖓᓂ. 

 

ᐃᖏᕐᕋᔪᓕᕆᔨᒃᑯᑦ ᑐᔅᓯᕋᖅᐳᑦ 2027-2028 ᐊᑭᑐᔫᑎᓄᑦ ᐃᓚᖃᕆᕗᑦ $2,500,000.00 ᑮᓇᐅᔭᑦ 

ᑮᓇᐅᔭᖃᕈᑕᐅᓂᐊᖅᑐᑦ ᑖᒃᑯᓄᖓ ᐸᕐᓇᐃᓂᖏᓐᓄᑦ ᖃᐅᔨᓴᕈᑎᓄᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᐱᒋᐊᕈᓐᓇᖁᓪᓗᒍ ᓴᖅᑮᕙᓪᓕᐊᓂᕐᒥᒃ ᑕᕝᕗᖓ ᐃᓪᓗᒧᑦ ᓴᖅᑭᕆᐊᓕᓐᓂᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᕐᕌᒍᓕᒫᖅᓯᐅᑏᑦ, ᓇᓗᓇᐃᖅᓯᓯᒪᔪᑦ ᑐᓴᕈᑏᑦ ᐃᓱᒫᓘᑕᐅᔪᓂᒃ ᑖᒃᑯᐊ ᐱᓕᕆᐊᖑᕙᓪᓕᐊᖑᒪᔪᐃᑦ ᐊᒻᒪᓗ 

ᑕᒪᓐᓇ ᐱᔭᕇᖅᑕᐅᓂᖅᓴᖓ ᐸᕐᓇᑕᐅᓂᖓ ᖃᐅᔨᓴᖅᑕᐅᓂᒃᑯᑦ.  

 

ᒐᕙᒪᒃᑯᑦ ᑐᔅᓯᕋᖅᑐᑦ 2027-2028 ᐊᑭᑐᔫᑎᓄᑦ ᐃᓚᖃᕆᕗᑦ ᑖᔅᓱᒥᖓ ᒥᔅᓴᐅᓴᓪᓗᒍ $29.9 ᒥᓕᐊᓐ ᑮᓇᐅᔭᑦ 

ᑮᓇᐅᔭᖃᕈᑕᐅᓂᐊᖅᑐᑦ ᐱᓕᕆᐊᓄᑦ ᑖᒃᑯᓄᖓ ᐃᒥᖃᕆᐊᖃᕐᓂᕐᒧᑦ ᐊᒻᒪᓗ ᑕᒪᒃᑯᓄᖓ ᓴᖅᑭᕆᐊᓕᓐᓄᑦ 

ᑕᒪᒃᑯᓄᖓ ᐃᒥᓕᕆᓂᕐᓄᑦ. $5,250,000.00 ᑖᓐᓇ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᑦ ᑖᒃᑯᓄᖓ 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᔪᓕᕆᔨᒃᑯᓐᓄᑦ ᑕᒪᒃᑯᓄᖓ ᑲᔪᓯᐊᖏᓐᓇᖅᑐᓄᑦ ᐅᕝᕙᓘᓐᓃᑦ ᐊᓯᔾᔨᕆᐊᓕᓐᓄᑦ ᐅᕝᕙᓘᓐᓃᑦ 

ᐋᖅᑭᒋᐊᕆᐊᓕᓐᓄᑦ ᐱᖁᑎᕐᔪᐊᓄᑦ ᑕᐃᑲᓂ ᑲᖏᖅᓯᓂᕐᒥ ᐊᒻᒪᓗ ᖃᐅᓱᐃᑦᑐᒥ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᖁᑎᐅᔪᐃᑦ ᓇᒻᒥᓂᕆᔭᐅᒻᒪᑕ ᓄᓇᕗᑦ ᒐᕙᒪᖓᓄᑦ, ᒐᕙᒪᖓᑕ ᐱᒋᒻᒪᒋᑦ 

ᐊᒥᐊᒃᑯᖏᑦ ᑮᓇᐅᔭᐃᑦ ᐊᐅᓚᑕᐅᓂᐊᖅᑐᑦ ᓄᑖᖑᔪᒧᑦ ᐱᓕᕆᕕᐅᔪᒧᑦ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ. 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᐊᓪᓚᕝᕕᖓᓄᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᐅᖃᖅᓯᒪᒻᒪᑕ 

ᐅᓂᒃᑳᓕᐊᓂᒃ ᑐᓂᓯᓛᕐᖓᑕ ᒪᓕᒐᓕᐅᕐᕕᒻᒧᑦ 27−ᖑᓕᖅᑲᑦ ᐱᔾᔪᑎᖃᖅᑐᓂ ᐊᐅᓚᑕᐅᓂᕆᔭᖓᓂᒃ ᐃᒥᖅᑕᐅᓲᑦ 

ᐃᒦᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ ᓂᕆᐅᓐᓂᖃᑦᑎᐊᖅᐳᑦ ᑕᒪᔅᓱᒥᖓ ᑕᓚᕖᓴᒃᑯᑦ 

ᑕᑯᔅᓴᐅᓛᕐᓂᕐᒥᒃ ᑖᓐᓇ ᐱᔾᔪᑎᒋᓪᓗᒍ ᐅᓂᒃᑳᖑᔪᒪᔪᖅ. 

 

(ᑐᓵᔨᑎᒎᓕᖅᑐᖅ) ᔪᓚᐃ 4, 2024−ᒥ, ᑲᓇᑕᒥ ᓈᓚᐅᓯᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᑎᓕᕆᔨᒃᑯᑦ 

ᑲᒥᓴᓐᖓ ᓴᖅᑭᖅᓯᔪᒻᒪᑦ ᑐᓴᐅᑎᓕᕆᓂᕐᒧᑦ ᐋᖅᑭᑦᑕᒥᓂᖓᓂᑦ CRTC 2024-149-ᒥᑦ. ᑕᐃᓐᓇ ᐊᖅᑭᑦᑕᒥᓂᐅᔪᖅ 

ᓇᓗᓇᐃᖅᓯᔾᔪᑎᐅᓚᐅᖅᑐᖅ, ᐃᓚᖓᒍᑦ, ᑖᓐᓇ ᑲᒥᓴᐅᔪᖅ “ᐊᖏᖅᐳᖅ ᓄᓇᕗᑦ ᒐᕙᒪᖓᑕ ᑮᓇᐅᔭᓄᑦ 

ᑐᒃᓯᕋᐅᑎᖓᓂᑦ ᐃᓱᖃᕈᓐᓇᕐᓗᒍ $271.9 ᒥᓕᐊᓐ ᑖᓚᓂᑦ ᓴᓇᒍᓐᓇᓂᐊᕐᒪᑕ 1,300 ᑭᓛᒥᑕᓂᑦ ᑕᑭᓂᖃᖅᑐᒥᑦ 

ᐊᓕᒍᑯᑖᒥᑦ ᐃᓗᓕᓕᒻᒥᑦ ᓄᑭᓪᓚᐅᓯᖅᓯᓂᕐᒥᑦ ᑲᓱᖅᑎᑦᑎᓗᑎᒃ ᑎᓴᒪᓂᑦ ᐃᓄᐃᑦ ᓄᓇᓕᖏᓐᓂᑦ ᓄᓇᕗᒻᒥ.” 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐃᔅᓯᕚᖅᑎᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑮᓇᐅᔭᓂᒃ ᐊᖏᓚᐅᖅᓯᒪᔪᑦ 

$7,593,000.00 ᐅᖓᕙᕆᐊᖅᑕᐅᖁᔨᓪᓗᑎᑦ ᑭᕙᓪᓕᖅ, ᕿᑭᖅᑖᓗᒃ ᖃᕋᓴᐅᔭᕈᑎᒃᑯᑦ ᐊᑐᖅᑕᐅᒍᒪᒐᔭᖅᑐᒧᑦ 

ᐱᓕᕆᐊᕐᒧᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑐᒃᓯᕌᖏᑦ 2027-2028−ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᑕ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᐱᖃᓯᐅᔾᔨᓯᒪᓐᖏᒻᒪᑕ ᑮᓇᐅᔭᓂᑦ ᑐᕌᖓᔪᓂᑦ ᑭᕙᓪᓕᕐᒥᑦ 

ᕿᑭᖅᑖᓗᒻᒧᑦ ᐊᓕᒍᑯᑖᒥᑦ ᐃᓗᓕᓕᒻᒥᑦ ᓄᑭᓪᓚᐅᓯᖅᓯᓂᕐᒥᑦ ᐱᓕᕆᐊᖃᕐᓂᐅᔪᒧᑦ.  

 

ᐱᓕᕆᕕᐅᔫᑉ ᓇᓗᓇᐃᖅᑐᕈᑎᖏᑦ ᐱᓕᕆᐊᖑᔪᒧᑦ ᓇᓗᓇᐃᖅᓯᓯᒪᔪᑦ ᐊᑭᑐᔪᖅᑐᕈᑎᒃᓴᓂᑦ ᑮᓇᐅᔭᓂᑦ 

ᑐᒃᓯᕋᖃᑦᑕᕆᐊᖃᓛᕐᒪᑕ 2029-2030-ᒥ ᐊᒻᒪ 2030-2031−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ. ᖃᓄᒋ ᓄᓇᕗᑦ 

ᑐᓐᖓᕕᒃ ᑎᒥᖓ ᓇᒻᒥᓂᖃᖃᑕᐅᓛᕐᒪᖔᖅ ᐊᐅᓚᑦᑎᖃᑕᐅᒋᐊᖃᓛᕐᒪᖔᕐᓗ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᑦ ᐅᖃᐅᓯᒃᓴᒃᑲ ᐱᓪᓗᒋᑦ ᑐᒃᓯᕌᖑᔪᑦ 2027-2028-ᒥ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᓄᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᒃᑯᓪᓗ ᓄᓇᕗᒻᒥ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᑲᑎᒪᔩᑦ ᐅᖃᐅᔅᓯᓴᑐᐃᓐᓇᖃᖅᑳᑦ 

ᐊᐱᖅᓱᕆᐊᓚᐅᙱᓂᔅᓯᓐᓂ? ᐃᓵᑦᑐᖃᙱᒻᒪᑦ. ᒪᑉᐱᖅᑐᒐᖏᑎᒍᑦ ᕿᒥᕐᕈᒋᐊᓕᕐᓚᕗᑦ ᐊᑭᑐᔪᖅᑐᕈᑎᔅᓴᐃᑦ J-3 

ᒥᑦ ᐱᒋᐊᖅᑳᕐᓗᑕ. ᕿᒥᕐᕈᙳᓱᓕᕋᑦᑎᒍ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓂᒃ ᐊᐅᓚᔪᓐᓇᐅᑎᓕᕆᔨᒃᑯᓪᓗ 

ᐱᓕᕆᕕᖓᑦ. ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᒪᐃᒃ, ᐅᖃᕆᐊᕈᓐᓇᖅᓯᔪᑎᑦ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᑲᒃᑯᐊ ᑕᒫᓃᒻᒪᑕ ᐅᕙᒍᑦ ᓵᖓᓐᓂ. (ᑐᓵᔨᑎᒎᓕᖅᑐᖅ) 2027-

ᖑᑎᓪᓗᒍ, ᒐᕙᒪᒃᑯᑦ ᑐᔅᓯᕋᐅᑎᓕᐅᓚᐅᖅᓯᒪᒻᒪᑦ ᑲᓇᑕᒥ ᑕᐅᖅᓯᕋᕐᓂᕐᒧᑦ ᐊᖅᑯᑎᓕᐅᕈᑎᔅᓴᐃᑦ ᑮᓇᐅᔭᖏᓐᓂᑦ 

ᐊᐅᓪᓛᖅᑕᐅᖁᔨᓪᓗᑎᒃ ᑭᒻᒥᕉᑉ ᐸᓐᓂᑑᓪᓗ ᒥᕝᕕᖏᓐᓂᑦ ᐊᓯᐊᓄᖔᖅ.  

 

ᑕᐃᑲᓂ ᔫᓂ 2019-ᒥ, ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ $512,000-ᓂᒃ ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᓂᒃ 

ᐊᕐᕌᓂᓴᕐᓂᒃ ᓄᑖᒥᒃ ᐊᕐᕌᒍᒧᑦ ᐸᓐᓂᖅᑑᑉ ᒥᕝᕕᖓᑕ ᐊᐅᓪᓛᖅᑕᐅᒍᑎᔅᓴᖏᓐᓂᒃ. ᐅᓪᓗᒥᓕ ᑖᒃᑯᐊ 

ᖃᓄᐃᓕᖓᓕᖅᑲᒃ ᒪᕐᕉᒃ ᐱᒋᐊᖅᑎᑕᐅᓯᒪᔫᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᐱᒋᐊᕐᖓᕐᓂᖓᓂ 2017-ᓚᑎᓪᓗᒍ ᐅᖃᑲᒻᒪᖅᑲᐅᒐᕕᐅᒃ 

ᐊᕐᕌᒍᖓ. ᒥᓂᔅᑕ ᕼᐃᒃᔅ. 

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᒃᓯᕙᐅᑖᖅ, ᑕᒪᒃᑮᒃ ᑕᐃᒃᑯᐊ ᒥᕝᕖᒃ 

ᐅᖃᐅᓯᖃᑦᑕᖅᓯᒪᒻᒪᑎᒃ ᕿᒥᕐᕈᔭᐅᓂᐊᕐᓗᑎᒃ ᐊᐅᓪᓛᖅᑕᐅᒍᓐᓇᕐᒪᖔᑎᒃ, ᖃᐅᔨᓴᖅᑕᐅᓗᑎᒃ ᑕᐃᒫᒃ 

ᐅᖃᑦᑎᐊᕋᑖᕐᖓᒍ. ᑖᒃᑯᐊ ᐱᑐᖃᐅᓕᕐᖓᑕ ᖃᑦᑎᕌᕐᓂᐊᕐᓂᕋᐃᓯᒪᔪᒥᓃᑦ ᐅᐊᑦᑎᐊᕈ.  

 

ᐊᒻᒪᑦᑕᐅᖅ ᒪᓕᒐᓕᐅᖅᑎ ᑖᓐᓇ ᐊᐱᖅᓱᖃᑦᑕᔪᒻᒥᒻᒪᑦ ᐱᓕᕆᕕᕗᑦ ᐊᑭᖏᓐᓂᑦ ᖃᑦᑎᕌᓕᕋᔭᕐᒪᖔᖅ 

ᕿᒥᕐᕈᑲᓐᓂᕋᓱᓕᖅᑐᐃᑦ ᐸᓐᓂᖅᑑᑉ ᒥᕝᕕᖓᑕ ᐊᐅᓪᓛᖅᑕᐅᒍᑎᔅᓴᖏᓐᓂᒃ.  

 

ᑭᓯᐊᓂ ᒫᓐᓇ ᐃᓄᑑᑎᒍᓐᓇᕋᔭᙱᒻᒪᒍ ᓄᓇᕗᑦ ᒐᕙᒪᖓᑕ. ᑕᐃᒪᓕ $500-ᒥᓕᐊᓐᕌᕐᓂᐊᐸᓗᓚᐅᖅᓯᒪᒻᒪᑦ. 

ᐊᐅᓪᓛᖅᑕᐅᒐᓱᓐᓂᐊᖅᑲᑦ ᐱᖁᑎᓕᐅᖅᑕᐅᑲᓐᓂᕆᐊᖃᕋᔭᖅᑐᓂᓗ, ᑕᒪᒃᑯᐊ ᐱᖁᑎᓕᐅᕈᑎᓪᓗ ᐊᕐᕌᒍᓂᒃ 

ᑕᓪᓕᒪᓂᒃ ᐊᓂᒍᖅᑐᓂᒃ ᐊᑭᑦᑐᐹᓪᓕᖅᓯᒪᓪᓚᕆᑦᑐᐊᓘᒻᒪᑕ. ᑖᔅᓱᒥᖓᓗ ᑕᐃᔭᐅᓯᒪᔪᒥᒃ 

ᖁᑦᑎᓂᖅᓴᒻᒪᕆᐅᓕᕋᔭᕐᖓᑕ, ᒫᓐᓇᒃᑯᑦ ᐱᓕᕆᐊᕆᔾᔮᙱᓐᓇᑦᑎᒍ.  

 

ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇᓕᓴᐅᓂᖅᓴᐅᔪᓂᒃ ᐊᑭᒋᒐᔭᙳᐊᖅᑕᖏᓐᓂᒃ ᑲᒪᒋᔭᖃᕐᓂᐊᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᑎᖁᑎᓐᓃᒻᒥᔪᖅ ᒥᔅᑕ ᖃᑉᓗᑦᓯᐊᖅ, ᑲᔪᓯᒋᐊᕆᑦ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒎᓯ 13, 2019, ᒐᕙᒪᑐᖃᒃᑯᑦ ᒥᓂᔅᑕᖓ 

ᐃᖏᕐᕋᔪᓕᕆᓂᕐᒧᑦ ᐅᖃᔪᒻᒪᑦ ᑲᓇᑕᒥ ᐊᖅᑯᑎᐅᕙᑦᑐᓄᑦ ᑮᓇᐅᔭᓂᒃ ᓯᑕᒪᓄᑦ ᑐᕌᖓᓂᐊᕐᓗᓂ: 

ᓄᑖᙳᕆᐊᖅᑕᐅᓂᖓ ᐃᓚᒋᐊᖅᑕᐅᓂᖓ ᑲᖏᖅᓯᓂᕐᒥ ᒥᑦᑕᕐᕕᐅᑉ ᐅᑕᖅᑭᕕᐊ, ᐸᕐᓇᑕᐅᕙᓪᓕᐊᓕᕐᓂᖓ Grays 

Bay-ᒧᑦ ᐊᖅᑯᑎᑦᓴᖅ ᐊᒻᒪ ᑐᓚᑦᑕᖅᕕᔅᓴᖅ, ᖃᐅᔨᓴᕐᓂᖅ ᑎᑎᕋᐅᔭᕐᓂᕐᓗ ᓄᓇᓕᓐᓂᑦ ᐊᖅᑯᑎᐅᒍᓐᓇᕋᔭᖅᑐᓂᒃ 

ᑭᕙᓪᓕᕐᒥ, ᐊᒻᒪᓗ ᓴᖅᑮᓗᑎᒃ ᐃᑭᒋᐊᖅᑐᕐᕕᐅᒍᓐᓇᖅᑐᓄᑦ ᒪᔪᕋᐅᑎᓂᒃ.  

 

ᐅᑭᐅᖅ 2024-ᒥ, ᒪᓕᒐᓕᐅᕐᕕᒻᒥ ᐊᖏᓚᐅᖅᐳᑦ $1.06-ᒥᓕᐊᓐᓂᒃ ᑮᓇᐅᔭᓂᒃ ᐊᑭᑐᔫᑏᑦ ᐊᒥᐊᒃᑯᖏᓐᓂᒃ 

ᑭᕙᓪᓕᕐᒥ ᐊᖅᑯᑎᔅᓴᒧᑦ ᖃᐅᔨᓴᕈᑎᐅᓇᔭᖅᑐᒥᒃ. ᓯᑎᐱᕆ 2025, ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᑎᔅᓴᒧᑦ ᐅᓂᒃᑳᖅ 

ᐃᓪᓗᒨᖅᑕᐅᓚᐅᖅᓯᒪᕗᖅ. ᒫᓐᓇᒧᑦ ᑎᑭᑦᑐᒍ, ᖃᓄᐃᓕᖓᓕᖅᐸ ᑖᓐᓇ ᐱᔭᔅᓴᐅᔪᒫᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ, ᓂᕆᐅᔅᓵᓕᕋᑖᙱᓐᓇᒪ ᐊᐱᖅᑯᑎᒥᒃ, ᑕᐃᒪ ᐅᖃᖃᑎᖃᖅᓯᒪᑎᓪᓗᑕ ᑲᒪᒋᔭᐅᙱᒐᓛᑦᓯᒪᒻᒪᑦ.  

 

ᖃᐅᔨᓴᕐᓂᖅ ᑎᑎᕋᐅᔭᖅᓯᒪᓂᔅᓴᖓᑕ ᐃᓚᖓᓂᒃ ᓴᖅᑮᒍᑎᐅᓚᐅᖅᑐᖅ ᐊᕐᕕᐊᑦ, ᑲᖏᖅᖠᓂᖅ, ᑎᑭᕋᕐᔪᐊᖅ, 

ᐃᓪᓗᓕᒑᕐᔪᒃ, ᖃᒪᓂ’ᑐᐊᖅ ᐃᓚᐅᓪᓗᑎᒃ. ᑕᐃᒪ 720 ᑭᓛᒥᑐᒥᒃ ᐅᖓᓯᒃᑎᒋᒐᔭᕐᒪᑦ ᐊᖅᑯᑎᐊ 61 ᐃᑳᕈᑏᑦ, 71 

ᐃᑳᕐᕕᔅᓴᐃᑦ ᐅᐱᕐᖔᒃᑯᑦ.  

 

ᑖᓐᓇ ᓇᐃᓈᖅᓯᒪᔪᖅ ᐅᓂᒃᑳᖅ ᐅᑭᐊᒃᓵᖅ 2025-ᒥ ᓴᖅᑭᑕᐅᓚᐅᖅᓯᒪᔪᖅ. ᐊᒻᒪ ᒥᑦᑕᕐᕕᐅᑉ 

ᓅᑕᐅᒐᔭᕐᓂᖓᑦᑕᐅᖅ, ᓄᓇᕗᑦ ᓴᓇᒍᓐᓇᖅᑎᒋᒐᔭᕐᓂᖓᓪᓕ ᑕᐃᒫᒃ ᐊᖏᑎᒋᔪᒥᒃ ᐱᒻᒪᕆᐅᑎᒋᔪᒥᓪᓗ, 

ᑮᓇᐅᔭᓄᓪᓗ ᐊᑐᕆᐊᖃᕋᔭᖅᑕᖏᑦ ᓄᓇᕗᑦ ᒐᕙᒪᒃᑯᑦ ᓯᕗᒧᐊᕈᑎᒋᔪᓐᓇᕋᔭᙱᓇᑦᑎᒍ ᑲᑐᔾᔨᖃᑎᖃᙱᒃᑯᑦᑕ. 

ᒫᓐᓇ ᐱᕙᓪᓕᐊᕈᑎᔅᓴᑲᓐᓂᕐᒥᒃ ᕿᒥᕐᕈᙱᑲᐃᓐᓇᖅᑐᒍᑦ.  

 

ᑖᒃᑯᐊ ᑲᑐᔾᔨᖃᑎᒋᒐᔭᖅᑕᕗᑦ ᓵᑦᑎᓐᓄᐊᕈᑎᒃ ᐊᒻᒪᓗ ᑐᓴᖅᓯᒪᑦᑎᐊᓕᕈᑦᑕ ᐃᒻᒪᖄ ᐊᐃᑉᐹᓄᑦ 

ᖁᕝᕙᓯᓐᓂᖅᓴᒨᕆᐊᕋᔭᖅᐸᕗᑦ, ᒫᓐᓇ ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᕕᐱᕆ 21, 2025, ᒐᕙᒪᑐᖃᒃᑯᑦ ᑐᓴᖅᑎᑦᓯᔪᕗᑦ 

ᓴᖅᑮᓪᓗᑎᒃ ᓄᑖᒥᒃ, “$1.0-ᐱᓕᐊᓐᓂᒃ ᑮᓇᐅᔭᓂᒃ ᐅᑭᐅᖅᑕᖅᑐᒥ ᐱᖁᑎᔾᔪᐊᓕᕆᔾᔪᑎᔅᓴᓄᑦ ᐊᑐᖅᑕᐅᒐᔭᖅᑐᑦ 

ᐊᑕᐅᓯᐅᙱᑦᑐᓄᑦ ᑭᒃᑯᑐᐃᓐᓇᕐᓄᑦ ᓄᓇᓕᓐᓄᑦ ᐅᓇᓕᔅᓴᔭᒃᑯᓄᓪᓗ ᓲᖑᓯᕚᓪᓕᕈᑎᐅᓂᐊᖅᑐᒥᒃ ᑲᓇᑕᐅᑉ 

ᓄᓇᖃᕐᓂᖓᓂᒃ ᓄᓇᓕᓐᓂᓪᓗ ᐊᕕᒃᑐᖅᓯᒪᔪᓂᒃ ᐱᕙᓪᓕᐊᓂᖃᕐᓗᓂ ᑮᓇᐅᔭᑎᒍᑦ ᓄᓇᖃᖅᑳᖅᑐᓄᓪᓗ.”  

 

ᖄᒃᑲᓐᓂᐊᒍᑦ ᑲᖏᖅᓯᓂᕐᒥ ᒥᑦᑕᕐᕕᖓᑕ ᓴᓇᒋᐊᖅᑕᐅᓂᔅᓴᕆᒃᑲᓐᓂᕋᔭᖅᑕᖓ, ᐱᓕᕆᕝᕕᓯ ᑐᓂᓯᓯᒪᓕᖅᐸᑦ 

ᑮᓇᐅᔭᓂᒃ ᑐᒃᓯᕋᐅᑎᓂᒃ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ, ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ, 

ᐅᖃᕐᒪᒍᓗ ᐱᓕᕆᐊᕆᓚᐅᖅᑕᑎᓐᓂᒃ ᑲᖏᖅᓯᓂᕐᒥ ᓄᑖᒥᒃ ᐅᑕᖅᑭᕝᕕᒃᓴᖓᑕ ᒥᑦᑕᕐᕕᐅᑉ. ᑕᐃᒃᑯᐊ 

```ᑕᐃᑰᓈᖅᐸᓚᐅᖅᑐᑦ ᐅᑕᖅᑭᕕᖓᑎᒍᑦ ᐱᐊᓂᑦᑕᐅᓰᑦᑎᐊᕋᓗᐊᕐᒥᔪᖓᑦᑕᐅᖅ ᓄᑖᖑᓛᖅᑐᒥᒃ.  

 

ᐃᒃᓯᕙᐅᑖᖅ, ᒫᓐᓇ ᑖᔅᓱᒪ ᐊᑖᓄᑦ ᑐᒃᓯᕋᖅᓯᒪᙱᒃᑲᓗᐊᖅᑐᒍᑦ. ᓱᓕᒃᑲᓐᓂᖅ ᑭᓯᐊᓂ ᓇᐃᓈᕐᓗᒋᖅᑲᐃ 

ᑭᑐᑯᓗᐃᑦ. ᐱᓕᕆᖃᑎᖃᖅᑎᓪᓗᑕ ᐱᓗᐊᖅᑐᒥᒃ ᐅᓇᓕᑦᓴᔭᒃᑯᓐᓂᒃ ᑲᓇᑕᒥ, ᐃᓚᖏᑦ 

ᖃᓕᕇᑦᑎᖃᑦᑕᖅᓯᒪᒻᒥᒻᒪᑕ ᐱᓕᕆᐊᒃᓴᑦ. ᑕᕝᕙ ᐃᓚᖏᑦ ᐱᔭᒃᓴᖏᓐᓂ ᐱᓇᓱᔅᓯᒪᕗᒍᑦ 

ᐱᕚᓪᓕᕈᑎᒃᓴᑲᓐᓂᐅᒐᔭᖅᑐᓄᑦ. 

 

ᓯᕗᒧᐊᕈᑎᖃᕋᓱᑦᑎᓪᓗᑕ ᐊᔾᔨᒌᙱᑦᑐᓂᒃ ᑐᓂᔭᐅᔪᓂᒃ ᓇᓗᓇᐃᖅᑕᐅᒍᓐᓇᖅᑐᓂᒃ ᐱᓇᓱᒍᓐᓇᕌᖓᑦᑕ 

ᑕᐃᒪᐃᖃᑦᑕᖅᐳᒍᑦ.  

ᐊᒻᒪ ᐊᐃᑉᐹᓄᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᐅᔭᖅ ᑐᓂᓯᕋᑖᔪᒻᒥᔪᒍᑦ ᐱᖁᑎᔅᓴᐃᑦ ᐃᓂᔅᓴᖏᓐᓄᑦ ᐅᖅᓱᖅᑑᒥ, 

ᐊᐅᓱᐃᑦᑐᒥ ᑰᒑᕐᔪᒻᒥᓗ, ᓴᓂᑭᓗᐊᕐᒥᓗ, ᐊᔾᔨᒌᙱᑦᑐᓄᓪᓗ ᓄᓇᓂᒃ ᐊᒻᒪ ᓴᐃᒍᑦᓴᕆᒐᔭᖅᑕᖏᓐᓂᒃ ᒥᑦᑎᒪᑕᓕᒻᒥ. 

ᑖᓐᓇ ᑐᒡᓕᐊᓄᑦ ᑐᕌᖓᒐᔭᖅᑐᖅ ᑮᓇᐅᔭᖃᕈᑎᐅᔪᓂᒃ ᑖᒃᑯᓇᙵᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᓐᓄᑦ ᐱᓕᕆᐊᒃᓴᓄᑦ ᐸᕐᓇᑉᐱᓯ ᑐᒃᓯᕋᕋᓱᒍᒫᖅᐱᓯ 

ᒐᕙᒪᑐᖃᒃᑯᑦ ᑮᓇᐅᔭᖁᑎᒋᓕᖅᑕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᑐᒡᓕᐊᓂ ᐅᑭᐅᖅᑕᖅᑐᒥ 

ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖁᑎᐅᔪᓂᒃ ᐱᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ, ᓱᓕᓕ ᐊᐱᖅᑯᑎᖃᖅᑐᑎᑦ? ᑯᔪᓯᒋᑦ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2022-2023 ᐊᕐᕌᒍᑕᒫᖅᓯᐅᑎᓯ ᐊᐅᓚᓂᕆᔭᖏᑕ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓇᓱᒃᑕᐅᔪᑦ ᐃᒡᓗᒧᑦ ᓴᖅᑭᑕᐅᓚᐅᖅᓯᒪᕗᖅ ᓯᑎᐱᕆ 11, 2025-ᒥ. 

ᖃᖓᒃᑯᓪᓕ ᑖᒃᑯᐊ 2023-2024, 2024-2025 ᐊᒻᒪᓗ 2025-2026 ᐊᕐᕌᒍᑕᒫᖅᓯᐅᑏᑦ ᓴᖅᑭᑕᐅᓕᕈᒫᖅᐸᑦ 

ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᑭᓯᕝᕕᒋᖅᑳᕆᐊᖃᕐᓂᐊᖅᑕᒃᑲ 

ᐱᓕᕆᔨᒃᑲ ᐅᑎᕐᕕᒋᓛᕐᓗᑎᑦ, ᒪᕐᕉᖅᑰᖅᑑᒃ ᑎᑎᕋᖅᓯᒪᔪᐃᑦ ᑐᓂᔭᐅᕌᓂᒃᓯᒪᔪᑦ ᐃᒡᓗᒨᖅᑕᐅᓯᒪᙱᑐᐃᓐᓇᖅᑐᑦ. 

ᐱᓕᕆᔨᒃᑲ ᐅᖃᖃᑎᒋᖅᑳᕐᓂᐊᖅᑕᒃᑲ, ᑭᖑᓂᐊᓂ ᑲᑎᒪᓂᑦᑕ; ᑭᖑᓂᒃᑲᓐᓂᐊᒍᓪᓘᓐᓃᑦ ᐃᑲᓂᒃᑲᓐᓂᖅ. 

ᒪᕐᕉᖏᓛᒃ ᑐᓂᔭᐅᕌᓂᒃᓯᒪᔫᒐᓗᐊᑦ ᑕᐃᒪᐃᒻᒪᖔᑦ ᑐᑭᓯᖅᑳᕆᐊᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐊᑐᐊᒐᖅ 

ᐅᖃᖅᓯᒪᒻᒪᑦ, “ᐃᖏᕐᕋᔪᓕᕆᔨᒃᑯᑦ ᓄᑖᒥᒃ ᕿᒥᕐᕈᓂᖃᕐᓂᐊᖅᐳᑦ ᐊᑐᐊᒐᕐᒥᒃ ᒫᔅᓯ 31, 2026 

ᑭᖑᓂᐊᓂᐅᙱᑦᑐᖅ.” 

 

ᑭᓱᑦ ᐊᓯᔾᔨᕈᑎᐅᓪᓚᑦᑖᖅᓯᒪᕙᑦ ᐊᑐᐊᒐᐅᖁᔭᐅᒐᔭᙳᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ, ᐊᑏᒎᖅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖅᑐᖃᓪᓚᕆᑦᓯᒪᖅᑰᖏᑦᑑᒐᓗᐊᖅ, ᑭᓯᐊᓂ 

ᐊᑐᓕᖁᔭᐅᔪᓂᒃ ᖃᓄᖅ ᐊᖑᒪᑦᑎᐊᕋᓗᐊᕐᒪᖔᖅ ᑐᕌᒐᕆᔭᒧᑦ, ᓄᓇᓕᒃ ᖃᓄᖅ ᐱᓕᕆᓯᒪᒻᒪᖔᑦ ᐊᒻᒪᓗ 

ᓄᓇᓕᐅᔪᖅ ᓄᐃᑦᑎᑲᓐᓂᕐᓂᐊᕐᒪᖔᑦ ᓄᓇᓕᖁᑎᖏᓐᓄᑦ ᐃᖅᑲᓇᐃᔭᖅᑎᓄᓪᓘᕝᕙ. 

ᑐᑭᒧᐊᑦᑎᐊᓂᖅᓴᐅᓕᖁᓪᓗᒋᑦ ᐊᑐᖅᑕᐅᕙᓐᓂᖏᑦ, ᑖᒃᑯᐊ ᓴᖅᑭᓗᐊᙳᐊᖅᓯᒪᔪᑦ ᐅᕙᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᓇᓕᖅᑲᖁᑎᖏᑦ ᒥᑭᔫᑎᓄᑦ ᐅᖅᑯᐊᖅᑎᕕᔅᓴᓄᑦ 

ᓯᔾᔭᒥ ᑖᒃᑯᐊ ᓄᓇᓕᓐᓂ ᑐᓚᑦᑕᕕᔅᓴᐃᑦ ᐱᓪᓗᒋᑦ, “ᑐᓴᕈᑎᖃᓚᐅᖅᐳᖅ ᕼᐋᒻᒪᓚᒃᑯᓐᓂᒃ ᐄᐳᕆᒥ 

ᐊᕐᕌᒎᓛᖅᑐᒧᑦ.” 

 

ᑕᐃᒪᓕ ᖃᖓᒃᑯᑦ ᑎᑎᖅᑲᐃᑦ ᓴᖅᑭᑕᐅᓛᖅᐸᑦ 2026-2027 ᑖᒃᑯᓄᖓ ᑐᓂᔭᐅᓗᑎᒃ ᓄᓇᓕᓐᓄᑦ, ᖃᑦᓯᓪᓗ 

ᑐᒃᓯᕋᖅᓯᒪᓕᖅᐸᑦ ᒫᓐᓇᒧᑦ ᑎᑭᒃᑐᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᐱᕆᒥ ᓴᖅᑭᑕᐅᕙᑦᑐᑦ ᑐᓂᔭᐅᕙᑦᑐᑦ 

ᐊᕐᕌᒍᑕᒫᑦ. ᓵᓐᓃᓪᓚᑦᑖᖏᒻᒪᑕ ᓇᓪᓕᖏᑦ ᓄᓇᓖᑦ ᐊᖏᖅᑕᐅᓚᐅᕐᒪᖔᑕ ᑐᒃᓯᕋᖅᓯᒪᔪᑦ. ᑎᑎᕋᖅᓯᒪᔪᒃᑯᑦ 

ᑭᐅᔾᔪᑎᓐᓄᑦ ᐃᓚᓕᐅᑎᓛᖅᐸᕋ, ᓇᓪᓕᐊ ᓄᓇᓖᑦ ᑐᒃᓯᕋᓚᐅᖅᐸᑦ ᓇᓪᓕᐊᓪᓗ ᐊᖏᖅᑕᐅᓚᐅᖅᐸᑦ. ᐋᒡᒐᐃ’, 

ᑕᕝᕙ ᓵᓐᓃᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᑕᖅᑭᑦᑎᐊᕋᕕᑦ.  

 

ᐊᕐᕕᓂᓖᑦ ᓄᓇᓖᑦ ᑮᓇᐅᔭᖅᑖᕋᓱᓚᐅᖅᑐᑦ $500,000-ᑖᓚᒧᑦ ᑎᑭᑦᑐᒍ. ᐊᕐᕕᐊᑦ ᑐᓚᑦᑕᕐᕕᖓ 

ᐱᐅᓯᒋᐊᕈᑎᑦᓴᖓᑦ, ᐃᒡᓗᓕᒑᕐᔪᒃ ᐳᑦᑕᓲᓂᒃ ᑐᓚᑦᑕᕐᕕᒻᒧᑦ, ᐊᒻᒪᓗ ᐃᒡᓗᓕᒻᒥ ᐳᑦᑕᔪᓂᑦᑕᐅᖅ ᑐᓚᕝᕕᓐᓂ, 

ᑭᒻᒥᕈᕐᒥᓪᓗ ᐅᖅᑯᐊᕐᕕᒃᓴᕋᓛᒧᑦ, ᐊᒻᒪ ᓇᐅᔮᑦ ᑐᓚᑦᑕᕐᕕᒃᓴᒧᑦ ᐊᒻᒪᓗ ᐅᒥᐊᓄᑦ ᑐᓚᒋᐊᖅᑐᕐᕕᐅᕙᑦᑐᒧᑦ 

ᐋᖅᑭᒋᐊᕈᑎᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ, ᐊᑏᒎᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓂᐊᓕᖅᖢᒍ. 2018−ᒥ, ᒐᕙᒪᑐᖃᒃᑯᑦ 

ᑐᓴᖅᑎᑦᓯᔪᕗᑦ ᑖᒫᓂ $4.73 ᒥᓕᐊᓐ ᑮᓇᐅᔭᓂᒃ ᑮᓇᐅᔭᖃᓕᕐᓂᖓᓐᓄᑦ ᐊᑦᑕᓇᖅᑕᐃᓕᔾᔪᑎᓂᑦ ᐱᖁᑎᓂᒃ 

ᐊᒻᒪᓗ ᓴᓇᔭᐅᓗᐊᖅᑐᓂᒃ ᑐᓚᑦᑕᕕᑦᓯᐅᑎᓂᒃ ᐅᑭᐅᖅᑕᖅᑑᑉ ᓄᓇᓕᖏᓐᓂ ᐊᒻᒪ ᑕᓪᓕᒪᐅᓪᓗᑎᑦ ᑖᒃᑯᐊ ᓄᓇᓖᑦ 

ᐃᓱᒪᒋᔭᐅᓪᓗᑎᑦ ᐸᕐᓇᑕᐅᓪᓗᑎᑦ. ᑖᒃᑯᐊ ᐊᑐᖅᑕᐅᒐᔭᕈᑎᑦ ᒐᕙᒪᑐᖃᒃᑯᓐᓂ “ᖃᐅᔨᓴᕐᓂᖃᒻᒪᕆᓕᕋᔭᖅᑐᑦ 

ᐊᑕᖏᖅᑐᒥ ᓄᓇᓕᓐᓂ.”  

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᑑᕝᕙ 18, 2019−ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᒪᓂᒪᑎᑦᓯᔪᕗᑦ 2019−ᒥᒃ 65-ᒧᑦ ᐊᑕᖏᖅᑐᒥᒃ 

ᑕᕆᐅᖅᓯᐅᑎᓄᑦ ᖃᐅᔨᓴᕈᑏᑦ ᓴᓇᒋᐊᓕᓐᓄᑦ ᖃᐅᔨᓴᕐᓂᕐᒥᒃ. ᐃᓱᓕᔪᕗᖅ ᓄᕖᕝᕙ 18, 2019. ᑐᓴᕋᔅᓴᐃᑦ 

ᐊᓪᓚᑕᐅᔪᑦ ᑖᒃᑯᐊ ᐆᐊᓕ ᑲᓇᑕᑉ ᐱᔨᑦᑎᕋᖅᑎᒃᑯᑦ ᑐᓂᔭᐅᓚᐅᖅᐳᑦ.  

 

ᑖᒃᑯᐊ ᖃᐅᔨᓴᕐᓃᑦ ᐱᐊᓂᒃᑕᐅᓯᒪᓕᖅᐹᑦ ᖃᖓᒃᑯᓪᓗ ᐃᒡᓗᒧᑦ ᐅᓂᒃᑳᑦ ᓴᖅᑭᑕᐅᓛᖅᐹᑦ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ, ᑲᔪᓯᒋᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑕᑯᑲᐃᓐᓇᕋᒃᑲ ᖃᐅᔨᓴᖅᓯᒪᓂᖓ 

ᐱᐊᓂᒃᓯᒪᔪᖅ ᐅᖃᓵᕐᒪᑦ ᐊᓪᓚᑦᑕᐅᕙᑦᑐᑦ ᐃᑭᐊᖅᑭᕕᑦᑎᓐᓂ ᐊᖏᔪᑲᓪᓚᐅᓪᓗᓂ ᑎᑎᕋᖅᑕᐅᓯᒪᔪᑦ ᐃᒫᒃ 

ᒫᓐᓇᒃᑯᑦ ᐃᓪᓗᒨᒍᓇᐃᑦᑑᔪᖅ ᑭᓯᐊᓂ ᑐᕌᕈᑎᖓᓄᑦ ᑐᓂᒍᓐᓇᖅᑕᕋ ᐊᑐᐃᓐᓇᐅᕗᓪᓕ ᐃᑭᐊᖅᑭᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᐱᖅᑯᑎᒃᓴᐃᑦ? ᒥᔅᑕ ᑕᖅᑐ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2025−2026 ᐊᑭᑐᔪᖅᑐᕈᑎᒃᓴᐃᑦ ᓇᓕᖅᑯᑕᖅᑕᐅᓯᒪᔪᑦ 

$5.070-ᒥᓕᐊᓐ ᑮᓇᐅᔭᓂᒃ ᐃᓚᖃᖅᑐᑦ ᕿᑭᖅᑕᕐᔪᐊᕐᒥ ᑐᓚᒃᑕᕐᕕᒃᓴᖅ ᐱᓪᓗᒍ. ᓯᑏᕝᕙ 18, 2025-ᖑᑎᓪᓗᒍ, 

ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᑐᑦ ᑖᓐᓇᒎᖅ ᑐᓐᓂᖅᑯᑕᐅᓚᐅᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐ−ᒃᑯᓐᓄᑦ. 

 

ᒫᓐᓇ ᑖᓐᓇ ᑐᓂᔭᐅᕙᓪᓕᐊᓂᖓ ᕿᑭᖅᑕᓂᒃᑯᓐᓄᑦ ᖃᓄᐃᓕᖓᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓱᓕᔪᖅ. ᑎᑎᕋᐅᔭᖅᑕᐅᓯᒪᓂᖓ ᐊᒻᒪᓗ 

ᐃᖅᑲᓇᐃᔮᕆᔭᐅᓯᒪᔪᖅ ᐅᓪᓗᒥᒧᑦ ᑎᑭᖦᖢᒍ ᑕᐃᑲᓂ ᕿᑭᖅᑖᓗᒻᒥ ᑐᓚᒃᑕᕐᕕᖕᒥ ᓄᓇᕗᑦ ᒐᕙᒪᒃᑯᑦ 

ᑎᒍᒥᐊᓚᐅᖅᑕᕋᓗᐊᖓᑦ ᓂᕈᐊᕐᓇᐅᓚᐅᙱᑦᑎᓪᓗᒍ ᑐᓐᓂᖅᑯᑎᒋᔭᐅᓚᐅᖅᑐᖅ ᕿᑭᖅᑕᓂᒃᑯᓐᓄᑦ.  

 

ᐅᕙᒎᔪᓐᓃᖅᑐᖅ. ᑖᒃᑯᐊ ᐱᓕᕆᐊᕆᔭᐅᓂᐊᖅᑐᑦ ᐊᖏᖅᑕᐅᓯᒪᓂᖏᖕᓄᑦ ᒪᓕᒡᓗᒋᑦ ᐱᓕᕆᐊᕆᔭᐅᓂᖓ 

ᐊᓯᔾᔨᖅᓯᒪᓪᓚᕆᓕᖅᑐᖅ ᑐᓐᓂᖅᑯᑎᒋᔭᐅᔪᒪᓕᓚᐅᖅᖢᓂᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᖕᓄᑦ. ᒫᓐᓇ 

ᑕᐃᒪᐃᓕᖓᔪᖅ ᐅᓪᓗᒥᒧᑦ. ᐋᔩᖃᑎᖐᓐᓂᒃᑰᕈᑎᒋᔭᐅᓪᓗᓂᓗ ᖃᓄᖅ ᑕᒪᓐᓇ ᓯᕗᒧᐊᒃᐸᓪᓕᐊᑎᑕᐅᓂᐊᕐᒪᖔᖓ 

ᒐᕙᒪᒃᑯᑦ ᐃᓚᐅᙱᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᑕᖅᑐ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑐᒃᓯᕌᕆᔭᖏᑦ 2027-2028 ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᖅᑐᑦ $800,000-ᓂᒃ ᐊᓯᔾᔨᖅᑕᐅᔪᓐᓇᖁᓪᓗᒍ ᑲᖏᖅᖠᓂᕐᒥ ᒥᕝᕕᐅᑉ ᐅᑕᖅᑭᕕᖓ. ᐅᓪᓗᒥ 

ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐊᑕᐅᓯᐊᕐᓇᖓ 

ᖁᕕᐊᓈᓘᓚᐅᖅᑐᖅ ᐃᓚᒋᔭᐅᖃᑕᐅᓚᐅᕋᒪ ᑕᐃᓐᓇ ᒥᕝᕕᒃ ᒪᑐᐃᖅᑕᐅᕙᓪᓕᐊᑎᓪᓗᒍ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓃᙶᖅᑐᑦ ᑭᒡᒐᖅᑐᐃᔩᑦ ᓯᑏᕝᕙ ᐃᓱᓕᑉᐸᓪᓕᐊᓕᖅᑎᓪᓗᒍ. 

 

ᑖᓐᓇ ᓯᕗᓪᓕᖅᐹᖅ ᐊᑐᖅᑕᐅᓕᖅᑐᖅ ᔫᓂ 23-ᖑᓚᐅᖅᑰᕐᖏᓐᓇ ᐊᑐᖅᑕᐅᓯᒪᓕᖅᑐᖅ ᑕᐃᒪᙵᓂᑦ. ᐊᒻᒪ ᑖᓐᓇ  



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖅ ᒪᑐᐃᖓᓕᕐᒪᑦ ᑕᐃᓐᓇ ᓄᑕᐅᙱᑦᑐᖅ ᓱᕋᑦᑎᖅᑕᐅᕙᓪᓕᐊᓕᖅᑐᖅ ᑐᙵᕖᖅᑕᐅᓪᓗᓂᓗ. ᒫᓐᓇᓗ 

ᑕᐃᓐᓇ ᑐᖏᓕᐊ ᒪᑐᔭᐅᔪᖅ, ᐃᓛᒃ, ᐊᕙᓗᓕᖅᑕᐅᓯᒪᓕᖅᑐᖅ. ᐊᐱᖅᑯᑎᒋᔭᐅᓚᐅᕐᒪᓄᓇ.  

 

ᐄ’, ᐱᐅᓯᕚᓪᓕᖅᑐᕐᔪᐊᖅ 200-ᒃᑲᓐᓂᕐᓂᒃ ᐃᓄᖕᓂᒃ ᑕᐃᓃᑦᑐᓐᓇᖅᑐᑦ ᐊᒻᒪᓗ ᐃᓐᓇᐃᑦ ᑕᐃᒃᑯᐊ 

ᑕᖃᐃᖅᓯᕐᕕᖃᖅᑎᑕᐅᓪᓗᑎᑦ. ᐊᒻᒪᓗ ᓱᕈᓯᕐᓄᑦ ᑐᕌᖓᔪᑦ ᐱᙳᐊᕐᕕᒃ. ᖁᕕᐊᒋᔭᐅᓪᓚᕆᓐᓂᐊᖅᑐᖅ ᑕᐃᓐᓇ. 

ᐃᒃᑯᐊ ᓱᕈᓯᑯᓗᐃᑦ ᐅᓪᓚᕋᔭᑲᑕᓚᐅᖅᖢᑎᑦ ᐃᒃᓯᕚᑯᑖᓐᓂᐊᕐᒥᒐᒥᒃ ᑕᐃᒪᐃᓕᖓᔪᖅ. 

 

ᖃᖓᑕᓲᑦ ᒥᑉᐸᓪᓕᐊᔪᑦ ᐊᐅᓪᓚᖅᐸᓪᓕᐊᔪᓪᓗ ᑕᑯᒃᓴᐅᙱᒃᑲᓗᐊᖅᑎᓪᓗᒋᑦ ᑭᓯᐊᓂ ᐃᒐᓛᖅᑖᕐᓂᐊᖅᑐᖅ ᑕᐃᓐᓇ 

ᓄᑕᐅᙱᑦᑑᑉ ᐃᓂᖓᓃᓐᓂᐊᖅᑐᖅ. ᑕᒪᒃᑯᐊ ᐱᓗᐊᙳᐊᖅᖢᒋᑦ ᑕᐃᓐᓇᓗ ᓂᐅᕕᕐᕕᕋᓛᖓᑦ. ᖁᕕᐊᓇᖅ ᑕᐃᓐᓇ 

ᓯᕗᓪᓕᖅᐹᖅ ᐱᔭᕇᖅᑕᐅᓯᒪᓕᕐᒪᑦ.  

 

ᐊᒻᒪ ᑕᐃᓐᓇ ᓄᑕᐅᙱᑦᑐᖅ ᓱᕋᒃᑎᖅᑕᐅᓕᖅᖢᓂ ᑐᙵᕕᖏᒡᓗ ᐃᓕᔭᐅᓯᒪᓕᖅᖢᑎᑦ ᐊᒻᒪᓗ ᐊᕙᓗᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᑕᖅᑐᖅ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2027-2028 ᐊᑭᑐᔪᖅᑐᕈᑎᒃᓴᖏᑦᑕ 

ᓇᓕᖅᑯᑕᖅᑕᐅᓯᒪᓂᖏᑦ ᐃᓚᖃᖅᑐᖅ $11.555-ᒥᓕᐊᓐᓂᒃ ᑮᓇᐅᔭᓂᒃ ᑲᖏᖅᖠᓂᐅᑉ ᒥᕝᕕᖓ 

ᕿᒡᒍᓕᖅᑕᐅᒍᓐᓇᕐᓂᐊᕐᒪᑦ. ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ ᐃᓚᖃᕐᒥᔪᑦ $118.08-ᒥᓕᐊᓐᓂᒃ 

ᑮᓇᐅᔭᓂᒃ ᑕᒪᑐᒧᖓ ᐊᑐᕐᓂᐊᖅᑐᓂᒃ, ᐊᒻᒪᓗ $89.56-ᒥᓕᐊᓐ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ 

ᑮᓇᐅᔭᓕᖅᑕᐅᓂᐊᖅᑐᖅ ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᒃᑯᕕᖓᓃᙶᖅᖢᑎᑦ.  

 

ᓇᓗᓇᐃᖅᑕᐅᔪᓐᓇᖅᐹ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᙶᖅᑐᑦ ᐱᔭᐅᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᖁᕕᐊᓱᓚᐅᖅᑐᖓ 

ᐅᐸᒍᓐᓇᓚᐅᕐᒪᑦ ᑕᐃᓐᓇ ᑲᓇᑕᐅᑉ ᒐᕙᒪᒃᑯᑦ ᒥᓂᔅᑕᖓᑦ ᒥᕝᕕᒃ ᑕᐃᓐᓇ ᒪᑐᐃᖅᑕᐅᓕᖅᑎᓪᓗᒍ ᓯᑏᕝᕙ ᐃᓱᐊᓂ. 

ᐊᒻᒪ ᑕᐃᔅᓱᒪᓂ ᑖᓐᓇ ᐅᖃᓚᐅᖅᓯᒪᔪᖅ ᑮᓇᐅᔭᒡᒎᖅ ᓇᓗᓇᐃᖅᑕᐅᓯᒪᓕᖅᑐᑦ, ᐄ’, ᓇᓗᓇᐃᖅᑕᐅᓯᒪᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᑕᖅᑐᖅ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᖕᓂᒃ ᓄᓇᕗᒻᒥ ᒥᕝᕕᖕᓂ ᕿᑯᓕᖅᑕᐅᓂᐊᖅᐹ ᐅᕝᕙᓘᓐᓃᑦ 

ᖄᓕᖅᑕᐅᒃᑲᓐᓂᕐᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐᖅ. ᒥᓂᔅᑕ ᕼᐃᒃᔅ, ᐊᑏ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖃᐅᔨᒪᓪᓗᖓ ᒪᑐᐃᖅᓯᓪᓗᖓ ᑕᐃᒃᑯᐊ 

ᒥᕝᕖᑦ ᖄᓕᖅᑕᐅᓂᐊᕐᓂᖏᑦ ᕿᑯᓕᖅᑕᐅᓂᖓ, ᐱᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᐅᖃᓪᓚᖃᑎᖃᖅᓯᒪᓕᖅᑐᒍᑦ 

ᐊᒻᒪᓗ ᐃᖃᓗᒃᑑᑦᓯᐊᑉ ᒥᕝᕕᐊ ᕿᑯᓕᖅᑕᐅᓂᐊᖅᖢᓂ ᐊᐱᖅᑯᑎᒋᓚᐅᕐᒪᒍ.  

 

ᖃᐅᔨᒪᓪᓗᖓ ᐊᑑᑎᖃᓪᓚᕆᖕᓂᐊᖅᑐᖅ ᑕᐃᓐᓇ ᐃᖃᓗᒃᑰᑦᓯᐊᕐᒥᐅᓄᑦ. ᐊᒻᒪ ᐅᖁᒪᐃᒃᓴᙱᓐᓂᖅᓴᐅᓕᕐᓗᑎᑦ 

ᑕᐃᒃᑯᐊ ᓄᓇᓖᑦ ᑖᔅᓱᒧᖓ ᑐᑦᑕᕐᕕᒋᔭᐅᖃᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ. 

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ 2027-2028 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᑐᑦ 

$1.0-ᒥᓕᐊᓐᓂᒃ ᑮᓇᐅᔭᓂᒃ ᑕᐃᓐᓇ ᒥᕝᕕᒃ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ. ᖃᓄᐃᑦᑐᑦ ᐱᓕᕆᐊᖑᔪᒪᓂᐊᖅᑐᑦ 

ᓇᓗᓇᐃᖅᑕᐅᓯᒪᓕᖅᐹᑦ 2027-2028−ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᐅᓱᐃᑦᑐᖅ, ᑭᙵᐃᑦ, ᐊᒻᒪ 

ᖃᒥᑦᑐᖃᕐᓂᖅᐸᑦ ᑕᐃᒃᑯᐊ ᐊᐅᓚᐅᑏᑦ ᐃᓕᖃᓯᐅᔾᔭᐅᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑭᖑᓪᓕᖅᐹᖑᓂᐊᖅᖢᓂ ᑖᓐᓇ. ᔮᓐᓄᐊᕆ 22, 

2026-ᒥ ᐱᓕᕆᕕᓯ ᑐᒃᓯᕋᐅᑎᓂᒃ ᑕᖅᑲᐅᙵᐃᓚᐅᖅᓯᒪᔪᑦ ᓄᑖᒥᒃ ᒥᕝᕕᖕᒥ ᐅᑕᖅᑭᕕᖕᒥ 

ᑎᑎᕋᐅᔭᕈᓐᓇᕐᓂᐊᕐᒪᑕ ᐊᕐᕕᐊᓂ. ᑲᓇᑕᐅᑉ ᒐᕙᒪᒃᑯᖏᑦ $21.8 ᒥᓕᐊᓐᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓂᐊᖅᑐᑦ 

ᑖᔅᓱᒧᖓ ᐊᑐᕐᓂᐊᖅᑐᓂᒃ.  

 

ᐱᓕᕆᕕᓯ ᑖᒃᑯᑎᒎᓈᖅᑐᓂᒃ ᑮᓇᐅᔭᓂᒃ ᐊᓯᖏᖕᓄᑦ ᒥᕝᕕᖕᒥ ᐱᖁᑎᕐᔪᐊᓄᑦ ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᑖᓐᓇ ᖃᐅᔨᒪᓂᐊᕋᕕᑦ ᑖᓐᓇ ᓱᑲᑦᑐᒥᒃ ᑲᒪᒋᔭᕗᑦ ᒥᕝᕕᐅᑉ ᐅᑕᖅᑭᕕᖓᑦᑕ ᐊᓯᔾᔨᖅᑕᐅᓂᐊᕐᓂᖓ. 

ᓴᓇᓯᒋᐊᕐᓂᐊᖅᑐᑦ ᐊᐅᔭᖅ ᐊᒡᒋᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᑎᖁᑎᓐᓂ, ᒥᔅᑕ ᐃᖃᓗᒃ. 

 

ᐃᖃᓗᒃ (ᑐᓵᔨᑎᒍᑦ): ᐊᓪᓛ, ᐊᑏᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ ᒪᑯᐊ ᓄᒃᑕᐅᑏᑦ 

ᐱᓕᕆᕕᓯ 2025-2026 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $7.3534 ᒥᓕᐊᓐᓂᒃ ᑮᓇᐅᔭᓂᒃ 

ᓴᓇᔭᐅᔪᓐᓇᕐᓂᐊᕐᒪᑦ ᑕᐃᓐᓇ ᓄᓇᓯᐅᑎᓄᑦ ᐅᖅᑯᐊᖅ. ᐱᓕᕆᕕᓯ 2026-2027 ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᖅᑐᑦ $2.0-ᒥᓕᐊᓐᓂᒃ ᑮᓇᐅᔭᓂᒃ.  

 

ᐱᓕᕆᕕᓯ 2027-2028 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $2.6-ᒥᓕᐊᓐᓂᒃ ᑮᓇᐅᔭᓂᒃ. ᐊᒻᒪᓗ ᐱᓕᕆᕕᓯ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑏᑦ ᐸᕐᓇᐅᑏᖏᑦ ᑖᓐᓇ ᑭᖑᓪᓕᖅᐹᖑᖕᒪᑦ ᑖᒃᑯᑎᒎᓇᖅ 

ᑮᓇᐅᔭᖃᖅᑎᑕᐅᓂᖏᑦ. ᑖᓐᓇ ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ ᐱᓚᐅᖅᑕᕗᑦ 7−ᓄᑦ 

ᐊᑐᖅᑕᐅᓂᐊᖅᑐᑦ ᐅᖅᑯᐊᓄᑦ ᐱᖓᓱᑦ ᑕᒪᑐᒪᓂ ᓴᓇᓚᐅᖅᑕᕗᑦ ᐊᒻᒪᓗ ᑕᐃᒃᑯᐊ ᐱᖓᓱᒃᑲᓐᓃᑦ ᑐᙵᕕᖏᑦ 

ᓴᓇᔭᐅᕙᓪᓕᐊᓕᖅᑐᑦ ᒫᓐᓇ. ᐱᔭᕇᖅᑕᐅᓂᐊᖅᑐᑦ ᐊᕐᕌᒍ ᐊᒡᒋᖅᑐᒥᒃ ᐅᕝᕙᓘᓐᓂᑦ ᐅᖓᓕᐊᒍᑦ.  

 

ᐊᑐᐃᓐᓇᐅᔾᔮᕈᓐᓃᕐᒪᑕ ᑖᒃᑯᐊ ᑮᓇᐅᔭᑦ ᐊᓯᖏᖕᓂᒃ ᑮᓇᐅᔭᖅᑖᕐᕕᒋᔪᓐᓇᖅᑕᑦᑎᓐᓂᒃ ᕿᓂᖅᐸᓪᓕᐊᓕᖅᑐᒍᑦ 

ᑖᒃᑯᓄᙶᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐃᖃᓗᒃ. 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ ᐅᑕᖅᑭᕕᑐᖃᐃᑦ 

ᓄᑕᐅᙱᑦᑐᑦ ᓯᖁᑦᑎᖅᑕᐅᓂᐊᕐᓂᖏᑦ.  

 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊ 2018-2021-ᒧᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᓯᕗᓪᓕᐅᔾᔨᓯᒪᓗᑎᑦ ᓴᓗᒻᒪᖅᓴᖅᑕᐅᔪᓐᓇᕐᓂᐊᕐᒪᑕ ᐃᒍᑦᑎᖅᑕᐅᓗᑎᒡᓗ ᑕᐃᒃᑯᐊ 

ᐊᑐᖅᑕᐅᔪᓐᓃᖅᑐᑦ ᒥᕝᕕᖕᓂ ᐃᒡᓗᕐᔪᐊᑦ ᕿᑭᖅᑕᕐᔪᐊᕐᒥ, ᓴᓪᓕᓂ, ᓇᓂᓯᕕᒃ, ᓴᓂᑭᓗᐊᖅ ᐊᒻᒪᓗ ᖃᐅᓱᐃᑦᑐᖅ. 

ᑕᕝᕗᖓ ᐃᓱᓕᒡᓗᒍ. 

 

ᐱᓕᕆᕕᓯ 2018-2019 ᐊᑭᑐᔪᖅᑐᕈᑎᖏᑦ ᐃᓚᖃᖅᑐᑦ $850,000-ᓂᒃ ᒪᒥᐊᓇᖅ, $850,000-ᕙᓪᓚᐃᔪᖅ. 

ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. ᑕᐃᓐᓇ ᓱᕋᒃᑎᖅᑕᐅᔪᓐᓇᕐᓂᐊᕐᒪᑦ ᓄᑕᐅᙱᑦᑐᖅ ᒥᕝᕕᖕᒥ ᐅᑕᖅᑭᕕᒃ 

ᓴᓂᑭᓗᐊᕐᒥ. ᐊᒻᒪᓗ ᐱᓕᕆᕕᓯ 2026-2027 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $260,000-ᓂᒃ 

“ᓯᖁᖅᑎᖅᑕᐅᔪᓐᓇᓂᐊᕐᒪᑦ” ᒥᕝᕕᒻᒥ ᐅᑕᖅᑭᕕᒃ ᓄᑕᐅᙱᖅᑐᖅ ᑭᙵᕐᓂ.  

 

ᖃᖓ ᐃᓱᓕᑦᑕᕐᕕᓕᐅᖅᓯᒪᕙᑦ ᓴᓗᒻᒪᓴᖅᑕᐅᓂᖏᑦ ᐲᔭᖅᑕᐅᓂᖏᓪᓗ ᐊᑐᕈᓐᓃᖅᑐᖅ ᒥᕝᕕᒻᒥ ᐃᒡᓗᕐᔪᐊᒦᑦᑐᖅ 

ᕿᑭᖅᑕᕐᔪᐊᒥ, ᓴᓪᓕᖅ, ᓇᓂᓯᕕᒃ, ᐊᒻᒪᓗ ᖃᐅᓱᐃᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᕼᐃᒃᔅ, ᐊᑏ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᑐᒪᓂ ᐊᕐᕌᒍᒥ ᑭᙵᕐᓂ ᑕᐃᓐᓇ 

ᐅᑕᖅᑭᕕᑐᖃᖅ ᐲᔭᓚᐅᖅᑕᕗᑦ. ᐊᒻᒪ ᓯᕗᓪᓕᐅᔾᔭᐅᔪᔅᓴᑦ ᑕᒪᒃᑯᐊ ᐋᖅᑭᓱᕆᐊᖃᖅᑕᕗᑦ - ᐋᖅᑭᓱᖅᓯᒪᓂᖏᑦ 

ᑕᐃᒃᑯᐊ ᕿᒥᕐᕈᓇᓚᐅᕐᓗᒋᑦ ᓇᓗᓇᐃᖅᓯᔪᓐᓇᖅᑐᖓ ᖃᖓᐅᓛᕐᒪᖔᖅ ᓴᓂᑯᓗᐊᕐᒦᑦᑐᖅ ᐃᒍᑦᑎᖅᑕᐅᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐃᖃᓗᒃ, ᐊᑏᓘ? ᐋᒡᒑ? ᒥᔅᑕ ᖁᓕᒃᑖᓇ, ᐊᑏ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓂᐊᖅᑑᒎᓇ ᐱᖁᑎᕐᔪᐊᓄᑦ ᑮᓇᐅᔭᑦ. ᐋᒌᓯ 

12, 2021-ᒥ, ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᖃᖅᑳᖅᓯᒪᔪᓕᕆᔨᖏᑦ ᐃᒪᓐᓇ ᓇᓗᓇᐃᖅᓯᓚᐅᖅᓯᒪᒻᒪᑕ, “$517.8-

ᓕᐊᓐᓂᒃ ᐱᖁᑎᕐᔪᐊᓄᑦ ᐊᑐᐃᓐᓇᕈᐃᓐᓂᐊᖅᑐᑦ ᐃᓄᐃᑦ ᓄᓇᓕᖁᑎᖏᓐᓄᑦ ᐊᑐᖅᑐᒃᓴᓂᑦ. ᐊᒻᒪᓗ ᑖᓐᓇ 

ᒪᑐᓛᖅᖢᓂ 2030-ᒥ.” 

 

ᖃᓄᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖅᐸᑦ ᓄᓇᕗᑦ ᑐᙵᕕᒃᑯᓐᓂ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ 

ᓇᓗᓇᐃᖅᓯᔪᓐᓇᖁᓪᓗᒋᑦ ᑭᓱᑦ ᐱᓕᕆᐊᕆᔭᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᓱᒍ ᑖᓐᓇ ᐊᐱᖅᑯᑎᒋᔭᖏᑦ. ᑖᓐ 

ᒫᓐᓇᕈᓗᒃ ᐱᓇᓱᐊᕈᓯᐅᓚᐅᖅᑐᓂ ᒥᓂᔅᑕ ᑲᑎᒪᔨᖏᑦ ᑐᙵᕕᒃᑯᓐᓂ ᑲᑎᒪᖃᑎᖃᓚᐅᖅᓯᒪᔪᑦ ᐊᒻᒪᓗ ᑭᓱᓂᑦ 

ᐱᔭᕇᖅᓯᔪᓐᓇᓂᐊᕐᒪᖔᑕ.  

 

ᑕᒪᓐᓇ ᐃᖅᑲᓇᐃᔭᖃᑎᒌᓐᓂᑦᑎᒍᑦ ᑲᑐᔾᔨᖃᑎᒌᓐᓂᒃᑰᕈᒪᓪᓗᑕ ᑖᒃᑯᓂᖓᔅᓴᐃᓈᓗᒃ ᐊᑕᐅᑦᑎᒃᑯᑦ 

ᐱᓕᕆᐊᔪᒪᙱᖦᖢᑕ ᐃᓄᐃᑦ ᑕᐱᕇᑦ ᑲᓇᑕᒥ ᑕᐃᓐᓇ ᐆᐱᑦ ᐊᖅᑯᑎᒋᓪᓗᒍ, ᐅᖃᓪᓚᖃᑎᒋᖃᑦᑕᕐᒥᔭᕋ ᑕᒪᓱᒪ 

ᒥᒃᓵᓄᑦ.  

 

ᐱᓕᕆᐊᑦ ᓇᓗᓇᐃᙱᒃᑲᓗᐊᖅᖢᒋᑦ, ᑭᓯᐊᓂ ᐅᖃᓪᓚᖃᑎᒋᓯᒪᔭᒃᑲ ᑕᐃᒃᑯᐊ ᑕᐃᓵᖅᑕᒃᑲ - ᑲᑐᔾᔨᖃᑎᓐᓂᖃᐃ 

ᐱᕐᔪᐊᖑᓂᖓ. ᐃᖅᑲᓇᐃᔭᖃᑎᒌᓐᓂᐊᕈᑦᑕ ᐅᖃᓪᓚᖃᑎᒌᓪᓗᑕ ᑭᓯᐊᓂᐅᒻᒪᑦ ᓇᓗᓇᐃᖅᓯᔪᓐᓇᕐᓂᐊᕋᑦᑕ ᑭᓱᓂᑦ 

ᓯᕗᓪᓕᐅᔾᔨᓯᒪᒻᒪᑦ, ᓇᐅᒃᑯᓪᓗ ᑲᑐᔾᔨᖃᑎᒌᒍᓐᓇᓂᐊᕐᒪᖔᑦᑕ.  

ᐄ’, ᑕᒪᒃᑯᐊ ᐱᓕᕆᐊᕆᔪᓐᓇᖅᑕᕗᑦ ᐃᑲᔪᖅᑕᐅᒍᑦᑕ ᐃᓄᐃᑦ ᑎᒥᖁᑎᖏᓐᓂ ᐊᒃᓱᐊᓗᒃ ᐃᑲᔫᑕᐅᔪᓐᓇᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖅᑖᕋᓱᒃᑎᓪᓗᑕ, ᐃᓄᐃᑦ ᑎᒥᖁᑎᖏᑦ ᑮᓇᐅᔭᓂᑦᑕᐅᖅ ᑐᒃᓯᕋᕈᓐᓇᒥᒻᒪᑕ. ᑖᓐᓇ 

ᓯᕗᓪᓕᐅᙱᑦᑐᖅ.  

 

ᑖᒃᑯᓂᖓᔅᓴᐃᓐᓇᖅ ᐱᓕᕆᔪᒎᓚᙱᑦᑐᖓ, ᑭᓯᐊᓂ ᐃᑲᔪᖅᓱᖃᑎᒌᑦᑐᒍ, ᑕᐃᒪᐃᓕᒍᒪᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ ᑭᐅᒐᕕᑦ. ᔫᓐ 15, 2023-ᖑᑎᓪᓗᒍ 

ᐃᒃᓯᕙᐅᑕᖓ ᒐᕙᒪᑐᖃᒃᑯᑦ ᑲᑎᒪᔨᖏᓐᓂ ᐊᐅᓪᓚᑎᑦᑎᓚᐅᕐᒪᑕ ᑎᑎᖅᑲᓂ ᐊᖓᔪᖅᑲᖓᓄᑦ ᑲᓇᑕᒥ 

ᑭᙳᕝᕕᖅᑕᐅᖁᓪᓗᒍ ᑲᓇᑕᒥ ᐱᖁᑎᕐᔪᐊᑦ ᑮᓇᐅᔭᖃᖅᑎᑕᐅᓂᖏᑦ. ᑎᑎᖅᕋᖅ ᑖᓐᓇ ᐅᖃᖅᓯᒪᓚᐅᕐᒪᑦ ᒐᕙᒪᐃᑦ 

ᐊᒡᒍᑐᖅᓯᒪᓂᖏᑦ ᓯᕗᓕᖅᑎᐅᔪᓪᓗ ᐅᑭᐅᖅᑕᖅᑐᒥ ᒐᕙᒪᖏᓐᓂ, ᒐᕙᒪᑐᖃᒃᑯᑦ ᑖᒃᑯᐊ ᑐᓂᓯᔭᕆᐊᖃᕐᒪᑕ 

“ᐃᓗᐃᒃᑲᐅᔪᓂᑦ ᐊᐅᓚᔪᓐᓇᐅᑎᒃᓴᓂᑦ ᑮᓇᐅᔭᓂᑦ ᓄᒃᑎᕋᖁᓪᓗᒋᑦ.” 

 

ᔫᓐ 21, 2023-ᖑᑎᓪᓗᒍ, ᑖᒃᑯᐊ ᑲᑎᒪᖃᑎᒌᓚᐅᕐᒪᑕ. ᖃᓄᐃᓕᖓᓕᖅᐸᓪᓕ ᒐᕙᒪᑐᖃᒃᑯᑦ ᑖᓐᓇ 

ᐱᔾᔪᑎᒋᓪᓗᒋᑦ ᑮᓇᐅᔭᑦ ᐊᓯᔾᔨᖅᑕᐅᖁᓪᓗᒋᑦ ᐊᑐᖅᑕᐅᓂᐊᖅᑐᑦ ᐃᓗᐃᒃᑲᐅᓗᑎᑦ ᑐᓂᓕᕈᔅᓯ 

ᐊᐅᓚᔪᓐᓇᐅᑕᐅᓂᐊᖅᑐᓄᑦ ᑲᓇᑕᐅᑉ ᐊᒡᒍᑐᖅᓯᒪᓂᖏᓐᓄᑦ ᐊᒻᒪ ᐅᑭᐅᖅᑕᖅᑑᑉ ᒐᕙᒪᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᑲᑎᒪᑎᓪᓗᑕ, 

ᐅᖃᐅᓯᕆᓚᐅᖅᓯᒪᒐᑦᑎᒍ ᐊᒃᓱᑲᓪᓚᒃ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐲᔭᖅᑕᐅᓂᖏᑦ ᓄᒃᑎᖅᑕᐅᓂᖏᓪᓗ. 

ᓄᒃᑎᖅᑕᐅᓪᓗᑎᓪᓗ ᐱᓕᕆᐊᒃᓴᖏᑦ. ᑖᒃᑯᐊ ᐋᖅᑭᓱᖅᑕᐅᑦᑎᐊᒃᑲᓐᓂᑐᐃᓐᓇᖅᑐᑦ ᐱᓕᕆᐊᒃᓴᐃᑦ ᑕᒪᒃᑯᐊ 

ᑐᒃᓯᕋᐅᑎᓂ ᑐᓂᔭᐅᖁᓪᓗᒋᑦ ᐱᓕᕆᔾᔪᑎᒃᓴᐅᓂᐊᖅᑐᑦ ᓴᓇᔾᔪᑎᒃᓴᐃᑦ.  

 

ᒫᓐᓇᐅᔪᕐᓕ ᑕᕝᕙᓂ ᐃᓱᒪᒋᔭᐅᔪᑦ ᓇᓗᓇᐃᖅᑐᖅᑕᐅᕙᓪᓕᐊᑎᓪᓗᒋᑦ ᖃᓄᐃᑦᑐᓂᑦ ᑮᓇᐅᔭᐃᑦ 

ᐊᑐᐃᓐᓇᐅᒻᒪᖔᑕ ᐱᓕᕆᔾᔪᑎᒃᓴᐃᑦ, ᑖᒃᑯᐊ ᐅᖃᖃᑎᒌᒍᑕᐅᕙᓪᓕᐊᖏᓐᓇᖅᑐᑦ - ᑖᒃᑯᐊ ᑕᐃᓐᓴ 

ᐃᔨᒋᓂᖅᓴᐅᔪᒍᑦ ᐅᑭᐅᖅᑕᖅᑐᒥ ᑕᐃᒪᓐᓇᑎᒋ ᐅᑭᐅᖅᑕᖅᑐᒥ ᓲᕐᓗ ᓄᓇᖅᔪᐊᕐᒥ ᐅᓇᑕᕕᔾᔪᐊᖅᑎᓪᓗᒋᑦ 

ᐃᓱᒪᒋᔭᐅᕙᓚᐅᕐᒪᑦ.  

 

ᑐᓴᖅᑎᑦᑎᕈᓘᔭᖃᖅᑕᖅᖢᑎᒍᑦ ᑕᒪᒃᑯᐊ ᐋᖅᑭᓱᖅᑕᐅᓂᐊᕐᒪᑕ ᑭᓱᑦ ᓇᒧᑦ ᐃᓕᔭᐅᓂᐊᕐᒪᖔᑕ, ᒐᕙᒪᑐᖃᒃᑯᑦ 

ᒥᓂᔅᑕᖏᑦ, ᒥᓂᔅᑕ ᒪᑭᓇᓐᓗ ᐃᖏᕐᕋᔾᔪᑎᓕᕆᔨᒃᑯᑦ ᓄᒃᑕᐅᓯᕆᔨᒃᑯᑦ, ᒫᓐᓇ ᐱᓕᕆᔭᖏᑦ ᐱᓕᕆᐊᒃᓴᐃᓪᓗ 

ᖃᓄᖅ ᓅᑉᐸᓪᓕᐊᔪᓐᓇᕐᒪᖔᑕ ᓯᕗᒧᐊᒃᐸᓪᓕᐊᓪᓗᑎ.  

 

ᐅᓄᑲᓪᓚᒃᑐᑦ ᐱᓕᕆᐊᒃᓴᐃᑦ ᑕᒪᒃᑯᐊ ᐅᓄᑲᓪᒪᒻᒪᑕ, ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑕᐅᖃᑦᑕᖅᑐᑦ $2-ᐱᓕᐊᓐ 

ᖃᓂᒋᔮᓃᒻᒪᑕ. ᑖᒃᑯᐊ ᐃᔨᒋᓪᓗᒋᑦ ᖃᓄᐃᑦᑐᐃᑦ ᐃᓗᐃᒃᑲᐅᓗᑎᑦ ᐱᓕᕆᔾᔪᑎᒃᓴᐃᑦ ᐃᓗᓕᕆᔭᖏᑦ, ᖃᓄᖅ 

ᓱᕗᒧᐊᒍᑕᐅᔪᓐᓇᕐᒪᖔᑕ; ᐅᐊᑦᑎᐊᖅ ᑭᐅᖅᑲᐅᒐᒪ, ᓯᕗᓪᓕᐅᑎᓯᒪᔭᕗᑦ ᐱᓕᕆᖃᑎᒋᔭᕗᑦ ᑕᒪᒃᑯᐊ ᐱᖃᑎᒋᓗᒋᑦ 

ᐋᖅᑭᒃᓱᕆᐊᖃᕋᑦᑎᒍ ᐊᔭᐅᖅᑐᐃᔪᓐᓇᕋᑦᑕ.  

 

ᒪᒥᐊᓇᐅᒐᓗᐊᖅ ᑭᐅᑦᑎᐊᖏᒃᑲᓗᐊᖅᑐᖓ ᑲᑎᒪᔨᒧᑦ, ᑭᓯᐊᓂ ᐅᖃᐅᓯᖃᖅᑐᖅ ᓇᓃᓐᓂᑎᓐᓂ ᒫᓐᓇᐅᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖁᓕᒃᑖᓇ, ᐊᑏᓗ.  

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᔭᐅᕙᒃᑐᓂᑦ.  

 

ᔪᓚᐃ 16, 2024-ᖑᑎᓪᓗᖑ, ᑲᑎᒪᔨᖏᑦ ᒐᕙᒪᑐᖃᒃᑯᑦ ᐅᖃᓚᐅᕐᒪᑕ, “ᓯᕗᓕᖅᑏᑦ ᐊᒃᓱᐊᓗᒃ ᑲᙶᕐᒪᑕ 2024-

ᒥ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᖏᑦ ᐱᖃᓯᐅᔾᔨᓯᒪᙱᒻᒪᑕ ᑭᖑᕐᕕᓯᔾᔪᑕᐅᓂᐊᖅᑐᒥ ᑲᓇᑕᒥ ᐊᐅᓚᔪᓐᓇᐅᑎᓄᑦ 

ᑮᓇᐅᔭᕈᑎᒋᔭᐅᔪᓂᒃ ᐅᕝᕙᓘᓐᓃᑦ ᓄᑖᓂᑦ ᑲᓇᑕᒥ ᑮᓇᐅᔭᖃᖅᑎᑦᑎᔾᔪᑎᖏᑦ.” 

 

ᐅᓪᓗᒥᒧᑦ, ᖃᓄᐃᓕᖓᓕᖅᐸᑦ ᒐᕙᒪᑐᖃᒃᑯᑦ ᐅᖃᖃᑎᒋᔭᐅᑎᓪᓗᒋᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᔾᔪᑎᒃᓴᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᔅᑕ ᕼᐃᒃᔅ, ᐊᑏ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐃᓚᐃᓐᓇᖓ ᐅᖃᒃᑲᓇᐃᓪᓚᓪᓕᐅᒃ ᐊᐱᕆᔭᖓᑕ 

ᐃᓱᐊᓃᑦᑐᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᓕᒃᑖᓇ, ᐊᑏ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᓪᓗᒍ, ᖃᓄᐃᓕᖓᓕᖅᐸᑦ ᐅᖃᖃᑎᖃᕐᓂᓯ 

ᒐᕙᒪᑐᖃᒃᑯᓐᓂ ᑖᒃᑯᐊ ᐱᓕᕆᔾᔪᑎᒃᓴᐃᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ, ᒥᔅᑕ ᖁᓕᒃᑖᓇ. ᒥᔅᑕ ᕼᐃᒃᔅ, ᐊᑏ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑰᖅᑲᐅᒐᒪ, ᐱᒻᒪᕆᐅᒻᒪᑦ 

ᐃᓕᓴᖅᓯᔭᕆᐊᒃᓴᖅ ᒐᕙᒪᑐᖃᒃᑯᑦ ᐃᓕᓴᖅᓯᒻᒪᑕ ᑕᒪᒃᑯᐊ ᐱᓕᕆᔾᔪᑎᒃᓴᐃᑦ ᑐᒃᓯᕋᐅᑎᓕᐅᕈᑕᐅᔪᓐᓇᓂᐊᕐᒪᑕ 

ᒐᕙᒪᑐᖃᒃᑯᑦ ᐱᓕᕆᔾᔪᑎᖏᓐᓃᖔᕐᓗᑎᑦ.  

 

ᐃᓚᖏᑦ ᒐᕙᒪᑐᖃᒃᑯᑦ ᑕᒪᒃᑯᐊ ᐱᓕᕆᔾᔪᑎᒃᓴᑦ ᑮᓇᐅᔭᖏᑦ ᓱᑲᑎᖅᓯᒪᓪᓚᕆᒻᒪᑕ ᑐᒃᓯᕋᐅᑎᒋᔭᐅᓂᐊᕐᓗᑎᑦ 

ᐊᑐᕐᓂᕆᔭᖏᓐᓄᑦ, ᑭᓯᐊᓂ ᓯᐊᒻᒪᑎᖅᓯᒪᓂᖅᓴᐅᓗᑎᑦ ᐊᑐᕆᒃᓴᖏᓐᓄᑦ ᒪᓕᒐᖏᑦ ᖃᓱᖓᓂᖅᓴᐅᒻᒪᑕ 

ᐊᑲᐅᓂᖅᓴᐅᒐᔭᖅᑐᖅ.  

 

ᐊᕐᕌᒍᑦ ᐊᕙᑏᑦ ᐊᓂᒍᖅᑎᓪᓗᒋᑦ ᐋᒡᒑᑎᐊᒻᒪᕆᖃᑦᑕᓚᐅᖅᓯᒪᒻᒪᑕ ᒐᕙᒪᑐᖃᒃᑯᑦ ᑮᓇᐅᔭᓂᑦ ᐊᑐᖅᑕᐅᓂᐊᖅᑐᓂ.  

 

ᒫᓐᓇ ᐅᖃᖃᑎᒋᔭᐅᕙᓪᓕᐊᑐᐃᓐᓇᓕᖅᑐᑦ ᑮᓇᐅᔭᓂᑦ ᐊᑐᕈᒪᓪᓗᑎᑦ ᓯᕕᑐᔪᒧᑦ ᐸᖅᑭᓯᔾᔪᑎᒃᓴᐅᓂᖅ. 

ᐃᓕᓐᓂᐊᕐᓂᓕᕆᓂᕐᒧᓪᓗ, ᐃᖏᕐᕋᔾᔪᓯᕆᓂᕐᒧᓪᓗ ᑖᒃᑯᐊ ᒫᓐᓇ ᑭᒡᓕᖃᖅᑑᒐᓗᐊᑦ. ᐱᓕᕆᔾᔪᑎᒃᓴᓄᑦ ᒪᓕᒐᐃᑦ 

ᑕᒪᒃᑯᐊ ᐊᑐᖅᑕᐅᓗᑎᑦ, ᐅᓄᕐᓂᖅᓴᓂᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᐱᓕᕆᐊᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑕᕝᕙ ᐊᐱᖅᑯᑏᑦ ᑖᒃᑯᐊ ᐃᖏᕐᕋᔾᔪᓯᕆᓂᖅ ᐊᑖᓂ 

ᐊᑐᕈᒫᖅᑐᓄᑦ, ᐊᐱᖅᑯᑎᒃᓴᖅᑕᖃᖅᐸ ᓱᓕ. ᐊᓯᐊᓅᕐᓂᐊᕋᑦᑕ. ᒥᔅᑕ ᒪᐃᒃ, ᐊᑏ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕈᒪᒐᓗᐊᖅᑐᖓ ᑕᐅᕗᖓ ᑐᓚᑦᑕᕐᕕᓕᕆᓂᕐᒧᑦ. ᑖᓐᓇ ᑐᓚᑦᑕᕐᕕᓕᕆᓂᖅ 

ᐊᓂᒍᖅᑲᐅᒻᒪᑦ. ᐊᐱᖅᑯᑎᒃᓴᖃᓕᖅᑲᐅᒐᓗᐊᖅᑐᖓ ᑕᐃᑲᓂ.  

 

ᑐᓚᑦᑕᕐᕕᓕᕆᓂᖅ ᐸᓐᓂᖅᑑᒥ ᐋᖅᑭᒋᐊᖅᑕᐅᒍᒫᕐᓂᕐᐊᖓᑦ. ᐋᖅᑭᒋᐊᖅᑕᐅᑲᓐᓂᓂᐊᖅᑐᖅ ᐊᕐᕌᒍᓂᑦ 13-ᓂᑦ 

ᐊᐅᓚᓕᕐᖓᑦ. ᑕᕝᕙᓂ ᑐᓴᓚᐅᙱᑦᑎᐊᕋᒪ ᑖᔅᓱᒪ ᒥᔅᓵᓄᑦ ᖃᐅᔨᒪᒐᓗᐊᖅᑐᖓ ᒫᓐᓇ ᐃᖅᑲᓇᐃᔮᖑᕙᓪᓕᐊᔪᖅ. 

ᑕᒪᒃᑯᐊᖃᐃ ᐃᓱᒪᒋᔭᐅᖃᑦᑕᕆᐊᖃᕐᓂᐊᓕᕐᒥᔪᓇᐃ ᑐᓚᑦᑐᕕᑦᑖᑎᖅᐸᓪᓕᐊᑐᐃᓐᓇᕐᖓᑕ ᕿᑲᑐᐃᓐᓇᕐᓗᑎᑦᑕᐅᖅ 

ᐱᔪᓐᓇᖏᒻᒪᑕ ᐋᖅᑭᒋᐊᔅᓴᐃᓐᓇᕆᐊᖃᕐᖓᑕ.  

ᑖᓐᓇ ᐱᓪᓗᒍ, ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ ᓴᖅᑭᐊᓪᓕᐊᒍᓐᓇᙱᒻᒪᖔᖅ ᑮᓇᐅᔭᔅᓴᖃᖅᑎᑦᑎᖃᑦᑕᕐᓂᖅ?  

 

ᖃᐅᔨᒪᔭᕋ ᑲᒪᒋᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐊᐱᕆᔾᔪᑎᒋᔪᒪᑐᐃᓐᓇᖅᑕᕋ ᑖᓐᓇ ᑐᓴᐅᒪᔭᐅᒐᓚᒻᒪᖔᖅ 

ᖃᓄᐃᓕᖓᓕᕐᒪᖔᖅ ᐸᓐᓂᖅᑑᑉ ᑐᓚᑦᑕᕐᕕᖓᑕ ᐋᖅᑭᒋᐊᖅᑕᐅᓂᐊᕐᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᑐᖅᑕᐅᔪᑦ ᑕᐃᒃᑯᐊ ᑐᓚᑦᑕᕐᕖᑦ 

ᐸᓂᖅᑑᕐᒥ, ᒐᕙᒪᑐᖃᒃᑯᓂᓛᒃ ᑮᓇᐅᔭᖓ, ᖃᐅᔨᒪᔪᖅ ᑖᓐᓇ ᒪᓕᒐᓕᐅᖅᑎ. ᐱᐅᓯᒋᐊᕈᑎᒃᓴᐃᑦ ᑖᒃᑯᓄᖓ 

ᕼᐋᒻᒪᓚᒃᑯᑎᒎᓲᑦ ᑐᑭᓯᕋᐅᑎᓕᐅᕐᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᐅᓯᒋᐊᖅᑕᐅᔾᔪᑎᖏᓐᓄᑦ 

ᕿᒥᕐᕈᓇᒃᑕᐅᓂᐊᕐᒪᑦ ᑮᓇᐅᔭᖅᑐᕈᑎᒃᓴᖃᕐᒪᖔᖅ.  

 

ᐅᖃᕈᓐᓇᖅᑐᖓ ᑕᒪᒃᑯᐊ ᑲᔪᓯᔪᒃᑯᑦ ᐱᓕᕆᔾᔪᑎᐅᔪᑦ ᐃᓚᐅᓂᖅᓴᐅᖁᓪᓗᒋᑦ ᐸᓐᓂᖅᑑᒥ, ᓲᕐᓗ ᑕᐃᒃᑯᐊ 

ᑲᒪᒋᔭᐅᒻᒪᑕ ᑕᐅᕗᙵᐅᖃᑦᑕᖅᑐᑦ ᐅᒥᐊᕐᔪᐊᑦ ᐊᒻᒪᓗ ᓱᓪᓗᖓ ᑖᓐᓇ ᐊᖏᓪᓕᒋᐊᕐᓗᒍ 6 inch−ᒧᑦ 

ᐊᖏᓂᖃᖅᑐᒥ ᓱᓪᓗᐊ ᐅᖅᓱᐊᓘᑉ. ᒫᓐᓇ ᑕᒪᒃᑯᐊ ᑲᒪᒋᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ. ᑐᓚᑦᑕᕐᕕᓕᕆᓃᓐᓇᕐᓂᐊᓕᖅᑐᒍᑦ ᑐᑎᓪᓗ ᑕᐃᒪᙵᑲᓪᓚᓐᓂᒃ. (ᑐᓵᔨᑎᒎᓕᖅᑐᖅ) ᑖᓐᓇ 

ᐱᓕᕆᐊᒃᓴᓄᑦ ᐊᑐᐊᒐᖅᑕᖃᕆᐊᓕᐅᒐᓗᐊᖅ ᓇᓗᓇᐃᖅᓯᓯᒪᔪᓂᒃ ᑲᔪᓯᔪᒃᑯᑦ ᓇᐅᑦᑎᖅᓱᐃᔾᔪᑎᔅᓴᐅᓂᐊᖅᑐᓂᑦ 

ᑐᓚᑦᑕᕐᕕᐅᔪᓂᑦ ᐊᒡᒋᖅᑐᓂ. ᐅᒃᐱᕈᓱᒃᐳᖓ ᐊᑐᐊᒐᖅᑕᖃᕆᐊᓕᐅᒐᓗᐊᖅ ᓴᓇᔭᕆᐊᖃᖅᑐᓯ, 

ᐱᐅᓯᒋᐊᕈᑎᒃᓴᖏᓐᓂᑦ ᑕᒪᑐᒪ ᒐᕙᒪᒃᑯᑦ ᐊᑐᐊᒐᖃᕆᐊᖃᖅᐳᑦ.  

 

ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᔾᔪᑎᖃᕐᒪᑕ ᐊᑐᐊᒐᖃᖅᖢᑎᑦ ᑖᒃᓱᒧᖓ ᐊᑐᖅᑕᐅᓂᐊᖅᑐᓂᒃ, ᐊᒻᒪ 

ᓄᓇᓕᖕᓂ ᑐᓚᑦᑕᕐᕖᑦ ᐱᓕᕆᔾᔪᑎᖃᕐᒥᒻᒪᑕ. ᑖᒃᑯᐊᑦᑕᐅᖅ ᐊᑐᐊᒐᖃᕆᐊᖃᕐᒥᔪᑦ ᐱᐅᓯᒋᐊᕈᑎᒃᓴᖓᓂ 

ᐱᖃᓯᐅᔾᔨᓯᒪᓗᑎᑦ ᐱᐅᓯᒋᐊᕈᑎᒃᓴᓄᑦ ᑐᓚᑦᑕᕐᕕᒻᒥ ᐱᓕᕆᔾᔪᑎᒃᓴᓂ ᑖᒃᑯᐊ ᐊᖑᒻᒪᑎᔪᐃᓐᓇᐅᔪᓐᓇᕈᓐᓇᓂᐊᕐᒪᑕ 

ᐱᖁᑎᒋᔭᐅᔪᑦ ᑐᓚᑦᑕᕐᕕᐅᑉ ᐊᑖᒍᑦ ᐱᓕᕆᔭᐅᔪᓐᓇᖅᑐᓂᑦ.  

 

ᖃᐅᔨᒪᔪᖓ ᒐᕙᒪᑐᖃᒃᑯᓐᓃᖓᖅᓯᒪᒻᒪ ᒫᓐᓇ ᑎᒍᒥᐊᖅᑕᐅᒻᒪᑦ ᒐᕙᒪᑐᖃᒃᑯᓐᓄᑦ, ᑭᓯᐊᓂᓕ ᑖᓐᓇ 

ᓯᕗᒧᐊᒃᑎᑦᑐᒪᑐᐃᓐᓇᖅᑕᕋ ᒫᓐᓇ ᑭᓱᑐᐃᓐᓇᐃᑦ ᑖᒃᑯᐊ ᒐᕙᒪᑐᖃᒃᑯᓃᖔᖅᑐᑦ ᑮᓇᐅᔭᐃᑦ ᐊᑐᖅᑕᐅᕙᒃᑐᑦ 

ᐱᓪᓗᒋᑦ, ᐆᒃᑑᑎᒋᓗᒍ ᐸᓐᓂᖅᑑᒥ ᒥᕝᕕᒃ ᓄᒃᑎᖅᑕᐅᔾᔪᑎᔅᓴᖓ ᐊᓯᐅᖕᒪᑦ ᑕᒪᑐᒧᖓ ᐱᓕᕆᐊᒃᓴᖅ 

ᐊᖏᖅᑕᐅᓚᐅᖅᓯᒪᒐᓗᐊᖅᑎᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᙱᓐᓂᑯᐃᑦ ᓄᒃᑎᖅᑕᐅᓂᑯᐃᑦ ᐊᕝᕙᖏᑦ ᒥᓕᐊᙳᔪᑦ 

ᑮᓇᐅᔭᑦ. ᑕᐃᒪᓐᓇ ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒪᙱᓐᓇᒪ ᐅᒥᐊᓄᑦ ᑐᓚᒃᑕᕐᕕᖕᓄᑦ.  

 

ᖃᓄᖅ ᐱᐅᓯᒋᐊᕈᑎᖃᕐᓂᐊᕐᒪᖔᖅ ᖃᐅᔨᒪᙱᑦᑐᒍᓪᓘᓐᓃᑦ. ᐃᒻᒪᖄ ᑳᓐᑐᕋᒃᑦ−ᒐᒃᓴᖅ ᒪᑐᑉᐸᑦ 

ᖃᐅᔨᓛᖅᑐᒃᓴᐅᔪᒍᑦ.  ᑕᐃᒪᓐᓇᐃᑦᑐᐃᑦ ᐊᑐᐊᒐᐃᑦ ᐊᒃᑐᐃᓂᖃᕐᒪᑕ ᓄᓇᖁᑎᓐᓂᒃ. ᐊᕝᕙᖏᑦ ᒥᓕᐊᓐ ᑮᓇᐅᔭᑦ 

ᑖᓐᓇ ᒫᓐᓇᕋᑖᖑᓚᐅᖅᑐᖅ ᐊᓯᐅᓚᐅᕐᒪᑦ. ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓂᒃ. ᐊᖏᖅᑕᐅᓚᐅᖅᓯᒪᔪᖅ 

ᐊᑐᖅᑕᐅᙱᓐᓂᑯᑦ ᐊᕐᕌᒍᒧᑦ ᓄᒃᑎᖅᑕᐅᔪᖅ ᓄᑖᕐᒧᑦ.  

 

ᑕᐃᒪᓐᓇᐃᑦᑐᓂᒃ ᐱᓕᕆᐊᒃᓴᓂᒃ ᑕᑯᔪᒪᙱᑦᑐᖓ ᑐᓴᖅᑎᑦᑎᑐᐃᓐᓇᓗ ᐱᐅᓯᒋᐊᕈᑎᒃᓴᓂᒃ ᑕᑯᔪᒪᔪᖓ 

ᖃᐅᔨᒪᙱᑦᑐᖓᓘᓐᓃᑦ ᑕᐃᒪᐃᓐᓂᐊᕐᒪᖔᖅ ᐱᓕᕆᔾᔪᑎᒃᓴᓂᒃ ᓇᑲᑎᕆᔪᒪᑉᐸᑕ−ᓛᕐᒪᖔᑕ ᖃᐅᔨᒪᙱᑦᑐᖓ. 

ᑐᓴᐅᒪᑎᑕᐅᑦᑎᐊᕐᓂᖅᓴᐅᔪᒪᔪᖓ ᐊᑐᐊᒐᖃᑦᑎᐊᕐᓂᖅᓴᐅᖁᓪᓗᑕ ᑖᒃᑯᐊ ᐱᓕᕆᔾᔪᑏᑦ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᕼᐃᒃᔅ, ᐊᑏ. 

 



ᐱᖓᔪᐊ, ᐊᒃᑑᕝᕙ 28, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ ᑲᑎᒪᔨᐅᑉ ᐅᖃᐅᓯᕆᔭᖓ 

ᓇᑭᙶᕐᒪᖔᖅ. ᐃᓛᓐᓂᒃᑯᑦ ᐆᒃᑑᑎᒋᓗᒍ ᑲᑎᒪᔨ ᐃᓕᓴᖅᓯᖅᑲᐅᔪᖅ ᒐᕙᒪᑐᖃᒃᑯᓐᓃᙶᖅᑐᑦ ᑮᓇᐅᔭᖅ 

ᐊᑐᖅᑕᐅᓪᓗᑎᒃ ᐸᖕᓂᖅᑑᕐᒥ ᑐᓚᒃᑕᕐᕕᓕᐅᓚᐅᕐᒪᑕ ᐅᒥᐊᓄᑦ. ᕼᐋᒻᓚᒃᑯᓐᓄᑦ ᐊᐅᓚᑕᐅᔪᖅ. ᑮᓇᐅᔭᓂᒃ 

ᑐᒃᓯᕋᐅᑎᓕᐅᕈᓐᓇᖅᑐᑦ ᒐᕙᒪᑐᖃᒃᑯᓐᓄᑦ ᐱᐅᓯᒋᐊᕈᑎᒃᓴᓂᒃ ᑮᓇᐅᔭᓂᒃ.  

 

ᐊᒻᒪ ᐅᕙᒍᑦ ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᔾᔪᑏᑦ ᑕᐃᒃᑯᐊ ᓄᓇᓕᖕᓂ ᓯᕗᓪᓕᐅᔾᔭᐅᓯᒪᒃᐸᑕ ᓄᓇᓕᖕᓄᑦ 

ᐱᔨᔅᓯᖅᑎᒃᑯᓐᓄᑦ ᑐᒃᓯᕋᕈᓐᓇᖅᑐᑦ ᐱᐅᓯᒋᐊᕈᑎᒃᓴᓂᒃ ᑮᓇᐅᔭᓂᒃ ᐱᔪᒪᓗᑎᑦ ᐅᒥᐊᖃᕐᕕᖏᖕᓄᑦ 

ᑐᓚᒃᑕᕐᕕᖏᖕᓄᑦ. ᑕᕝᕙᖃᐃ ᑭᐅᒐᓗᐊᖅᐸᕋ ᐊᐱᖅᑯᑎᖓᖕᓄᑦ ᑲᑎᒪᔨᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᑕᒥᑲᓴᓚᐅᕋᒪ ᒐᕙᒪᑐᖃᒃᑯᑦ ᕼᐊᒻᓚᒃᑯᑦ ᑲᑎᒪᔨᖏᑦ 

ᑲᑎᒪᓚᐅᕐᒥᖕᒪᑕ ᓂᕆᐅᓈᙱᓚᐅᕐᒪᑕ ᐃᓛᒃ ᑮᓇᐅᔭᖅᑕᖃᕐᓂᐊᕐᒪᒡᒎᖅ ᐸᖕᓂᖅᑑᕐᒧᑦ ᐊᑐᖅᑕᐅᓂᐊᖅᑐᓄᑦ 

ᐅᒥᐊᕐᓄᑦ ᑐᓚᒃᑕᕐᕕᓄᑦ. ᐸᕐᓇᐅᑎᓚᐅᖅᓯᒪᙱᑦᑐᑦ ᑕᕝᕙᓂ ᐸᕐᓇᐅᑎᓐᓃᓚᐅᖅᓯᒪᙱᑦᑐᖅ. ᐅᖃᖅᑐᖅ 

ᖃᐅᔨᒪᑎᑕᐅᓂᖅᓴᐅᔭᕆᐊᖃᖅᑐᒍᑦ ᑕᒪᒃᑯᓂᖓ, ᑐᓴᖅᑎᑦᑎᑐᐃᓐᓇᖃᑦᑕᙱᓪᓗᑎᑦ ᑕᒪᒃᑯᓄᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᕼᐃᒃᔅ, ᐊᑏ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᕋᕕᐅᒃ ᑖᓐᓇ ᒥᔅᑕ ᒪᐃᒃ. 

ᐱᒻᒪᕆᐅᖕᒪᑦ ᐃᓕᓴᖅᓯᔭᕆᐊᒃᓴᖅ ᑖᒃᑯᓂᖓ ᐅᖃᖃᑎᖃᖅᓯᒪᔪᖓ ᒥᓂᔅᑕ ᕌᕗᑦᓴᓐᒥᒃ ᑖᒃᑯᐊ ᐱᓕᕆᕝᕕᖓᓂ 

ᐊᐅᓚᔪᓐᓇᐅᓯᕆᓂᕐᒧᑦ ᑲᓇᑕᒥ ᖃᐅᔨᒪᑦᑎᐊᕆᐊᖃᕋᑦᑕ ᑮᓇᐅᔭᓂᒃ ᑭᓱᓂᒃ ᑐᒃᓯᕋᐅᑎᓕᐅᖅᓯᒪᖕᒪᖔᑕ.  

 

ᑖᓐᓇ ᐅᑎᖅᑎᓐᓂᐊᖅᐸᕋ ᐃᓄᖁᑎᖕᓄᑦ ᑕᐃᒃᑯᓄᖓ ᐅᖃᖃᑎᒋᓛᕋᒃᑯ ᒥᔅᑕ ᒪᑭᓇᓐ ᐊᓪᓚᒡᕕᖓ ᐊᒻᒪᓗ 

ᒐᕙᒪᑐᖃᒃᑯᑦ ᐱᓕᕆᕕᖓᑦ. ᐅᖃᖃᑎᒋᓗᒋᑦ ᐃᒪᕐᒥᐅᑕᓕᕆᔨᒃᑯᓪᓗ ᐱᓕᕆᕕᖓᑦ ᑖᒃᑯᓂᖓ ᐱᓕᕆᐊᖃᖅᑐᑦ 

ᑐᓴᐅᒪᑎᑦᑎᑦᑎᐊᖃᑦᑕᖁᓪᓗᒋᑦ ᐱᓕᕆᐊᒃᓴᓂᒃ ᐊᒡᒋᖅᑐᓂᑦ. ᐊᒃᑐᐃᓂᖃᕐᓂᐊᖅᑐᓂᒃ ᓄᓇᑦᑎᓐᓂ ᑕᒪᒃᑯᐊ 

ᐊᐅᓚᔪᓐᓇᐅᑏᑦ ᐱᖁᑎᕐᔪᐊᓂᓛᑦ ᓴᓇᔭᐅᓂᐊᖅᑎᓪᓗᒋᑦ.  

 

ᑕᒪᒃᑯᐊ ᓴᓇᔭᐅᕙᓪᓕᐊᑎᓪᓗᒋᑦ ᐊᐅᓚᔾᔪᑎᖏᑦ ᑕᒪᒃᑯᐊ ᑲᒪᒋᔭᐅᔾᔪᑎᖏᒡᓗ ᑲᒪᒋᖃᑦᑕᕋᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐅᑉᐱᕈᓱᑦᑐᖓ ᐊᐱᖅᓱᕐᓂᐊᖅᑐᖅ ᐃᖏᕐᕋᔾᔪᑎᓕᕆᓂᐅᑉ 

ᐊᑖᒍᑦ. ᐊᖏᖅᐱᓰ ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔪᓐᓇᐅᓯᕆᔨᒃᑯᑦ ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ ᑲᑎᓪᓗᒋᑦ 

$23,293,000? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ J-5-ᒨᓕᕐᒥᒋᔅᓯ. ᒫᓐᓇ ᑕᐃᒪ ᐃᖏᕐᕋᔪᓕᕆᔨᒃᑯᑦ 

ᐊᐅᓚᔪᓐᓇᐅᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᖏᑦ. ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᖅᑳᑦ? ᒥᔅᑕ ᖃᒪᓂᖅ, 

ᐅᖃᕆᐊᕈᓐᓇᓕᖅᑯᑎᑦ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑐᔅᓯᕌᖏᑦ 2027-2028-ᒧᑦ ᐃᓚᖃᕐᖓᑕ ᐸᕐᓇᓂᕐᒧᑦ $2.5-

ᒥᓕᐊᓐ ᑮᓇᐅᔭᓂᒃ ᐸᕐᓇᒍᑎᔅᓴᐅᔪᓂᒃ. ᖃᓄᐃᑦᑐᓪᓚᑦᑖᓂᒃ ᐸᕐᓇᒍᑕᐅᓛᖅᑲᑦ ᑖᒃᑯᐊ ᑮᓇᐅᔭᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓᑦᑕᐅᖅ.  

 

ᐃᑦᓯᕙᐅᑖᖅ, ᑖᒃᑯᐊ ᐃᓪᓗᓕᒻᒥ ᒥᑭᔫᑕᐅᓂᖅᐹᓄᑦ ᐃᓕᓴᕕᒃ, ᐊᕐᕕᐊᓂ ᐃᒥᓕᕆᕕᖓᑕ, ᐃᒥᓕᕆᕕᖓ ᐃᖃᓗᐃᑦ, 

ᖃᖓᑕᓲᒃᑯᑦ ᐊᐅᓪᓚᕆᐊᑦᑐᕐᕕᖓ ᑭᙵᕐᓂ ᑐᔪᕐᒥᕕᒃ, ᐅᖅᓱᐊᓗᖃᐅᑎᓂᒃ ᐃᓚᒋᐊᖅᓯᓂᖅ ᑲᖏᖅᓯᓂᕐᒥ, ᑰᒑᕐᔫᑉ 

ᐋᓐᓂᐊᕐᕕᖓ, ᐊᒻᒪ ᒥᑭᔫᑕᐅᓂᖅᐹᓄᑦ ᐃᓕᓐᓂᐊᕐᓂᕐᒥᒃ ᑲᖏᖅᓯᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ ᑲᔪᓯᒋᐊᕆᑦ. 

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᕖᕝᕗᐊᕆ 27, 2025-ᒥ ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᑦ 

ᑐᓴᐅᑎᓕᕆᓂᕐᒧᑦ ᑲᒥᓯᓇᙵ ᓴᖅᑭᖅᓯᔪᒻᒪᑕ ᒪᓕᑦᑕᐅᖁᔭᖓᓂᒃ ᑎᐊᓕᑳᒻᔅ ᑲᓇᑕᒥ ᓈᓚᐅᓯᕆᓂᕐᒧᑦ 

ᑕᓚᕖᓴᓕᕆᓂᕐᒧᑦ ᑐᓴᐅᑎᓕᕆᓂᕐᒧᑦ ᑲᒥᓴᙵ 2025-60-ᒥ, ᑖᒃᑯᓄᖓ ᖃᕋᓴᐅᔭᓄᑦ ᓱᒃᑲᓕᓂᖅᓴᓄᑦ 

ᐃᑭᐊᖅᑭᕕᓐᓅᕈᑎᓂᑦ. ᐊᒻᒪᑦᑕᐅᖅ, ᒐᕙᒪᒃᑯᑦ ᐱᓕᕆᐊᔅᓴᖏᓐᓂᒃ ᐊᖏᖅᓯᓪᓗᑎᑦ ᐊᓕᒍᑯᑖᕐᒥᒃ 

ᓄᑭᓪᓚᐅᓯᖅᓱᐃᓂᕐᒧᑦ, ᐅᖃᖅᓯᒪᒋᓪᓗᑎᓪᓗ ᑐᙵᕕᒃᑯᓪᓗ ᐱᑎᑦᑎᓂᕐᖓᑕ ᑎᑎᖅᑲᒥᒃ ᐃᑲᔪᖅᓰᒍᑕᐅᔪᒥ.  

 

ᑕᕝᕙᓂᓕ ᖃᓄᓪᓚᑦᑖᖅ ᑐᙵᕕᒃᑯᑦ, ᓄᓇᕗᑦ ᑐᙵᕕᒃᑯᑦ ᓇᒻᒥᓂᖃᖃᑕᐅᓛᖅᑲᑦ ᐊᐅᓚᑦᑎᖃᑕᐅᓂᖃᓛᖅᑲᓗ 

ᑖᔅᓱᒥᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖃᒪᓂᖅ. ᐅᑕᖅᑭᒐᓛᑲᐃᓐᓇᕆᔅᓯ. ᑖᓐᓇ ᐅᕙᓂ 

ᐊᑖᓃᑦᑎᐊᕋᓗᐊᕐᒪᖔᖅ ᖃᕋᓴᐅᔭᓕᕆᓂᕐᒦᒋᐊᖃᕐᓂᐊᙱᒃᑲᓗᐊᕐᒪᖔᖅ ᑕᑯᓂᐊᑲᐃᓐᓇ. ᐄ’, ᑖᓐᓇ ᐊᐱᖅᑯᑎ 

ᑭᖑᓪᓕᕐᒥᒃ ᐱᓕᕆᐊᑦᑎᓐᓃᖃᑕᐅᓂᐊᖅᑐᖅ.  

 

ᑕᕝᕙᓂ ᐱᖁᑎᕐᔪᐊᓕᕆᔨᒃᑯᖏᓐᓃᒃᑲᑦᑕ ᐊᓯᓃᖃᑦᑕᕐᓂᖅ ᐃᒥᓕᕆᔾᔪᑎᓂᒃ, ᑭᓈᓗᒻᒧᓪᓗ ᓱᓪᓗᓕᓐᓂᒃ, ᐸᕐᓇᓂᕐᓗ 

ᓱᕋᐃᔭᐃᓂᕐᓗ ᓴᓗᒻᒪᖅᓴᐃᓂᕐᓗ ᐊᒻᒪᓗ ᒥᑭᔫᑎᓄᑦ ᐊᑭᑐᔪᓄᑦ ᐃᖏᕐᕋᔪᓕᕆᓂᕐᒨᖓᔪᓂᒃ ᐅᖅᓱᐊᓗᓕᕆᔨᒃᑯᓐᓂ. 

ᑖᒃᑯᐊ ᐊᐱᖅᓱᕈᑕᐅᔪᓐᓇᖅᑐᐃᑦ ᑖᒃᑯᓂᖓ ᐱᔾᔪᑎᓖᑦ?  

 

ᐊᐱᖅᑯᑎᔅᓴᖃᙱᒃᑯᔅᓯ ᐱᖁᑎᕐᔪᐊᓕᕆᔨᒃᑯᖏᑕ ᒥᔅᓵᓄᑦ, ᐊᖏᖅᑭᓰ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓐᓄᑦ 

ᑐᔅᓯᕌᕆᔭᖏᓐᓂᒃ? ᑲᑎᓪᓗᒋᑦ $23,460,000-ᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᐃᑦ ᖁᔭᓐᓇᒦᒃ. ᒪᑉᐱᖅᑐᒐᖅ J-7-ᒨᓕᕐᒥᒋᔅᓯ. ᒫᓐᓇ ᕿᒥᕐᕈᙳᓱᓕᕋᑦᑕ 

ᐃᖏᕐᕋᔪᓕᕆᔨᒃᑯᑦ ᖃᕋᓴᐅᔭᓕᕆᔨᖏᓐᓂᒃ, ᖃᕋᓴᐅᔭᓕᕆᔨᖃᕐᕕᒋᔭᖏᓐᓂᒃ. ᒥᔅᑕ ᖃᒪᓃᖅ ᐊᐱᖅᑯᑎᒋᖅᑲᐅᔭᐃᑦ, 

ᐊᐱᖅᑯᑎᒋᑦᑎᐊᓕᕈᒃ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᕖᕝᕗᐊᕆ 27, 2025−ᒥ ᑲᓇᑕᒥ ᓈᓚᐅᓯᕆᓂᕐᒧᑦ 

ᑕᓚᕖᓴᓕᕆᓂᕐᒧᑦ ᑐᓴᐅᑎᓕᕆᓂᕐᒧᓪᓗ ᑲᒥᓴᙵ ᓴᖅᑭᖅᓯᓚᐅᖅᓯᒪᒻᒪᑦ ᒪᓕᑦᑕᐅᖁᔭᖓᓂᒃ ᑎᐊᓕᑳᒻ ᑲᓇᑕᒥ 

ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᑦ ᑐᓴᐅᑎᓕᕆᓂᕐᒧᑦ ᑲᒥᓴᙵ 2025-60 ᖃᕋᓴᐅᔭᓄᑦ ᓱᒃᑲᓕᔪᓄᑦ 

ᖃᕋᓴᐅᔭᓄᑦ ᑮᓇᐅᔭᑦ ᐊᒻᒪ ᐊᖏᖅᑐᑎᑦ ᐱᓕᕆᐊᕆᔪᒪᔭᖓᓂᒃ ᓄᓇᕗᑦ ᒐᕙᒪᖓᑕ. ᐊᓕᒎᔭᕐᒥᒃ 

ᓄᑭᓪᓚᐅᓯᖅᓱᐃᓂᐊᕐᓗᑎᑦ ᐊᒻᒪᑦᑕᐅᖅ ᑐᙵᕕᒃᑯᑦ ᐱᑎᑦᑎᓂᕐᖓᑕᒎᖅ ᐃᑲᔪᖅᓰᒍᑎᒥᒃ ᑖᔅᓱᒧᖓ.  

 

ᑕᐃᒪᓕ ᑖᒃᑯᐊ ᖃᓄᖅ ᑐᙵᕕᒃᑯᑦ ᓇᒻᒥᓂᖃᖃᑕᐅᓂᖃᕐᓂᐊᖅᑲᑦ ᐊᐅᓚᑦᑎᖃᑕᐅᓂᖃᕐᓂᐊᖅᑲᓪᓗ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓕᔭᕋ ᐊᐱᕆᒻᒪᑦ ᑕᐃᒫᒃ. ᑖᓐᓇᐃᓛᒃ 

ᑭᐅᔭᕐᓂᙱᑦᑐᐊᓘᒻᒪᑦ ᐃᓗᓕᖏᑦ ᑕᑯᓐᓈᖅᑐᒋᑦ ᐊᓕᒍᑯᑖᒥᒃ ᓄᑭᓪᓚᐅᓯᖅᓱᐃᓂᖅ. ᖃᖓᑐᐃᓐᓇᖅ 

ᐱᕕᔅᓴᖃᕋᐃᒻᒪᑦ ᒐᕙᒪᐅᔪᑦ ᐊᕝᕙᐃᖅᓯᒪᑐᐃᓐᓇᕈᓐᓇᕋᓗᐊᖅᑎᓪᓗᑕ ᓇᒻᒥᓂᖃᐅᑎᓕᓐᓄᑦ 

ᐊᐅᓚᑕᐅᒍᓐᓇᖅᑎᓪᓗᒍ, ᒫᓐᓇ ᑕᐃᒪ ᑎᒍᓯᕕᔅᓴᐅᕗᖅ. 

 

ᒫᓐᓇ ᐅᖃᖅᓴᕋᐃᓗᐊᕋᔭᖅᐸᓪᓚᐃᔪᖓ ᓇᒦᓐᓂᕋᓕᕋᓗᐊᕈᒪ ᐅᖃᖃᑎᒌᓐᓂᕆᕙᑦᑕᑎᓐᓂ. ᒐᕙᒪᑐᖃᒃᑯᑦ ᑖᒃᑯᐊ 

ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᑦ ᑐᓴᐅᑎᓕᕆᓂᕐᒧᑦ ᑲᒥᓐᒋᔭᖓ, ᓄᓇᕗᑦ ᑐᙵᕕᒃᑯᓪᓗ ᑖᒃᑯᐊ 

ᐅᖃᖃᑎᒌᑦᑐᐃᓐᓇᐅᕙᒃᑲᑦᑕ ᖃᓄᖅ ᑖᓐᓇ ᐊᑲᐅᓛᒃᑯᑦ ᑲᔪᓯᑎᒋᐊᕈᓐᓇᕐᒪᖔᑦᑎᒍᑦ. ᐊᒻᒪᓗ ᖃᓄᖅ 

ᐊᐅᓚᑕᐅᑉᐸᑦ ᐊᑲᐅᓛᖑᒐᔭᕐᒪᖔᖅ ᓄᓇᕗᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑐᔅᓯᕌᖏᑦ 2027-2028−ᒥ ᐊᑭᑐᔪᖅᑐᕈᑎᔅᓴᐃᑦ 

ᐃᓚᖃᙱᑎᐊᕐᖓᑕ ᑮᓇᐅᔭᓂᒃ ᑭᕙᓪᓕᕐᒥ−ᕿᑭᖅᑖᓗᒻᒧᑦ ᑲᓱᖅᑎᑦᑎᒍᑕᐅᒐᔭᖅᑐᒥᒃ ᐊᓕᒎᔭᕐᒧᑦ. ᑖᒃᑯᐊ 

ᓇᓗᓇᐃᖅᑐᕈᑎᖏᑦ ᐅᖃᖅᓯᒪᒻᒪᑕ ᐊᑭᑐᔪᓄᒡᒎᖅ ᑮᓇᐅᔭᐃᑦ ᑐᔅᓯᕌᖑᓛᕐᖓᑕ ᓴᓇᔭᐅᔾᔪᑎᔅᓴᖏᑦ 2029-2030-

ᐅᓕᖅᑲᑦ ᐊᒻᒪ 2030-2031 ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓂ.  

 

ᐅᓪᓗᒥᓕ ᖃᓄᐃᓕᖓᓕᖅᑲᑦ ᑎᑎᕋᐅᔭᖅᑕᐅᓂᖓ, ᐊᒻᒪ ᑮᓇᐅᔭᖅᑖᖅᑎᑕᐅᖑᒐᓱᓐᓂᖓ ᑖᔅᓱᒪᐅᑉ 

ᐱᓕᕆᐊᖑᔫᑉ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑕᐃᒫᔅᓴᐃᓐᓇᖅ ᑭᐅᔪᓐᓇᖅᑕᕋ 

ᑭᐅᔾᔪᑎᒋᕋᑖᖅᑕᓐᓄᑦ ᐃᓛᕐᔪᑐᐃᓐᓇᕐᓗᒍ. ᐅᖃᖅᑲᐅᒐᒪ ᐃᓅᓕᖅᑎᓪᓗᖓᐃᓛᒃ ᐅᑭᐅᖅᑕᖅᑐᒧᑦ ᓵᙵᒻᒪᑦ, 

ᓵᙵᑦᑎᒐᑦᑕ. ᑐᓴᐅᑎᓕᕆᓂᖅ ᑖᓐᓇ ᐃᓚᒋᔭᓪᓚᕆᐊᓘᒻᒪᑦ.  

 

ᑲᓇᑕᒥ ᐅᓇᑕᖅᑐᓴᒃᑯᑦ ᐱᒍᒪᔭᖏᓐᓂᒃ ᑕᑯᓐᓈᖅᑐᒌᑦ ᐊᒻᒪᑦᑕᐅᖅ ᐅᕙᒍᑦᑕᐅᖅ ᐱᓕᕆᐊᖑᖁᓯᒪᓕᖅᑕᕗᑦ 

ᐊᕐᕌᒍᒐᓚᑲᓪᓚᒻᒪᕆᐊᓗᓐᓂᒃ. ᖃᓕᕇᑦᑐᒐᓛᓘᒻᒪᑕ ᐱᓕᕆᐊᖑᓂᐊᖅᑐᐃᑦ, ᐱᓕᕆᐊᖑᒋᐊᓖᓪᓗ. ᑕᐃᒫᒃ 

ᑐᑭᓕᐊᖅᑎᑦᑎᑦᑎᐊᕋᓱᑦᑐᒍᑦ ᐱᓕᕆᐊᔅᓴᑎᓐᓂ. ᐊᐅᓚᑦᑎᖃᑕᐅᔪᐃᑦ ᖃᐅᔨᒪᑦᑎᐊᕐᓂᐊᕐᖓᑕ 

ᓄᓇᕗᒻᒥᐅᑕᑐᐃᓐᓇᐃᓪᓘᓐᓂᑦ ᓇᒻᒥᓂᖃᐅᑎᓕᓐᓃᙶᖅᑐᐃᓪᓘᓐᓃᑦ ᓄᓇᕗᑦ ᒐᕙᒪᖓᓂᒃ, ᑲᓇᑕᐅᓪᓗ 

ᒐᕙᒪᖓᓂᒃ ᐅᓇᑕᖅᑐᓴᒃᑯᖏᓐᓂᓪᓗ ᐱᒋᐊᓕᖏᓐᓂᑦᑕᐅᖅ ᐃᓱᒪᖃᓯᐅᑎᒋᐊᖃᕋᑦᑕ.  

 

ᒫᓐᓇ ᑐᑭᓯᔭᕐᓂᙱᑦᑐᐊᓘᒻᒪᑦ. ᐊᑕᐅᑦᑎᒃᑯᑦ ᐃᓚᖏᑦ ᐅᖃᖃᑎᒌᖃᑦᑕᕐᖓᑕ. ᑕᒪᒃᑯᐊᓕᒫᑦ ᐱᓕᕆᐊᖑᔪᐃᑦ 

ᑲᔪᓯᑎᑕᐅᒐᓱᑦᑐᐃᑦ ᑮᓇᐅᔭᑦ ᐊᑐᖅᑕᐅᑦᑎᐊᕖᙵᕋᓱᐊᖅᑐᑎᑦ. ᖃᐅᔨᒪᔪᖓ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐃᓕᐅᖅᑲᐃᓪᓗᐊᑲᓪᓚᓐᓂᐊᕐᒥᒻᒪᑕ.  

 

ᐊᒻᒪᓗ ᓄᓇᕗᑦ ᒐᕙᒪᖓᓄᑦᑕᐅᖅ ᑮᓇᐅᔭᓪᓗᐊᑲᓪᓚᓐᓂᒃ ᐃᓕᐅᖅᑲᐃᕕᐅᓂᐊᕐᒥᒻᒪᑦ. ᐊᒻᒪ 

ᑮᓇᐅᔭᐃᔭᕈᑎᕗᑦᑕᐅᖅ ᐊᑐᖅᑕᐅᑦᑎᐊᖁᓪᓚᕆᓐᓂᐊᕐᒥᒐᑦᑎᒍᑦ ᐊᑑᑎᖃᑦᑎᐊᓛᖑᔪᒃᑯᑦ. ᑭᐅᒐᓗᐊᖅᑲᕋᖃᐃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑐᔅᓯᕌᖏᑦ 2027-2028−ᒥ ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ 

$4 ᒥᓕᐊᓐᓂᒃ ᑮᓇᐅᔭᓂᒃ ᑐᓴᐅᒪᖃᑎᒌᒍᑏᑦ−ᓕᕆᔪᖅᓯᐅᑏᑦ ᓄᑖᕈᕆᐊᖅᑕᐅᓂᖏᓐᓂᒃ. ᑭᓱᓪᓚᑦᑖᖅ 

ᓄᑖᕈᕆᐊᖅᑕᐅᓂᐊᕐᖓᑕ ᑖᒃᑯᓄᖓ ᑮᓇᐅᔭᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ, ᑭᐅᒋᐊᕈᓐᓇᓕᖅᑐᑎᑦ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗ− ᖃᓄᖅ, ᑐᑭᓯᑦᑎᐊᙱᑐᐃᓐᓇᕆᐊᖃᕋᒪ. 

ᐊᐱᕆᖅᑳᑲᐃᓐᓇᕐᓚᖓᐃ. ᖃᐅᔨᒋᐊᑲᐃᓐᓇᕐᓚᖓ ᑭᐅᓚᐅᙱᓐᓂᓐᓂ. ᒪᒥᐊᓇᖅ ᐃᔅᓯᕙᐅᑖᖅ. 

ᐊᐱᕆᕈᓘᔭᖅᑐᖓᐃᓛᒃ ᐊᓯᖔᖓᓂᒃ ᐃᓱᒪᔪᐊᓘᑲᐃᓐᓇᕋᒪ ᐱᓕᕆᐊᖑᔪᒥ.  

 

ᐃᑦᓯᕙᐅᑖᖅ, ᓄᑖᕈᕆᐊᖅᑕᐅᖃᑦᑕᖅᑎᓪᓗᒋᑦ ᓄᓇᓕᓐᓃᑦᑐᐃᑦ ᓄᐊᔅᕕᔅᑎᐅᓪ−ᒃᑯᓐᓂ ᐅᖄᓚᐅᓯᕆᔨᒃᑯᓐᓂ 

ᐱᓕᕆᖃᑎᖃᖅᓯᒪᔪᒍᑦ; ᑮᓇᐅᔭᖅᑖᖅᓯᒪᒻᒪᑕ ᓄᓇᓕᓐᓂ ᐊᓕᒎᔭᕐᓂᒃ ᐊᓕᒍᑯᑖᓂᒃ ᓄᑭᓪᓚᐅᑎᓂᒃ 

ᐋᖅᑭᔅᓯᖃᑦᑕᕈᓐᓇᖅᑎᑕᐅᓪᓗᑎᒃ. ᐊᒪᑦᑕᐅᖅ ᓱᓇᒃᑯᑖᖅᑕᖑᒋᐊᖑᒋᐊᓕᓐᓂᖅᑕᐅᖅ ᐱᑐᖃᕈᖅᐸᓪᓕᐊᑎᓪᓗᒋᑦ.  

 

ᐊᓯᓃᖑᑎᒃᓴᓂᑦᑕᐅᖅ ᑮᓇᐅᔭᖃᖅᑎᑎᒻᒪᑕ. ᑭᐅᒐᓗᐊᖅᑲᕋᖃᐃ ᐊᐱᖅᑯᑎᒋᕋᑖᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ, ᑲᔪᓯᒋᐊᕆᑦ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᓇᓗᓇᐃᖅᓯᒍᑎᖏᑦ ᐱᓕᕆᐊᖑᔪᒧᑦ ᑖᔅᓱᒧᖓ 

ᐅᖃᖅᓯᒪᒻᒪᑕ, “ᑖᒃᑯᐊ ᖃᕋᓴᐅᔭᓕᕆᔨᒃᑯᖏᑦ ᑮᓇᐅᔭᖃᖅᑎᑕᐅᙱᓗᐊᓪᓚᕆᒻᒪᑕ.” 

 

ᑖᓐᓇ ᐊᖏᖃᑎᒌᒍᑎᒋᕕᐅᒃ ᐅᖃᐅᓯᐅᓯᒪᔪᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᕋᓱᒋᐊᓕᒐ ᑖᓐᓇ; ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐃᓯᖅᑐᐊᓘᕋᑖᕐᒥᒻᒪᑦ.  

 

ᐃᒃᓯᕙᐅᑖᖅ, ᐱᓕᕆᕕᓕᒫᑦᑎᐊᑦ ᐱᓕᕆᐊᕆᒍᒪᔭᖏᓐᓂ ᓴᖅᑭᖅᓯᓲᖑᒻᒪᑕ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 

ᖃᐅᔨᓴᖅᑎᐅᖃᑕᐅᔪᓄᓪᓗ ᒥᓂᔅᑕᐃᑦ ᑐᖏᓕᖏᓐᓄᑦ ᐱᓕᕆᐊᖑᓂᐊᕐᖓᑕ, ᓇᓕᕇᑎᑏᓐᓇᕋᓱᒋᐊᖃᓲᖑᔪᒍᑦ 

ᐱᓯᒪᔭᑦᑎᓐᓂ ᐱᒋᐊᓕᑦᑎᓂᓪᓗ. ᑕᐃᓐᓇ ᐅᖃᖅᑲᐅᔭᕋ ᑕᐃᒪᐃᓕᖓᕗᖅ ᓱᓕ. ᐊᖏᖃᑎᒐᓗ ᑖᓐᓇ 

ᑮᓇᐅᔭᖃᖅᑎᑕᐅᙱᓗᐊᕐᖓᑦ.  

 

ᑮᓇᐅᔭᕗᑦ ᐱᓯᒪᔭᕗᑦ ᐊᑐᕐᓗᒋᑦ ᐱᓕᕆᒐᓱᑉᐸᒃᑲᓗᐊᖅᑐᒍᑦ. ᓇᓗᓇᐃᖅᑐᐃᑦᑎᐊᕐᓂᖅᓴᐅᖃᑦᑕᕆᐊᖃᖅᑐᒍᖅᑲᐃ 

ᓱᒻᒪᑦ ᐱᓕᕆᐊᒃᓴᕗᑦ ᐸᕐᓇᐅᑎᖏᑦ ᐊᓯᐊᓄᑦᑕᐅᖅ ᑕᑯᔭᐅᖃᑦᑕᖅᑲᑕ, ᐃᑲᔪᖅᓯᖅᑕᐅᓂᖅᓴᐅᖃᑦᑕᕋᔭᖅᐸᓪᓚᐃᔪᑦ 

ᖃᕋᓴᐅᔭᓕᕆᔨᐅᔪᓄᑦᑕᐅᖅ.  

 

ᐅᖃᐅᓯᐅᔾᔮᓲᖑᒻᒪᑦ, “ᒥᓂᔅᑕᐅᒐᒪ, ᑮᓇᐅᔭᖅᑖᑎᑦᑎᒋᐊᕋᒪ ᐅᕙᖓ ᐱᓕᕆᕕᖓᓂ ᐱᓕᕆᑦᑎᐊᕈᓐᓇᓂᐊᕐᖓᑕ.” 

ᐅᕙᓂ ᓇᓗᓇᐃᖅᑐᐃᖃᑦᑕᕋᔅᓰᓛᒃ ᑭᓱᓂᑦ ᐱᒋᐊᖃᕐᒪᖔᔅᓯ ᐊᒻᒪᓗ ᓇᐅᒃᑯᑦ ᐋᖅᑭᒋᐊᖅᓯᒍᓐᓇᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ, ᑲᔪᓯᒋᐊᑐᐃᓐᓇᕆᑦ.  

 

ᖃᒪᓂᖅ: ᐄ’, ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑕᐃᒪᓕ ᖃᑦᑎᓂᑦ ᑮᓇᐅᔭᖅᑖᖅᑲᑕ ᖃᕋᓴᐅᔭᓕᕆᔨᒃᑯᑦ 

ᓈᒻᒪᓐᓂᕋᐃᓕᕋᔭᖅᑲᑦ ᑮᓇᐅᔭᖏᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᒻᒥᒃ ᐅᕙᖓ ᓵᖓᓃᑎᑦᑎᖏᑦᑐᖓ. 

ᐃᒫᖔᖅ ᓱᒃᑲᓐᓂᕈᓐᓇᖅᑭᑕ ᑮᓇᐅᔭᖃᒃᑲᓂᕐᓂᕈᑦᑕ. ᓇᓗᓇᐃᖅᓯᒋᐊᖃᕋᔭᖅᑐᒍᑦ ᐱᓕᕆᐊᔅᓴᓂᑦ 

ᐱᓕᕆᐊᒃᓴᐅᖁᔭᑦᑎᓐᓂ, ᓵᙵᑦᑎᐊᕈᓐᓇᕐᓂᐊᕋᑦᑎᒍ.  

 

ᐃᒫᒃ ᓯᒃᑭᒥ ᖃᑦᑎᑐᐃᓐᓇᕐᓂᑦ ᑮᓇᐅᔭᓂᑦ ᑐᓂᓯᒍᒃᑭᑦ ᐋᖅᑭᒋᐊᕆᒐᔭᖅᑖᓚᙱᓪᓗᑕ.  

ᐸᕐᓇᑦᑎᐊᕆᐊᖃᕋᑦᑕ ᑭᓱᓪᓚᑖᓂᑦ ᓴᖅᑭᖅᓯᒐᓱᓐᓂᐊᕐᒪᖔᑦᑕ ᐃᓛᒃᑯᑐᑦ ᖃᐅᔨᓴᖅᑕᐅᒋᐊᖃᕋᔭᕐᖓᑕ 

ᐊᑕᐅᓯᐅᑎᓪᓗᒍ ᐅᖃᐅᓯᕆᒍᓐᓇᙱᑕᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ, ᑲᔪᓯᒋᐊᑐᐃᓐᓇᕆᑦ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑐᔅᓯᕌᖏᑦ 2027-2027 ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ 

$2.0-ᒥᓕᐊᓐᓂᑦ ᑮᓇᐅᔭᓂᑦ “ᖃᕋᓴᐅᔭᓕᕆᔨᒃᑯᖏᓐᓄᑦ ᑐᕌᖓᔪᓂᑦ ᑎᑎᕋᐅᔭᕐᓂᖏᓐᓄᑦ ᑐᕌᖓᔪᑦ.” 

 

ᖃᓄᐃᑦᑐᓚᑦᑖᓂ ᑖᒃᑯᓄᖓ ᐱᓕᕆᐊᖃᓛᕋᔅᓯ ᑖᒃᑯᓄᖓ ᑮᓇᐅᔭᕐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐃᓕᔭᐅᒐᔭᖅᑐᐃᑦ 

ᐱᔭᐅᒋᐊᖃᓕᕋᐃᒻᒪᑕ ᑐᔅᕌᖑᓕᕋᐃᒻᒪᑕᓗ ᐱᓕᕆᕕᐅᔪᓄᑦ ᐅᕙᑦᑎᓐᓄᑦ ᑐᔅᓯᕋᓲᖑᒻᒪᑕ ᖃᓄᐃᑦᑐᓂ 

ᐋᖅᑭᒋᐊᖅᓯᒋᐊᖃᕐᒪᖔᑕ ᓇᓗᓇᐃᖅᓯᒋᐊᖅᑐᖅᑐᑎᑦ, ᐊᒻᒪ ᖃᕋᓴᐅᔭᓕᕆᔩᑦ ᐱᓕᕆᖃᓲᖑᓲᑦ ᒐᕙᒪᒃᑯᑦ 

ᐱᓕᕆᕕᖓᑕ ᐃᖅᑲᓇᐃᔭᖅᑎᖏᓐᓂ ᐊᓪᓗᖅᑕᐅᓯᒪᔪᓂᑦ ᐃᓗᓪᓕᓯᓪᓗᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑖᒃᑯᐊᖑᖅᑰᕐᒪᑕ ᐊᐱᖅᑯᑎᔅᓴᐃᑦ ᑖᒃᑯᓄᖓ 

ᐊᒡᒍᑐᖅᓯᒪᓂᖏᓐᓄᑦ ᒪᓕᒐᓕᐅᖅᑎᓂᑦ. ᐊᖏᖅᐱᓰ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐱᖁᑎᖅᔪᐊᓕᕆᔨᒃᑯᑦ 

ᑐᓴᖅᑐᓕᕆᔨᖏᑦ, ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ $6,310,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᐱᖅᑯᑎᒥᒃ ᐊᐱᖅᑯᑎᖃᙲᓇᖅᑲᐅᒐᑦᑕ ᐊᒥᐊᒃᑯᓂᑦ 

ᐱᕈᖅᓴᐃᕙᓪᓕᐊᓂᕐᒧᑦ. ᐊᐱᖅᑯᑕᐅᔪᓐᓇᕝᕗᓘᕝᕙ. ᐅᕝᕙᓗᓐᓂᑦ ᓂᕈᐊᕋᔅᓴᐅᓗᓂ ᐅᕝᕙᓘᓐᓃᑦ J-9-ᒧᐊᕈᒪᕕᓯ? 

J-9-ᒨᕐᓗᑕ. ᑐᓴᙱᑕᐃᓐᓇᕋᒪ ᒪᓕᒐᓕᐅᖅᑎᓂ. J-9-ᒧᑦ, ᐅᖅᓱᐊᓗᓕᕆᔨᒃᑯᑦ. ᑮᓇᐅᔭᖅᑐᕈᑎᔅᓴᖃᙱᑦᑐᑦ, 

ᑭᓯᐊᓂ ᐊᐱᖅᑯᑎᓄᑦ ᒪᑐᐃᕐᓂᐊᖅᐸᕋ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2023-2024 ᐊᑭᑐᔪᖅᑐᔫᑎᓄᑦ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᐱᖃᓯᐅᑎᓚᐅᖅᓯᒪᔪᑦ $13.1-ᒥᓕᐊᓐᓂᑦ ᑮᓇᐅᔭᓂᑦ ᐊᕐᕕᐊᓂ 

ᐅᖅᓱᐊᓗᖃᐅᑎᒃᑯᕕᔅᓴᒧᑦ. ᑲᑎᑦᑐᒋᑦ ᐊᑭᖃᕋᔭᙳᐊᖅᐳᖅ $63.0-ᒥᓕᐊᓐᓂᑦ. ᑮᓇᐅᔭᖅᑕᖃᙱᑦᑐᓂ ᑖᔅᓱᒧᖓ 

ᐱᓕᕆᕕᓯ ᐊᑐᓕᖁᓯᒪᔮᓂ 2027-2028 ᐊᑭᑐᔫᑎᓄᑦ. $16.2-ᒥᓕᐊᓐ ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᕙᑦ 

ᐃᓚᓕᐅᖅᑕᐅᒐᔭᕐᓗᑎ 2028-2029 ᐊᑭᑐᔫᑎᓄᑦ.  

 

ᐅᓪᓗᒥᒧᑦ ᑎᑭᑦᑐᒍ, ᖃᓗᐃᓕᖓᓕᖅᐸᓕ ᑖᓐᓇ ᐱᔭᒃᓴᐅᔪᒫᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖃᐅᔨᒪᔪᔅᓴᐅᒻᒪᑦ, 

ᑭᖑᕙᕆᐊᖅᑕᐅᓯᒪᓪᓚᕆᔪᒻᒪᑦ ᓄᓇᔅᓴᒥᑦ. ᐊᓕᐊᓇᐃᑦ ᑖᒃᑯᐊ ᐋᖅᑭᑦᑕᐅᓯᒪᓕᕐᒪᑕ ᑖᓐᓇᓗ ᑎᑎᕋᐅᔭᖅᑕᐅᓂᖓ 

ᐱᓕᕆᐊᒃᓴᒧᑦ ᑲᔪᓯᓚᐅᖅᑐᖅ ᐊᐅᔭᖅ, ᒪᓂᒪᑎᑕᐅᓛᖅᑐᖅ ᑳᓐᑐᕌᑐᔅᓴᒥᑦ 2027 ᐱᒋᐊᓕᖅᐸᑦ ᐸᕐᓇᒍᑎᓕᒫᑦ 

ᐱᐊᓂᓕᖅᐸᑕ.  

 

ᑖᒃᑯᐊ ᓄᓇᓕᐸᐅᔭᒃᑯᑦ ᐊᖏᕈᑎᖃᖅᑐᑎᑦ ᓄᓇᔅᓴᖓᓂ. ᑖᒃᑯᐊᓗ ᐊᕙᑎᒥ ᕿᒥᕐᕈᓃᑦ ᐱᐊᓂᒃᑕᐅᒍᑎ. 

ᒪᓂᒪᑎᓕᕈᒫᖅᑕᕗᑦ ᑕᖅᑭᓂᑦ ᐊᒡᒋᑦᖅᑐᓂ ᐊᒻᒪᓗ ᓂᕆᐅᒍᒥᓇᖅᑐᖅ 2027-ᒥ ᐊᐅᔭᒃᑯᑦ ᓴᓇᒋᐊᓯᓛᓕᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑕᐃᒪ ᒪᒃᐱᒐᖓ J-2-ᒨᓕᕐᒥᑕ. ᒪᓕᒐᓕᐅᖅᑏᑦ ᐊᖏᖅᐸᑦ 

ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ ᑲᑎᑦᑐᒋᑦ ᐊᑭᑐᔫᑎᓄᑦ $53,053,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ ᐱᐊᓂᒃᑲᑦᑎᒍ ᐃᖏᕐᕋᔪᓕᕆᔨᒃᑯᑦ 

ᐱᖁᑎᖅᔪᐊᓕᕆᔨᒃᑯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᕈᑎᓐᓄᑦ ᕿᓚᒥᐅᒐᓗᐊᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. ᐊᓕᐊᓇᐃᑦ ᓵᔅᓯᓐᓃᑦᓱᓐᓇᕋᒪ 

ᑖᒃᑯᐊ ᓇᓕᖅᑲᖏᑦ ᑕᑯᓪᓗᑎᒍ 2027-2028 ᐊᑭᑐᔫᑎᓄᑦ. ᒥᔅᑕ ᕼᐋᑭᓐᔅ ᐊᒻᒪᓗ ᒥᔅᑕ ᑎᐊᕗᕉ ᑖᒃᑯᐊ ᓴᓂᓪᓖᒃᑲ 

ᑎᑎᕋᖅᑕᒥᓂᑦ ᖃᐃᑦᑎᖃᑦᑕᖃᐅᒻᒪᑕ ᑭᑐᓂᓪᓗ, ᑖᒃᑯᐊ ᑭᒡᒐᖅᑐᐃᑐᐃᓐᓇᕐᒥᔫᒐᓗᐊᖅ ᐱᓕᕆᓪᓚᑦᑖᖅᐸᑦᑐᓂ.  

 

ᐱᓕᕆᐊᔅᓴᑎᓐᓂᓪᓗ ᐱᕚᓪᓕᕈᑎᑦᑎᓪᓚᕆᑦᑐᑎ ᑖᒃᑯᐊ ᐊᖑᒪᑦᑎᐊᖁᓪᓗᑕ ᐱᔭᕆᐊᖃᖅᑕᑎᓐᓂ ᐊᒻᒪᓗ 

ᐱᔭᕆᐊᓕᖏᓐᓂ ᐱᔨᑦᑎᖅᑎᖁᑎᑦᑕ ᓄᓇᕗᒻᒥᐅᓂᓪᓗ ᐱᔨᑦᑎᓐᓂᖅ ᑲᔪᓯᑦᑎᐊᖁᓪᓗᒍ ᐊᑦᑕᓇᖅᑐᒥᓪᓗ 

ᐃᖅᑲᓇᐃᔭᖃᑦᑕᖁᓪᓗᑎᒍ ᑖᒃᑯᐊ ᑐᓴᖅᑐᓕᕆᔨᒃᑯᑦ ᓇᕝᕙᖅᐸᓐᓂᖏᓐᓂᓪᓗ ᐃᖅᑲᓇᐃᔮᖑᒋᐊᓕᓐᓂ.  

 

ᐱᔭᔅᓴᖃᕈᓘᔭᕆᐊᖃᓲᖑᒻᒪᑕ ᐅᐸᓗᖓᐃᔭᓕᕌᖓᑕ ᓴᖅᑭᓂᔅᓴᑎᓐᓄᑦ. ᑭᓯᐊᓂ, ᑕᕝᕙᐅᒐᓗᐊᖅᑐᑎ ᑕᕝᕙᓃᓐᓂᕗᑦ 

ᓇᖑᓕᐅᕈᑕᐅᒐᓚᒻᒥᔫᒐᓗᐊᖅ ᖃᐅᑕᒫᖅᓯᐅᑎᖏᑦᑕ ᐃᖅᑲᓇᐃᔭᖅᑎᒻᒪ “ᒥᓂᔅᑕ ᑕᕝᕙ ᐱᑲᐅᑎᒋᒋᐊᖃᕐᒪᒍ,” 

ᑐᐊᕕᐊᓪᓚᑦᑐᐊᓘᓪᓗᑎᑦ ᐱᕙᓚᐅᕐᒪᑕ.  

 

ᑕᐃᒪᐃᖃᑦᑕᖅᓯᒪᓪᓗᖓ, ᐃᒃᐱᒋᑦᑎᐊᕈᓐᓇᓲᒃᑲ ᐅᐸᓗᖓᐃᔭᐃᒋᐊᓖᑦ ᑐᓴᒐᒃᓴᓂᓕᑦ ᐊᑐᐃᓐᓇᐅᑦᑎᐊᖁᓪᓗᒋᑦ 

ᐃᓕᔅᓯᓐᓄᑦ ᑲᑎᒪᔨᓄᑦ.  

 

ᖁᔭᓐᓇᒦᖅᑕᐃᓐᓇᕆᕙᔅᓯ ᐊᑐᖅᑲᐅᔭᔅᓯᓐᓂ ᐅᓪᓗᒥ ᐊᒻᒪᓗ ᓯᕗᒧᑦᑎᐊᕈᒪᓂᐊᖅᐳᖓ ᐅᖃᖅᑲᐅᔭᓐᓂ ᐅᐊᑦᑎᐊᖅ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐃᖅᓱᖅᑏ, ᑖᒃᑯᐊ ᐊᓂᑎᒍᓐᓇᖅᓯᒍᕕᒋᑦ ᐱᓕᕆᔪᑦ. ᒥᔅᑕ 

ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕗᑦ ᐅᓂᒃᑳᕆᖁᓕᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐱᒋᐊᖅᑎᑦᑎᔪᖃᕐᒪᑦ ᐱᕙᓪᓕᐊᓂᕗᑦ ᐱᓪᓗᒍ, 

ᐊᐃᕙᒍᑕᐅᔪᓐᓇᖏᑦᑐᓂ. ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒧᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᓇᖏᖅᓯᖁᔨᓕᖅᐳᖓ ᐱᕙᓪᓕᐊᓂᕗᑦ ᐱᓪᓗᒍ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ ᐊᒻᒪᓗ ᑲᑎᒪᓂᖅ ᐱᒋᐊᖅᑐᖅ 17:12 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᖅᑯᑦ ᐱᖁᔭᒃᓴᖅ 10-ᒥ, 

ᑮᓇᐅᔭᖅᑐᕈᑏᑦ (ᐊᑭᑐᔫᑎᓄᑦ) ᐱᖁᔭᖅ, 2027-2028 ᐊᒻᒪᓗ ᐅᓂᒃᑳᕈᒪᓕᖅᑐᑎ ᐱᕙᓪᓕᐊᓯᒪᓂᕆᔭᖓᓂ.  

 

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐅᓂᒃᑳᖅ ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᒪᓂᖅ. ᓈᒻᒪᓴᙱᑦᑐᑦ? ᑲᔪᓯᕗᖅ. ᑲᑎᒪᔾᔪᑎᑦᑕ 

ᓈᓴᐅᑎᖓ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᐊᓪᓚᑎᒻᒪᕆ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑐᐃᓐᓇᕐᓗᓯ ᑲᑎᒪᔨᕋᓛᑦ ᒪᓕᒐᕐᓂ, 10-ᒧᐊᖅᐸᑦ ᓇᓄᖅ 

ᐃᓪᓗᕈᓯᖓᓂ ᑲᑎᒪᓛᖅᑐᑦ 10-ᒥ ᐅᓪᓛᒃᑯᑦ.  

 

ᑲᑎᒪᔾᔪᑎᒃᓴᐃᑦ ᖃᐅᑉᐸᑦ, ᕿᑎᖅᑰ, ᐊᒃᑑᕝᕙ 29: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒥ ᑲᑎᒪᓂᕗᑦ ᐱᔭᕇᓵᓕᒐᑦᑕ. ᐅᓪᓗᒥ ᒪᓕᒐᓕᐅᕐᕕᒻᒥ ᑲᑎᒪᓂᕗᑦ ᓄᖅᑲᖓᓕᖅᐳᒍᑦ 

ᖃᐅᑉᐸᑦ, ᓯᑕᒻᒥᐅᓕᖅᐸᑦ, ᐱᒋᐊᒃᑲᓂᕈᒫᕆᓪᓗᑕ ᐊᒃᑑᕝᕙ 29, ᓯᕿᙳᔭᖅ 1:30-ᑉᐸᑦ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:15ᒧᐊᖅᑎᓪᓗᒍ



 

 

 

 


